МОНГОЛ УЛСЫН ИХ ХУРЛЫН 

2020 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 23-НЫ ӨДӨР /БААСАН ГАРАГ/-ИЙН 

НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-8

	  2.
	Хуралдааны дэлгэрэнгүй тэмдэглэл: 
	9-183

	
	1. Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.03.05-ны өдөр өргөн мэдүүлсэн, хэлэлцэх эсэх/
	10-61

	
	2. Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.05.03-ны өдөр өргөн мэдүүлсэн, хэлэлцэх эсэх/
	61-109

	
	3. Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.08.16-ны өдөр өргөн мэдүүлсэн, хэлэлцэх эсэх/
	109-160

	
	4. Улсын Их Хурлын гишүүнийг чөлөөлөх тухай асуудал
	160-170

	
	5. Музейн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.05.01-ний өдөр өргөн мэдүүлсэн, хэлэлцэх эсэх/
	171-183


Монгол Улсын Их Хурлын 2020 оны намрын ээлжит чуулганы
10 дугаар сарын 23-ны өдөр /Баасан гараг/-ийн нэгдсэн хуралдааны
товч тэмдэглэл

 



Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 
 
Хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэйгээр хуралдаан 09 цаг 01 минутад Төрийн ордны  “Их хуралдай” танхимд эхлэв.
 
 

Чөлөөтэй: Ш.Адьшаа, С.Амарсайхан, Д.Батлут, Ж.Батсуурь, Д.Бат-Эрдэнэ, С.Бямбацогт, Д.Сумъяабазар, Ч.Хүрэлбаатар, У.Хүрэлсүх, Ж.Чинбүрэн;


Тасалсан: Ц.Анандбазар, Ж.Бат-Эрдэнэ, Г.Ганболд, Д.Цогтбаатар;


Хоцорсон: С.Батболд – 1 цаг, Ж.Ганбаатар – 1 цаг, Х.Ганхуяг – 1 цаг 28 минут, Т.Доржханд – 1 цаг 49 минут, С.Одонтуяа – 3 цаг, Ш.Раднаасэд – 45 минут, О.Цогтгэрэл – 4 цаг 20 минут, Б.Чойжилсүрэн – 20 минут, Б.Энх-Амгалан – 20 минут, Н.Энхболд – 27 минут.

Улсын Их Хурлын дарга Г.Занданшатар 10 дугаар сард төрсөн Улсын Их Хурлын гишүүн Б.Чойжилсүрэн, Ц.Мөнх-Оргил, Х.Болорчулуун нарт Улсын Их Хурлын гишүүдийн нэрийн өмнөөс төрсөн өдрийн баярын мэнд хүргэж, эрүүл энх, аз жаргал, сайн сайхныг хүсэв.

Мөн Улсын Их Хурлын гишүүн Ц.Сэргэлэнд “Монгол генералуудын өдөр” тохиож байгаатай холбогдуулан баяр хүргэв. 
Нэг.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.03.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, мөн газрын шинжээч Б.Алтантуяа, Гадаад харилцааны яамны Консулын газрын захирал Л.Мөнхтүшиг, Гадаадын иргэн, харьяатын газрын дарга Н.Ууганбаяр, мөн газрын Хяналт шинжилгээ, дотоод аудит, орон нутгийн хэлтсийн дарга Л.Батсүх, Виз, зөвшөөрөл, харьяатын газрын дарга Ч.Нармандах, Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын дарга Ц.Мягмардорж, Тагнуулын ерөнхий газрын ахлах мэргэжилтэн Ч.Хүдэрбаяр нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, Зөвлөхүүдийн албаны зөвлөх Б.Баярмаа, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Төслийн үзэл баримтлалын талаар илтгэлийг Хууль зүй, дотоод хэргийн сайд Х.Нямбаатар, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Б.Пүрэвдорж, Л.Энх-Амгалан, Ц.Сэргэлэн, Х.Баделхан, Ц.Мөнх-Оргил, Н.Учрал, Г.Амартүвшин, Н.Алтанхуяг, Ч.Ундрам, С.Ганбаатар, Ц.Туваан, Х.Болорчулуун нарын тавьсан асуултад Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Гадаад харилцааны яамны Консулын газрын захирал Л.Мөнхтүшиг, Гадаадын иргэн, харьяатын газрын дарга Н.Ууганбаяр, мөн газрын Виз, зөвшөөрөл, харьяатын газрын дарга Ч.Нармандах, Тагнуулын ерөнхий газрын ахлах мэргэжилтэн Ч.Хүдэрбаяр нар хариулж, тайлбар хийв. 

Улсын Их Хурлын гишүүн Н.Ганибал, Н.Энхболд, Б.Пүрэвдорж, Ц.Даваасүрэн, Д.Сарангэрэл, С.Чинзориг, Б.Баттөмөр нар үг хэлэв. 

Г.Занданшатар: Байнгын хорооны саналаар Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Иргэний нисэхийн тухай хуульд нэмэлт оруулах тухай, Гэмт хэрэг, зөрчлөөс урьдчилан сэргийлэх тухай хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
29

Татгалзсан:

14

Бүгд:


43

67.4 хувийн саналаар Байнгын хорооны санал дэмжигдлээ. 

Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
Уг асуудлыг 11 цаг 31 минутад хэлэлцэж дуусав.
Хоёр.Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.05.03-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Эрүүл мэндийн сайд Т.Мөнхсайхан, Эрүүл мэндийн яамны Бодлого, төлөвлөлтийн газрын дарга Р.Оюунханд, мөн газрын Эм, эмнэлгийн хэрэгсэл, вакцин биобэлдмэлийн бодлого, төлөвлөлт хариуцсан ахлах мэргэжилтэн П.Цэцгээ, Эм үйлдвэрлэл, технологийн газрын дарга Н.Гэрэлт-Од, Эдийн засаг, санхүү хөрөнгө оруулалтын газрын дарга Д.Нарантуяа, Нийгмийн эрүүл мэндийн газрын Хоол тэжээл, хүнсний аюулгүй байдал хариуцсан шинжээч Б.Бямбатогтох, Эм, эмнэлгийн хэрэгсэл, үйлдвэрлэлийн хэлтсийн Эмийн сонголт, бүртгэл, зохистой хэрэглээ, үйлдвэрлэлийн асуудал хариуцсан шинжээч Ч.Амаржаргал, Эрүүл мэндийн хөгжлийн төвийн Эм, эмнэлгийн тоног төхөөрөмжийн албаны дарга Ш.Энхзаяа, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын Мал эмнэлгийн бодлогын асуудал хариуцсан ахлах шинжээч Х.Алтангэрэл, Азийн хөгжлийн банкны Эрүүл мэндийн салбарын санхүүжилтийг сайжруулах төслийн эм зүйн зөвлөх З.Зузаан нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, Зөвлөхүүдийн албаны зөвлөх Ж.Чимгээ, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав. 

Төслийн үзэл баримтлалын талаар илтгэлийг Эрүүл мэндийн сайд Т.Мөнхсайхан, хуулийн төслийг хэлэлцэх эсэх талаар Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Д.Сарангэрэл нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Баделхан, Ё.Баатарбилэг, Л.Энх-Амгалан, Ц.Даваасүрэн, Ц.Мөнх-Оргил, Л.Мөнхбаатар, Б.Бейсен, Б.Саранчимэг, Н.Алтанхуяг, Х.Булгантуяа, Г.Мөнхцэцэг, П.Анужин, Н.Ганибал нарын тавьсан асуултад Эрүүл мэндийн сайд Т.Мөнхсайхан, Эрүүл мэндийн яамны Бодлого, төлөвлөлтийн газрын дарга Р.Оюунханд, мөн газрын Эм, эмнэлгийн хэрэгсэл, вакцин биобэлдмэлийн бодлого, төлөвлөлт хариуцсан ахлах мэргэжилтэн П.Цэцгээ, Эм үйлдвэрлэл, технологийн газрын дарга Н.Гэрэлт-Од нар хариулж, тайлбар хийв. 

Улсын Их Хурлын дэд дарга С.Одонтуяа 12 цаг 37 минутаас хуралдааныг даргалав. 
Улсын Их Хурлын гишүүд асуулт асууж, хариулт авч дууслаа. 

Үдээс өмнөх хуралдаан 4 цаг 27 минут үргэлжилж, 75 гишүүнээс 61 гишүүн ирж, 81.3 хувийн ирцтэйгээр 13 цаг 29 минутад завсарлав. 
 

Үдээс хойших хуралдаан 14 цаг 17 минутад эхлэв. 
 
Чөлөөтэй: Ш.Адьшаа, Д.Батлут, Ж.Батсуурь, Д.Бат-Эрдэнэ, Б.Бейсен, С.Бямбацогт, Н.Ганибал, Б.Дэлгэрсайхан, Л.Мөнхбаатар, Л.Оюун-Эрдэнэ, Б.Пүрэвдорж, У.Хүрэлсүх, О.Цогтгэрэл, Ж.Чинбүрэн;


Тасалсан: Ц.Ананбазар, Э.Бат-Амгалан, Ж.Батжаргал, Ж.Бат-Эрдэнэ, Ж.Ганбаатар, С.Ганбаатар, Г.Ганболд, Г.Дамдинням, Б.Жавхлан, Ц.Сандаг-Очир, Ц.Сэргэлэн, Г.Тэмүүлэн, Д.Цогтбаатар, Т.Энхтүвшин;


Хоцорсон: А.Адъяасүрэн – 1 цаг 10 минут, С.Амарсайхан – 2 цаг 30 минут, Т.Аубакир – 1 цаг 10 минут, С.Батболд – 1 цаг 30 минут, Т.Доржханд – 2 цаг 30 минут, Х.Нямбаатар – 1 цаг 20 минут, Д.Өнөрболор –  2 цаг 50 минут, Б.Чойжилсүрэн – 50 минут. 

Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг үргэлжлүүлэн хэлэлцэв.

Хуулийн төслийн хэлэлцэх эсэх асуудалтай холбогдуулан Улсын Их Хурлын гишүүн Ц.Мөнх-Оргил, Ё.Баатарбилэг, Б.Баярсайхан, Д.Сарангэрэл нар үг хэлэв. 
Г.Занданшатар: Байнгын хорооны саналаар Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн Эрүүл мэндийн тухай хуульд өөрчлөлт оруулах тухай, Эрүүл мэндийн даатгалын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эм, эмнэлгийн хэрэгслийн тухай хууль хүчингүй болсонд тооцох тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
22

Татгалзсан:

19

Бүгд:


41

53.7 хувийн саналаар Байнгын хорооны санал дэмжигдлээ. 

Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв. 
Уг асуудлыг 14 цаг 38 минутад хэлэлцэж дуусав.
Гурав.Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.08.16-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Соёлын сайд С.Чулуун, Соёлын яамны Төрийн нарийн бичгийн дарга Г.Эрдэнэбат, мөн яамны Төрийн захиргаа, удирдлагын газрын дарга Д.Түвшинтөр, Стратеги, бодлого төлөвлөлтийн газрын дарга Л.Мөнбат, мөн газрын ахлах шинжээч З.Баянзул, Соёлын өвийн газрын дарга Б.Даваацэрэн нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Төслийн үзэл баримтлалын талаар илтгэлийг Соёлын сайд С.Чулуун,  хуулийн төслийг хэлэлцэх эсэх талаар Боловсрол, соёл, шинжлэх ухаан, спортын байнгын хорооноос гаргасан санал, дүгнэлтийг Улсын Их Хурлын гишүүн Б.Баярсайхан нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Болорчулуун, Б.Энхбаяр, Б.Бат-Эрдэнэ, Б.Энх-Амгалан, Н.Энхболд, Н.Алтанхуяг, П.Анужин, Г.Мөнхцэцэг, Б.Жаргалмаа, Х.Ганхуяг, Б.Баярсайхан, Т.Аубакир, Ц.Мөнх-Оргил нарын тавьсан асуултад Улсын Их Хурлын гишүүн Ж.Мөнхбат, Соёлын сайд С.Чулуун, мөн яамны Стратеги, бодлого төлөвлөлтийн газрын ахлах шинжээч З.Баянзул нар хариулж, тайлбар хийв. 

Улсын Их Хурлын дэд дарга Т.Аюурсайхан 16 цаг 07 минутаас хуралдааныг даргалав. 
Улсын Их Хурлын гишүүн Ё.Баатарбилэг, С.Чинзориг, Ж.Мөнхбат, Б.Бат-Эрдэнэ, Л.Энх-Амгалан, Н.Учрал нар үг хэлэв. 

Т.Аюурсайхан: Байнгын хорооны саналаар Соёлын тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт оруулах тухай, Газрын төлбөрийн тухай хуульд өөрчлөлт оруулах тухай, Гэр бүлийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Зөрчлийн тухай хуульд өөрчлөлт оруулах тухай, Номын сангийн тухай хуульд нэмэлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Хүүхэд хамгааллын тухай хуульд нэмэлт оруулах тухай, Шинжлэх ухаан, технологийн тухай хуульд нэмэлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
28

Татгалзсан:

15

Бүгд:


43

65.1 хувийн саналаар Байнгын хорооны санал дэмжигдлээ. 

Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Боловсрол, соёл, шинжлэх ухаан, спортын байнгын хороонд шилжүүлэв. 
Уг асуудлыг 17 цаг 04 минутад хэлэлцэж дуусав.

Улсын Их Хурлын гишүүн Д.Тогтохсүрэн Улсын Их Хурлын гишүүн Д.Сумъяабазар Улсын Их Хурлын гишүүнээс чөлөөлөгдөх хүсэлтээ гаргасныг Төрийн байгуулалтын байнгын хороо хуралдаж асуудлыг шийдвэрлэсэн учраас уг асуудлыг хэлэлцэх асуудлын дараалалд оруулж хэлэлцүүлье гэсэн горимын санал гаргав. 

Т.Аюурсайхан: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
29

Татгалзсан:

14

Бүгд:


43

67.4 хувийн саналаар горимын санал дэмжигдсэн тул хэлэлцэх асуудлын дараалалд өөрчлөлт оруулав.
Дөрөв.Улсын Их Хурлын гишүүнийг чөлөөлөх тухай асуудал
Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав. 

Улсын Их Хурлын гишүүнийг чөлөөлөх тухай асуудлаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл, Т.Доржханд нарын тавьсан асуултад Улсын Их Хурлын гишүүн Д.Сумъяабазар, Л.Энх-Амгалан нар хариулж, тайлбар хийв. 
Улсын Их Хурлын гишүүн С.Амарсайхан, Б.Саранчимэг, Ж.Сүхбаатар нар үг хэлэв. 

Монгол Улсын Их Хурлын тухай хуулийн 10 дугаар зүйлийн 10.3-т гишүүнийг чөлөөлөх асуудлыг Төрийн байгуулалтын байнгын хорооны санал, дүгнэлтийг үндэслэн нэгдсэн хуралдаанаар хэлэлцэж, гишүүн саналаа илээр гаргана гэж заасны дагуу санал хураалт явуулав. 

Т.Аюурсайхан: Улсын Их Хурлын гишүүн Долгорсүрэнгийн Сумъяабазарын Улсын Их Хурлын гишүүнээс чөлөөлөгдөх хүсэлтийг хүлээн зөвшөөрөх нь зүйтэй гэсэн Төрийн байгуулалтын байнгын хорооны саналыг дэмжье гэсэн санал хураалтыг илээр явуулъя.

Зөвшөөрсөн:
31

Татгалзсан:

13

Бүгд:


44

70.5 хувийн саналаар дэмжигдлээ. 

Байнгын хорооны санал дэмжигдсэн тул “Улсын Их Хурлын гишүүнээс чөлөөлөх тухай” Улсын Их Хурлын тогтоол баталсанд тооцлоо.
Улсын Их Хурлын дэд дарга Т.Аюурсайхан “Улсын Их Хурлын гишүүнээс чөлөөлөх тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./17:36/
Уг асуудлыг 17 цаг 37 минутад хэлэлцэж дуусав.
Тав.Музейн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.05.01-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Соёлын сайд С.Чулуун, Соёлын яамны Төрийн нарийн бичгийн дарга Г.Эрдэнэбат, мөн яамны Төрийн захиргаа, удирдлагын газрын дарга Д.Түвшинтөр, Стратеги, бодлого төлөвлөлтийн газрын дарга Л.Мөнбат, мөн газрын ахлах шинжээч З.Баянзул, Соёлын өвийн газрын дарга Б.Даваацэрэн нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Төслийн үзэл баримтлалын талаар илтгэлийг Соёлын сайд С.Чулуун,  хуулийн төслийг хэлэлцэх эсэх талаар Боловсрол, соёл, шинжлэх ухаан, спортын байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг нар танилцуулав. 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Б.Жаргалмаа, Г.Мөнхцэцэг нарын тавьсан асуултад Соёлын сайд С.Чулуун хариулж, тайлбар хийв. 

Улсын Их Хурлын дарга Г.Занданшатар 17 цаг 50 минутаас хуралдааныг даргалав. 
Улсын Их Хурлын гишүүн Ё.Баатарбилэг, Ц.Мөнхцэцэг нар үг хэлэв. 

Хуулийн төслийн хэлэлцэх эсэх асуудлын санал хураалтыг дараагийн хуралдаан хүртэл хойшлуулав.

Бусад. Улсын Их Хурлын гишүүн Ш.Раднаасэдийн урилгаар Говь-Алтай аймгийн “Алтайн хүлэг” морин спорт, уяачдын холбооны гишүүд, Улсын Их Хурлын гишүүн Ч.Хүрэлбаатарын урилгаар Увс аймгийн Давст сумын иргэдийн төлөөлөл, Улсын Их Хурлын гишүүн Ц.Сэргэлэн, Х.Болорчулуун нарын урилгаар Дорнод аймгийн боловсролын байгууллагын төлөөлөл, Улсын Их Хурлын гишүүн С.Батболд, Г.Мөнхцэцэг нарын урилгаар Дундговь аймгийн Өлзийт сумын иргэд, иргэдийн Төлөөлөгчдийн Хурлын төлөөлөгчид Улсын Их Хурлын үйл ажиллагаа, Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга З.Нямцогт,  мөн хэлтсийн шинжээч М.Номиндулам, Э.Сувд-Эрдэнэ нар хариуцан ажиллав.
 

Хуралдаан 8 цаг 22 минут үргэлжилж, ирвэл зохих 75 гишүүнээс 46 гишүүн  ирж, 61.3 хувийн ирцтэйгээр 18 цаг 11 минутад өндөрлөв.
 
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА


  


Л.ӨЛЗИЙСАЙХАН
 

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД

МОНГОЛ УЛСЫН ИХ ХУРЛЫН

2020 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 23-НЫ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 


Г.Занданшатар: Улсын Их Хурлын гишүүдийн энэ өглөөний амгаланг айлтгая. Ирсэн гишүүд картаа бүрэн уншуулаарай. Зарим нь ирцэд ороогүй байна шүү. 
 
Тэгээд өнөөдрийн хуралдаанаар хэлэлцэх асуудлыг танилцуулъя. 
 
Нэгд нь, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. 
 
Хоёрт, Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 
Гуравт, Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 
Дөрөвт, Музейн тухай хуулийн төсөл болон хамт өргөн мэдүүлсэн хуулийн төслүүд. 
 
Тавдугаарт, Монгол Улсын Засгийн газар, Европын Холбоо хоорондын “Европын хөгжлийн сан болон Европын Холбооны нэгдсэн төсвөөс санхүүжих төслүүдэд үйлчлэх Монгол Улсын татварын болон гаалийн зохицуулалтын тухай ерөнхий хэлэлцээр”-ийг соёрхон батлах тухай хуулийн төсөл. 
 
Зургаа, Монгол Улс болон Азийн дэд бүтцийн хөрөнгө оруулалтын банк хоорондын Зээлийн хэлэлцээрийг соёрхон батлах тухай хуулийн төсөл. 
 
Долоо, Монгол Улс, Олон улсын хөгжлийн ассоциац хооронд байгуулах “Онцгой байдлын үеийн дэмжлэг болон хөдөлмөр эрхлэлтийн төсөл”-ийн Санхүүжилтийн хэлэлцээрийг соёрхон батлах тухай хуулийн төсөл.
 
Найм, Төрөөс мөнгөний бодлогын талаар 2021 онд баримтлах үндсэн чиглэл батлах тухай Улсын Их Хурлын тогтоолын төсөл. 
 
Ес, “Түр хороог байгуулж бүрэлдэхүүнийг шинэчлэн батлах тухай” Улсын Их Хурлын тогтоолын төслүүдийг хэлэлцэнэ. 
 
Ингээд 53.3 хувиар Улсын Их Хурлын ирц бүрдсэн байгаа учраас Улсын Их Хурлын 2020 оны намрын ээлжит чуулганы 10 дугаар сарын 23-ны өдрийн нэгдсэн хуралдаан нээснийг мэдэгдье. 
 
Хэлэлцэх асуудалдаа орно оо. Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. Ажлын хэсэг юмнуудыг оруулаарай. 
 
Тэрний өмнө энэ долоо хоногт төрсөн өдөр нь тохиож байгаа Улсын Их хурлын гишүүддээ мэндчилгээ дэвшүүлье. 
 
10 дугаар сарын 24-д Улсын Их Хурлын гишүүн Цэндийн Мөнх-Оргил төржээ. 
 
10 дугаар сарын 25-нд Улсын Их Хурлын гишүүн Хаянгаагийн Болорчулуун төржээ. 
 
10 дугаар сарын 13-нд. Б.Чойжилсүрэн гишүүн мэндэлжээ. 
 
Ингээд Улсын Их Хурлын гишүүдийнхээ нэрийн өмнөөс Цэндийн Мөнх-Оргил, Хаянгаагийн Болорчулуун, Баттогтохын Чойжилсүрэн нарын гишүүдэд төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе. /алга ташив/
Өнөөдөр бас Монгол цэргийн генералуудын өдөр тохиож байна. Улсын Их Хурлын гишүүн, Монгол Улсын генерал Цэдэвийн Сэргэлэн танд Генералуудын өдрийн баярын мэндийг хүргэн дэвшүүлье. 
 
Улсын Их Хурлын гишүүдийн нэрийн өмнөөс нийт генералууддаа бас бидний мэндийг уламжлахыг хүсье. 
 
Ингээд хэлэлцэх асуудалдаа оръё. Танкист. Д.Ганбат гэж хүн байна. 
 
Нэг.Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.03.05-ны өдөр өргөн мэдүүлсэн, хэлэлцэх эсэх/
 
Гадаад иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ. Хууль санаачлагчийн илтгэлийг Хууль зүй, дотоод хэргийн сайд Хишгээгийн Нямбаатар танилцуулна. Х.Нямбаатар сайдыг индэрт урьж байна. 
 
Х.Нямбаатар: Улсын Их Хурлын дарга, эрхэм гишүүд ээ, 
 
Монгол Улсын Засгийн газрын үйл ажиллагааны хөтөлбөрийн 4.4.4-т Монгол Улсын аялал жуулчлалын бүтээгдэхүүнийг гадаад улс оронд сурталчлах, маркетингийн үйл ажиллагааг төрөөс дэмжиж, жуулчин хүлээн авах хүчин чадлыг сайжруулж, гадаад жуулчлалын тоог нэмэгдүүлж, хил дээр олгодог цахим виз, визийн дэвшилтэт төрлүүдийг бий болгоно гэж, мөн хөтөлбөрийн 5.3.12-т гадаадын иргэнд үзүүлэх зарим үйлчилгээг онлайн хэлбэрт шилжүүлж, бүртгэл, хяналтыг сайжруулна гэж Монгол Улсын Их Хурлын 2017 оны 11 дүгээр тогтоолоор баталсан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн 161-т  Гадаадын иргэний эрх зүйн байдлын тухай хуульд нэмэлт, өөрчлөлт оруулна гэж тус тус заасны дагуу Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслийг боловсруулж Улсын Их Хурлын чуулганы нэгдсэн хуралдаанаар хэлэлцэх эсэхийг шийдвэрлүүлэхээр танилцуулж байна. 
 
Монгол Улсын Их Хурал 2010 онд Гадаадын иргэний эрх зүйн байдлын тухай хуулийн шинэчилсэн найруулгыг баталснаас хойш техник, технологийн дэвшил, дэлхий нийтийг хамарсан хүн амын шилжилт хөдөлгөөний урсгалын өөрчлөлт зэргээс хамааран уг хуульд нэмэлт, өөрчлөлт оруулах хэрэгцээ, шаардлага үүсээд байна. 
 
Хуулийн төсөлд дараах зарчмын асуудлуудыг тусган боловсрууллаа.
 
1.Монгол Улсын визийн талаарх зохицуулалтыг боловсронгуй болгох чиглэлээр хилийн боомт дээр виз олгох, цахим виз олгох, Монгол Улсын визийг ихээр мэдүүлдэг гадаад улсад визийн мэдүүлгийн төвийг ажиллуулах, визийн хүчинтэй байх хугацааг уртасгах, Монгол Улсын виз олгохтой холбоотой зохицуулалтыг олон улсын жишигт нийцүүлэх зэрэг виз, бүртгэлтэй холбоотой багц зохицуулалтыг тусгалаа. 
 
Энэ нь Монгол Улсын аялал жуулчлалын өрсөлдөх чадварын үзүүлэлтийг нэмэгдүүлэх, виз олголтыг нэгдсэн системээр хянах боломжтой болгох зэрэг ач холбогдолтой юм. 
 
2.Хилийн чанад дахь Монгол Улсын дипломат төлөөлөгчийн газрын үйл ажиллагааг шуурхай болгох, монгол иргэдэд үзүүлэх Консулын үйлчилгээг сайжруулах зорилгоор дэлхийн бусад улс орнуудын жишгийг харгалзан Монгол Улсын визийн мэдүүлгийг визийн төвөөр дамжуулан олгох, гаргах боломжийг нээж байгаа ба энэ нь дипломат төлөөлөгчийн газруудын ачааллыг зохистой байдлаар бууруулах, улсын төсөвт ачаалал нэмэгдүүлэхгүй оновчтой шийдэл гэж үзэж байна. 
 
3.Монгол Улсад нэвтрэх гадаадын иргэдэд тавих хяналтын тогтолцоог оновчтой, боловсронгуй болгох, техник, технологийн дэвшлийг энэ салбарт нэвтрүүлэх зорилгоор улсын хилээр нэвтрэх гадаадын иргэдийн хурууны хээ, биеийн давхцахгүй өгөгдлийг хилийн боомтуудад авч бүртгэх механизм бүрдүүлэх болон зорчих хугацаа, зорилгыг харгалзан гадаадын иргэнийг урьсан иргэн, хуулийн этгээд байрлуулж буй зочид буудал нь холбогдох байгууллагууд цахим хэлбэрээр бүртгүүлдэг байхаар хуульд өөрчлөлт оруулахаар тусгалаа. 
 
4.Өнөөг хүртэл гадаадын иргэний талаар чиг үүрэг хүлээсэн байгууллагууд нэгдсэн мэдээллийн сангүй явж ирсэн бөгөөд энэ нь нэгдмэл хяналт тавихад хүндрэл үүсгэж байгаагаас гадна иргэн талдаа тодорхой хэмжээний чирэгдэл болж байна. 
 
Нэгдсэн мэдээллийн сангүйгээс Гадаадын иргэн, гадаадын харьяатын газраас виз олгохоос татгалзсан болон Монгол Улсад байх хугацаандаа зөрчил гаргасан этгээдэд хилийн чанад дахь дипломат төлөөлөгчийн газраас виз олгон шийдвэрлэх зэрэг явдал гардаг. Иймд гадаадын иргэний талаар чиг үүрэг хүлээсэн төрийн байгууллагууд нэгдсэн мэдээллийн сан ашиглах зохицуулалтыг хуулийн төсөлд шинээр тусгав. 
 
5.Гадаадын иргэний эрх зүйн байдлын тухай хуулийн 9 дүгээр зүйлийн 9.4.1 дэх заалтад хууль зүйн асуудал эрхэлсэн Засгийн газрын гишүүнтэй зөвшилцсөнөөр гадаад улсад суугаа Монгол Улсын дипломат төлөөлөгчийн газарт хууль зүйн атташег томилох, чөлөөлөх гэж гадаад харилцааны асуудал эрхэлсэн Засгийн газрын гишүүний бүрэн эрхийг тодорхойлсон боловч энэ заалт одоог хүртэл хэрэгжээгүй байна. 
 
Монгол Улсын виз мэдүүлэх хүсэлт гаргагч болон хилийн чанадад ажиллаж амьдрах монгол иргэдийн тоо жил бүр тогтмол өсөн нэмэгдэж байгаа боловч хуулийн дээрх заалт хэрэгжихгүй байгаагаас Монгол Улсын энгийн зэргийн 30-аас дээш хоногийн хугацаатай визийг Дипломат төлөөлөгчийн газар нь Гадаадын иргэн, харьяатын газраас зөвшөөрөл авч олгодог байдал үргэлжилсээр байна. 
 
Энэ нь дипломат төлөөлөгчийн газруудад нэмэлт ачаалал бий болгож, хилийн чанадад байгаа монгол иргэддээ үзүүлэх Консулын болон бусад мэргэжлийн үйл ажиллагаагаа явуулах цаг хугацаанаас нь хумсалж байна. 
 
Иймд энгийн зэргийн визийг хуульд заасны дагуу Гадаадын иргэн, харьяатын газар бүрэн хариуцан олгох талаар, нөгөө талаас Дипломат төлөөлөгчийн газар нь консулын болон мэргэжлийн ажил үйлчилгээндээ гол анхаарлаа төвлөрүүлэх боломжоор хангах болон хуулийг нэг мөр хэрэгжүүлэх зорилгоор хууль зүйн асуудал эрхэлсэн Засгийн газрын гишүүнтэй зөвшилцөн Дипломат албаны тухай хуульд заасны дагуу Дипломат төлөөлөгчийн газрын бүтцэд багтаан визийн асуудал хариуцсан ажилтан томилохоор өөрчлөлт оруулав. 
 
6.Нэгдсэн Үндэстний Байгууллагын Аюулгүйн зөвлөлөөс гишүүн орнуудад зорчигчийн урьдчилсан API[application programming interface] мэдээллийг хүлээн авах, анализ хийх, холбогдох тээврийн болон олон улсын мэдээллийн санг бүрэн ашиглах, арилжааны агаарын тээвэр ашиглаж буй гадаадын террористуудын талаарх мэдээллийг олон улс хооронд солилцож байхаар зөвлөмжилсөнийг хэрэгжүүлэх зорилгоор агаарын тээврийн зорчигчийн мэдээллийг урьдчилан хүлээн авч төрийн ба эрх бүхий байгууллагууд хүлээн мэдээлэл солилцон анализ хийх замаар болзошгүй аюулаас урьдчилан сэргийлэх тогтолцооны эрх зүйн үндсийг холбогдох хуульд нэмэлт, өөрчлөлт оруулах замаар тусгалаа. 
 
Мөн нийтийн эрүүл мэнд, аюул учруулж болзошгүй халдварт өвчнөөр өвчилсөн байж болзошгүй этгээдийг улсын хилээр нэвтрүүлэхгүй байх, дээрх өвчний цогц жагсаалтыг хууль зүйн болон эрүүл мэндийн асуудал эрхэлсэн Засгийн газрын гишүүд хамтран батлах тухай зохицуулалт болон хуулийг боловсронгуй болгох бусад зохицуулалтыг хуулийн төсөлд тусган боловсрууллаа. 
 
Иймд хуулийн төслийн үзэл баримтлал, хуулийн төслийг Улсын Их Хурлын нэгдсэн хуралдаанаар хэлэлцэн шийдвэрлэж өгнө үү. 
 
Баярлалаа. 
 
Г.Занданшатар: Төслийн талаар Хууль зүйн байнгын хорооны санал, дүгнэлтийг Улсын Их Хурлын гишүүн Цэндийн Мөнх-Оргил танилцуулна. 
 
Ц.Мөнх-Оргил: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2020 оны 3 дугаар сарын 5-ны өдөр Улсын Их Хуралд өргөн мэдүүлсэн Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын 2020 оны 4 дүгээр сарын 28-ны өдрийн хуралдаанаараа хэлэлцсэн. 
 
Байнгын хорооны хуралдаанд хуулийн төслийг Хууль зүй, дотоод хэргийн сайд Ц.Нямдорж танилцуулсан. 
 
Хуулийн төслийг хэлэлцэх явцад Улсын Их Хурлын гишүүн Н.Оюундарь гадаад иргэдтэй гэр бүл болж буй Монгол Улсын харьяатаас гарсан иргэдэд виз олгоход хүндрэл үүсдэг тул энэ асуудлыг хуулийн төсөлд зохицуулах эсэх, Улсын Их Хурлын гишүүн Ш.Раднаасэд монгол угсаатан хүмүүст хөнгөлөлттэй нөхцөлөөр виз олгох асуудал сунгах боломжтой эсэх, Улсын Их Хурлын гишүүн Ц.Мөнх-Оргил гадаад харилцааны асуудал эрхэлсэн Засгийн газрын гишүүн, Монгол Улсаас хилийн чанадад суугаа Дипломат төлөөлөгчийн газарт визийн асуудал хариуцсан ажилтанг хууль зүйн асуудал эрхэлсэн Засгийн газрын гишүүнтэй зөвшилцөн томилохоор тусгасан сөрөг үр дагавар үүсэх эсэх талаар асуулт асууж, хариулт авсан болно. 
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг Байнгын хорооны хуралдаанд оролцсон гишүүдийн олонх дэмжиж Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Г.Занданшатар: Ажлын хэсгийг танилцуулъя. Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга, Пүрэвжавын Сайнзориг Хууль зүй, дотоод хэргийн яамны Хууль зүйн бодлогын газрын дарга, Лханаажавын Мөнхтүшиг Гадаад харилцааны яамны Консулын газрын захирал, Нэргүйн Ууганбаяр Гадаадын иргэн, харьяатын газрын дарга, Лхамаагийн Батсүх Гадаадын иргэн, харьяатын газрын Хяналт шинжилгээ, дотоод аудит, орон нутгийн хэлтсийн дарга, Чойжилдоржийн Нармандах Гадаад иргэн, харьяатын газрын Виз, зөвшөөрөл, харьяатын газрын дарга, Цэндийн Мягмардорж Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын дарга, хурандаа, Бүрэнтөгсийн Алтантуяа Хууль зүй, дотоод хэргийн яамны Хууль зүйн бодлогын газрын шинжээч, Чулуунбаатарын Хүдэрбаяр Тагнуулын ерөнхий газрын ахлах мэргэжилтэн. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд Ч.Ундрам гишүүнээр тасаллаа. Ц.Туваан гишүүнээр тасалж байна. Цэрэнпилийн Даваасүрэн гишүүн асуулт асууна. 
 
Ц.Даваасүрэн: Би нэг зүйл асууя. Энэ гадаадын иргэдийн орж ирж байгаа асуудал дээр миний нэг гайхсан зүйл бол өнгөрсөн жил 800 иргэн билүү. Орж ирчхээд тэгээд тусгай үйл ажиллагаа явуулаад. Тэгээд тэр нь бөөн сенсаци болж байсан л даа. 
 
Тэгээд тэр нөхдүүдийн асуудал ер нь яг яасан талаар бид хэдэд мэдээлэл өгөөч. Нууц биш бол. Яагаад ингээд бөөнөөрөө орсон юм? Яагаад тэд нарт ингэж тэр их гар утасны картуудыг өгсөн байсан юм. Яагаад энэ гаднын иргэд ингээд бөөн бөөнөөрөө орж ирж байхад бид ямар нэг хяналтгүй байгаад байна? Энэ нэг жишээ. 
 
Ер нь ингээд бараг суурьшчихсан. Тэгээд монгол авгай авсан ч юм шиг, аваагүй ч юм шиг хамтран амьдардаг маш олон ийм иргэд, ялангуяа барилгын чиглэлээр орж ирсэн ийм иргэд маш их байх шиг байгаа юм. 
 
Тэгээд миний саяын энэ асуусан дээр нэг хариулт өгөөч. Тэр асуудал юу болсон бэ? Яагаад тийм олноороо орж ирэхэд бид тэрийг оруулчхаад, тэгээд тэнд. Магадгүй энэ чинь цахим сүлжээгээр дамжаад юу ч хийж болохоор байгаа байхгүй юу. Одоо та нар ингээд харах юм бол энэ Украин, тэгээд Ливи, энэ Беларусьт болж байгаа юмнууд чинь үндсэндээ гар утасны сүлжээ ашиглаж байна шүү дээ. Тэгж нөлөөлж байна шүү дээ. 
 
Тэгэхэд манайд бүхэл бүтэн бараг тусгай гүйцэтгэх үйл ажиллагаа явуулах шахуу ийм баг ороод ирчихсэн байж байхад бид тэгээд л хожим нь илрүүлж байгаа юм. Зүгээр аягүй бол зарим нь хариулахдаа юу яах нь вэ гэдгийг нь харах гэж ингэж олноор нь оруулсан гэж тайлбарлаж байж ч магадгүй. Манайхан. Тэгэхдээ яагаад тийм олноор нь орж ирэхэд бид саадгүй оруулаад хэд хэдэн зочид буудлаа судалж өгчхөөд тайван сайхан үйл ажиллагаа явуулж байгаа. Энэ дээр ер нь гадаадын иргэний энэ асуудлыг бид яаж хянаж байсан юм бэ? Яагаад энэ алдаа дутагдал гарсан юм. Үүнийг залруулах чиглэлээр ямар арга хэмжээ авсан бэ? 
 
Г.Занданшатар: Хэн хариулах вэ? Хэргийн асуудал асууж байхад Гадаад харилцааныхан яаж хариулах юм. 85. Н.Ууганбаяр дарга хариулах юм уу. Гадаадын иргэн, харьяатын асуудал асуугаад байна шүү дээ. 84. 
 
П.Сайнзориг: Ц.Даваасүрэн гишүүний асуултад хариулъя. 
 
Яг таны энэ тухайлан асууж байгаа хэргийн талаар бол би мэдээлэл өгөх бололцоогүй байна. Ерөнхийдөө хэрэг хянан шийдвэрлэх ажиллагаа шүүхийн шатанд явж байгаа гэсэн ерөнхий мэдээлэлтэй. Хэрэг анхан шатны шүүх дээр шийдвэрлэгдсэн гэдэг мэдээлэл байгаа. 
 
Ер нь яах вэ, уг асуудал бас энэ Гадаадын иргэний эрх зүйн байдлын хуулийг боловсруулах асуудлын нэг л хөндөгдөж байгаа нэг сэдэв байгаа. Энэ төрийн байгууллагуудын виз олголтын чиглэлээр ажиллаж байгаа болон орж ирсэн иргэдэд бас хяналт тавих ийм байгууллагуудын мэдээллийн нэгдсэн сан байдаггүйтэй холбоотойгоор ерөнхийдөө энэ гадаадын иргэдэд тавих хяналт ерөнхийдөө сул байгаа. Өөрөөр хэлэх юм бол Монгол Улсад хувийн хэргээр 30-аас дээш хоногийн хугацаагаар ажиллаж байгаа, оршин суух гэж байгаа ч юм уу, эсвэл байршиж байгаа иргэдийн бүртгэлийг заавал бүртгүүлнэ. Гэтэл яг энэ чиглэлийн юм нь дээр бүртгүүлдэггүй. 
 
Одоо энэ хуулийн нэмэлт, өөрчлөлтөөр үндсэндээ хил дээр биеийн давхцахгүй өгөгдлийг нь аваад эхлэх юм. 
 
Тэгэхээр цаашдаа Хил хамгаалах ерөнхий газар болон манай Гадаадын иргэн, харьяат болон холбогдох хууль хяналтын байгууллагуудын хооронд мэдээллийн сүлжээний нэгдсэн баазтай болж мэдээлэл солилцох, тухайн иргэний виз дуусаж байхад хяналтын байгууллагад сигнал очих энэ байдлаар үндсэндээ техникийн шийдлээр цаашдаа гадаадын иргэдэд тавих хяналтыг сайжруулах энэ чиглэлдээ хуулийн төслийг боловсронгуй болгохоор энд тодорхой заалтууд орсон байж байгаа. 
 
Г.Занданшатар: Ц.Даваасүрэн гишүүн тодруулна. 
 
Ц.Даваасүрэн: Үгүй ээ. Ийм байдлаар би хариулт авах гээгүй шүү дээ. Энэ Их Хурлаас нуух юм байхгүй. Шаардлагатай бол хаалттай горимоор хэлэлцье. 
 
Одоо ингээд нэг энэ хүчний байгууллагын одоо нэг иймэрхүү юмнууд орж ирчхээд нэг ийм балай юм яриад сууж байдаг. Одоо эд нарыг заримыг нь зайлуул зайлуул. Тэгээд л Их Хуралд томроод л. Гүйцэтгэх ажлын нууц гэж хачин юм яриад л. Би яагаад ороод ирсэн юм. Тэр Гадаад харилцааны яамны тэр консулынхан тэр Хонгконгд байгаа нөхдүүдийн алдаа байсан юм уу, хэний алдаа байсан юм гээд тэгэхээр гүйцэтгэх ажлын нууц гээд ингээд солиороод сууж байж болохгүй шүү дээ. Ямар нөхөр орж ирчхээд юу яриад байгаа юм. 
 
Зүгээр хаалттай горимоор хэлэлцье л дээ. Их Хурлын дарга аа. Би горимын санал гаргаж байна. Хэрвээ энэ нууц юм бол хаалттай горимоор хэлэлцье. Тэгээд бид энэ гаднын орж ирж байгаа энэ гадаад иргэдийн энд Монголд амьдраад байгаа, суурьшаад байгаа, ямар виз олгож байгаа, яагаад ийм асуудал гараад байгааг бид сонсох хэрэгтэй шүү дээ. 
 
Тэгээд эд нар урдаас ийм юм ярьчхаад байх юм бол бид нарыг хэн мэдээллээр хангах юм. Эд нар яах гэж энэ төрийн ажил хийж байгаа юм. Их Хурлын гишүүд…/минут дуусав/
 
Г.Занданшатар: Тийм. Ер нь мөрдөн байцаалтын шатанд явж байгаа хэргийг болохоор нийт мэдээлээд байдаг. Одоо шүүх рүү шилжсэн хэргийн мэдээллийг яагаад нууцлаад байдаг юм? Шүүхийн шилжсэн хэмжээндээ мэдээлэл өгчхөд. 
 
Х.Нямбаатар сайд хариулах уу? Яаж орж ирж юм, хаанаас орж ирсэн юм. Гадаад харилцааны яам дараа нь хариулаарай. 83-д. 
 
Х.Нямбаатар: Л.Мөнхтүшиг хариулаад. Гадаад яам.  Одоо бол энэ хуулиараа Гадаад яам виз олголтыг хариуцаж байгаа юм. Тэгээд Гадаад яамны төлөөлж ирсэн Л.Мөнхтүвшиг нэгдүгээрт хариулт өгөх ёстой.
 
Хоёр гэвэл, Ц.Даваасүрэн гишүүний энэ асууж байгаа асуулт бол тагнуулын байгууллага дээр мөрдөн шалгах ажиллагаа явуулаад эрүүгийн хэрэг үүсгээд шалгаад шүүхээр шилжүүлээд явж байгаа. Энэ талын мэдээллийг бид бас тагнуулын байгууллага руу холбогдох мэдээллийг хэргийн талаар гишүүдэд мэдээлэл хий гэдэг ийм бас бичгийг явуулъя. 
 
Тэгээд энэ дээр бид өөрсдөө шалгаагүй учраас. Хоёрт гэвэл, Хууль зүйн яам виз олгоогүй учраас урьдчилсан байдлаар мэдээлэл өгөх боломжгүй байгаа. 
 
Одоо энэ өнөөдрийн оруулж ирж байгаа хуулийн төслөөр байгууллагууд энгийн зэрэглэлийн визээ дан Гадаадын иргэн, харьяатын алба өөрсдөө дангаараа хариуцъя. Нэгдсэн мэдээллийн сантай болъё. Монгол Улсад орохыг хориглосон хүмүүсийг Гадаад яамны Дипломат төлөөлөгчийн газраас тусдаа виз аваад орж ирээд ийм цоорхой үүсээд байна. Үүнийг арилгая. Нэгдсэн мэдээллийн сантай болъё. Биеийн давхцахгүй үйлдлийг энэ улсын хил дээр нэгдсэн байдлаар ийм сан бүрдүүлье. Европын чиглэлээс ирж байгаа жуулчдад зориулсан визийг Улаанбаатар хотод ирэхэд нисэх онгоцны буудал дээр шууд олгодог түвшин рүү явуулъя. Зарим хөрөнгө оруулагчийн визийг цахимаар олгодог болъё гэдэг ийм л асуудлууд явж байгаа юм. 
 
Тэгэхээр Л.Мөнхтүшиг энэ ямар алба ажилтнуудын алдаатай үйл ажиллагаанаас болж ийм олноороо гадаад иргэд орж ирж гэмт хэрэг өдүүлсэн талаар мэдээлэл өгмөөр байна. 
 
Г.Занданшатар: 83. Л.Мөнхтүшиг захирал. 
 
Л.Мөнхтүшиг: Ц.Даваасүрэн гишүүний асуултад хариулъя. 
 
Тэгэхээр өнгөрсөн онд 800 хятад иргэнтэй холбоотой асуудлаар шалгалт хийсэн. Нийт хилийн чанадад байгаа 45 дипломат төлөөлөгчийн газарт 244 мянга 500 визийг өнгөрсөн онд нийт олгосноос 100 мянга орчим нь Бүгд Найрамдах Хятад Ард Улсад суугаа манай улсын дипломат төлөөлөгчийн газрууд, Элчин сайдын яам, Хөх хот ерөнхий консулын газар, Эрээн дэх консулын газраас олгосон байдаг. 
 
Энэ 800 иргэнтэй холбоотой асуудлыг бид нэг бүрчлэн шалгасан. Бизнес ангиллын буюу Монгол талдаа уригч компанитай хятад иргэд байсан. Нэг доор орж ирсэн асуудал байхгүй. Учир нь яг виз олголтоор нь харахаар ингээд хоёр хоёр сарын туршид дамнаж ингэж цувж орж ирсэн байсан. 
 
Тэгэхээр энэ нь өөрөө зуны эд визийн ачаалалтай үед тэгж огцом нэмэгдсэн, буурсан зүйл ажиглагдаагүй. Би уригч компаниудтай холбоотой мэдээллүүдийг хууль хяналтын байгууллагад өгсөн. 
 
Үүнээс гадна 2019 оны 10 сарын 02-ны өдөр Ерөнхий сайдын захирамжаар энэ виз олголттой холбоотой асуудлыг шалгах үүрэг бүхий ажлын хэсгийг Л.Оюун-Эрдэнэ сайдаар ахлуулж байгуулагдаад энэ мөрөөр бид газар дээр нь 11 дүгээр сарын сүүлээр бас ажиллаад энэ бүх мэдээллүүдийг нягталж үзэхэд виз олголт, ялангуяа бизнес ангиллын визтэй холбоотой зөрчлүүд байсан. Үүний дагуу энэ оны 02 дугаар сард Засгийн газрын хуралдаанд танилцуулсны дагуу Элчин сайдын яам болон Хөх хот, Эрээн дэх консулын газруудад чиглэл өгсөн. 
 
800 иргэнтэй яг холбоотой асуудал бол Хөх хот, Эрээн дэх консулын газруудаас виз олгосон байсан. 
 
Г.Занданшатар: Ц.Даваасүрэн гишүүн тодруулъя. 1 минут. 
 
Ц.Даваасүрэн: Үгүй ээ. Би тэр нөхдүүдийг энд ирээд ямар үйл ажиллагаа явуулсан юм гэдэг талаас нь асуугаад байгаа юм биш шүү дээ. Тэнд ерөөсөө нууц юм байхгүй. Яагаад ингэчихсэн юм бэ? Бид нар үүнийг чинь нэг шийдэх гээд байна шүү дээ. 
 
Ер нь танай дээр одоо ингээд виз олгоод байгаа нь буруу бол бид хаашаа шилжүүлэх вэ гэдэг юмыг чинь би шийдэхийн тулд мэдээлэлтэй байх хэрэгтэй. Яагаад тийм алдаа гарчхав. Яагаад хоёр сарын дотор тийм олноороо орж ирээд байхад хяналтгүй байв гэдэг. Тэгээд буцаж гарч байгаа дээр нь хэр хянаж байна вэ гэхийн тулд бид мэдээлэл авч байж хийхгүй бол энэ бүгдээрээ гүйцэтгэх ажлын нууцаа гээд ингээд суугаад байх юм бол одоо бид энд шийдвэр гаргах ямар ч боломжгүй. 
 
Ер нь ийм зүйлүүд дээр манай энэ орж ирж байгаа энэ хууль хяналтын байгууллагынхан анхаарч, бүх юмыг тийшээ. Тэгж ингэж явах юм бол сүүлдээ бид гүйцэтгэх ажлын чинь юмыг энд ярьдаг болно шүү. Аягүй бол. Бидэнд тийм эрх биш шүү дээ. Бид яаж ч хуулийг өөрчилж чадна. 
 
Тэгэхээр энэ бол та нарын нүүрийг тахлаад байх тийм баг биш. Боломжтой зүйлээ энэ Их Хуралд ярьж танилцуул. Шаардлагатай бол бид хаалттай хуралдаанаар наад мэдээллийг чинь авах боломжтой. Тийм учраас та нар…/минут дуусав/
 
Г.Занданшатар: 87. 
 
Ч.Нармандах: Ц.Даваасүрэн гишүүний асуултад тодруулга хэлье. 
 
Энэ 800 иргэнтэй холбоотой асуудал дээр бол яг ажлын хэсэг гараад ажилласан. Тэгэхээр гол асуудал хаанаа байсан юм бэ гэхээр нэгдсэн мэдээллийн сан байхгүй. Өнөөдөр Монгол Улсад гадаадын иргэнийг бүртгэх, виз олгох чиг үүрэг яг төрийн байгууллагуудын дунд 3 байгууллага хэрэгжүүлж байгаа. 30 хүртэл хоногийн визийг Монгол Улсаас гадаад улсад суугаа Дипломат төлөөлөгчийн газраас. 
 
Монгол Улсын хилээр нэвтрэхэд Хил хамгаалах ерөнхий газар нэвтрүүлж байгаа. Нэвтрүүлсний дараа хяналтыг Гадаадын иргэн, харьяатын газар. 
 
Тэгэхээр энэ 800 хүн дээр яг энэ хяналтын систем дээрээ өөрөө тодорхой биш байсан. Хаана мэдүүлсэн, хилээр орохдоо ямар зорилго гэж оруулсан нь нэгдсэн систем байхгүй учраас энэ асуудал гарсан байгаа. 
 
Тэгэхээр одоо энэ хуулийн нэмэлт, өөрчлөлт дээр энэ нэгдсэн систем бий болгоё гэдэг асуудал бас тусгагдсан байгаа. 
 
Г.Занданшатар: Тэгэхээр иргэд нь хаанаас виз авсан юм. Тэр шаардлагатай бол нууцлалын хэмжээнд Ц.Даваасүрэн гишүүнд жич танилцуулаарай. Асууж байгаа мэдээллүүдийг. Хууль зүйн яам, Гадаад харилцааны яамд. 
 
Одоо Бөхчулууны Пүрэвдорж гишүүн асуулт асууна. 
 
Б.Пүрэвдорж: Өнөөдөр цамц, зангиагүй явж байгаад уучлаарай. Яагаад гэвэл ажил явдалтай байлаа. 
 
Тэгэхээр Шинэчлэлийн Засгийн газар Н.Алтанхуяг Ерөнхий сайд намайг энэ байгууллагыг шинэчлээд ирээрэй гээд 2012 онд намайг томилж явуулсан. Тэгээд энэ томилж очсон өдөр бол миний ширээн дээр нэг ширхэг цаас байгаагүй. Маргааш нь орсон чинь надаас давсан өндөр цаас гараад ирсэн. Энэ юун цааснууд вэ гэсэн чинь бүх хэлээр орж ирж байгаа бүх визийг газрын дарга нь гарын үсэг зурж олгодог ийм байдалтай байсан юм. 
 
Тэгээд журмыг нь үзсэн чинь хууль нь бол байцаагч нар, мэргэжилтнүүд хил дээр виз олгох эрхтэй. Гэтэл журмаараа хил дээр виз олгох эрхийг зөвхөн газрын дарга болгоно гэдэг ийм давуу эрх авчихсан. Түүгээрээ одоо ингээд янз янзын авлига асуудлыг үүсгэдэг, очер дараалал үүсгэдэг ийм болчихсон байсан юм. 
 
Тийм учраас нэн яаралтай журмуудад нь өөрчлөлт оруулсан. Нийтдээ 86 журам байсныг нь 44 болгож багасгасан. Энэ 44 журамдаа энэ байгууллагын ажилтнууд зөвхөн эрхтэй, үүрэгтэй ажилладаг. Нэг ч эрхийг нь, бүх эрхийг нь бүгдийг нь авч хаясан. Тэгээд янз янзын виз олголт болон бусад зүйл дээр гох дэгээ байсан. Тэр төв рүү авсан тэр бүх зүйлүүдийг нь бүгдийг нь байхгүй болгож яг тэр хуулийнх нь дагуу явуулсны үр дүнд хил дээр виз олголт нэмэгдсэн. 
 
Үүний үр дүнд 2011 онд 4 тэрбум төгрөгийн орлого олдог байгууллага нэг жилийн дараа гэхэд 13 тэрбум төгрөгийн орлого ордог болсон юм. Сая би дөнгөж сая энэ албаныхнаас асуулаа. Нөгөө 13 тэрбум төгрөгийн орлого маань буцаад 4 тэрбум болчихсон байна. 
 
Тэгэхээр ер нь энэ хууль бол сайн хууль манай Их Хурал хийдэг. Ер нь энд тэндхийн юунаас санаа авч байгаад сайн хууль хийдэг. Харин яг энэ агентлаг, яам удирдаж байгаа тэр хүмүүс журам дээрээ илүү давуу эрхийг бий болгоод ингээд авдаг ийм зүйлүүд байдаг юм шүү гэдгийг хэлье. 
 
Тэгэхээр олон олон ажлуудыг хийсэн. Ер нь хилээр автоматаар гарах autogate гээд зөндөө ажлуудыг хийсэн. Дээрээс нь энэ байгууллагын одоо эрх мэдлийг илүү албан хаагчдын эрх мэдлийг илүү яг хуулийнх нь дагуу явуулах тэр боломжийг нь гаргаж өгсөн. Хамгийн наад талын жишээ гэхэд л хууль бусаар ажилладаг, амьдардаг гадаадын иргэд дээр тавих хяналтыг асар өндөр хэмжээнд тавьсан. Ялангуяа Бүгд Найрамдах Хятад Ард Улсын иргэд Монгол Улсад хууль бусаар ажиллаж амьдардаг. 
 
Яг өнөөдрийг хүртэл 25 жилийн туршид Монгол Улс нийтдээ 12 мянган Бүгд Найрамдах Хятад Улсын иргэнийг албадан гаргасны 6 мянгыг нь 3-хан жилийн дотор гаргасан ийм л амжилтыг гаргасан байгаа. 
 
Тэгээд одоо та бүхэн бүгдээрээ мэдэж байгаа. Шашны асуудал дээр янз янзын шашны нөхдүүд орж ирээд хос хосоороо сум, багт ингээд л нэг хосоороо явдаг гадаадын иргэд байдаг байсан. Тэд нар өнөөдөр байхгүй болчихсон байгаа биз дээ. Энэ болгоныг бүгдийг нь зохицуулах ажлыг бүгдийг нь хийсэн юм. 
 
Тэгээд одоо янз янзын юмнууд ярьдаг. Одоо манай Х.Нямбаатар сайд надад жаахан дургүйдуу нөхөр. Тийм учраас энэ миний хэлсэн юмнуудыг бас сайн шалгаарай. Цагаач иргэн нэгхэн ширхэг Бүгд Найрамдах Хятад Ард Улсын иргэн, цагаач иргэн өгсөн. Тэргийг нь тагнуул өгдөг, зөвшөөрдөг учраас учраас тэрнийх нь дагуу өгсөн гэсэн үг. 
 
Бүгд Найрамдах Хятад Ард Улсын нэг ч иргэнд иргэншил олгоогүй. Иймэрхүү байдлаар энэ ажлыг хийсэн. Тэгэхлээр энэ хуулийг бол би дэмжиж байгаа. 
 
Тэгэхээр энд энэ хууль…/минут дуусав/
 
Г.Занданшатар: Б.Пүрэвдорж гишүүн 1 минут.
 
Б.Пүрэвдорж: Энэ хууль дээр бас хэд хэдэн асуудлууд бас орж ирсэн байна. Бас л нөгөө нэг эрх авсан, давуу байдал бий болгосон ийм зүйлүүдийг авсан байна. 
 
Тийм учраас энэ хууль дээр бүх эрхүүдийг нь авч хаяна. Зөвхөн үүрэгтэй ажиллах ийм агентлаг хамгийн анхных бий болно гэдэгт би эргэлзэхгүй байгаа. Тийм учраас зарчмын зөрүүтэй санал гаргаж, энэ байгууллага иргэддээ үйлчилдэг, эрхгүйгээр энэ төрийн үйл ажиллагаа явуулдаг ийм байгууллага болгохын төлөө энэ хуулийг дэмжиж ажиллана гэдгийг хэлье. 
 
Г.Занданшатар: Одоо эрхэм гишүүн Лувсанцэрэнгийн Энх-Амгалан асуулт асууна.
 
Л.Энх-Амгалан: Манай улсын энэ өрсөлдөх чадвар гэж ярьдаг энэ аялал жуулчлалын өрсөлдөх чадварын үзүүлэлтүүдийг хамгийн хойш нь татаж байгаа үзүүлэлтүүд бол энэ жуулчны виз олгох нөхцөл юм байна лээ л дээ. 
 
Одоо энэ чинь 128-д байна гээд тэгж байна шүү дээ. Тэгэхээр хамгийн их хүнд сурталтай асуудал бол энэ Монгол руу ирэх гэж байгаа гадаадын зорчигчдын виз олголтын асуудал гэж би ойлгоод байгаа юм. 
 
Тэгээд энэ хуулийн гол хийх гэж байгаа өөрчлөлт өнөөдөр энэ Монгол Улсад мөрдөгдөж байгаа гадаадын иргэдэд олгож байгаа энэ виз олгох үйлчилгээг цахимаар олгох энэ боломжууд, эрх зүйн нөхцөлүүдийг сайжруулах ийм нөхцөлүүд нь бүрдэж байгаа юм байна гэж ойлгож байна л даа. Дэмжиж байна. 
 
Тэгээд хоёр зүйлийг тодруулъя. Нэгдүгээрт нь, Монгол руу орж ирж байгаа, ингээд хилээр орж ирж байгаа энэ хүмүүстэй энэ хилийн цэргийнхний харьцаж байгаа энэ харьцааны асуудал их тийм сонин харагддаг шүү дээ. Ер нь нэг гэмт хэрэгтнүүд Монгол руу орж ирж байгаа юм шиг харьцдаг байхгүй юу. Тэгээд л нэг паспортыг нь аваад л, эргэн тойрон үзүүлээд л, эргүүлээд л. Ингээд л. Бараг ер нь энэ хилийн юун дээр тэр нэг ийм тамга даруулаад өнгөрөхөд бараг хэдэн минут болдог юм бүү мэд. Хэдэн минут болдог юм. 
 
Гэтэл бусад улс орнууд үүнийг чинь бараг угтах үйлчилгээ гэж нэрлэдэг болчихсон юм байна лээ шүү дээ. Тийм ээ. Угтах үйлчилгээ гэдэг болчихсон. Тэгээд хүнээс хамааралгүй. Тэгээд одоо бараг үндсэндээ тэр бүх цахимаар л одоо тэр хурууныхаа хээгээр паспортоо уншуулаад. Ингээд нэг хүнээс хамааралгүй гарц орцоо нээчихсэн ийм байгаад байгаа юм. 
 
Тэгэхээр энэ дэвшлийг одоо бид нар ер нь хэзээ нэвтрүүлэх юм бэ? Хэзээ нэвтрүүлэх юм? Яг энэ өнөөдөр энэ хууль батлагдсанаар одоо ингээд энэ том дэвшлүүд одоо бий болох уу? Энэ техникийн хувьд, технологийн хувьд, хөрөнгө оруулалтын хувьд, санхүүгийн хувьд үүнийг бүрэн хийх ийм бололцоо байна уу? Одоо бид удахгүй энэ шинэ нисэх буудал руугаа яах байх, нүүх байх. Тэгээд тэр дээр ийм бололцоонууд нь нээгдэж байна уу? Энэ газрын боомтууд гэж яригддаг. Энэ газрын боомтууд дотор ийм боломжууд нь байна уу гэдгийг нэгдүгээрт тодруулъя. 
 
Хоёрдугаарт, энэ Монгол Улсад орж ирж байгаа гадаадын иргэдийн визний хугацаа дуусаж байгаа. Ер нь орж ирээд энэ нөхдүүд ер нь ямархуу үйл ажиллагаа хийж байгаа гэдгийг бид бүрэн хянаж байгаа ийм хяналт одоо ер нь байна уу? Энэ нөхдүүд чинь ер нь дураараа л аашлах юм байна шүү дээ. Одоо энэ Монгол Улсад ер нь энэ Улаанбаатар хот чинь хэд хэдэн Чайна таун бараг байх шиг байна шүү. Монголчуудыг оруулдаггүй. Чайна таун, Солонгос таун гээд ингээд бүр дураараа аашилчихсан. Энэ Монгол Улсын хууль үйлчилдэг юм уу, үйлчилдэггүй юм уу гэдэг нэг ийм эргэлзээ төрүүлэхээр газрууд өнөөдөр байгаа байхгүй юу. Тэнд чинь л ёстой нөгөө хар тамхи, одоо нөгөө хүн худалдаалах наймаа, хамаг болж бүтэхгүй юмнууд л тэнд л явж байна шүү дээ. 
 
Энэ зуун айлд юу болоод байгааг ер нь очиж харж байгаа юу. Энэ зуун айлын нэг хэдэн. Энд чинь хэд хэдэн гудамжаар нь ингээд бараг ер нь тэнд чинь монгол хүн амьдарч байгаа юм уу. Энэ барилгын захын энэ хавьцаа. Одоо энэ Монгол Улсад чинь энэ гаднын иргэд чинь энэ үл хөдлөх хөрөнгийн бизнесийг чинь хийдэг болчхоод байж байна шүү дээ. Бүтэн байраар нь, хэд хэдэн байраар нь худалдаад авчихсан. Тэгээд монголчуудад түрээслээд байдаг. Гэтэл монголчууд нь өнөөдөр энэ орон сууц нь олддоггүй. Энэ хадгаламжууд, томоохон хадгаламжууд байж байна. Энэ банкнуудад орж ирж байгаа томоохон хадгаламжууд. Монгол хүний нэрээр орж ирж байгаа энэ хадгаламжууд. 
 
Гэх мэтчилэнгээр энэ яах вэ, мэдээж Монгол Улс үүд хаалгаа нээх ёстой. Гэхдээ нөгөө энгэрээ битгий задгай тавиарай гэдэг нэг дуу байдаг биз дээ. Түүн шиг өнөөдөр энэ Монгол Улсад орж ирээд яг хууль ёсоор амьдарч байгаа иргэдийг би ярихгүй байна л даа. Орж ирчхээд тэгээд хууль бусаар одоо ингэж амьдарч байгаа, хууль бусаар үйл ажиллагаа явуулж байгаа энэ нөхдүүдийг нь гадаадын иргэд дээр тавьж байгаа одоо энэ тодорхой төрийн хяналт гэж нэг юм байна уу? Энэ дээр би одоо бүр нэг тодорхой юунууд авмаар байх юм. Мэдээллүүд ер нь амаар байгаа юм. 
 
Тэгээд бүх мэдээллийг Улсын Их Хурал дээр орж ирчхээд нууц нууц гээд ингээд байж болохгүй л байх л даа.  
 
Г.Занданшатар: Б.Баасандорж 82. Х.Нямбаатар сайд хариулъя. 
 
Х.Нямбаатар: Баярлалаа. Би Л.Энх-Амгалан гишүүний асуултад хариулъя. 
 
Монгол Улсад орж ирж байгаа хүмүүстэй анхалж харьцаж байгаа энэ хил хамгаалах байгууллагын ажилтнуудын харьцаа тийм одоо сайн биш. Бүдүүлэг байна аа. Гаднын улс орнууд бол энэ угтах үйлчилгээ гэдэг утгаараа илүү хүмүүстэй найрсаг үйлчилдэг ээ. Энэ хүмүүсийн энэ хувийн харилцаа гэхээс илүү технологийн дэвшил рүү чиглэсэн Монгол Улсын хил нэвтрэх энэ ажиллагааг технологийн дэвшил рүү чиглүүлэх, энэ ямар ажлууд хийгдэх вэ гэдэг зүйлийг асууж байна. 
 
Нэгдүгээрт, тэр Нэгдсэн Үндэстний Байгууллагын Аюулгүйн зөвлөлөөс зөвлөсөн зөвлөмжийн дагуу API[application programming interface] гэдэг системийг нэвтрүүлж эхлэх гэж байгаа. Энэ бол ирэх оны 01 дүгээр сараас эхэлж хэрэгжинэ. Энэ нь юу вэ гэвэл агаарт хөөрөхөөс өмнө тухайн гадаадын иргэнийг Монгол Улсад нэвтрэх боломжтой эсэхийг нь API системээр хянана. Өөрөөр хэлбэл “Инчён” дээр наашаа нисэх гэж байгаа хүн бүртгэл хийлгэхэд та Монгол Улсад орох эрхгүй хар тамга даруулсан хүн байна. Эсхүл зөвшөөрөгдсөн байна гэдэг нь тэр системээрээ нэвтрэгдээд ингээд явна гэсэн нэг ийм дэвшил нэвтэрч байгаа. 
 
Хоёр дахь нь болохоор агаарын боомтууд дээр бүгдэд нь хүний давхцахгүй өгөгдөл болох хурууны хээ, бусад нүдний торлог бусад энэ давхцахгүй өгөгдлүүдээр нэгдсэн бүртгэлийн системийг нэвтрүүлэх энэ ажил бас шинэ нисэх онгоцны буудлаас эхлээд ингээд нэвтэрч эхлэх гэж байгаа. Энэ технологийн дэвшлүүд суурилаад явагдаж байгаа. 
 
Газрын боомтуудад мөн адил энэ технологийн дэвшлүүд давхар хийгдэж эхэлж байгаа. Боршоо-Хандгайтын боомт өргөтгөл хийгдээд баригдаж байгаа. Замын-Үүдийн боомт мөн өргөтгөлийн ажил хийгдээд явж байгаа. Энэ хүрээнд давхар шийдэгдэнэ. Мөн Гашуун Сухайтын боомтыг энэ чиглэл рүү нэвтрүүлэх дараагийн тэр зээлийн хөтөлбөр бас батлагдаад явж байгаа. 
 
Хоёр дахь нь, энэ хугацаа дууссан хүмүүсийн талаар бүртгэл байдаг юм уу. Үүнийг яаж шүүдэг юм бэ? Яг үнэнийг хэлэхэд Л.Энх-Амгалан гишүүний хэлж байгаа одоогийн манай энэ программ бол тийм шаардлага хангахгүй байгаа. Өөрөөр хэлбэл хугацаа дуусмагц сигнал асдаг ийм программ байхгүй. Хил хамгаалах ерөнхий газар, Гадаадын иргэн, харьяатын алба хоёрын дундын мэдээллийн сан солилцдог нэг программ байгаа. Энэ дээр нэг бүрчилж гар ажиллагаа хийж байж хүмүүсийн хугацаа хэтрэлтийн талаар шүүлт хийдэг. 
 
Сая бид энэ ажлыг зохион байгуулсан. Маш олон гадаадын иргэд хугацаа хэтэрсэн визтэй байсан. Албадан гаргах ажиллагаа одоо үндсэндээ хийгдэхэд бэлэн болчхоод байж байгаа. Одоо тодорхой хязгаарлалтад байлгаж байгаа. 
 
Их сонин зүйлүүд гарч байна лээ. Бүр арван хэдэн жил Монгол Улсад амьдарчихсан, огт цалин авдаггүй одоо тийм нэг байгууллагын жижүүр, манаачийн ажил хийж байсан ийм хүмүүсийг хүртэл илрүүлсэн. Одоо энэ хүмүүсийг албадан гаргах гэж байгаа. 
 
Дээр нь манай энэ Гадаадын иргэн, харьяатын албанд бас их учир байгаа. Тэр нь юу вэ гэвэл Вьетнамын зарим иргэдэд хөрөнгө оруулагчийн виз олгочихсон байгаа. Харваас тийм хөрөнгө оруулалт хийсэн шинж чанаргүй ийм хүмүүс. Тэгэхээр энэ хүмүүс дээр албаны шалгалт явуулаад, улсад учруулсан хор хохирлынх нь хэмжээгээр авлигатай тэмцэх газар холбогдох байгууллагуудад бас шилжүүлэхээр ийм албаны шалгалтууд хийгдээд явж байгаа. 
 
Цаашид энэ хууль батлагдсанаар Л.Энх-Амгалан гишүүний асууж байгаа тэр бидний гадаадад иргэдийг татах, өрсөлдөх чадварын 128-д байгаа индексийг бид урагшлуулах ийм зорилго л агуулж байгаа. Аль болох визийг хөнгөлөлттэй, шуурхай өгнө. Нөгөө талаасаа хэт их энгэрээ задгайлахгүй. Энэ бол нэгдсэн бүртгэлийн системтэй болж байгаа учраас байгууллагууд өөр хоорондоо мэдэгдэхгүйгээр виз олгодог энэ зүйлийг арилгая. Нэг цонхны үйлчилгээтэй болгоё. Визийн хэтрэлт нь өөрөө хугацаагаараа ингээд дохио сигнал өгдөг. Үүний дагуу immigration нь ажлаа хийдэг энэ чиглэл рүү явна гэсэн ийм чиглэлүүд орж ирж байгаа. 
 
Г.Занданшатар: 85. Тэр зуун айл, гадаадын иргэдийн бүртгэлийн асуудал. Б.Баасандорж дарга хариулах юм уу? Б.Баасандорж дарга. 
 
Б.Баасандорж: Хууль зүй, дотоод хэргийн яам. Б.Баасандорж. Л.Энх-Амгалан гишүүний асуултад хариулъя. 
 
Өнөөдөр Монгол Улсад хүчин төгөлдөр үйлчилж байгаа хуулиар бол гадаадын иргэн Монгол Улсад үл хөдлөх эд хөрөнгө өмчлөх эрх нь бол нээлттэй. Гадаадын иргэдийн үл хөдлөхийн асуудлыг бол Улсын бүртгэлийн ерөнхий газар дээр хариуцаад бүртгэлийн асуудал явагдаж байгаа. Шаардлагатай бол Л.Энх-Амгалан гишүүнд яг ямар ямар улсын, аль иргэд яаж байгаа тоон статистик мэдээг танд албан бичгээр хүргүүлж болно. 
 
Хоёрт нь, нөгөө түрүүний асуусан үйлчилгээний стандарт стандарттай холбоотой маш чухал асуудлыг Л.Энх-Амгалан гишүүн хөндсөн. Тэр дээр манай Хууль зүй, дотоод хэргийн яам 25 мянга гаруй албан хаагчидтай харьяа, 12 агентлаг, байгууллага харьяалагддаг. 
 
Тэгэхээр манай энэ харьяа байгууллагууд энэ үйлчилгээний стандартаа агентлаг болгон дээр баталсан байдаг. Гагцхүү энэ үйлчилгээний стандартаа дагаж мөрдөж байна уу гэдэг дээр яг одоо Хууль зүй, дотоод хэргийн яамнаас нэгдсэн стандартын бодлого гаргаад, түүн дээр нь хяналт шинжилгээ, үнэлгээ өгөхөөр ирэх оноос төлөвлөгөө гаргаад явж байгаа. Мөн дээрээс нь Их Хурлаас хуулиуд батлагддаг. Сайн сайн хуулиуд маш олон батлагддаг. Гагцхүү гэдэг энэ хуулиуд маань агентлагууд дээр тэр хандлагаас болоод, тэр хуулиа зөв ойлгож хэрэглэж байгаагаасаа болоод зарим хуулиуд бас нөгөө хэрэгжилт нь сул байх тохиолдлууд гарсан байдаг. Дүн шинжилгээний судалгаагаар. 
 
Г.Занданшатар: Ц.Сэргэлэн гишүүн асуулт асууна. 
 
Ц.Сэргэлэн: Баярлалаа. Би энэ хуулийн төслийг дэмжиж байгаа.
 
Маш олон технологийн дэвшлүүдийг нэвтрүүлэхээр хуульчилж оруулж ирж байгаа юм. Энэ бол одоо энэ яригдаад байгаа тэр манай гишүүдийн шүүмжилж байгаа, сонирхож байгаа асуудлуудыг шийдэх гарцын асуудал энд явагдаж байгаа гэж би бодож байна. Энэ хууль дээр ажлын хэсэг дээр ч би өөрөө ажиллаж байсан хүн. Манай Хууль зүйн яамныхан үүнийг маш олон, одоо удаан хугацаанд маш сайн суусан. Холбогдох бүх албад энд оролцсон. Нэлээн сайн хуулийн төсөл болсон гэж би бодож байна. Нэлээн ч сайн танилцлаа. 
 
Нэг асуулт байна. Зүгээр. Энэ виз олголтын асуудал Гадаад яамны Консулын газрын чиг үүргийн хүрээнд явагддаг. Хил дээр виз олгох асуудлыг Гадаадын иргэн, харьяатын байгууллага олгоод явдаг ийм л зүй тогтолтой явсан. Зүгээр одоо энэ гадаадад суугаа Дипломат төлөөлөгчийн газрууд дээр энэ чиг үүргийн давхцал үүсэх юм биш үү гэж би асуумаар байна. Ажлын хэсгээс нэгдүгээрт.
 
Хоёрдугаарт, би сая зарим гишүүдийн ярьсантай холбоотойгоор зарим танин мэдэхүйн чанартай юм хэлье гэж бодож байна. Өнөөдрийн байдлаар Монгол Улс улсын хилээр нэвтэрч байгаа зорчигчийг нэвтрүүлэхтэй зөвхөн паспортыг нь уншуулах технологиор улсын хил нэвтрүүлж байгаа. Гэтэл дэлхийн улс орнууд улсын хилээр нэвтэрч байгаа зорчигчдыг биеийн давхцахгүй өгөгдлөөр буюу хурууны хээ. Зарим нь бүр сканердаж улсын хил нэвтрүүлж байгаа шүү дээ. 
 
Тэгээд манайд бол энэ технологийн хоцрогдол үүсжээ гэдгийг хаа хаанаа хүлээн зөвшөөрөх хэрэгтэй. Тэгээд энэ хуульд орж ирж байгаа энэ улсын хил дээр нэвтэрч байгаа зорчигчдын давхцалгүй өгөгдлөөр нь нэвтрүүлдэг энэ журмыг яаралтай хийх хэрэгтэй. Энэ дээр хөрөнгө оруулалтыг нь хурдан шийдэж өгөх ёстой гэж би хэлэхийг хүссэн юм. 
 
Л.Энх-Амгалан гишүүн таны хэлсэн асуудал бол энэ технологийн хоцрогдолтой шууд холбоотой юм биш үү. Ялангуяа энэ цахим гарц гэж нэрлэдэг. Монгол иргэдийг улсын хилээр нэвтрэх үед нь цахим гарцаар гаргадаг энэ асуудлыг л одоо түргэн шуурхай бүх хилийн боомтууд дээр нэвтрүүлж өгөх хэрэгтэй. Тэгэх юм бол хүний оролцоо байхгүй болно. Хурууны хэргээ уншуулаад л гараад явчихна. Анх гарахдаа нэг удаа хурууны хэргээ уншуулна. Тэгээд түүнээс хойш шууд гараад явчихдаг. Паспортаа уншуулаад л гараад явчихдаг. Нэг удаа бүртгүүлнэ л гэсэн үг л дээ. Системд орно гэсэн үг. Тэрнээс хойш заавал шалгагчаар шалгуулаад байх шаардлага байдаггүй энэ технологи л доо. 
 
Цахим гарц гэж. Одоо Буянт-Ухаагийн боомт дээр байгаа. Гэхдээ цөөхөн. Одоо шинэ боомт нээгдэнэ. Ганц энэ боомт биш. Олон улсын бүх боомтууд дээр энэ цахим гарцуудыг маш олноор нь хийж өгөх ёстой. Үүнийг Улсын Их Хурлын гишүүд дэмжиж Засгийн газарт дэмжлэг үзүүлээсэй гэж би бодож байна. Тэгэх юм бол Л.Энх-Амгалан гишүүний хэлдэг асуудал ерөөсөө тэр дороо байхгүй болно. Тэгээд энэ технологийн хоцрогдлоосоо гаръя гэдэг асуудал энэ хуульд орж ирж байгаа учраас би дэмжиж байгаа юм. 
 
Тэгэхлээр дэлхийн улс орнуудтай бид хөл нийлүүлэн алхах ёстой. Гэхдээ үндэсний аюулгүй байдлаа хангах ёстой. Бодолцох ёстой. Х.Нямбаатар гишүүний хэлдэг зорчигчийн урьдчилсан мэдээллийг нь авдаг энэ системийг бас яаралтай шийдэх ёстой. Харин тэгэхдээ энэ дээр энэ байгууллагууд дотроос аль байгууллага нь энэ асуудлыг хариуцах юм гэдэг.  Энэ нисэхийн байгууллагаар дамжиж орж ирнэ. Иргэний нисэхийн байгууллагуудаар, нисэхийн компаниудаар. Тэгэхлээр энэ төрийн тусгай албад дээр байх юм уу? /минут дуусав/
 
Г.Занданшатар: Ц.Сэргэлэн гишүүн нэмэлт 1 минут тодруулна. 
 
Ц.Сэргэлэн: Тэгэхлээр иргэний нисэхийн байгууллага энэ асуудлыг яг хариуцаад холбогдох байгууллагууд руу орж ирсэн урьдчилсан мэдээллийг шилжүүлэх юм уу гэдэг асуудлыг маш тодорхой болгох хэрэгтэй. 
 
Одоо Монгол Улсын хилээр нэвт нэвтэрч байгаа зорчигч тээврийн хэрэгслийг бүртгэдэг бүртгэлийн нэгдсэн системд хэдэн төрийн тусгай байгууллагууд холбогдсон байдаг юм. Тэгээд үүний төв сервер лүү асар олон удаагийн хакер халдлага үйлдсэн. Кибер халдлага үйлдсэн. Энэ одоо эрүүгийн хэрэг үүсгэгдээд явж байгаа. Би үүнийг өмнө нь Байнгын хороон дээр ч хэлж байсан. 
 
Тэгэхлээр энэ систем бол одоо бидний яриад байгаа энэ хуулиар бий болох нэгдсэн систем бол маш эмзэг систем шүү. Үүнийг хамгаалах кибер аюулгүй байдлын орчныг бүрдүүлэх энэ асуудал маш хурцаар тавигдана. Үүнийг Хууль зүй, дотоод хэргийн яам анхааралдаа аваасай гэж би хэлж байгаа юм. Тэгээд асуултдаа хариулт авъя. Баярлалаа. 
 
Г.Занданшатар: Хэн хариулах вэ? 83. Л.Мөнхтүшиг захирал. 
 
Л.Мөнхтүшиг: Ц.Сэргэлэн гишүүний асуултад хариулъя. 
 
Виз олгох эрх бүхий байгууллага Гадаадын иргэний эрх зүйн байдлын тухай хуулиараа Гадаад харилцааны яам, Гадаадын иргэн, харьяатын газар байгаа. 30 хүртэлх хоногийн визийг Дипломат төлөөлөгчийн газрууд олгодог. Ингэхдээ одоогийн хүчин төгөлдөр мөрдөгдөж байгаа хуулийн 11 визийн ангилал байгаагаас Гадаад харилцааны яам Дипломат албан ангиллын визийг бүрэн хариуцдаг. Харин бизнес ангиллын визийг 30 хүртэл хоногоор ирэх зорчигчид, гадаадын иргэдэд Гадаад харилцааны яамны Консулын газрын зөвшөөрлөөр хилийн чанадад байгаа Элчин сайдын яамд олгодог. 
 
Шинэ нэмэлт, өөрчлөлтөөр бизнес ангиллын визийг Гадаадын иргэн, харьяатын газарт шилжүүлье гэсэн ийм санал явж байгаа. 
 
Г.Занданшатар: Технологийн шинэчлэлийн талаар нь хариулах хүн байхгүй юу? Ц.Сэргэлэн гишүүн болсон уу? Хариулт. 
 
Хавдисламын Баделхан гишүүн асуулт асууна. 
 
Х.Баделхан: Баярлалаа. Хуулийн төслийг дэмжиж байгаа. 
 
Ер нь иргэдийг бүртгэх, орж гаргах асуудлыг олон улсын жишигт хүргэе гэж нэлээн сайн хуулийн төсөл ороод ирсэн байна. Гэхдээ энэ хууль бол хэрэгжих нь хамгийн гол чухал. Сая манай гишүүдийн асууж байгаа ч гэсэн тэр л дээ. 30 хоногоос дээш хугацаатай ирсэн гадаадын иргэдийг өмнө нь биеэр очоод бүртгүүлдэг байсан байна. 3 хоногийн дотор. Одоо 48 цагийн дотор цахимаар бүртгүүлэхээр болсон байна. Хуулийн заалт дээр. 
 
Энэ дээрээ сая манай гишүүдийн асууж байгаатай би яг адилхан асуух гэсэн л дээ. Одоо манай өнөөдрийн техник технологийн боломж байна уу? Хууль гарангуутаа бид мөрдөөд явчих боломж байна уу? Энэ гадаад улс оронд бол хилээр ороход ер нь бараг хүнгүй болсон шүү дээ. Орж гарахад машинаар бүртгээд оруулаад бүртгээд гаргачихдаг. Бид ядахдаа тэгэхгүй юм гэхэд одоо тэр визийн бүртгэлийг бүгдийг нь цахим болгох цаг болсон л доо. Энэ чинь XXI зуун. Яг одоо хууль гарангуутаа л энэ сайхан хууль гаргасан байна. Энэ хуулиа бид мөрдөж ажиллах тийм боломж байна уу? Өнөөдөр гэсэн нэгдүгээр асуулт байна. 
 
Хоёрдугаарт, энэ хуулийн төсөл дээр нэг Чикагогийн конвенцын дагуу гарах, орох зориулалттай визийг хүчингүй болголоо гэсэн нэг санаа явж байна. Энэ одоо ямар учиртай юм бол? Үүнийг асуумаар байна. 
 
Гурав дахь нь бол сая манай зарим гишүүд бас асуулаа. Энэ гадаадын иргэдийн бүртгэл, энд байгаа хүмүүс. Тэр иргэдэд тавих хяналт ямар хэмжээнд байдаг юм бол? 
 
Энд манай иргэдэд гэр бүл болсон хүмүүсийн талаар судалгаа, тийм тооцоо байдаг юм болов уу гэсэн хэдэн асуулт байна. Баярлалаа.
 
Г.Занданшатар: 82. Б.Баасандорж дарга. Төрийн нарийн бичгийн дарга хариулъя. 
 
Б.Баасандорж: Хууль зүй, дотоод хэргийн яам Б.Баасандорж.  Х.Баделхан гишүүний асуултад хариулъя. 
 
Нэг дэх асуултад хариулъя. Энэ технологийн шийдлүүд бэлэн үү. Энэ хууль яг шууд хэрэгжээд явах уу гэсэн асуултыг асууж байна. 
 
Энэ хуультай холбогдуулаад Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хууль гарч байгаа. Энэ хууль дээр зарим асуудлыг энэ хуулиар зохицуулж байгаа. Зарим асуудлыг үе шаттайгаар зохион байгуулна гээд энэ хууль батлагдсантай холбоотойгоор Хууль зүй, дотоод хэрийн яамнаас төлөвлөгөө гарна. Ялангуяа технологийн шийдлийн асуудлаар. 
 
Мөн энэ хууль дээр 2010 онд батлагдсан хууль байдаг. Гадаадын иргэний эрх зүйн байдлын тухай хууль. 401 дүгээр зүйлийг нэмж өгч байгаа. Энэ нь өөрөө гадаадын иргэний виз, бүртгэл, мэдээллийн нэгдсэн сантай холбоотой. Яг шинэ зохицуулалтуудыг нэмж өгч, яг олон улсын жишигт нийцүүлсэн. Яг энэ гадаадын иргэн орж ирлээ. Одоо дэлхий дээр олон улсын стандартаар хүлээн зөвшөөрсөн, бие нь давхцахгүй 5 өгөгдөл байдаг. Зарим улс бол энэ биеийн тогтохгүй 5 өгөгдлийг нь 2-ыг нь ашигладаг, 3-ыг нь ашигладаг орнууд байдаг. Манай улс бол анх удаа биеийн давхцахгүй өгөгдөл буюу тэр гарын хурууны хээг нь яг гадаадын иргэн хилээр орж ирэхэд бүртгээд нэгдсэн бүртгэлтэй болж байгаа. 
 
Энэ бүртгэлийн мэдээллийн нэгдсэн сан түрүүн бас Ц.Сэргэлэн гишүүн хөндөж байна лээ. Энэ бүртгэлийн мэдээллийн нэгдсэн санг бол ганцхан хил, харьяат хоёр ашиглахгүй. Шаардлагатай бол цагдаагийн байгууллага, шаардлагатай бол тэр үл хөдлөх бүртгэлтэй холбоотой Улсын бүртгэлийн ерөнхий газар, тагнуулын байгууллага гээд холбогдох байгууллагууд нь холбогдох журмын дагуу ашиглахад нээлттэй ийм мэдээллийн сан үүсэх юм. 
 
Мөн яг энэ сая 401 дүгээр зүйлтэй холбоотой таны хэлсэн гадаадын иргэдийн нэгдсэн хяналт бол байдаггүй. Түрүүн Х.Нямбаатар сайд хэлж байсан. Түүнээсээ болоод их зөрчил гардаг. Жишээ нь энд гэмт хэрэг үйлдээд гадагшаа явчихсан, тухайн улс руугаа явчихсан иргэнд нөгөө тухайн улсад сууж байгаа Дипломат төлөөлөгчийн газраас нь виз захиад өгчихдөг. Энэ нь өөрөө юуг хэлж байна гэхээр яг нэгдсэн бүртгэл байхгүй яг тэр гадаадын иргэн нь яг хаана амьдарч байгаа нь байхгүй зохицуулалтуудаас болоод энэ асуудлууд үүсэж байгаа гэж ойлгож байгаа. 
 
Технологийн шийдлийн хувьд Хууль зүй, дотоод хэргийн яамны харьяа 12 байгууллага дээр энэ 2020-2024 онд хийгдэх үйл ажиллагааны хөтөлбөртэй холбоотой хуулийн төслүүдийн үзэл баримтлал дандаа технологи руу чиглэсэн, олон улсын жишиг рүү чиглэсэн, технологи руу чиглэсэн хуулиудыг хийхээр төлөвлөж байгаа. 
 
Ер нь хуулийн үзэл баримтууд нь дээр технологи руу чиглэж байгаа. Энэ дээр Х.Нямбаатар сайд яг энэ манай яам өөрөө 12 байгууллага, агентлагтай учраас Хууль зүй, дотоод хэргийн яаман дээр яг үүнийгээ нэгдсэн бодлогоор зангидаж e-mongolia хөтөлбөртэй холбохын тулд Хууль зүй, дотоод хэргийн яам тэр Мэдээллийн технологийн газар шинээр нээгдсэн байгаа. Энэ газар бол яг тэр технологийн бэлэн байдал, аюулгүй байдал, бусад яам, агентлагуудтайгаа хэрхэн яаж холбох юм гэсэн нэгдсэн бодлогоор хангаад явахаар зориод ажиллаж байгаа. 
 
Г.Занданшатар: Цэндийн Мөнх-Оргил гишүүн асуулт асууна. 
 
Ц.Мөнх-Оргил: Баярлалаа. Засгийн газраас өргөн барьсан хуулийн төслийг хэлэлцэхийг дэмжиж байгаа. Энэ нэлээн дэвшил авчрахаар зохицуулалтууд орж ирж байгаа юм. Одоо бидний олон жил ярьсан, одоо нэхэж шаардаж байсан энэ цахим визний асуудал, энэ виз, визний төвийн асуудлууд, за нэгдсэн бүртгэлийн систем гээд. 
 
Тэгээд энэ дээр би сая гишүүдийн ярьж байгаатай санал нийлээд нэг бас нэг санал тавьчихмаар байгаа юм. Ерөөсөө энэ 800 иргэний асуудал, энэ Гадаад яамныхан нэртэй, дипломатууд нэртэй хүмүүс энэ тамхи зөөгөөд байгаа асуудлаар Их Хурлын дарга аа шаардлагатай бол. Шаардлагатай ч юу байх вэ дээ. Байнгын хороон дээрээ. Тэгээд нэгдсэн хуралдаан дээр нэг мэдээлэл сонсвол яадаг юм бэ? Хаалттайгаар. 
 
Энэ 800 хүнд ямар хүмүүс виз олгочхов. Мэргэжлийн дипломатууд байсан юм уу? Ямар хүмүүс байсан юм? Тамхи хэн зөөгөөд байгаа юм? Мэргэжлийн дипломатууд нь зөөгөөд байгаа юм уу, өөр янз бүрийн байгууллагаас нэр зүүгээд дипломат нэр зүүгээд томилогдоод яваад байгаа хүмүүс өгөөд байгаа юм уу гэдгийг нэг бүр нэр устай нь хөөж тууж харуулмаар байгаа юм. 
 
Тэгээд энэ чинь бол ихэнхдээ л гаднын байгууллагынхан л янз бүрийн шахалт, томилолтоор явчхаад л энэ сахилгагүй виз олгодог асуудал. Энэ сахилгагүй тамхи зөөдөг асуудал чинь болоод байгаа шүү дээ. Түүнээс яг мэргэжлийн дипломатуудын хийгээд байгаа юм байхгүй байхгүй юу. 
 
Тэгсэн мөртөө нэр нь болохлоороо дипломат гэдэг нэрээрээ бүхэл бүтэн дипломат алба дээрээ Гадаад харилцааны яаман дээрээ очиж тусаад байгаа байхгүй юу. 
 
Тэгээд үүнийг хэлэлцчихээд Их Хурлын дарга аа. Би ийм саналтай байна. Их Хурлаас Засгийн газарт бүр үүрэг даалгавар өгмөөр байна. Энэ Консулын алба гэдгийг Дипломат албаны том чухал салбар юм, чухал үүрэг юм. Энэ мэргэжлийн ажил юм. Тийм учраас ийшээгээ дандаа хэл устай, мэргэжлийн хүмүүс томилж явуулж бай гэдэг үүрэг даалгавар бүр өгмөөр байгаа юм. Тэгээд одоо байгаа Консулын газруудаа ч гэсэн нэг үзэж хармаар байгаа юм. Хаана ямар ямар байгууллагын хүмүүс ажиллаж байна гэдгийг нэг тулгаж үзмээр байгаа юм. 
 
Энэ Консулын газруудад ажиллаж байгаа албан тушаалтнуудад яг Гадаад яамны мэргэжлийн Консулын ажилтнууд их цөөхөн шүү. Үүнийг бас бид бодож үзмээр байна. 
 
Хоёр дахь асуудал. Энэ Гадаадын иргэний эрх зүйн байдлын тухай хуульд Гадаад харилцааны сайдын эрх мэдэл гэж ерөөсөө үндсэндээ нэг л асуудал байдаг шүү дээ. Ерөөсөө ганцхан асуудал. Хууль зүй, дотоод хэргийн сайдтай зөвшилцөж хууль эрх зүйн асуудал хариуцсан атташег томилох гээд нэг л эрх мэдэлтэй байхгүй юу. Гадаад яам энэ 11 төрлийн визээс чинь өөрөө мэдээж 2-хон төрлийн виз олгож байгаа байхгүй юу. Дипломат, албан виз хоёрыг л Гадаад яам өөрөө мэдэж олгож байгаа юм. 
 
Тэр 30 хоног дотор олгож байгаа. Тэгэхдээ тэр олгож байгаа хүмүүс нь гаднын байгууллагынх нь томилогдож явчхаад байгаа байхгүй юу. Энэ бүгдийг бүгдийг нь нэг ингэж ангилж, цэгцэлж янзалмаар байгаа юм. 
 
Тэгээд энэ хуулийн төсөл дээр нэг ийм заалт ороод ирж байгаа юм. Одоо Гадаад хэргийн сайд Дипломат төлөөлөгчийн газарт хууль зүйн атташег томилж байгаа. Дээр нь визийн асуудал хариуцсан хүнийг Хууль зүйн сайдтай зөвшилцөж томилох юм байна л даа. Визийн асуудал хариуцсан. Харьяатын хүн одоо энд тэнд очиж сууж виз олгох нь байна шүү дээ. Энэ бол миний бодлоор огт шаардлагагүй зохицуулалт аа. Яагаад вэ. Яагаад гэвэл тэртээ тэргүй ихэнх визүүд чинь e-visa болчихлоо шүү дээ. Одоо бид чинь дандаа цахим виз олгох гэж байна шүү дээ. Энэ хуулиараа. Нэгдүгээрт.
 
Хоёрдугаарт, тэр виз олгодог төвүүд ажиллуулах гэж байна шүү дээ. Тийм ээ. Тэгэхлээр хүн материалаа өглөө тэрийг нь цахимаар шилжүүллээ…/минут дуусав/
 
Г.Занданшатар: Ц.Мөнх-Оргил гишүүн 1 минут нэмж асууя. 
 
Ц.Мөнх-Оргил: Харьяатынхан гадаадад сууж байгаа Дипломат төлөөлөгчийн газар, Консулуудаас визний анкет ирлээ, цахимаараа шинжиллээ. Цахимаараа хариуг нь өглөө. Зөвшөөрвөл визийг нь олголоо. Зөвшөөрөөгүй бол визийг нь олгохгүй. Ерөөсөө л ийм байгаа байхгүй юу. Тэгэхэд тэрийг заавал харьяатын албаны хүн тэр гадаадад нэмж дахиж сууж орон тоо нэмж, ажил үүрэг давхцуулж байх хэрэггүй. 
 
Гурав дахь асуулт. Энэ нэг ийм асуулт байгаа юм. Энэ визийн мэдүүлгийн төвүүд гэж яриад байгаа юм. Энэ дээр байна шүү дээ. Энэ дотооддоо бид өөрөө өөрсдөө визийн мэдүүлгийн төв монголчууд байгуулах тухай асуудал ярьж байхын оронд энэ олон улсын том том виз мэдүүлгийн төвүүд байна шүү дээ. Олон улсын. Эд нартай гэрээ байгуулж ажиллаач ээ. Энэ дээр ярьж байгаа юм байна уу? 
 
Одоо Англи бол жишээ нь бүгдийг нь энэ виз мэдүүлгийн төвөөр хийж байна шүү дээ. Тэр Швейцарын нэг дэлхий дахиныг хамарсан том компани байж байна. Түүнтэй гэрээ байгуулчихлаа. Тэр нь бүгдийг нь хариуцаад хийчхэж байна. 
 
Г.Занданшатар: 83. Л.Мөнхтүвшиг захирал. Их тодорхой асуултууд асуулаа шүү. 
 
Л.Мөнхтүшиг: Визийн төвтэй холбоотой гишүүний асуусан асуултад хариулъя. 
 
Тэгэхээр одоогийн энэ хуулийн нэмэлт, өөрчлөлтийн төсөлд визийн төв, цахим виз гэж байгаа. Засгийн газраас Визийн төвийг сонгон шалгаруулах, байршлыг нь тогтоох журмыг нарийвчлан батална. Одоогоор яг журам нь батлагдаагүй байгаа учраас яг тэр улсад тийм байгууллагаар үйлдүүлнэ гэсэн урьдчилсан тохиролцоо байхгүй. Гэхдээ Гадаад харилцааны яам туршилтын журмаар харилцан адилтгах зарчмын дагуу Солонгос Улсад олон улсын түвшинд үйл ажиллагаа явуулж байгаа буюу дэлхийн 70 гаруй улсын Засгийн газартай 150 орчим улсад визийн төв ажиллуулж байгаа VFS[Visa Facilitation Services Global] гэж төвтэй хамтраад туршилтын журмаар ажиллуулж үзэж байгаа. Гэхдээ бас нэг КОВИД болсон учраас энэ богино хугацааны бүх визийн олголтыг зогсоочихсон байгаа. 
 
Тэгэхээр Гадаад харилцааны яамны хувьд судалгааг маш нарийвчилж хийсэн байгаа. 
 
Г.Занданшатар: Тодорхой тэр хэн холбогдоод байгаа юм. Тэгээд тодорхой асуултууд. Б.Баасандорж хариул. 
 
Б.Баасандорж: Хууль зүй, дотоод хэргийн яам. Б.Баасандорж. Ц.Мөнх-Оргил гишүүний нэг дэх асуултад хариулъя. Ц.Мөнх-Оргил гишүүн хууль зүйн атташетай холбоотой асуудлыг хөндсөн. 
 
Гадаадын иргэний эрх зүйн байдлын тухай хууль, анхны хууль 2001 онд батлагдаж байсан. Тухайн хууль дээр бол хууль зүйн атташегийн асуудлыг хөндөөгүй. Зохицуулдаггүй байсан. 2010 онд шинэчилсэн найруулга баталсан. Энэ 2010 оны шинэчилсэн найруулгаар анх удаа 9.4.1-д нь энэ хууль зүйн атташегийн асуудлыг зохицуулсан. Өөрөөр хэлбэл хууль зүйн асуудал эрхэлсэн Засгийн газрын гишүүнтэй зөвшилцсөнөөр гадаад улсад суугаа Монгол Улсын дипломат төлөөлөгчийн газарт хууль зүйн атташег томилох, чөлөөлөх гэдэг.
 
Тэгээд яг энэ нэмэлт, өөрчлөлтийг бичихдээ манайх судалгаа хийсэн. Яамнаас. Судалгаагаар ямар үр дүн гарсан юм гэхээр энэ 2010 онд батлагдсан энэ 9.4.1 дэх заалт өнөөдрийг хүртэл ерөөсөө нэг ч хэрэгжээгүй. Яг энэ заалтыг бариад хууль зүйн атташе хоёр сайд маань нэг ч томилоогүй гэсэн судалгаа гарсан байна лээ. Тэгэхээр энэ асуудлыг… Тэр арай өөр байдлаар яасан юм байна лээ. Тэрийг бас судалж үзсэн. Гишүүн ээ. 
 
Тэгээд яг үүнийг тодорхой болгох үүднээс нөгөө 45 дипломат төлөөлөгчийн газарт байгаа тухайн албан хаагчид маань нөгөө визийн асуудал руугаа, виз болох асуудлаа хариуцдаг болсноос нөгөө яг үндсэн ажил нь бас сул талтай байсан. Гадаад яамнаас санал ирсэн байна лээ. 
 
Тэгээд Гадаад яамтайгаа зөвшилцсөнийхөө дагуу энэ заалтыг ерөөсөө энэ визийн асуудал хариуцсан ажилтныг томилж, чөлөөлөх асуудлыг хоёр сайд зөвшилцөөд томилъё гэдэг санал дээр энэ томьёолол орж ирж байгаа юм. 9.4.1 дээр. 
 
Г.Занданшатар: Ц.Мөнх-Оргил гишүүн тодруул. 
 
Ц.Мөнх-Оргил: Тэгвэл энэ визийн асуудал хариуцсан ажилтан томилъё гээд байгаа чинь Б.Баасандорж оо, таныхаар бол Гадаад харилцааны яамныхны санал болж байна уу? Тийм үү? Гадаад яамныхан өөрсдөө тэгье гээд байгаа юм уу? Л.Мөнхтүшиг ээ. Та нар тийм санал гаргасан юм уу? Үгүй гээд толгой сэгсрээд байх юм. Нөгөөдүүл нь толгой дохиод байх юм. Наадхынхаа учрыг олооч ээ. 
 
Одоо ингээд e-visa руу нэгэнт шилжиж байгаа бол тэгээд нэг хүн томилох асуудал наадах чинь гол нь биш шүү дээ. Дахиад л бөөн хэрүүл маргааны л асуудал гарна. Зардал мөнгөний л асуудал гарна. 
 
Г.Занданшатар: 84. П.Сайнзориг. 
 
П.Сайнзориг: Ц.Мөнх-Оргил гишүүний саналыг хэрэв энэ хуулийг хэлэлцэх эсэхийг нь шийдээд байх юм бол анхааръя. 
 
Гол асуудал юу вэ гэхээр Консулын ажилчид маань бас үндсэн ажил руугаа буюу одоо төрийн үйлчилгээг Монгол Улсын иргэддээ үзүүлэх үйлчилгээ бас учир дутагдалтай, ачаалал ихтэй байдаг үүднээс за шаардлагатай тохиолдолд хоёр сайд зөвшилцөөд зарим Консулын газруудад ийм ажилтан ажиллуулах бололцоог эрэлхийлж, гадаа гарцыг нь нээе л гэдэг байдлаар хоёр яам тохиролцож орж ирсэн байж байгаа. 
 
Г.Занданшатар: Ер нь нэг тодорхой саналууд гарлаа шүү. Ажлын хэсэгтээ сайн нарийвчлан ярина биз. Ням-Осорын Учрал гишүүн асуулт асууна. 
 
Н.Учрал: Энэ хуулийн төслийг дэмжиж байгаа. 
 
Тэгээд өнгөрсөн парламентын үед бас энэ хэлэлцэх эсэхийг нь Байнгын хороогоор ярьж байсан. Тэгэхэд хуулийн төсөлтэй танилцсан. Гэхдээ энэ e-visa-ийг бий болгох гээд байгаа дээр сая бас сайдын хэлж байгаа саналыг дэмжиж байгаа. Тэр урьдчилсан байдлаар мэдээлэл тэр тухайн иргэний түүхийг хүлээж авах. Гэхдээ үүн дээр энэ хууль дээр нь өчигдөр яг тэр Банкны хууль дээр орж ирж байсан байхгүй юу. Гадаадын хөрөнгө оруулалтыг татах тэр data cloud орчинд мэдээлэл солилцох эрхийг нь хуулиар нээхгүй бол энэ нөгөө мэдээллийн аюулгүй байдалтай холбогдоод ингээд гацчих юм байна лээ. 
 
Тийм учраас тэр нөгөө data cloud орчинд мэдээллийг нь буюу зөвхөн сервер дээр биш cloud орчинд үүлэн технологийн түвшинд хүлээж авахыг нь нээж өгөх. Саяын тэр API[application programming interface]-ыг хэрвээ хэрэгжүүлэх гэж байгаа бол үүнийг нэг зөв томьёолохгүй бол болохгүй, энэ хууль дээр. Тэгэхгүй бол дараа нь хуулиар зөвшөөрөгдөөгүй асуудал болох юм байна лээ. Өчигдөр яг тэр гадаадын хөрөнгө оруулалт дээр яг энэ асуудал яригдаж байсан шүү. Тэгэхээр үүнийг анхаарах хэрэгтэй байна. 
 
Хоёрт, тухайн иргэний мэдээллийг хүлээж авснаараа бид бас тэр түүхэн дээр ажиллах шаардлага үүсэж байгаа учраас энэ e-visa-ийг олгоход бол дэлхийн ихэнх улс орнууд нөгөө blockchain гээд байгаа технологи дээр энэ e-visa-ийг бүртгэлжүүлж байгаа. Энэ бол зөвхөн нөгөө давтагдашгүй өгөгдөл, хурууны хээгээр биш, зөвхөн QR code[quick response]-оор таниулахдаа биш blockchain дээр. 
 
Тийм учраас Улсын бүртгэлийн хуулийг хэлэлцэж байхад өнгөрсөн парламентын үед би бүр онцгойлж бүртгэлийг та нар “хараат бус кодлогдсон технологид суурилж бүртгэнэ” гээд зарчмын зөрүүтэй санал ороод бүр батлагдсан. 
Тэгээд дараа нь Б.Баасандорж дарга бид хоёр тэр хуулиас тэр үгийг бүр олж хараагүй шүү дээ. Тэрийг Тамгын газар хаячихсан юм уу, эсвэл хэн нэг нь ингээд зураад хаячихсан юм уу. 
 
“Хараат бус кодлогдсон технологид суурилж бүртгэнэ” гэдэг үгийг л оруулахгүй бол дараа нь энэ гадаадын иргэдийн мэдээлэл алдсан гээд их том асуудал руу орно шүү. 
 
Тийм учраас энэ Мэдээллийн аюулгүй байдлын хууль дээр ажиллаж байгаагийн хувьд Хууль зүйн яам энэ дээр анхаармаар байна. 
 
Хоёрт, олон жил бид манай жуулчны тоо өсөж байна гэсэн мөртөө нөгөө жуулчид нь орж ирээд мөнгө оруулдаггүй, мөнгө аваад гарчихдаг гээд нэг хятад хэдэн барилгачдын ажлын талаар л бухимдаад байгаа шүү дээ. Нөгөө өнгө үзэмжээр шийдчихдэг гээд. Тэгэхээр энэ дээр ямар онцгой анхаарал тавьж байгаа юм бэ? 
 
Өнөөдөр энэ ажиллах хүчийг оруулж ирж байгаа нөхдүүд чинь энэ “Хөдөлмөр эрхлэлтийн сан”-д тэр хөдөлмөрийн хөлсний доод хэмжээг хоёр дахин нэмэгдүүлснээр тэнцэх хэмжээний төлбөрийг нь төлөөд яваад байдаг. Гэтэл нөгөө хятад нөхдүүд чинь 90 хоногийн визтэй орж ирчхээд барилгын компанид ажиллачхаад мөнгө аваад гарчихдаг. Тэр санд мөнгө төлөх байтугай, энэ таван цаас үрэх байтугай мөнгө аваад гарчихдаг. 
 
Гэтэл хамгийн харамсалтай жишээ бол өнөөдөр Төвдөд 3 сая жуулчин жилд ирж байна гэж бодоход тэр жуулчид сард одоо бараг 500 доллар дунджаар зарцуулж байгаа. Тэгтэл манайд 500 мянган жуулчин жилд ирж байна гэж бодоход 100 доллар хүрэхгүй байна шүү дээ. 
 
Тэгээд жуулчдын тоо өсөөд байна гээд л байдаг. Тэгээд үүнийгээ ялгаж чаддаггүй. Тэгэхээр энэ хэдэн жуулчин нэртэй ажиллагчдыг ер нь яах юм бэ? Тэгэхээр энэ дээр ямар нэгэн өөрчлөлтүүдийг хийх бодол санаа байна уу? 
 
Дараагийн нэг асуулт байна. Тэр дараагийн асуулт бол манай гадаадын иргэд, манай улсад амьдарч байгаа Монгол Улсын иргэд. Тэгсэн мөртөө нөгөө Америкийн иргэн болчихсон. Хоёр иргэншилтэй юм шиг яваад байгаа нэг нөхдүүд байна шүү дээ. Одоо хоёр иргэншил. Давхар иргэншлийг Монгол Улс зөвшөөрөөгүй мөртөө Америкийн паспорттай. Тэгээд Монгол Улсын харьяалалтай нэг ийм нөхдүүд. 
 
Тэгээд наад чинь нөгөө хэл ам гараад байгаа. Америкт хауз авчихлаа гээд л. Ингээд л үр хүүхдүүдийнхээ нэр дээр хаус авч өгчихдөг. Нөгөө нэг авлигатай холбоотой. Тэгээд нөгөө хүмүүсийг нь хэрэг үүсгэж шалгая гэхээр наадах чинь Америкийн иргэн гээд тухайн улс нь хамгаалаад байдаг. Хоёр улсын иргэн албан бусаар. Тэгээд хоёулаа паспорттой. Нэг ийм нөхдүүд маш олон болчихсон байна шүү дээ. Тэгэхээр энэ асуудалтай яаж тэмцэх юм бэ? 
 
Ер нь давхар иргэншлийн асуудал дээр ямар байр суурьтай цаашдаа байх юм бэ? 
 
Г.Занданшатар: 83. Давхар иргэншил дээр. Х.Нямбаатар сайд харуулна.
 
Х.Нямбаатар: Би Н.Учрал гишүүний хоёр асуусан асуултад хариулъя. 
 
Нэгдүгээрт, манайх албан ёсоор давхар иргэншлийн асуудлыг бид хүлээн зөвшөөрөөгүй байгаа. Цаашид бид энэ давхар иргэншлийн асуудлыг ер нь нэлээн өргөн нийтийн хэлэлцүүлэг зохион байгуулж, энэ асуудлыг эргэж бас харах цаг нь болчихсон. Монголд төрсөн. Монгол Улсын иргэн. Гадаад улсад хөрөнгө оруулалт хийгээд тэндээ бас харьяалал, иргэншил, оршин суух эрх авчихсан ийм хүмүүсийн асуудал нэлээд байгаа. 
 
Тэгэхээр үүнийг бид өнөөдрийнхөө хууль тогтоомжид нийцүүлж нэг талдаа цэгцлэх зүй ёсны шаардлага байгаа. Үүнийг Н.Учрал гишүүн хөндөж ярьж байна гэж ойлгож байгаа. 
 
Хоёрдугаарт, мэдээллийн аюулгүй байдал. E-visa нэвтэрч байгаатай холбогдож мэдээллийн аюулгүй байдлаа яаж хадгалах юм бэ, бусад хуулиудаар мэдээллийн аюулгүй байдлаа яаж хамгаалах юм бэ гэдэг асуудал хөндөгдөж байна. 
 
Засгийн газар 10 дугаар сардаа. Амжихгүй бол 11 дүгээр сарын эхээр Мэдээллийн аюулгүй байдлын тухай хууль, Төрийн цахимжилтын тухай хууль, Өгөгдөл хамгаалах тухай хууль гэсэн ийм 3 багц хууль өргөн барихаар ингээд төлөвлөөд явж байгаа. 
 
Түрүүн Ц.Сэргэлэн генералын үгэнд ч гэсэн гарч байсан. Энэ гаднаас өдөрт хэдэн арван мянган ийм кибер халдлагууд байнга явдаг. Тэгээд энэ кибер халдлагуудыг өнөөдөр хамгаалж байгаа газар бол, төрийн цахим мэдээллийн сангийн орчныг хамгаалж байгаа газар бол үндсэндээ Тагнуулын ерөнхий газрын Кибер аюулгүй байдлын алба кибер халдлагуудаас хамгаалж байгаа юм. 
 
Тэгэхээр цаашид бид төрийн байгууллагуудын кибер аюулгүй байдлыг ямар түвшинд, яаж хамгаалах юм, мэдээллийн аюулгүй байдлыг яаж нууцлах юм, тэр хувь хүний болон байгууллагын мэдээллийг яаж нууцлах юм гэдэг асуудлыг Мэдээллийн аюулгүй байдлын тухай хуулиараа оруулж ирэхээр Засгийн газар ажиллаж байна. Энэ бол өнөө маргаашгүй өргөн баригдахаар төлөвлөөд ажиллаж байгаа 3 багц хууль орж ирнэ гэдэг зүйлийг хэлье. 
 
Дээр нь би ажлын хэсэгт орж ирсэн манай яамны болон гадаад яамны нөхдүүдэд хандаад хэлье. 
Их Хурлын гишүүдийн асууж байгаа асуултад маш тодорхой хариулт өгөх хэрэгтэй. Тэгээд хоёр сандлын өөдөөс харж сууж байгаад нэг нь толгой дохиод, нэг нь толгой сэгсрээд сууж болохгүй. Энэ бол бодлого болж, Засгийн газрын бодлого болж орж ирж байгаа, Л.Мөнхтүшиг ээ. П.Сайнзориг оо. 
 
Энэ бол Засгийн газрын бодлого болж орж ирж байгаа юм. Та нар хувь хүний хувьд яамны байр суурийг илэрхийлэхгүй. Сая Ц.Мөнх-Оргил гишүүн маш тодорхой зүйл хэллээ шүү дээ. Энэ бол юу гэвэл ер нь e-visa рүү шилжиж байгаа тохиолдолд гадаадад хүмүүс томилж барьдаг энэ ширээ сандал нэмдгээ больё оо л гэдэг асуудал санал дэвшүүлж байгаа юм. 
 
Хоёр гэвэл томоохон урсгал ихтэй газруудад энэ визийг виз мэдүүлдэг, гадаадын олон улсын компаниудтай хамтарч ажиллах тал дээр гэрээ хэлцэл хийгээч ээ. Энэ нь илүү гаднынханд Монгол руу нэвтэрч орж ирэх тоглоомын дүрэм нь ойлгомжтой болно гэдэг ийм дэвшилтэт зүйл хэлэхээр нэг нь үгүй гээд, нэг нь тийм гээд тэгж толгой сэгсэрч болохгүй. 
 
Тэгэхээр би гишүүдэд юу гэж хандаж хэлэх гэж байгаа вэ гэвэл энэ удаа энэ хуулийн маань хэлэлцэх асуудлыг дэмжээд өгөөч ээ. Үүний дараа ажлын хэсэгт саяын орсон үг хэлсэн хүмүүс маань орж ажиллаад, илүү боловсронгуй болгож гарах тал дээр нь хамтарч ажиллая. 
 
Монгол Улс илүү их гаднаас аялал жуулчлал, хөрөнгө оруулагчдыг татахад энэ хуулийн үүрэг роль их өндөр байгаа юм. Тийм ч учраас Монгол Улс e-visa гэдэг энэ зарчим руугаа шилжиж байгаа. E-visa нэвтэрч орж ирсэн хүмүүс бүртгэлээ өөрийн биеэр орж өгөх биш, өөрийнхөө одоо тэр байрлаж байгаа зочид буудлаасаа, өөрийнхөө байрлаж байгаа хөлсөлсөн байрнаасаа энэ бүртгэлээ бас давхар хийлгэдэг энэ дэвшил рүү явъя. 
 
Европ чигийн урсгалын жуулчид Буянт-Ухаа Чингис хаан нисэх онгоцны буудал дээр шууд ирээд визээ мэдүүлээд ордог энэ боломжуудыг нээж өгье. Аялал жуулчлалын бизнесийн тухайд. Томоохон урсгал ихтэй газруудад бид визийн мэдүүлгийн төвүүд, эсхүл гаднын виз мэдүүлдэг компаниудтай хамтран ажиллах замаар энэ харилцаагаа боловсронгуй болгоё л гэдэг…/минут дуусав/
 
Г.Занданшатар: Ганибалын Амартүвшин гишүүн асуулт асууна. 
 
Г.Амартүвшин: Ер нь манайд аялал жуулчлалын визээр орж ирээд зөрчил гаргасан жуулчдын тоо, статистик ямар байдаг юм бэ? Нэгдүгээрт.
 
Хоёрдугаарт, энэ нөгөө өндөр боловсролтой, нарийн мэргэжлийн гаднын иргэд манайд ирээд ажлын визээр орж ирээд ажилладаг. Ер нь бусад орнууд бол иймэрхүү виз мэдүүлж байгаа нөхдүүдийг бол дуртайяа авдаг. Зүгээр гаднын хөрөнгө оруулалттай компаниудтай уулзаж байхад энэ ажлын визний зохицуулалт нь аягүй хүнд сурталтай хэцүү байдаг юм байна лээ. Жил жилээр л сунгадаг. Сунгах болгонд бөөн юм болдог. Тэгээд ер нь хүмүүсийг ажиллуулахад их төвөгтэй байдаг гэж яриад байгаа. Энэ талаар ямар нэгэн өөрчлөлт шинэчлэлтүүд гарахаар байна уу? 
 
Гуравдугаарт, ер нь e-visa-ийг бол дэмжиж байгаа. Яагаад гэвэл ялангуяа Зүүн Өмнөд Азийн аялал жуулчлал дээр суурилсан эдийн засаг Камбож, Вьетнам, бусад орнууд e-visa-ийг аягүй сайн хэрэглэж ашигладаг. Түүний ачаар яг онгоцны буудал дээрээ очоод л тэр дороо гучин доллароо төлөөд л визээ авчихдаг. Энэ бол аягүй зөв модель гэж бодож байгаа. Тэгэхлээр үүнийг дэмжиж байна. 
 
Тэгээд сүүлийн асуулт нь болохоор энэ Консулын газрын ер нь манай гадаадад суугаа консулууд чинь яг одоо Гадаад яамны хүмүүс байдаг юм уу? Миний ойлгосноор бол тэр тагнуулын нөхдүүд байдаг юм биш үү? Энэ чинь одоо яг хэнд харьяалагдаж ажилладаг хүмүүс юм бэ дээ. 
 
Г.Занданшатар: 84. П.Сайнзориг дарга. 
 
П.Сайнзориг: Г.Амартүвшин гишүүний хоёр асуултад нь хариулъя.  Үлдсэн консул болоод яг статистик мэдээлэлтэй холбоотой албаны бусад хүмүүс хариулна. 
 
Ер нь энэ визийн ангилал, төрлийг яг хуулиар хатуу тогтоочхоор тодорхой хэмжээний уян хатан байдал, бас зохицуулалт хийж чадахгүй болоод байгаа. Үе үеийн Засгийн газруудаас аялал жуулчлалыг дэмжих зорилгоор Европ чиглэлээс ирж байгаа, зарим өндөр хөгжилтэй орнууд гэдэг юм уу, ийм орнуудаас ирж байгаа иргэдэд визийг түргэн шуурхай олгох оролдлогуудыг тодорхой хийж ирж байсан. 
 
Гэхдээ энэ нь эргээд бас хууль эрх зүйн талаасаа тодорхой хүндрэлүүд үүсэж байсан учраас энэ удаагийн нэмэлт, өөрчлөлтөөр хуулиас визийн ангилал, төрлийг тогтоодгийг болиод Засгийн газар өөрийнхөө хэмжээндээ Гадаад харилцааны яам болоод Хууль зүйн яамны саналыг үндэслээд бас аль болохоор уян хатан, цаад талдаа аяллын олон ангилалтай. Жуулчлал, хөдөлмөр эрхлэлт болоод эргээд энэ тодорхой чиглэлүүдээрээ бас их уяа хатан зохицуулалтуудыг хийх энэ нөхцөлүүдийг бүрдүүлэх чиглэлдээ энэ хуулийн гол зорилго оршиж байгаа. 
 
Тэгэхээр бас таны хэлж байгаа тэр хүндрэлүүдийг бид шат шатандаа шийднэ гэсэн үг. 
 
Нөгөө талдаа энэ асуудлыг Засгийн газрын түвшинд шийдэж чадахгүй болохоор бусад орон манайд бас таатай нөхцөлүүд өгөөд байгаа юм. Танай зарим иргэд үндсэндээ зуучлангаа ажиллаад буцдаг байдлаар бид виз олгоход болж байна гэхэд бид хэд бас энд нь энэ хууль дээр хатуу заачихсан учраас тэр нөхцөлийг нь зөрүүлээд яг тухайн улсын иргэдэд олгож болдоггүй. 
 
Тэгэхээр энэ бүх байдлуудаас зарим хүндрэлүүд үүсэж байгаа учраас визийн ангилал төрлийг Засгийн газрын түвшиндээ шийднэ гэсэн байдлаар энэ хуулийн төсөл орж ирж байгаа. Л.Мөнхтүшиг захирал нөгөө консулын ажлууд. 
 
Г.Занданшатар: Болчихсон уу? Л.Мөнхтүшиг. 83. 
 
Л.Мөнхтүшиг: Г.Амартүвшин гишүүний асуултад хариулъя. 
 
Тэгэхээр Дипломат төлөөлөгчийн газрын ажилтнууд, бие бүрэлдэхүүн, томилгоотой холбоотой зарим асуудал бас нууцын зэрэглэлтэй байдаг учраас танд Гадаад харилцааны яамнаас яг таны асуусан асуултад албан бичгээр хариу өгье. 
 
Г.Занданшатар: 87. 
 
Ч.Нармандах: Тэгэхээр сүүлийн 3 жилийн байдлаар ер нь яг жуулчин ангиллын визтэй ирээд зөрчил гаргасан иргэдийн тоо гэвэл 910 орчим иргэн байна. 
 
Энэ дотроо ангилаад үзэх юм бол бас яг ирсэн зорилгоосоо өөр ажиллагаа явуулсан буюу түрүүн гишүүн дурдсан шиг хууль бусаар хөдөлмөр эрхэлсэн, суралцсан зэрэг энэ төрлүүд нь багтаад явчихдаг байгаа. 
 
Хуулийн нэмэлтээр орж ирж байгаа гол асуудал бол яг энэ визийн ангиллыг нэмэх шаардлагатай байгаа юм. Төрөлжүүлэх. Нэг ёсондоо Монгол Улсын хилээр нэвтрэх зорилгыг тухайн визийн ангиллаар тодорхойлдог. Тэгэхдээ одоо яг энэ хууль дээр 11-хэн төрлийн виз байгаа учраас. Хэдийгээр мэдүүлсэн ч гэсэн түрүүний Консулын газрууд маань бас зөвхөн жуулчин, бизнес ангиллын виз олгох эрхийнхээ хүрээнд бас олгоод байдаг. Тухайн иргэн нь виз мэдүүлэхдээ зорилгоо хэлсэн боловч яг зорилгод нь таарсан визийн ангилалгүйгээс бас зарим нэг зөрчил гардаг байгаа. 
 
Тэгэхээр хуулийн нэмэлт, өөрчлөлтөөр зөрчлийг арилгах үүднээс визийн ангиллуудыг төрөлжүүлж нэмэхээр зохицуулалт оруулсан байгаа. 
 
Г.Занданшатар: Б.Пүрэвдорж гишүүн орлого гурав дахин өссөн. Эргээд буурсан гээд байсан. Тэр дээр бас тодруулчихвал сайн шүү. 
 
Ч.Нармандах: Тэр орлого. Тухайн хилийн боомт дээр виз олголт нэлээн нэмэгдсэн байгаа. Тэгэхээр хилийн боомт дээр виз олголт нь нэмэгдэнэ гэдэг нь хоёр хөршийнхөө иргэдэд бас нэмэгдсэн. 
 
Мөн зарим улс орны иргэд визийн шаардлагаас чөлөөлөгдөж байгаа. Жишээ нь, Оросын Холбооны Улсын иргэд тухайн үед визтэй зорчиж байсан бол сүүлийн жилүүдэд визгүй зорчсон учраас орлогын тодорхой бага, буурсан юм шиг зохицуулалт харагдаж байгаа. Буурсан. 
 
Г.Занданшатар: Норовын Алтанхуяг гишүүн асуулт асууна. 
 
Н.Алтанхуяг: 4 сарын 28-ны өдөр болсон Хууль зүйн байнгын хорооны санал, дүгнэлтийг сая Х.Нямбаатар сайд уншчихлаа. 
 
Тэгээд энэ одоо хэлэлцэх эсэхээ шийдчихвэл Байнгын хороон дээр дахиж яриад ингээд явах юм болов уу? 
 
Тэгэхээр их чухал асуудал байгаа юм. Би горимын шинжтэй юм эхлээд хэлэхэд. Г.Занданшатар дарга аа. Би одоо, манай Их Хурлын гишүүд ч гэсэн уриалмаар байгаа юм. Энэ Их Хурал байгуулагдаад удаагүй байна. Тэгэхээр хэдүүлээ энэ улс орны аюулгүй байдалтай холбоотой ийм асуудлуудаар Улсын Их Хурал дээр хаалттай чуулган хийгээд. Одоо энэ Ц.Мөнх-Оргил гишүүний хэлж байгаа маш зөв. Хаалттай чуулган зарлан хуралдуулаад ойлголтуудаа, мэдээллүүдээ нэг болгомоор байгаа юм. 
 
Би одоо яг энэ албан бичиг биччихээд сууж байна. Ерөнхийлөгч, Их Хурлын дарга, Ерөнхий сайд гуравт. Яг өнөөдрийн Монгол Улсын өр зээлийн асуудлаар, энэ бондуудын асуудлаар Улсын Их Хурал дээр хаалттай чуулган хийе. Мэдээллээ нэг болгоё гэж. 
 
Энэ бол хэн нэгэн тийм улс төрийн нам юм уу, хэн нэгэн хүмүүсийн тоглодог тоглоом биш. Энэ тоо бол. Түүн шиг одоо яг энэ асуудлаар. Энэ гадаадын иргэд, гадаадад байгаа монгол иргэд, үүнтэй холбоотой асуудлаар Улсын Их Хурал дээр хаалттай чуулган хийх хэрэгтэй. Би Ц.Мөнх-Оргил гишүүний саналыг дэмжиж байна. 
 
Одоо энэ нэг асуулт хариулт энэ тэр чинь бол их жонхуу. Одоо энэ саяны нөхрийн хариулж байгааг сонсож байгаа биз дээ. Буурсан юм шиг байгаа юм гэж. Буурсан бол буурсан гэж хэлээч. Буураагүй бол буураагүй. 
 
Хариултуудыг бол ерөөсөө их жонхуу гэж байгаа. Би одоо энэ 7 сараас хойш эд нараас хариулт авах гэж их үйлээ үзэж байгаа. Ялангуяа тэр Ч.Хүрэлбаатар сайдаас. 
 
Тэгэхээр манайд их замбараагүй юм байгаа. Хилийн цэрэг нааш нь чангаана. Гадаад яам цааш нь чангаана. Иргэн, харьяат дундуур нь чангаана. 
 
Тэгэхээр ерөөсөө л бид эрх мэдлийн хуваарилалтыг зөв хийгээгүйгээс болоод. Одоо тэгээд энэ хууль дээр дахиад Хууль зүйн яамны нэг нөхөр, Хууль зүйн яамны сайд нь түүнтэйгээ зөвшилцөж тавина. Амьдрал дээр юу болдог гээч. Гишүүд ээ. Тэнд нэг хүн томилох гэж алаан болно. Маш олон хүмүүс намайг Эрээнд томилоод өгөөч. Намайг Сөүлд томилоод өгөөч. Амьдрал дээр ийм л юм болдог юм. 
 
Тэгэхээр ийм юмыг одоо би бас энэ олон нийтэд ингээд. Одоо нууц биш учраас хэлчихье. Ер нь хаалттай хуралдаан хийгээд саяны тэр. Нэг хэсэг манай дипломатууд яасан. Европоор дүүрэн тамхи зөөсөн. Одоо мөнгө нь багтаж ядаад хар тамхи зөөдөг болсон. 
 
Монгол Улс руу 800 хүн ороод ирчхэж байна. Улс орон байгаа юм уу, байхгүй юм уу? Ийм ийм асуудлуудаар хаалттай чуулган хийх хэрэгтэй. 
 
Тэгэхээр бид маш сайхан ойлголттой болно. Нэг удаа энэ 2013 онд Оюу Толгойн асуудлаар Улсын Их Хурал дээр хаалттай чуулган хийгээд маш олон талаас нь яриад Их Хурлын гишүүд маш ийм цэгцэрсэн ойлголттой болж байсан. Би тийм учраас бүгдээрээ сайхан улс орны аюулгүй байдалтай холбоотой асуудал дээр цэгцэрсэн ойлголттой болъё гэж. 
 
Б.Пүрэвдорж даргын хувьд овоо цэгцэлж эхэлсэн юм. Одоо ингээд маргах юм байхгүй. 4 тэрбумын орлогыг 13 тэрбум болгосон. Одоо буцаад уначихсан явж байна. 
 
Хэн нэгнийг магтаж муушаахдаа биш. Бид үүнийг зөв болгомоор байна. Ялангуяа одоо энэ хууль дээр нь. Одоо би тэр эрх мэдлийн хуваарилалт яриад байна. Би энэ хуулийн төсөлтэй нарийн танилцаагүй учраас мэдэхгүй байна. 
 
Байнгын хороо хэлэлцээгүй. 4 сард хэлэлцсэн юм оруулаад ирж байна шүү дээ. Ийм ийм юмнуудаа нэг цэгцэлмээр байна. Надад Б.Баасандорж хариулаарай. Манай паспортын асуудал юу жонхуу болоод дууссан бэ? Танай дээр нэг тендер зарлагдаад. Чиний өмнө байх. Иргэдээс ирж байгаа… /минут дуусав/
 
Г.Занданшатар: Н.Алтанхуяг гишүүн нэмэлт 1 минут. 
 
Г.Занданшатар: Манай гишүүдэд ирж байна уу, үгүй юу. Би одоо энэ дээр ингээд бас дашрамд нь нэг юм хэлье дээ. 
 
КОВИД гээд баахан юм яриад баахан иргэд бас гадаадад байна. Тэд нар чинь ингээд л наашаа ирэх гэхээр нэг баахан хорионд ороод ингээд. Зөвхөн виз сунгуулах гэж Монголд ирэх гэдэг ийм асуудал үүсчхээд байгаа иргэд над руу зөндөө хандах юм. Та нар дээр ханддаггүй юм болов уу. Үүнийг нэгдсэн журмаар шийдэж болдоггүй юм уу? Монголын иргэн, тэр гадаадад байгаа иргэн заавал Монгол руу ирээд тэгээд эндээсээ зөвшөөрөл аваад яана, ямар бичиг явуулаад. Ийм хачин юм ярих юм аа. Үүнийг тэнд нь шийдчихэж болдоггүй юм уу? Одоо жишээ нь Солонгост байгаа олон хүн над руу ингэсэн. Би Гадаад харилцааны яам руу бас яриулсан. За за гээд л тэгээд л алга болдог юм байна лээ. Энэ арай Л.Мөнхтүшиг гээгүй. 
 
Л.Мөнхтүшиг гэдэг чинь хэн нь билээ? Чам руу тийм асуудал очсон уу? Очоогүй юу. 
 
Тэгэхээр үүнийг нэг шийдмээр байна. Тэр паспортын. Манай Монголын паспорт ярьж байгаа шүү. Б.Баасандорж оо. Та бол мэдэж байгаа. Гадаад паспорт. Тэрнийг нь… /минут дуусав/ 
 
 
Г.Занданшатар: Б.Баасандорж асуултад хариулъя. 
 
Б.Баасандорж: Хууль зүй, дотоод хэргийн яам. Б.Баасандорж. Н.Алтанхуяг гишүүний асуултад хариулъя. 
 
Гадаад паспортын асуудал та хөндөж байна. Энэ 2015 онд Засгийн газар, Унгарын Засгийн газартай гэрээ хийсний дагуу Монгол Улсын гадаад паспортыг хэвлэх гэрээ хэлэлцээ. Яг тэгээд сонгуулийн өмнө буюу 2016 онд тэр гэрээний асуудал, загвар юу нь батлагдсан юм байна лээ. 2016 оны сонгуулийн өмнө. 
 
Бусад. Энэ дээр асуудлууд байгаа. Таны хэлж байгаа үнэн. Яг тэр асуудлуудыг, тэр мөнгөний асуудлуудыг би одоо ахиад л нөгөө энэ угаасаа хуультай учраас энэ асуудал өөрөө нууцын журмаар явсан. Тэр тухайн үед гэрээ хэлэлцээрүүд бүх нууцаар хийгдсэн. Тэр асуудлууд нь бүгд Н.Алтанхуяг гишүүн ээ. Нууцаар байгаа учраас та ингээд тодорхой горимд нь шийдээд яах юм бол би бүх мэдээллийг танд холбогдох хууль журмынхаа өгөхөд бэлэн байна. 
 
Асуудал яг тухайн үед ингэж хийгдсэн учраас би нөгөө нууцынхаа журмаар танилцуулахгүй болохгүй. Ойлголоо. 
 
Г.Занданшатар: Х.Нямбаатар сайд хариулна. Дараа нь 83. Л.Мөнхтүшиг. 
 
Х.Нямбаатар: Энэ гадаад паспорттай холбоотой асуудал дээр сая манай Төрийн нарийн бичгийн дарга Б.Баасандорж маш тодорхой хэллээ. Энэ нөгөө нууцын горимд шилжвэл энэ асуудлыг мэдээлэхэд бэлэн байгаа. 
 
Энэ таны Засгийн газрын дараа үргэлж л болоод явсан Ч.Сайханбилэгийн Засгийн газрын үед энэ гадаад паспортын загвар, хэв маягийг шинээр батлах, гадаад улсад хэвлүүлэх ийм асуудлууд гэрээ хийгдсэн юм. Тэгээд энэ асуудал нь энэ Европын Холбооны гишүүн улсуудтай хийгдсэн энэ асуудал бол өнөөдөр арбитрын шүүхэд очих түвшинд оччихоод байгаа юм. 
 
Тэгээд энэ алдааг бид засаж залруулах ийм гэрээ хэлцэл ярианууд хийгдээд явж байгаа. Энэ талаар би танд дэлгэрэнгүй мэдээллүүдийг нэгдүгээрт өгье. 
 
Хоёр гэвэл тэр паспорт сунгалттай холбоотой асуудлыг бид цахим сунгалтын асуудлыг энэ e-mongolia хөтөлбөрийн хүрээнд хийгдээд явж байгаа. Шинээр гадаад паспорт захиалах хүртэл e-mongolia-гийн хүрээнд шууд цахимаар хийгдэх энэ техникийн дэвшлүүд нээгдсэн гэдгийг хэлье. 
 
Та ер нь нэг үг хэлэх болгондоо л энэ өмнөх парламентын үед хэлэлцэж байсан асуудлыг бид хэлэлцмээргүй байна гэдэг л ийм зүйл яриад байгаа. Энэ бол бид бас төрийн үйл ажиллагааны нэгдүгээрт залгамж шинж чанарын дагуу энэ асуудал яригдаж байгаа. 
 
Хоёр гэвэл таныг Ерөнхий сайд байх үед энэ асуудал хөндөгдөж байсан зүйлүүд. Энэ цахим виз олголтын асуудлууд, гаднын жуулчдын урсгалыг нэмэгдүүлэх зорилгоор Ц.Оюунгэрэл сайдын яамнаас бас санаачлаад Засгийн газрын тогтоол гараад газар дээр нь нисэхийн боомтууд дээр виз олголт энэ тэр хийгдэж байсан. 
 
Тэгэхээр үүнийг бид яаралтай оруулж ирж байж, энэ хууль баталж байж бид гадаадын жуулчдыг авах тэр өрсөлдөх чадварынхаа индексийг урагшлуулах л ийм зорилготой явж байгаа юм. 
 
Энэ хууль батлагдсаны дараа дагаж гарах, дагаж мөрдөх журмын хуулиар цахим шилжилтүүдийг үе шаттай хийхээр бас төлөвлөөд явж байгаа. Хүний оролцоог аль болох багасгая. E-visa олгоё. Орж ирсэн визтэй иргэдийг хурууных нь хээгээр бүртгэж авдаг ийм бүртгэлийн систем рүү шилжье. Үүнийг бүх боомтууд руу шат дараатай нэвтрүүлье гэдэг ийм зүйл байгаа. 
 
Тийм учраас үүнийг өмнөх парламентад Байнгын хороогоор хэлэлцсэн. Одоо хэлэлцэх нь зохимжгүй гэдэг зүйл бол буруу байх. Энэ бол өөрөө дэгийн тухай хуулийн дагуу ингээд хийгдээд явж байгаа ажлууд гэдэг утгаараа явж байгаа. 
 
2016-2020 оны Засгийн газрын үйл ажиллагааны мөрийн хөтөлбөрт туссан асуудал. 2020-2024 оны Засгийн газрын мөрийн хөтөлбөр бол дээрх мөрийн хөтөлбөрийн үргэлжлэл гэж бид бүхэн Их Хурал дээр баталсан ийм зүйл байгаа. 
 
Тэгээд гадаад паспорттай холбоотой асуудлыг танд бичгээр бас Б.Баасандорж даргаас явуулъя. 
 
Г.Занданшатар: Ер нь хаалттай хуралдааны асуудлаар энэ эдийн засгийн аюулгүй байдал, үндэсний аюулгүй байдалтай холбоотой асуудлаар хуралдаан хийх асуудлыг даргын дэргэдэх зөвлөлөөр хэлэлцэж шийдвэрлэе. 
 
Ингээд Чинбатын Ундрам гишүүн асуулт асууя. 
 
Ч.Ундрам: Та бүхэнд энэ өдрийн мэндийг хүргэе. Энэ хууль болон дагалдах журмаар зохицуулагдаж энэ виз бол зөвхөн аялал жуулчлалаас гадна бас гадаад оюутны энд сурах асуудал бас хөндөгддөг. Их чухал асуудал л даа. 
 
Манай Монгол Улсад одоо бараг мянга хүрэхгүй л оюутнууд дээд боловсролын салбарт суралцаж байгаа байх. Боловсролын талаар төрөөс баримтлах бодлогын бичиг баримтад бид 2024 он гэхэд 4 сургуулийг Азийн топ 100-д оруулна гээд ийм зорилт тавьчихсан байж байдаг. 
 
Тэгээд нэг шалгуур нь гадаад оюутны тоо болон Монгол оюутны тооны харьцаа байдаг. 
 
Гэтэл гадаад оюутнууд нь Монголд ирээд суръя гэхээр энэ виз авах процесс нь маш хэцүү байдаг. Гадаадын харьяат, Боловсролын яам, Гадаад хэргийн яам гээд олон газраас зөвшөөрөл авч ингээд нэлээн хүнд сурталтай байдлаар энэ оюутнууд визээ авдаг. 
 
Тэгэхээр гадаад оюутан виз авах асуудлыг. “S” ангиллын виз-д ордог юм байна. Бид илүү хурдан шуурхай хөнгөвчлөх ёстой гэж бодож байна. Тэгэхээр энэ дээр холбогдох тийм шинэлэг зүйл орж байгаа юу, үгүй юу гэдэг нэг асуулт байна. 
 
Хоёрдугаарт, энэ Хууль зүйн байнгын хороон дээр Ш.Раднаасэд гишүүн их чухал асуудлыг хөндсөн байна л даа. Монгол угсаатанд хөнгөлөлттэй виз олгох шаардлагатай гэдэг ийм асуудлыг хөндсөн байна. 
 
Тэгэхээр энэ дээр Та нар ямар бодлоготой байгаа юм бэ? Одоо жишээлбэл манай монгол угсаатан гээд “хазара” үндэстэн байгаа шүү дээ. Манай МУИС-т жишээлбэл хэд хэдэн оюутан сурдаг. Дээрээс нь өшөө энэ оюутнуудынхаа тоог нэмэх хүсэлтэй байдаг. Бидний эрх тухайн улсдаа зөрчигддөг. Тэгээд бид Монголд ирж сурч амьдрах сонирхолтой байдаг гээд энэ Хазарын холбооны Ерөнхийлөгчтэй ч би уулзаж байсан. 
 
Тэгэхээр гэх мэтчилэн монгол угсаатанд бид илүү хөнгөлөлттэй виз олгох тийм бодлого баримталж байгаа юу, үгүй юу гэдгийг бас асуумаар байна. 
 
Г.Занданшатар: Б.Баасандорж дарга асуултад хариулъя.
 
Б.Баасандорж: Б.Баасандорж. Хууль зүй, дотоод хэргийн яам. Ч.Ундрам гишүүний асуултад хариулъя. Хоёр асуулт асууж байна. 
 
Нэг дэх нь “S” ангиллын виз-ийн тухай асууж байна. Яг өмнө нь ер нь визийн ангиллыг уг хуулийн 15 дугаар зүйлээр хуульчлаад өгчихсөн байсан. Түрүүн бас Ц.Мөнх-Оргил гишүүн бас яг энэ асуудлыг хөндөж асууж байсан. Яг энэ хуульчилсан учраас жаахан яг тэр визийн ангилал руу уян хатан биш, дэндүү хатуу зохицуулалттай байсан юм. 
 
Тэгэхээр одоо бид оруулж ирж байгаа энэ хуулийн зохицуулалтаар энэ визийн ангиллыг хуулиар зохицуулахыг нь болиод Засгийн газраас журмаар зохицуулж байя. Ганцхан “S” ангиллын виз дээр ч биш, ер нь аялал жуулчлалын, хувийн хэргээр зорчих, албан хэргээр зорчих, энэ оюутны визтэй холбоотой асуудлыг ингэж Засгийн газраар тогтоолоор, журмаар зохицуулснаар илүү уян хатан болж байгаа юм. Түргэн шуурхай болох талтай, тийм судалгаа байгаа учраас үүнийг ингэж оруулж ирж байгаа юм. Ч.Ундрам гишүүн ээ. 
 
Таны хоёр дахь асуулт. Өнөөдөр Монгол Улсад гадаад улсын оюутнууд нийтдээ 465 байна. Өмнө нь  нөхцөл байдал өөр буюу энэ КОВИД-19 нөхцөл байдалтай холбоотойгоор 2019 онд 2300 гаруй байсан бол 2020 оны байдлаар дэлхий нийтээр хамарсан нөхцөл байдлаас шалтгаалаад 465 оюутан Монгол Улсад байна гэсэн тооцоо судалгаа байна. Баярлалаа. 
 
Г.Занданшатар: Л.Мөнхтүшиг. 83.
 
Л.Мөнхтүшиг: Ч.Ундрам гишүүний хоёр дахь асуултын хувьд Ц.Мөнх-Оргил гишүүний гаргасан саналын хүрээнд хаалттай хуралдааны үеэр дэлгэрэнгүй мэдээлэл өгөөд ярилцах нь зүйтэй гэж үзэж байна. 
 
Г.Занданшатар: Сайнхүүгийн Ганбаатар гишүүн асуулт асууна. 
 
С.Ганбаатар: Би ер нь энэ хууль эрх зүйтэй холбоотой юм нь дээр ер нь л бага дуугарахыг хичээдэг. Тэгэхдээ энэ дээр ярихгүй байхын аргагүй бас чухал асуудал аа. 
 
Аялал жуулчлалын ахиухан оруулж ирье. Манайх аялал жуулчлалын өрсөлдөх чадвараараа 140 орноос 94-т байгаа энэ виз их гацаад удаагаад байгаа гэсэн ийм утга агуулга бас байна. 
 
Энэ дээр энэ виз өгдөг улсууд. Энэ гадаадад байгаа олон улсууд маань маш ёс суртахууны зөрчилтэй байдаг. Та нар энэ Улсын Их Хурлаас визний ангиллыг хуулиар шийддэг байсныг болиулаад Засгийн газар дээрээ визний ангиллыг ингээд тогтоодог болсноороо энэ асуудал шийдэгдэнэ гэж яг баттай хэлж байгаа юу? Ямар ёс суртахуунгүй, ямар их биеэ тоосон, улс төрийн бялуу идчихсэн улсууд шиг л харагддаг шүү дээ. Ерөөсөө л нэг ийм улс төрийн томилгоонд явчихсан. Улс төрчдийн хамаатан саднууд л байдаг. Ийм мэдээллүүд байдаг. Үүнийг яг засагдана гэж яг баталгаатай та нар хэлж байна уу? 
 
Хоёрдугаар зүйл. Энэ олон улсын интернет, янз бүрийн сайтууд дээр одоо 1000-аас 1350 юаниар виз гаргана гээд зуучлалын бүр төвүүд бий болчихсон. Taobao дээр байгаа. Taobao дээр ингээд явж байдаг. Эд нар чинь ер нь албаар ингээд визийг ингээд дефицит болгоод, албаар одоо ингээд хүнд суртал гаргаад, тэгээд ингээд визээр мөнгө хийдэг, визээр ингээд зуучлал хийдэг энэ асуудал засагдах уу? Яг одоо ингээд Улсын Их Хурлаар хуулиар визний ангиллыг тогтоодог байснаа болиод та нар Засгийн газар дээр энэ визний ангиллыг татаад авснаараа энэ асуудал шийдэгдэнэ гэж яг баталгаатай үзэж байгаа юм уу? 
 
Гуравдугаар миний асуулт. Ийм цөөхүүлээ, ийм их баялагтай, ийм том газар нутагтай сайхан орон шүү дээ. Манайх чинь. Тэгээд харамлахгүй байхын орон. Аялал жуулчлал гээд л ганцхан визээ сулруулъя, уян хатан болгоё л гэж яриад байна. Харандааны нэг үзүүрээс баривал нөгөө үзүүрээс нь хамтад нь барьдаг аа гэж нэг үг байдаг. Тэгээд энэ гэмт хэргийн шинж чанартай орж ирээд янз бүрийн зохион байгуулалттай зүйлүүд хийж байгаа ийм асуудлуудаа Улсын Их Хурлаас хуулиар визний ангиллыг тогтоодог байсныг болиод Засгийн газар дээрээ энэ асуудлыг авснаараа энэ бэрхшээл бас нааштай шийдэгдэнэ гэдэг баталгаа ямар үндэслэл байгаа вэ? 
 
Энэ Үндэсний аюулгүй байдлын зөвлөлийн асуудал ярьж байгаа шүү дээ. Бид бол яг нарийн яривал. Энэ виз гэдэг нэг тийм цаасны тухай биш. Үндэсний аюулгүй байдлын зөвлөл. Ийм цөөхүүлээ. Гуравхан сая хүн амтай ард түмний хувьд бол энэ Үндэсний аюулгүй байдлын зөвлөлийн асуудал. 
 
Тэгээд энэ Үндэсний аюулгүйн зөвлөлийн хамгийн чухал асуудлаа зүгээр л визний наймаа хийдэг, улс төрийн бялуу хүрдтэй хэдэн хүмүүст тараагаад өгчихсөн байдлаар бас явж байсан нь үнэн. Энэ үнэхээр баталгаатай засагдана гэсэн ийм гурван зүйл дээр би хариулт авмаар байна. 
 
Г.Занданшатар: Зочид танилцуулъя. Улсын Их Хурлын гишүүн Шатарбалын Раднаасэдийн урилгаар Говь-Алтай аймгийн “Алтайн хүлэг” морин спорт, уяачдын холбооны гишүүд Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ Улсын Их Хурлын гишүүдийн нэрийн өмнөөс сайн сайхныг хүсэн ерөөе. /алга ташив/
 
Б.Баасандорж дарга асуултад хариулна. 82. 
 
Б.Баасандорж: Хууль зүй, дотоод хэргийн яам. Б.Баасандорж.  С.Ганбаатар гишүүний нэг дэх асуултад хариулъя. Хоёр дахь асуудлыг хуралдаан даргалагч зөвшөөрвөл Гадаад харилцааны яамнаас хариулах нь зөв байх. 
 
Нэг дэх асуудал. Визийн ангиллын талаар хөндөж байна. С.Ганбаатар гишүүн ээ. Бид яг энэ Хууль тогтоомжийн тухай хуульд заасан журмынхаа дагуу Засгийн газраас энэ төслийг боловсруулахдаа судалгаануудыг хийсэн байгаа. Тандан судалгаа. Тэгээд яг ач холбогдол, ач холбогдолтой бус хэсгүүдийг нь ангилаад. 
 
Тэгэхээр энэ визийн ангиллыг хуулиар зохицуулдаг байсныг Засгийн газарт хуулиар эрх өгөөд Засгийн газраас баталсан журмаар зохицуулж байгаа нь өөрөө энэ визийн ангиллын хуулиар бус Засгийн газар тогтоодог байх нь олон улсын нэг жишигт нийцэж байгаа юм. Олон улсын жишиг нийцээд төрөлжүүлэх ангиллыг олон болгох, хэрэгцээ, шаардлагад нийцүүлэн тохируулга хийх боломжтой гэх мэт нь өөрөө олон талын ач холбогдолтой байгаа юм. 
 
Хамгийн гол ач холбогдол нь өөрөө Засгийн газарт шилжүүлснээр уян хатан болж энэ хяналтыг хамгийн гол нь сайжруулж байгаа юм. Хяналтын систем нь өөрөө сайжирч өгч байгаа юм. 
 
Мөн дээрээс нь яг энэ хяналттай холбоотойгоор энэ 401 дүгээр зүйлийн гадаад иргэний виз бүртгэл, мэдээллийн нэгдсэн сантай холбоотойгоор яг энэ аюулгүй байдлыг нь хэрхэн яаж бүрдүүлэх юм. Мэдээллийн сангаа хэрхэн яаж хамгаалах юм. Үүнтэй холбоотой асуудлуудыг бас энэ хууль дээрээ бас давхар зохицуулж хийж өгсөн байгаа. Аюулгүй байдал, юутай холбоотой асуудлыг нь. 
 
Мөн энэ API[application programming interface] гээд системийг нэвтрүүлж эхлэх гэж байгаа. Энэ бол яг нөгөө цаад. Одоо жишээ нь Монгол Улсад ирэх гэж байгаа аялагч маань одоо жишээ нь гадаадын улсын иргэн маань одоо жишээ нь “Инчён” дээрээс тухайн визээ мэдүүлээд нөгөө boarding pass-аа бичихэд л энд манайд мэдээлэл нь ирчих юм. 
 
Тэр дээр яг манай Монгол Улсад орохыг хориглосон, одоо 8.1.4-т заасан хориотой, одоо хуулийг зөрчсөн, хуульд нийцээгүй бусад садар самуун сурталчлах юм уу, мансууруулах эм, сэтгэцэд нөлөөт бодисыг түгээх сурталчилгаа хэрэглэхээр ийм этгээдүүд ирэхээр байгаа бол энэ мэдээллүүд нь өөрөө олон улсад бүртгэлтэй байдаг. Үүнийхээ дагуу манай Гадаадын харьяат дээр энэ мэдээлэл нь ирээд визийн асуудлыг нь царцаагаад хориглочих юм. 
 
Тэгэхээр энэ бүх асуудлууд нь өөрөө Засгийн газраараа нэгт журмаараа зохицуулна. Хоёрт, аюулгүй байдал, хамгаалалтай холбоотой асуудлууд энэ 401 дүгээр зүйлээр зохицуулагдсан байгаа юм. 
 
Г.Занданшатар: С.Ганбаатар гишүүн тодруулна. Сайнхүүгийн Ганбаатар гишүүн тодруулна. 
 
С.Ганбаатар: Миний асуугаад байгаа зүйл бол. За яах вэ, Их Хурлаар ингээд визний ангиллыг хуулиар тогтоодог байсан энэ журмаараа явахаар хянаж чадахгүй байна, болохгүй байна аа л гэсэн санаа хэлээд байх шиг байна. За яах вэ, Засгийн газар дээр авлаа. Дүүрсэн хэрэг. 
 
Тэгсэн тохиолдолд тэр янз бүрийн олон улсын мэдээллийн сайтуудаар яваад байгаа виз зуучлал. Одоо бидний үндэсний аюулгүй байдлын энэ чухал асуудлаар та нарын тэр тавьсан гадаадад байгаа хүмүүс чинь визний дамын наймаа хийгээд, бүр тэр нь ингээд нээлттэй яваад байгаа энэ асуудал тас зогсооно, тас байхгүй болно гэсэн ойлголтод би итгэлтэй байх уу л гэсэн санааг асуугаад байгаа юм. 
 
Г.Занданшатар: 83. Л.Мөнхтүшиг. 
 
Л.Мөнхтүшиг: С.Ганбаатар гишүүний асуултад хариулъя. 
 
Тэгэхээр хилийн чанадад виз олгож байгаа Дипломат төлөөлөгчийн газрууд, ялангуяа таны саяын дурдсан Бүгд Найрамдах Хятад Ард Улсын бас Taobao зэрэг сайтуудаар манай улсын визийг ил тод гэж наймаалж байгаа асуудал байгаа. Энэ талаар Гадаад харилцааны яам өнгөрсөн хоёр жил гаруй хугацаанд судалгаа хийгээд Үндэсний аюулгүй байдлын зөвлөлд болон одоо холбогдох байгууллагуудад бас энэ мэдээллийг хүргүүлж байгаа. 
 
Энэ хуулийн нэмэлт, өөрчлөлтийн төсөлд орж ирж байгаа энэ визийн төвтэй холбоотой асуудал нь өөрөө бас энэ хууль бус одоо визний наймааг таслан зогсоох, виз олгож байгаа албан тушаалтан болон одоо тухайн визээр зорчоод ирсэн гадаадын иргэнд тавих хяналтыг нэмэгдүүлж байгаа. Дотоодын төрийн байгууллагуудын хоорондын ажлын уялдаа холбоог нэмэгдүүлэх мэдээллийн нэгдсэн сантай болж байгаа зэрэг ахиц гарч байгаа. 
 
Үүнээс гадна өнөөдрийг хүртэл…/минут дуусав/
 
Г.Занданшатар: Товч тодорхой хариулахгүй юм аа. 
 
Эрхэм гишүүн Цэвэгдоржийн Туваан асуулт асууна. 
 
Ц.Туваан: Хуулийн төслийг дэмжиж байгаа. 
 
Монгол Улс одоо бас нэг олох орлогын нэг чухал хэсэг бол жуулчны орлого оо. Тэгээд жуулчны орлого энэ КОВИД-19-ийн дараа манайд улам нэмэгдэх байх гэж ингэж харж байгаа. Тэгэхээр түүнийг угтсан энэ виз олголтын журам гадаадын иргэдийн энэ асуудалтай холбоотой угтаж оруулж ирж байгаа гэж сайшааж байгаа. 
 
Тэгээд сүүлийн үед энэ хүндрэл, хүнд суртлыг арилгахын төлөө энэ e-mongolia энэ тэр гээд бас нэг ийм цахимжуулах юмнууд яваад байгаа гэж байна. Тэгэхээр энэ хүрээнд нь бол дэмжиж байгаа. 
 
Тэгэхдээ энэ дээр бол нөгөө асуудлууд байгаа. Тэгэхээр асуулт нь энэ гадаадын улс орнуудын иргэд, тэр дундаа, ялангуяа энэ одоо нөгөө “арабууд” гээд нэг улсууд байдаг. Тэгээд тэр арабууд гээд улсууд дээр тэр “терроризм” гэдэг үг очиж наалддаг. Тэгээд тэр “терроризм”, “араб” хоёр нийлэхээрээ орж ирж болохгүй маягтай. Нэлээн олон төрлийн шалгууртай ийм байх шиг байгаа юм. 
 
Тэгэхээр энэ яг хэдэн төрлийн, ямар шалгуур энэ хүмүүст тавигдаж байна вэ? Хөрөнгө оруулалт бол голчлон дэлхий бол тэр талаас хөрөнгө оруулалтаа аваад байгаа шүү дээ. Арабуудыг нэг жаахан аятайхан байж байгаад л мөнгийг нь сааж оруулж ирээд байгаа. Тэгтэл манай дээр бүр эсрэгийн эсрэг тал эсрэг байгаа. Тэгэхээр энэ дээр хэдэн төрлийн шалгуур байна. Одоо. 
 
Тэгээд тэр ноцтой тоонууд явж байна шүү дээ. 4 тэрбум төгрөгийн орлоготой байж байгаад 13 болоод буцаад 4 болчихсон. Энэ зөрүү 9 тэрбум төгрөг шууд авлига, нөгөө визний наймаа энэ тэр рүү чинь орчхож байна шүү дээ. Энэ тоог яг үнэн юм уу? Яасан юм. Дахиад нэг тайлбарлаадхаач ээ. 
 
Тэгээд энэ орсон хүмүүсийн тоо байгаа юм чинь гарсныг нь хэн ер нь яг хянадаг юм? Тэгээд тэр гарсан хүмүүсийн хяналт байхгүйгээс болоод саяын тэр 800 гээд тоо чинь. Тэр бол ёстой үнэхээр эвгүй сонсогдож байна лээ шүү дээ. Нөгөө юун тусгаар тогтнол. 
 
Тэгэхээр оруулахдаа маш олон төрлийн хяналт байна. Гаралт дээр нь хэн анхаарал тавьдаг юм бэ? Тэрийг нэг хариулаад өгөөч. 
 
Энэ аялал жуулчлалын бас нэг чухал хэсэг нь манай хөрш орнууд. Тэр орнууд ч юу байх вэ. Олон орон байхгүй. Энэ гурван улсын хил. Тэгээд нөгөө нэг хил орчмын халуун рашаан энэ тэр. Дээрээс нь тэр хилийн багана руу орж ирж зургаа авахуулж үзэх энэ тэр гээд ийм төрлийн зүйлүүд байдаг. Энэ асуудлууд ер нь энэ хууль дээр яаж зохицуулагдахаар туссан бэ? Үүнийг нэг тодорхой хэлж өгөөч. 
 
Эндээс бас нэг хүнд бүр нутгийн гүн рүү оруулалгүйгээр тэнд нь байлгаад оруулж ирээд сервис аваад хөөрхөөн мөнгө цохичих ийм боломж харагдаад байгаа. Тэгэхээр энэ асуудал яг энэ хууль дотор чинь яаж туссан бэ гэсэн асуултууд байна. 
 
Г.Занданшатар: Эхний асуултуудыг индрийн 1 дүгээр микрофон. Тагнуулын ерөнхий газар. Цагийг нь өгчихье. 
 
Тэгээд тэр 800 хятадын асуудлыг чинь Тагнуулын ерөнхий газар илрүүлсэн гэж байгаа. Тэгээд тэр энэ тэрээ ч гэсэн нэг мөсөн. Ц.Даваасүрэн гишүүн асуугаад байсан. Хариучихвал сайн байна. 
 
Ч.Хүдэрбаяр: Эрхэм гишүүний асуултад хариулъя. Тагнуулын ерөнхий газрын ахлах ажилтан Ч.Хүдэрбаяр.
 
Асуултын хувьд терроризмын эрсдэл бүхий улс орнуудаас Монгол Улсад ирж байгаа иргэдтэй холбоотой тодруулж асуусан байх. 
 
Ер нь Монгол Улсад хүчин төгөлдөр үйлчилж байгаа хууль тогтоомжийн хүрээнд өнгөрсөн онд бас батлагдсан Терроризмтой тэмцэх хуулийн шинэчилсэн найруулга Их Хурлаар батлагдсан. Монгол Улсын хувьд бол терроризмыг үл нэвтрүүлэх, үл нутагшуулах ийм үзэл санаатай батлагдсан хууль тогтоомжийн хүрээнд ажилладаг. 
 
Мөн тагнуулын байгууллага бол терроризмтой тэмцэх чиг үүргийг хуульчилсан. Энэ чиглэлээр бас хариуцсан байгууллага байгаа. 
 
Яг энэ Гадаадын иргэний эрх зүйн байдлын тухай хуультай холбоотойгоор Монгол Улсад оршин суух зөвшөөрөл авах иргэдтэй холбоотой, мөн хуулийн 6 дугаар бүлэгт энэ гадаадын иргэн Монгол Улсад оршин суухтай холбоотой харилцаан дээр Монгол Улсад хувийн хэргээр оршин суух зөвшөөрөл хүссэн, уг зөвшөөрөл олгохоос болон татгалзахтай холбоотой харилцаанд тагнуул, цагдаагийн байгууллагын албан ёсны саналыг үндэслэн зөвшөөрлийн асуудал дээр нь бас оролцдог байгаа. 
 
Тэгэхээр зарим асуудал нь нэгдүгээрт энэ гадаад харилцаатай холбоотой, улс гүрнүүдийн нэр дурдагдах асуудалтай холбоотой учраас тухай бүр хаалттай хуралдааны горим байдаг юм уу, танд бас мэдээллийг тухайлчлан хүргүүлэх бололцоотой гэж үзэж байна. Терроризмтой, эрсдэл бүхий орнуудын нэртэй холбоотой асуудлаар. Тийм. Хариулж дууслаа.
 
Г.Занданшатар: Дараагийн асуултад. 87. 
 
Ч.Нармандах: Ц.Туваан гишүүний асуултад хариулъя. 
 
Яг энэ торгууль тэмдэгтийн хураамжтай холбоотой Б.Пүрэвдорж гишүүний тухайн үед байсан холбоотой асуудал дээр бол зүгээр бид тухайн үед хураахдаа яаж энэ тоо нь явсан гэхээр хоёр өөр зөрүүтэй тоо явсан байна. Энэ бол тэмдэгтийн хураамжийн дагуу хуримтлуулсан мөнгө байгаа юм. Б.Пүрэвдорж гишүүний хэлж байгаа тэр 13 тэрбум төгрөг гэдэг бол бас торгуультай холбоотой байгаа. Торгууль нэмэгдсэн гэдэг тоогоор өсөөд явж байгаа. 
 
Тэгэхээр сүүлийн 3 жилийн байдлаар дандаа 7 тэрбум, 7 тэрбум 300 сая, 7 тэрбум 450 сая гэсэн орлогууд орсон байна. Мөн энэ дээр бас нэг голлох шалтгаан бол хилийн боомт дээр виз олгодог байсныг бас тодорхой шалтгаанаар тэр улс орнуудын тоог цөөрүүлсэн байгаа. Тухайн үед Засгийн газар бас Монгол Улсын хилийн боомт дээр олгох нэрс жагсаалт гаргаж ирсэн. Энэ нь өөрөө хууль эрх зүйн зохицуулалтын хувьд боломжгүй гэж үзээд болиулсныг одоо энэ хуулийн нэмэлт, өөрчлөлтөөр оруулж өгч байгаа. Энэ жагсаалтыг Засгийн газар дахин тухайн хилийн боомт дээр виз олгох улс орны иргэдийн жагсаалтыг нэмэлтээр бас батлахаар ийм зохицуулалт оруулж өгсөн байгаа. 
 
Г.Занданшатар: Ц.Туваан гишүүн 1 минут тодруулъя. 
 
Ц.Туваан: Гарсан иргэдийг хэн хянадаг юм? Тоог нь. Тэр 800 үлдсэн чинь түүнтэй л холбоотой. Хилийн боомт хавийн визний асуудлыг хэн, яаж энэ хуульд тусаж байгаа юм бэ? 
 
Дээрээс нь түрүүний тэр Х.Нямбаатар сайдаас тодруулчихъя. Энэ тагнуулынхан дутуу хэлчихлээ. Яг Арабын. Одоо жишээлбэл Эмиратаас нэг хүн Монгол Улс руу орж ирэхэд хэдэн төрлийн шалгуур давж байж орж ирэх юм бэ? Яг хэдэн төрлийн. Цагдаагаас хэдийг юм? Тагнуулаас хэдийг юм? Нөгөө иргэн, харьяатаас хэд юм гээд. Тэрийг хариулсангүй. 
 
Тэгээд ер нь энэ асуултуудад ерөөсөө тодорхой хариулт ирэхгүй байна. Н.Алтанхуяг дарга түрүүн бас хэлсэн. Тэгээд би лав хувьдаа дараагийн асуултуудаа ер нь асуувал дандаа тодорхой хариулт автал нь тодруулах болно гэдгийг бас энд хэлье. 
 
Г.Занданшатар: Ер нь тэгэхдээ тодорхой улсуудын нэр зааж тэгж асууж хариулах нь бас гадаад харилцааны хувьд тохиромжгүй байж мэднэ. Түүнийг жич шугамаар авахгүй бол. 87. 
 
Ч.Нармандах: Ц.Туваан гишүүний асуултад тодруулга өгье. 
 
Монгол Улсын хилээр гадаадын иргэн орох, гарах хөдөлгөөнд Гадаадын иргэн, харьяатын газар хяналт тавьж байгаа. 
 
Өнөөдөр яг энэ түрүүнд бас Ц.Сэргэлэн гишүүн ч гэсэн хэлсэн. Энэ хяналтын тогтолцоо маань өөрөө 30 хүртэлх хоногийн визийг гадаад улсад Консулын газар олгоод, хилээр нэвтрүүлэхдээ Хил хамгаалах ерөнхий газар нэвтрүүлээд, Гадаадын иргэн, харьяатын газар орж ирсэн хойно нь хяналт тавьж байгаа юм. Энэ тогтолцоо маань өөрөө нэгдсэн мэдээллийн сангүйгээс болоод яг өнөөдрийн нөхцөл байдал ямар байгаа вэ гэхээр тухайн гадаадын иргэн маань Монгол Улсад ирээд 30 хоногийн визтэй ирлээ гэхэд 30 хонолоо гэхэд тухайн иргэний системээсээ шууд тухай бүр нь хайж олохоос биш нэгдсэн тийм мэдээллийн сан үүсэх боломжгүй байгаа юм. 
 
Тэгэхээр энэ хууль дээр оруулж байгаа гол агуулга маань энэ байгаа юм. Тухайн гадаадын иргэнийг виз мэдүүлэх болон цахимаар виз мэдүүлэхэд тухайн…/минут дуусав/
 
Г.Занданшатар: Х.Нямбаатар сайд. Хил орчмын. 
 
Х.Нямбаатар: Би Ц.Туваан гишүүний асуултад хариулъя. 
 
Тэр аль нэг улсын нэрийг маш тодорхой дурдаад энэ гадаад харилцааны асуудал хөндөгдөх учраас энэ дээр манайхан танд бичгээр хариуг нь өгье. Энэ дээр ялангуяа булангийн орнууд руу, булангийн орнуудаас Монгол Улс руу аялахыг хүссэн хүмүүст визийн ямархуу нөхцөлүүд тавигдаж байгаа талаар дэлгэрэнгүй мэдээллийг танд өгье гэж байна. Нэг. 
 
Хоёр гэвэл. Манайхан бүгд хариулсангүй. Ц.Туваан гишүүний асуултад. Хил орчмын аялал жуулчлалыг яаж хөгжүүлэх вэ. Хил орчмын аялал жуулчлалыг хөгжүүлэхийн тулд визийн хөнгөлөлтийн асуудлыг хэрхэн шийдэх гэж байна вэ гээд. Үүнийг Ц.Мөнх-Оргил сайд Гадаад хэргийн сайд байхдаа энэ асуудлыг уг нь хөндөж тавьсан. Та бүхэн санаж байгаа байх. Тэгээд хариу нь юу гарсан бэ гэвэл Ц.Мөнх-Оргил гишүүнийг одоо толгой дээр нь Хятадын малгай өмсгөөд, Гоминданы төлөөлөгч, энэ тэр гээд ийм гутаан доромжлол визийн асуудал тавьсных нь төлөө явсан. 
 
Тэгэхээр манайхны өөрсдөө нийгмийн…/минут дуусав/
 
Г.Занданшатар: Хаянгаагийн Болорчулуун гишүүн асуулт асууна. 
 
Х.Болорчулуун: Баярлалаа. Асуултууд давхацсан. Ер нь тэгээд товчхон ганц асуулт асууя. 
 
 
Энэ гадаад улсын иргэн. Гэхдээ монгол угсаатан Халимаг, Тува, Буриад, Өвөр Монгол гээд. Энэ угсаатнууддаа бас Шинжаан-Уйгар гээд.  Хэдий гадаадын улсын иргэн ч гэсэн одоо хөнгөлөлттэй зорчих. Хугацаан дээр болон бусад зүйл дээр харьяат болох ч юм уу. Ийм асуудал ер нь байна уу? 
 
Хамаатан садан ч гэсэн Монголд өчнөөн хүмүүс байна шүү дээ. Би хэвлэл мэдээллийн хэрэгслээр. Нэрийг нь хэлээд яах вэ. Хөрш орны маань цөөнх болсон үндэстэн, ястнууд ирээд, үндэстнүүд ирээд энэ Төв холбооны хажуу талд хаашаа ч харсан монгол. Цагдаа нь хүртэл монгол гээд хэдэн авгайчууд явж байхад, хэлж байхад үнэхээр сайхан санагдаж байлаа. Ийм л сэтгэлтэй бас Монголын маань голомт гэж Монголдоо зорчдогоо, ирдэг ээ. 
 
Тэгэхээр бусад ийм үндэстнүүдийг, хүмүүсээ бол гадаадад байгаа цөөнх үндэстнүүдээ бас монгол үндэстнүүдээ бид арай хөнгөлөлттэй нөхцөлөөр, тэр виз нь ч бай, тэр хугацааны зорчилт ч бай, бүх зүйл дээр хамруулмаар санагддаг юм. 
 
Ялангуяа Дорнод аймагт гэхэд бүр гэрээ ачаад, сүйх тэргээ ачаад, ингээд мал маллаад, цаанаа бол мал маллах боломжгүй болчихсон ийм малчин айл ч байдаг юм. Дөрөв, таван жил болчихсон. Монгол Улсын харьяат болох гээд болж чадахгүй байна гээд л ингээд л хэлж байгаа асуудал гарч л байдаг юм. Тэгэхээр энэ дээр тайлбар өгөөч ээ. 
 
Энэ хууль дээр бас энэ тал дээр тусгасан зүйл энэ тэр байна уу? Байхгүй болбол тусгамаар байна. 
 
Г.Занданшатар: Б.Баасандорж. 82. Төрийн нарийн бичгийн дарга. 
 
Б.Баасандорж: Б.Баасандорж байна. Х.Болорчулуун гишүүний асуултад хариулъя. 
 
Х.Болорчулуун гишүүний хөндөж тавьж байгаа асуудал бол өөрөө Харьяатын хуулиар зохицуулах ёстой асуудлыг хөндөж байна. Гадаадын иргэний эрх зүйн байдлын тухай хуулиар бол яг одоо саяын таны хэлсэн асуудлыг хөндөхөөр энэ хуулийн үзэл баримтлалтай өөрөө зөрчилдөнө. Энэ Харьяатын тухай хуулиар зохицуулах асуудал. 
 
Ер нь хоёрт нь гэхээр Монгол Улсад хүчин төгөлдөр үйлчилж байгаа хуулиар одоо гишүүдийн нэр зааж хэлж байгаа улс орнуудын гадаад улсын иргэдийн асуудлыг давуу байдал болгож ялгаварлан одоо тэр визийн ангилал яах нь өөрөө хуулиараа ялгаварлан гадуурхалд хүрээд боломжгүй. Тэгэхээр таны нэг дэх асуудал хөндсөн бол Харьяатын хуулиар зохицуулах асуудал. 
 
Г.Занданшатар: Гишүүд асуулт асууж.  Микрофондоо хариулчих. Б.Баасандорж дарга. 82. 
 
Б.Баасандорж: Х.Болорчулуун гишүүний асууд нь тодруулга хийе. 
 
Яг гадаад улсын харилцаа талдаа ч тэр Монгол Улсаас виз олгохдоо бусад орнуудыг энэ энэ улсад нь ийм давуу байдлаар ийм виз олгоно гэдэг нь өөрөө гадаад улсын харилцаа талдаа ч тэр, Монгол Улсын хууль тогтоомжоор ч гэсэн энэ өөрөө боломжгүй, зохицуулахгүй, хориотой зүйл байгаа юм. Эрхтэй тэгш байх. 
 
Г.Занданшатар: Гишүүд асуулт асууж, хариулт авч дууслаа. 
 
Үг хэлэх. Дэмжсэн, дэмжээгүй гурав хүртэл гишүүн үг хэлж болно. Үг хэлэх гишүүд нээрээ өгнө үү. Дэмжин, дэмжээгүй гурав хүртэлх гишүүд үг хэлнэ. Н.Ганибал гишүүн. 
 
Н.Ганибал: Б.Пүрэвдорж гишүүн. Салбарын хувьд. Сольчих. 
 
Г.Занданшатар: Тэгж сольж ацаглана гэсэн юм байхгүй л дээ. 
 
Н.Ганибал: Хэлэлцэж байгаа хуулиуд маш олон байна. Түрүүн Н.Алтанхуяг гишүүн рүү Х.Нямбаатар сайд маань хэлж байх шиг байна. 
 
Бидний ширээн дээр нэг ийм зузаан цаас ирчхээд байгаа. Хэлэлцэж байгаа хуулиудын асуудал гээд. Тэгээд зарим хуулиуд маань анхны хэлэлцүүлэгтээ явж байна. Зарим нь хоёр дахь даа явж байна. Ээлжит бус гээд бас нэлээдгүй олон асуудлууд явлаа. 
 
Тэгэхээр энэ олон асуудлууд дунд магадгүй шинээр сонгогдсон Их Хурлын гишүүд маань өмнө байсан гишүүдийг бодох юм бол бас мэдээллийн хувьд харилцан адилгүй байгаа. Бид анхны хэлэлцүүлэгт нь ороогүй. Хуулийг хэлэлцээд явж л байна. Хоёр дахь хэлэлцүүлэг, эцсийн хэлэлцүүлэгт нь орж байгаа хуульд бид ороод явж байгаа. 
 
Энд гарч байгаа нөхцөл байдлаа бид ярихаар яагаад ингээд нэг заавал энэ хуулийг батлах ёстой. Цаана нь олон асуудлууд хүлээгдэж байна гэсэн байдлаар ийм нэг шахсан байдлаар асуудалд хандаад байгаа нь бол бас нэг их тийм таалагдахгүй байна. 
 
Хоёрт. Энэ асуудлууд дээр бид өнөөдөр хэлэлцэх асуудлын дараалал, янз бүрийн бидэнд ирж байгаа мэдээлэл маань Тамгын газар маань юу гэдэг юм, энэ асуудлуудаа ингээд тодорхой бидэнд хэлээд, өгч байгаа материал дээрээ өгмөөр байна. Энэ асуудал бол тэдэн сарын тэдний өдөр тэгж хэлэлцэгдээд ийм ийм одоо хүмүүс ийм ийм санал өгсөн. Тэгээд энэ асуудал ингээд явж байгаа. Тийм учраас Та бүхэн мэдээллээр, бусад гишүүдтэй адилхан бид бас мэдээлэлтэй болмоор байна. 
 
Тэгээд энэ асуудалд бид өөрсдийнхөө байр суурийг хэлж энэ асуудалд дэмжих, дэмжихгүй тал дээрээ оролцож, энэ хуулийг батлах тал дээр оролцмоор байгаа юм шүү. Тэр дээр зөвхөн энэ асуудлыг зайлшгүй хэлэлцэх ёстой гэдэг ганц үгээр бүх асуудлыг бас хааж боомооргүй байна гэж бодож байна. 
 
Өнөөдөр энэ Гадаадын иргэн, харьяатын тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай нэлээн олон чухал асуудлууд энэ заалтууд орсон байна. Үүнийг дэмжиж байна. 
 
Мэдээж Монгол Улсын Засгийн газар зарлачихсан байгаа. Гадаадаас жилдээ 400 сая жуулчин авна гээд өнөөдөр Хэнтий аймагт Монгол Улсын нийт төсвийн ихэнхийг аваачаад тэнд аялал жуулчлалын том бүтээн байгуулалтууд хийж байгаа гэж ойлгож байгаа. Өнөөдөр ч гэсэн батлагдаж байгаа төсвийн дийлэнх нь Хэнтий аймаг руу яваад байгаа. 
 
Тэгэхээр энэ асуудалдаа бас уялдаатай өнөөдрийн энэ хэлэлцэж байгаа энэ асуудал маань бас одоо гадаадын жуулчдын Монголд оруулж ирэх энэ боломжийг нэмэгдүүлж байгаа байх аа гэж бодож байгаа. 
 
Ер нь Сүхбаатар аймагт Бичигтийн боомт гээд байдаг. Тэр боомтын нэвтрэх чадвар үнэхээр сул. Өнөөдөр бид 400 сая жуулчин авах гэж байгаа бол тэр боомтыг хөгжүүлээд өгөөч ээ. Тэр нэвтрэх чадварыг нь сайжруулаад өгөөч ээ. Өнөөдрийн байдлаар ер нь зүгээр тооцооллоор нэг хүн нэвтрэхэд бараг нэг минут зарцуулж байгаа. Шалтгаан нь болохоороо тэндэх дэд бүтэц нь дэндүү сул. Ямар нэг одоо интернет, тэр сүлжээний асуудал муу болохоор нэг хүний паспортыг уншуулаад баталгаажуулах гэж тэр нэг минут зарцуулдаг шүү. 
 
Тэгэхээр энэ дээр нэмээд хэлэхэд бид эрх зүйн хувьд маш олон давуу талууд бий болгож чадаж байна. Гол нь энэ боомтоор нэвтрүүлэх хүчин чадлаа сайжруулах бүр тусгай журам гаргаад, тэр үйлчилгээнийх нь, тэр ажилчдынх нь тэр соёл, боловсон байдал, дээрээс нь энэ дэд бүтцийг нь сайжруулах тал дээр манай энэ яамныхан маань бас энэ дээр анхаараад өгөөч ээ. 
 
Ер нь нэг эзэнтэй эзэнгүй хэдэн сайдуудын дунд энэ асуудал орхигдсоор олон жилийг өнгөрөөсөн. Одоо Хил хамгаалах газар маань бас буцаагаад энэ боомтын асуудалд оролцож байгаа юм байна лээ. Үндэсний аюулгүй байдлын зөвлөлийнхөө хувьд ч тэр одоо Хууль зүйн сайд маань энэ асуудалд анхаарал хандуулж өгөөд энэ боомтуудын хөгжил дээр илүү анхаарч өгөөч ээ гэж хүсэж байна. 
 
Тэгэхэд олон улсын боомт гээд томьёоллууд байна. Маш сүржин нэртэй, даржин боомтууд байгаа шүү. Та бүхэн манай Засгийн газар бүгдээрээ энэ дээр анхаараад энэ олон жуулчин авах гэж байгаа бол нэгдсэн бодлоготой байгаарай гэж хүсэж байна. Дэмжиж байгаа гэдгээ бас…/минут дуусав/
 
Г.Занданшатар: Дэмжиж үг хэллээ. Тийм ээ. Дэмжсэн гурав, дэмжээгүй гурав. 
 
Эрхэм гишүүн Нямаагийн Энхболд.
 
Н.Энхболд: Би энэ хуулийн төслийг хэлэлцэхийг дэмжиж байна. Ер нь амьдрал дээр урган гарч байгаа асуудлууд, шийдвэрлэх боломжуудыг нь харж байгаад ийм хуулиудад тэртээ тэргүй шаардлагын дагуу нэмэлт өөрчлөлт ороод явдаг. Тэрний адил энэ Гадаадын иргэдийн эрх зүйн байдлыг тодруулах, ялангуяа виз олгох үйлчилгээтэй холбоотой энэ зүйлүүдийг үе үе ингээд боловсронгуй болгоод явж байх нь зүйтэй гэж үздэг. Тэртээ тэргүй бусад улс орнууд ч гэсэн дэлхийд болоод өөрийг нь тойроод үүсэж байгаа нөхцөл байдалтай холбогдуулаад энэ визийн журам, дэглэм энэ юмнуудаа бүгдийг нь шинэчлээд өөрчлөөд явдаг ийм жамтай. 
 
Тэгээд энэ дээр нэг гурван зүйлийг одоо. С.Чинзориг оо, С.Чинзориг сайн гишүүн ээ.
 
Г.Занданшатар: С.Чинзориг гишүүн суудалдаа суу. 
 
Н.Энхболд: Наад хүмүүст чинь анхааруулж юм хэлэх гээд байгаа юм. 
 
Хуулийнхаа төсөл дээр гурван зүйлийг бас нэг анхаараарай гэж хэлмээр байна. Мэдээж ажлын хэсэг гараад бас ингээд тодотгоод явах байх. Энэ виз мэдүүлгийн төв гэдэг байгууллагуудын талаар нэлээн жаахан тодорхой болгомоор байгаа юм. Хуулиуд дээрээ. Хэрэв өмнөх хуульд байсан бол дахиж хараад ямар эрхтэй, ямар шаардлага хангасан байгууллагууд энэ үйл ажиллагааг явуулж байх юм бэ гэж. 
 
Энэ бол уг нь өөрөө их зөв юм билээ. Дэлхийд ч гэсэн бүр
том сүлжээ болчихсон. Улс орнуудад хүлээн зөвшөөрөгдчихсөн. Яг хуулийн дагуу гэрээ байгуулаад түүнийхээ дагуу үйлчилгээ явуулдаг ийм төвүүд бол ялангуяа гадаадад сууж байгаа манай Элчин сайдын яамдын тэр визийн үйлчилгээ үзүүлэх ажлыг их хөнгөвчилж их цэгцтэй болгодог. Дундуур нь манай өөрийн ажилчид элдэв асуудалд орохоос сэрэмжлүүлж болдог. Зөв байгууллага, зөв хүмүүсээ сонгоод ийм төв байгуулаад ажиллаж чадвал. Тэгэхээр энэ дээр их анхаарах юм байна лээ. Чухам аль хууль дээр үүнийг оруулах вэ гэдгээ нэг бодмоор байна. 
 
Хоёр дахь зүйл нь 32.3 гээд заалт байна. Албан хэргээр оршин суух зөвшөөрлийг эсхүл тэр, эсхүл тэр гээд ингээд хоёр заачихсан байна л даа. Эсхүл яам, эсхүл одоо агентлагийн гээд. Үүнийгээ нэг мөр болгочихмоор байгаа юм. Журам дээрээ. Миний бодлоор яг ийм албан хэргээр суух хүмүүсийн юмыг тухайн улстай байгуулсан гэрээ хэлэлцээр, элдэв янзын юмнуудыг нь харгалзаад ийм ийм гэрээтэй, ийм үйл ажиллагаа явуулж байгаа байгууллагын хүмүүст ийм визийг олгож болно гэдгийг нэгдсэн журмаар ингээд Гадаад яамнаас гаргаад. Тэр нь ингээд байнга шинэчлээд явж байдаг.  Тэрнийх нь дагуу яг зөвшөөрөл авах юмыг нь агентлаг нь өөрөө тэрүүгээрээ мэдээд шийддэг энэ байдлаар явахгүй бол. Эсхүл Гадаад яам, эсхүл агентлаг гэж. 
 
Энэ дундаас чинь бидний нөгөө яриад байгаа эсвэл эзэнгүй болох, эсвэл давхардах, эсвэл тэрийг ингээд яагаад нэгэн дээр нь очихоор тэндээс асуу гээд. Нөгөөдөхөөр нь очихоор эндээс асуу гээд ингээд хүнд суртал гаргаад байх ийм боломж гарах вий дээ. Энэ заалтыг бас манай гишүүд ч ажлын хэсгийн шугамаар ажиллахдаа хууль санаачилж, боловсруулж оруулж байгаа яамдын хүмүүс бас анхаараарай гэж хэлэх байна. 
 
Гурав дахь нэг санал. Ер нь бүх орнуудын юманд байдаг. Манай хууль дээр байна уу, үгүй юу. Би сайн мэдэхгүй байна. Одоо жишээ нь Монгол Улсад орох, ажиллах, амьдрах зөвшөөрөл хүсээд татгалзсан хариу өгөхөөр яагаад ингэж байгаа юм гээд ингээд шалаад суучихдаг. Хүмүүсийг хүнд байдалд оруулаад. 
 
Бусад орнууд бол танд шаардлага өгөх үүрэггүй ээ, бид нар. Хуульд ингээд заачихсан юм аа. Зөвшөөрөөгүй л бол зөвшөөрөөгүй. Тэгээд бид нар танд энэ талаар “яагаад” гэдэг “шалтгаанаа тайлах үүрэггүй” гэсэн ийм хариу өгдөг. Тийм ч хуультай байдаг журамтай. Тэр юмаа бас нэг газар оруулчихмаар байгаа юм. Байхгүй бол. Байгаа юу? Ер нь байгаа юу? За тэгвэл түүнийгээ сайн хуулийн явцад ойлгуулж хэлж байх хэрэгтэй. 
 
Тэгэхгүй бол Консулын газрын ажилтнуудыг хариуцдаг хүмүүсийг нь шаваад. Аягүй бол сүүлдээ тийм хуультай юмыг эд нар өөрсдийнхөө дур мэдээд надад хариу өгөхгүй байна, тайлбарлахгүй байна. Ингээд хэцүү байдалд оруулаад байдаг зүйлүүд байдаг юм байна лээ. Энэ зүйлүүдээ сайн хэлэлцэх явцдаа тодруулах шаардлага байна гэдгийг хэлэх гэсэн юм. 
 
Тэгээд дахиад хэлэхэд дэмжиж байна. Хэлэлцэхийг.
 
Г.Занданшатар: Д.Сарангэрэл гишүүн байсан. Д.Сарангэрэл гишүүн, Б.Пүрэвдорж гишүүн хоёр солигдсон. Б.Пүрэвдорж гишүүн. 
 
Б.Пүрэвдорж: Европын орнуудын визийг хил дээр өгдөг байсан юм аа. Намайг ажиллаж байх үед. Өөрөөр хэлбэл 60 гаруй орны нэр гаргаж байгаад өгдөг байсан юм. Харамсалтай нь үүнийг манай Гадаад хэргийн яам улдан эсэргүүцдэг. Яагаад гэвэл тэд нар тодорхой хэмжээний орлого олохын тулд өөрийнхөө Консулын газраар виз олгох ийм зорилгыг агуулдаг. Энэ нь буцаад аялал жуулчлалд асар их муугаар нөлөөлдөг байхгүй юу. 
 
Тийм учраас энэ хил дээр виз болгох асуудлыг маш сайн түвшинд хийх ёстой гэж үзэж байгаа. Тэгээд би ганцхан жишээ хэлье л дээ. Намайг ажиллаж байхад Шинжаан-Уйгарын Шинжааны монголчууд үнэхээр сайн үйлчилгээ авдаг байсан юм. Тэгээд энэ хүмүүс Ховд аймгийн Булган суманд ирэхийн тулд Бээжингээс очиж виз аваад Замын-Үүдээр орж ирээд, Улаанбаатараас Ховд ороод, Ховдоосоо Булган ордог. Ийм байсныг нь өөрчлөөд хил дээр виз олгодог болгосон. 
 
Намайг ажил авахад Ховд аймгийн газар 7 ажилтантай байсан юм. Тэр 7 ажилтан нь бүтэн жилийн туршид 23-хан виз олгодог байсныг нь тэр дүрэм журмыг өөрчилсний хүрээнд нэг жилийн дотор 6 мянган виз олгодог болсон байхгүй юу. Шинжааны монголчуудад.
 
Тэгээд энэ байна шүү дээ, 300 дахин визийг нь нэмэгдүүлсэн. Ховд аймгийн төсөвт ордог орлого урьд нь 30 сая төгрөг байсан бол 600 сая төгрөг болсон байхгүй юу. 20 дахин нэмэгдсэн. Тэгээд одоо яасан. Ховдын салбар 28 хүнтэй болчихсон байна. Тэгээд жилийн турш 109 виз олгож байна.  Нэг хүн гуравхан олгоод ингээд сууж байна. 
 
Тэгээд миний энэ шинэчлэлийг тухайн үед энэ эрх ашгийн зөрчилтэй, энэ алба руу шунасан Хууль зүйн яамны сайд Д.Дорлигжав Увсынхаа хүнийг тавих гээд, Тагнуулын ерөнхий газрын дарга Б.Хурц тагнуулынхаа хүнийг тавих гээд. Энэ хоёр нэгдээд намайг үндэслэлгүйгээр янз янзын зүйлд гүтгээд намайг АТГ-д өгсөн. Би маргааш нь ажлаа өгч байгаад шалгуулна гэдэг мэдэгдэл хийгээд гарсан хамгийн анхны агентлагийн дарга, төрийн өндөр албан тушаалтан болсон юм. 
 
Үүнээс хойш эд нарын тавьсан хүмүүс миний шинэчлэлийг бүгдийг нь будаа болгосон. Сүүлд нь Д.Мөрөн бүр байхгүй болгоод ингээд явж байгаа. 
 
Тэгэхлээр өнөөдөр би энэ Н.Ууганбаяр даргад маш их итгэж байна. Энэ байгууллага дээрээ шинэчлэлүүдийг хийгээрэй. Энэ шинэ хуулийн дагуу тэр дүрэм журам дээрх тэр хүнд суртал, янз янзын юмнуудыг авч хаяарай. Илүү аялал жуулчлалыг сайн болгох тэр ажил дээрээ, ялангуяа Д.Сарангэрэл сайдтай маш ойрхон ажиллаж энэ байгууллагын, ялангуяа одоо энэ аялал жуулчлалын салбарын. 
 
Үгүй ээ, тэр Л.Оюун-Эрдэнийн 400 зуун сая гэдэг худлаа л даа. Тэгэхдээ 2 сая, 1 сая жуулчин энэ ойрын жилүүдэд авах ийм ажлуудыг энэ хуулийнхаа хүрээнд, дүрэм журмынхаа хүрээнд хийгээрэй гэж Та бүхнээс хүсэх байна. Тэгээд хуулийг дэмжиж тодорхой саналуудыг оруулж, ялангуяа одоо хил орчмын визтэй холбоотой энэ асуудлыг шийдвэрлэхийн төлөө ажиллана гэдгээ хэлье. Баярлалаа.
 
Г.Занданшатар: Д.Сарангэрэл гишүүн та хоёр солигдсон юм чинь Ц.Даваасүрэн гишүүн. Цэрэнпилийн Даваасүрэн гишүүн үг хэлнэ. 
 
Ц.Даваасүрэн: Дэмжихгүйгээр. 
 
Энэ хуулийн төсөл орж ирэхдээ байна шүү дээ. Яг үүсээд байгаа, тулгамдаад байгаа, шийдвэрлэх ёстой асуудлаа л шийдчихсэн байх ёстой шүү дээ. Одоо саяхан л бид чинь одоо нэг. Тэгэхдээ манай монголчуудын нэг муу чанар байна. Муу зан байна. Тэр 800 хүнээр чинь гурав, дөрвөн хоног шуугиад л тэгээд л мартчих юм. 
 
Ерөөсөө ингээд аливаа асуудал дээр манайхан тэгэх юм. Бүр үсрээд л нэг долоо хоног л ингээд л шуугих юм. Тэгээд л таг. Тэгэхгүйгээр яг тухай бүрд нь асуудал үүссэн бол тэрийгээ ингээд тэр үед нь шийдээд яваад байх ёстой байхгүй юу. Тэгээд мартаад хаяад байвал энэ чинь хуримтлагдсаар байгаад нэг өдөр ноцтой хүндрэлтэй байдалд үүсгэнэ. Тэр тусмаа одоо ингээд яг одоо тэр 800 хүнтэй холбоотой тэр буруу зөрүү асуудал үүссэн юм бол тэрийг чинь тухайн үед нь ингээд яриад. Одоо гүйцэтгэх ажил гээд ингээд тайлбарлаж суух юм бол энэ хууль оруулж ирж хэрэггүй шүү дээ. 
 
Тэнд жишээлбэл Консулын газрын ажилтнаас болсон юм бол тэр Консулын томилгооноос болсон юм бол тэрийг чинь өнөөдөр ярьж шийдэх хэрэгтэй шүү дээ. Улс төрийн шахаасаар тэнд янз бүрийн Гадаад харилцааны яамны биш ажилтан авааччихаад, тэр нь тэнд бизнес хийгээд байгаа бол тэрийг чинь өнөөдөр энд шийдэх хэрэгтэй шүү дээ. Тэгэх л гэж та нар асуудлаа оруулж ирж байгаа гэж би ойлгохоор тэр яг тулгараад байгаа Монголын шуугиулсан асуудал дээр ирэхээр тагнуулын мэдлийн гэдэг ч юм уу, ингээд нэг тийм бултсан, ажилдаа эзэн болж чадахгүй цааргалж зайлуулсан. Үгүй ээ, тэгвэл та нар ийм хуулийг оруулж ирж хэрэггүй шүү дээ. Буцаасан дээр. 
 
Би бол одоо тулгараад байгаа асуудлаа шийдэх гэж оруулж ирж байна гэж ингэж ойлгоод байгаа байхгүй юу. Тэгж явж байж бид нар чинь энэ Монголын тэр гаргасан алдаагаа засах ёстой юм байгаа биз дээ. Түүнээс биш одоо тэрийгээ нуугаад л. Тэгээд одоо гүйцэтгэх ажлын нууц гэхээр чинь Тусгай хяналтын дэд хороогоор оруулж ярилтай биш. Та нар Их Хурлаас нуух юм ерөөсөө байхгүй. Энэ хуулиар бид нар юуг ч яаж ч өөрчилж чадна шүү. Би та нарт сануулахад. Тийм эрхийг ард түмэн бид нарт олгосон. 
 
Тийм учраас энэ хууль хүчний байгууллага нэг их данхалзаад байх юм байхгүй шүү. Та нарыг бид томилдог. Та нарын хуулийг бид гаргадаг. Харин энэ төрийн ажлыг хувийн ашиг сонирхлоор ашиглаад байх юм бол одоо бид нар энэ Ёс зүйн хороог, Байнгын хороог ийм төрийн, одоо ялангуяа энэ тусгай албадын удирдах ажилтнуудын ёс зүйтэй холбож үзэж ярьдаг энэ журмыг ойрын үед яаралтай хийх хэрэгтэй. 
 
Тэгээд тэр нөгөө Тусгай хяналтын чиг үүрэг дээрээ энэ төрийн тусгай байгууллагуудын удирдлагуудыг ёс зүйн алдаа гаргах юм бол тэрийг нь шууд гүйцэтгэх ажил хийж бид нар мөрдөн шалгадаг болох хэрэгтэй. Одоо бүр үнэхээр давраад байгаа байхгүй юу. Тэгээд энд орж ирэхээр том том юм яриад л. Гүйцэтгэх ажлын нууц гээд бүгдийн амыг таглах гээд ингээд суучихдаг. Үгүй ээ, тэгээд та нар үүнийгээ ярихгүй юм бол яаж асуудлаа шийдүүлэх юм. 
 
Тэр консулын томилгоо чинь буруу байгаа юм бол тэгээд тэрийг чинь хэн шийдэх гээд байгаа юм. Тэгээд хар тамхины наймааг тагнуулынхан очиж тэр Гадаад харилцааны яамны шугамаар хийгээд байгаа юм бол тэрийгээ та нар яриад шийдүүл л дээ. Яг асуудлаа тулахаар тэр тагнуулын ажилтан байсан юм гээд л ингээд байна. 
 
Тэгээд асуудлаа энд ярьж шийдэх гэж юм оруулж ирээгүй юм бол юм оруулж ирэхийн хэрэг байхгүй. Асуудлаа шийдэх гэж оруулж ирсэн бол энд бид нар хамгийн зөв, тодорхой мэдээллийг бидэнд өгдөг байх хэрэгтэй. Тэгж байж наадах чинь шийдэгдэнэ шүү дээ. Тэр 800 хүнийг оруулж ирсэн хүн хэн нөхрийн шахаас байсан юм. 
 
Үнэхээр одоо жишээлбэл яг энэ виз олголтын асуудлыг Гадаад харилцааны яаманд харьяалах нь буруу байгаа юм бол тэрийг чинь бид шийдье л дээ. Буруу байгаа юм бол. Ийм л зүйлийг та нар шийдэх гэж оруулж ирээгүй юм бол наадахаа аваад одоо буц. Асуудал шийдэх гэж хууль оруулж ирээгүй юм бол аваад л яв. 
 
Яг асуудлаа шийдэх гэж орж ирсэн бол энд тодорхой мэдээллээр биднийг ханга. Тэр болохгүй байгаа зүйлээ бидэнд ярь. Тэгэх юм бол наад асуудал чинь шийдэгдэнэ шүү дээ. Би бол тэгж л бодож байна. Хууль орж ирэхдээ, ялангуяа нэмэлт, өөрчлөлтөөр ч юм уу орж ирэхдээ энэ хуулийн зөрчилтэй байгаа асуудлуудыг шийдэх гэж оруулж ирдэг ээ л гэж бид ойлгож байгаа шүү дээ. Тэгэх ч ёстой юм, угаасаа. Түүнээс биш энэ төрийн албан хаагчид нь одоо ингээд л ярьж чадахгүй, хэлж чадахгүй, элдэв байдлаар булзааруулаад суугаад байх юм бол ингэж цаг үрэхийн хэрэг бидэнд ерөөсөө байхгүй. 
 
Хэрвээ энэ хуулийг хэлэлцэх гэж байгаа бол одоо нэлээн сайн, ингэж мэдээллээр хангаж байж. Тэгээд тэр гаргаж байгаа алдаануудыг, ялангуяа энэ гадаадын харьяатын, энэ иргэдийн асуудал дээр бид онцгой анхаарахгүй бол болохгүй шүү. 
 
Одоо тэр нөгөө нэг Төрийн болон орон нутгийн өмчийн тухай хуулийн 4.4-ийг нэн яаралтай өөрчлөх хэрэгтэй шүү. Нэн яаралтай өөрчлөх хэрэгтэй. Ингэж байж энэ гаднынхан асуудлуудыг бид жаахан цэгцэлж байхгүй бол энэ гадаад иргэдийн асуудал, түүнтэй холбогдолтой үүсэж байгаа асуудлууд…/минут дуусав/
 
Г.Занданшатар: Д.Сарангэрэл гишүүн. 
 
Д.Сарангэрэл: Манай улс аялал жуулчлалын өрсөлдөх чадвараараа дэлхийн 140 орноос 93-т явж байгаа юм. 
 
Энэ аялал жуулчлалын өрсөлдөх чадварт энэ визний асуудалд ордог юм байна лээ. 140 орноос 128-д. Виз авахад таагүй, хүндрэлтэй, чирэгдэлтэй орны тоонд ордог. 
 
Тэгээд энэ асуудлыг шийдвэрлэх ийм хуулийн төсөл болно гэж Та бүхэнд бид ихээхэн найдвар тавьж байгаа. Бид Засгийн газрын мөрийн хөтөлбөрөө Улсын Их Хурлын ээлжит бус чуулганаар баталсан. Жуулчдынхаа тоог нэг саяд хүргэнэ гээд их томоохон зорилт тавиад аялал жуулчлалын салбараа эдийн засгийн тэргүүлэх чиглэл болгож анх удаа тодорхойлсон. 
 
Энэ том үйлсэд хувь нэмэр оруулах хууль гэж ингэж харж байгаа юм. Мэдээж хэрэг визний асуудал үндэсний аюулгүй байдлын асуудал. Тийм учраас энэ дээр хяналт нарийн байх ёстой. Тэгэхдээ түрүүн Ц.Мөнх-Оргил гишүүн их чухал зүйлийг хэлээд байгаа юм. Энэ тухайлбал Вьетнам Улсын жишээ байна. Тийм ээ. Европын орнуудтай визгүй болоод, Хятад, Япон, Солонгос орнуудтай цахим визийн систем рүү шилжээд ингээд жуулчдынхаа тоог 15 саяд хүргэчихсэн байгаа юм. 
 
Тэгэхээр зэрэг ерөөсөө энэ визний асуудал чинь өөрөө аюулгүй байдлаа нэг талаасаа. Нөгөө талаасаа улс орныхоо эдийн засгийг аялал жуулчлалаар тэтгэх ийм хоёр талыг бодолцож хийх ёстой юм билээ. 
 
Ялангуяа тэр Б.Пүрэвдорж гишүүний хөнддөг хил орчмын визийн асуудал дээр хяналтаа чангалаад. Тэгээд тэр хавиар нь нэг аялал жуулчлалаа хөгжүүлээд. Үгүй ээ, одоо бид чинь энэ мөнгөтэй урд хөршийн иргэдийг сэгсрэх ийм боломж байна шүү дээ. Одоо залуучуудын ярьдгаар. Гэтэл энэ боломжийг нь гаргаж өгөхгүйгээс болоод эдийн засагтаа бид хувь нэмэр оруулж чадахгүй, нутгийн ард иргэдийн орлогыг нэмэгдүүлэхэд энэ хуулиараа саад учруулаад байгаа ийм зүйл байгаа юм. 
 
Тийм учраас яг хэлэлцүүлэгт орж ирэхдээ энэ зүйлүүдийг тусгасан, зөвхөн ганцхан визний аюулгүй байдал талд гэхээсээ илүүтэй нөгөө талд нь давхар энэ аялал жуулчлалыг дэмжсэн ийм олон улсын жишигт нийцсэн ийм хуулийн төсөл оруулж ирвэл нэн сайнсан гэж Та бүхэндээ хэлмээр байна. 
 
Хоёрдугаарт, нэг хэлэх гэж байгаа санаа. Энэ 800 хятадын иргэнтэй холбоотой асуудлыг нэлээн яриад байна. Тийм. Засгийн газрын хурал дээр энэ асуудлыг ярьж байсан юм. Тэгээд манай хууль хяналтын байгууллагууд ингээд тодорхой хариулт өгчихгүй. Тодорхой хариулт нэхээд байна л даа. Ц.Даваасүрэн гишүүн. Зөв шүү дээ. Тийм. 
 
Тэгээд энэ дээр бол тагнуулын байгууллага тухайн үед нь 800 хүрэхээс нь өмнө цөөн байхад нь бид энэ асуудлыг илрүүлчихсэн байсан. Тэгээд хэчнээн орж ирэх нь вэ, ямар зорилготой байгаа гэдгийг тодруулах гээд ингээд хянаж байна. Хакердах зорилготой юм байна лээ гээд. 
 
Одоо хамгийн сүүлийн мэдээ бол энэ 800 иргэнд чинь бүгдээрэнд нь ял өгөөд. Тэр тоног төхөөрөмж, компьютерүүдийг нь хураагаад улсын өмч болгоод тэгээд аюулгүйжүүлсэн гэдэг энэ мэдээлэл яваад байна шүү дээ. Та бүхэн яагаад энэ бүхнийгээ ингээд хариулахгүй байгаа юм бэ. Би бол төрийн албан хаагчдыг буруутгахыг хүсдэггүй. Тэгэхдээ өнөөдрийн Та бүхний өгч байгаа энэ хариултын байдлыг харахад яамд хооронд үл ойлголцол, мэдээллээ дутуу дулимаг мэдэж байгаа зэрэг ийм асуудлууд байна шүү дээ. 
 
Улсын Их Хурлын гишүүд бол аль болох энэ мэдээллийг тодорхой болгох. Энэ Их Хурлын гишүүдээр чинь дамжуулаад олон нийтэд зөв мэдээлэл очих учиртай. Үүнд төрийн албан хаагчид Та бүхэн маань үүрэг хэлэх ёстой. Үнэн зөв, бодитой мэдээллийг олон нийтэд өгөх ийм үүрэгтэй.
 
Тэгээд өнөөдрийн хувьд энэ чухал хуулийн зэрэгцээгээр мэдээллүүдээ нэлээн хангалтгүй өгч бас асуудал үүсгээд байгаа юм байна. Тэгээд дараагийн хурлаар орж ирэхдээ мэдээллээ нэлээн жигдлээд, ялангуяа байгууллага хоорондын уялдаа холбоог хангасан ийм байдалд орж ирэх нь зүйтэй байх гэсэн саналыг хэлье гэж бодож байна. 
 
Тэр жуулчдын тухайд түрүүн 100 доллар жуулчид оруулж ирдэг гээд. Энэ байдал бол бас арай өөрчлөгдсөн юм байна лээ шүү. 9 хоног манайд жуулчилж байгаа нэг жуулчин 1500-гаад долларыг оруулж байгаа юм билээ. Тэгээд Монгол банк, Байгаль орчин, аялал жуулчлалын яам хоёр жил тутамд жуулчдаас орж ирж байгаа орлого, зарлагыг дүгнээд ингээд хоорондоо тооцоо хийгээд явдаг ийм мэдээлэлтэй юм билээ. 
 
Тийм учраас хэдэн жилийн өмнө байсан хоосон шахуу орж ирээд 100 доллар үрсэн болоод яваад байдаг гэдэг ийм нөхцлүүд бас өөрчлөгдөж байгаа юм байна лээ шүү. Тэр дундаа жуулчдын тоонд манай улсад ажиллаж байгаа болон суралцаж байгаа иргэдийг оруулдаггүй. Яг тодорхой хугацаагаар аялал жуулчлалаар ирж байгаа энэ жуулчдын тоог оруулж байгаа. 2019 онд бид 577 мянган жуулчин авсан. Үүнээс 607.0 сая долларын орлогыг улсынхаа эдийн засагт оруулсан байна лээ. 
 
Тэгээд үнэхээр энэ КОВИД-19-тэй холбоотой вакцины асуудал шийдэгдвэл одоо бас энэ аялал жуулчлалаа хөгжүүлэх, улмаар Засгийн газрын мөрийн хөтөлбөрт орсон нэг сая жуулчин татах эхний ээлжид энэ боломж бол одоо бидэнд бас бүрэн дүүрэн байгаа юм билээ. Энэ чиглэлд энэ хуулийн төсөл үйлчлээсэй гэж чин сэтгэлээс хүсэж байгааг эцэст нь илэрхийлье. Баярлалаа.
 
Г.Занданшатар: 2 дэмжсэн, 1 дэмжээгүй гэсэн. Цэрэнпилийн Даваасүрэн гишүүн дэмжээгүй санал хэлсэн юм. Одоо 3 хүн дэмжсэн санал хэлчхээд байна. Одоо дэмжээгүй санал хэлэхэд. Тийм. Дэмжихгүй санал хэлэх хүн байна уу? Ё.Баатарбилэг гишүүн дэмжихгүй гэж байна. Өөр. С.Чинзориг сайд дэмжинэ. Засгийн газрын гишүүн байсан. Б.Баттөмөр гишүүн. Яг дэс дарааллаар тийм байна. 
 
Дэмжихгүй нь гараа өргөчих. Тэгээд дэмжихгүйг нь дэс дарааллаар нь. Тэрнээс 2 нь л үг хэлнэ. Яг дэс дарааллаараа Б.Баттөмөр гишүүн. С.Чинзориг гишүүн, Б.Баттөмөр гишүүн хоёроор тасаллаа. 
 
С.Чинзориг: Тэгээд энэ хуулийг цаашдаа Байнгын хороон дээр нэлээн ярих болов уу гэж л бодож байна. 
 
Ганцхан энэ салбарын асуудал биш байгаа юм. Ялангуяа энэ чинь хилийн цэрэгтэй маш их холбоотой. Гадаад харилцааны яам. Тэгээд Аялал жуулчлалын яам, гадаадын хөрөнгө оруулалтын бодлого гээд маш одоо тийм салбар хоорондын зохицуулалт, уялдаа шаардсан ийм том ажил. 
 
Бусад салбарын бодлоготой ч гэсэн нэлээн асуудлуудад уялдуулмаар байгаа юм. Тухайлбал, энэ гадаадын хөрөнгө оруулалтынхаа бодлогод ч гэсэн бид өөрчлөлтүүд оруулмаар байгаа юм. 
 
Бидний авч байгаа мэдээллээр манайхан гадаадын хөрөнгө оруулагч гээд нэг Монгол Улсад 100 сая төгрөгийн хөрөнгө оруулсан хүнийг л гадаадын хөрөнгө оруулагч гээд тэгээд виз олгоод. Тэгээд бас нэлээн тийм чөлөөтэй орж гардаг. Бас өөр ямар ч давуу байдал эдэлдэг юм. Ийм асуудлууд байгаа юм. 
 
Тийм учраас цаашдаа бид энэ Гадаадын хөрөнгө оруулалтын тухай хуульд ч гэсэн өөрчлөлтөд оруулаад Монгол Улсад хэдэн сая төгрөгийн хөрөнгө оруулсан хүнийг гадаадын хөрөнгө оруулагч гэж үзээд байнгын чөлөөтэй нэвтэрдэг, орж гардаг виз олгох юм бэ гэдэг бодлогоо ч гэсэн бид эргэж харах хэрэгтэй байгаа юм. 
 
Одоо энэ гадаадаас ирж байгаа, ялангуяа энэ Вьетнамчуудтай холбоотой асуудал чинь тэр 100 сая төгрөгийн хөрөнгө оруулалт хийсэн нэртэйгээр ингээд орж ирчхээд гадаадын хөрөнгө оруулалт гээд. Тэгээд нөгөө Үндэсний хөгжлийн газраас “гадаадын хөрөнгө оруулагч” гэсэн тодорхойлолт авчихдаг. Тэрийг нь үндэслээд энэ харьяатын албад нь хөрөнгө оруулагч гээд ингээд виз олгодог. Энэ асуудлаа ч гэсэн бид эргэж харах хэрэгтэй. 
 
Цаашдаа ингээд 100 сая төгрөг оруулсан хүний “гадаадын хөрөнгө оруулагч” гэх юм уу. Энэ хөрөнгө оруулалтынх нь хэмжээг нэмэх юм уу гэдэг асуудлыг бид Гадаадын хөрөнгө оруулалтын тухай хуультай холбоотой асуудал дээр авч үзэж, эргэж бас яримаар юмнууд байгаа юм. 
 
Хоёр дахь асуудал нь, энэ жуулчидтай холбоотой асуудал дээр ч гэсэн бид эргэж харах юмнууд бий. Нийтдээ орж ирж байгаа энэ жуулчдын дийлэнх нь, бараглаж 50 хувь нь, 40-өөс 50 хувь нь нөгөө зохион байгуулалттай. Бидний ярьдгаар “групп жуулчид” ирж байгаа байх. 50 орчим хувь нь бидний ярьдгаар нөгөө “үүргэвчтэй аялагч” гээд. Монгол Улсад хөрөнгө оруулалт оруулж байгаа юм байхгүй. Ихэнх нь дандаа хээрээр гэр хийсэн ийм л улсууд хөдөөгийн талаар нэг байна шүү дээ. Морь унасан, дугуй унасан, мотоцикл унасан. 
 
Тэгээд Монгол Улсад оруулж байгаа хөрөнгө байхгүй. Буудлаар хонодоггүй. Ресторанд орж хоол иддэггүй. Нэг музей ороод үздэггүй. Ийм л жуулчид их байгаа юм. 
 
Тийм учраас аялал жуулчлалын бодлогодоо ч гэсэн жаахан өөрчлөлт оруулах. Ялангуяа тэр зохион байгуулалттай групп жуулчдыг өргөн хэмжээгээр татах бодлого явуулах. Энэ визтэй холбоотой асуудлыг нь жаахан хөнгөлөлттэй болгох асуудлыг бид авч үзэх ёстой. 
 
Тэр хээрээр гэр хийгээд яваад байгаа үүргэвчтэй аялагчид чинь энэ гадаадын харьяатын албаны тавьж байгаа хяналтад ч байхгүй шүү дээ. Хаана уулын мухарт юу хийж яваа нь мэдэгдэхгүй. Ийм асуудлууд байгаа. 
 
Гурав дахь асуудал нь, энэ хуультай холбоогүй байх. Ер нь цаашдаа гадаадын монгол иргэд, гадаадын иргэдтэй гэр бүл болж байгаа асуудал. Энэ асуудлыг нэлээн сайн ярих цаг нь болсон юм шиг байгаа юм. Ийм гадаадын иргэдтэй гэр бүл болсон иргэдэд бас визийн хөнгөлөлт үзүүлдэг, давуу эрх эдэлдэг ийм асуудлууд байгаад байгаа юм. 
 
Тийм учраас ийм багц асуудлуудыг цаашдаа бид Их Хурал дээр анхаарч, салбар хоорондын уялдаа холбоог зохицуулах, салбар хоорондын бодлогуудыг нэлээн боловсронгуй болгох замаар энэ гадаадын иргэдийн байдалд хяналт тавих, визний хяналтыг сайжруулах гээд олон цогц асуудлууд байгаа юм. 
 
Тийм учраас бусад салбаруудтай холбоотой, салбар хоорондын уялдаа холбоог сайжруулах чиглэлээр бид цаашдаа нэлээн анхаарах ажлууд байгаа гэдгийг хэлэхийг л хүсэж байна. 
 
Г.Занданшатар: Баагаагийн Баттөмөр гишүүн дэмжээгүй үг хэлнэ. 
 
Б.Баттөмөр: Энэ Гадаадын иргэний эрх зүйн байдлын тухай хуулийг улам чамбай, сайн хийх шаардлагатай. Ингээд аваад үзэхээр хил дээр ажилладаг, тэдэнтэй харьцдаг ийм байгууллагуудын ажил төрлийн уялдаа тэр болгон тодорхой сайн гараагүй байна гэж ингэж үзэж байгаа юм.
 
Аялал жуулчлалыг хөгжүүлэх бол Монгол Улсын хөгжлийн маш том гарцын нэг. Саяхан нэг мэдээллийн хэрэгсэл дээр гарчихсан байсан. Коронавирусээс болоод Монголын аялал жуулчлалын байгууллагууд 500-гаад сая долларын орлого алдлаа гээд. 
 
Энэ бол манайх шиг эдийн засагтай улсад их л том хохирол болж байгаа юм л даа. 
 
Тийм учраас энэ хуулийг их чамбай, сайн гаргах ийм шаардлага байна гэж ингэж үзэж байгаа юм л даа. Зүгээр яг хэлэлцэж байгаа асуудалтай холбоогүй ч гэсэн манай гишүүд хөндөж тавиад байгаа. Энэ тамхитай холбоотой асуудал. Одоо монголчууд нэг үе Европын зах зээлд утаат тамхи зөөдөг байсан бол сүүлийн үед хар тамхи зөөдөг болсон. 
 
Би Монгол Улсын Гаалийн ерөнхий газрын даргаар ажиллаж байсан. 10 грамм тамхи гэдэг бол асар их том скандал үүсдэг. Гэтэл сүүлийн үед энэ чинь 60, 70 килограммаар нь авч явж баригддаг ийм зүйлүүд бий болж байна шүү дээ. 
 
Тийм учраас энэ гадаад томилгоог хийхдээ маш сайн оновчтой, зөв.  Энд тэнд очиж хууль зөрчсөн үйл ажиллагаа хийдэггүй. Ийм л байх л ийм шаардлагатай л даа. Европын Холбооны хар жагсаалт гээд л тэгж байгаа юм. Үүнтэй холбоотой асуудал энэ тамхитай холбоотой асуудлууд нэлээн их байр суурийг эзэлж байгаа. Ийм байгаа юм. 
 
Монгол Улсын Засгийн газрын мөрийн хөтөлбөрт жуулчин хүлээж авах хүчин чадлыг нэмэгдүүлж, Монгол Улсад зорчих гадаадын жуулчдын тоог нэмэгдүүлж, визийн дэглэмийг хөнгөвчилнө гэж байгаа юм. Визийн дэглэмийг хөнгөвчлөх хэрэгтэй. Хүмүүсээ өөрөөр хэлбэл мэдээллийн баазтай болж тэр дээрээ ажилладаг. 
 
Визийн үйлчилгээг цахим биелүүлж ажиллаж байгаатай холбогдуулан нэмэлт, өөрчлөлт оруулах шаардлагыг энэ хуульд зайлшгүй гарч ирж байгаа. Энэ шаардлагын үүднээс хийгдэж байна гэж. 
 
Дэлхийн эдийн засгийн форумаас гаргасан аялал жуулчлалын өрсөлдөх чадварын судалгаанд 140 гаруй орноос одоо үнэхээр манайх их хойгуур. 128-д орж байна. Одоо агаарын тээвэртэй холбоотой нэг заалт нь  100 дотор орж байна. Бусад нь дандаа 100-гаас цааш байгаа. 
 
Тэгэхээр энэ хуулийн хүрээнд, энэ хойгуур явж байгаа үзүүлэлтүүдээ урагшлуулах асуудал үнэхээр их чухал. 
 
Цахимаар виз мэдүүлж, цахимаар виз өгөхөд өндөр эрсдэлүүд байдаг. 
 
Ер нь орчин үед эрсдэлийг тооцдог эрсдэлийн менежмент, риск менежмент гэж хэлдэг. Энэ байгууллагууд дээр байж байгаа мэдээллийг нэгтгэж энэ эрсдэлийг их сайн тооцож байх ийм шаардлага үнэхээр чухал шаардлагатай байгаа. 
 
Энэ чиглэлээр бүс нутгийн байгууллагуудтай хамтарч ажиллах. Тийм ээ. Интерполын шугамаар ажиллах, бус нутгийн гаалийн байгууллагуудтай ажиллах, мэдээллийн санг харилцан солилцох, гаалийн байгууллагын хувьд маш их олон байгууллагаас мэдээлэл авах боломжууд нь байж байдаг. Манай Мэргэжлийн хяналтын байгууллага, хилийн байгууллагууд ч гэсэн энэ дээр бас ийм эрх зүйн орчин байна. 
 
Манайх визийн ангиллыг хуулиар тогтоож өгсөн боловч цаг үеийн шаардлага, олон улсын нөхцөл байдал, визийн шинэ ангилал нэмэх, өөрчлөлт хийх, зохицуулалт хийх боломжгүй гэж үздэг. Визийн ангиллыг хуулиар хатуу тогтоосноос болоод виз олгох журмыг журамд тодорхой өөрчлөлтүүд хийх, бас маневр хэрэглэх энэ талын юмнууд нь ерөөсөө ингээд байдаг юм. Виз мэдүүлэх энэ ажлыг зарим улс орнуудад аж ахуйн нэгжүүд, хувийн хэвшлийн аж ахуйн нэгжүүдийн үүнийг гэрээний үндсэн дээр хийдэг.  Тодорхой мэдээллүүдийг цуглуулдаг. Энэ ажлыг бид нэвтрүүлэхэд болохгүй юмгүй гэж ингэж үзэж байгаа юм. 
 
Тэр нөгөө Монгол визийг олноор мэдүүлдэг улсуудад визийн төв байгуулах асуудлыг хийх. Сая Ц.Мөнх-Оргил сайд бас ярьсан. 30 хоногоос дээш хоногоор ирсэн бол долоо хоногт багтаагаад тэр бас бүртгүүлнэ энэ тэр гээд л юм байгаа юм л даа. 
 
Тэгэхээр үүнийг юу гэхээр бусад орнуудад шууд хил дээр нь энэ асуудлыг шийдээд явчихдаг ийм боломжууд байгаа. Тийм учраас визийн асуудлыг хөнгөн шуурхай болгох, чирэгдэлгүй болгох, хүнийг олон дахин явуулдаггүй болох энэ асуудалд нь хийх шаардлага байна л даа. 
 
Визийг уян хатан болгохтой холбогдуулан зорчигчийн урьдчилсан мэдээллийг хүлээж авдаг, анализ хийдэг, төрийн болон олон улсын мэдээллийн байгууллагуудаас тодорхой асуудлуудаар тодорхой мэдээллүүдийг авдаг ийм шаардлага, одоо тийм боломжууд байна. Ийм учраас энэ хуулийг сайжруулаад гарах…/минут дуусав/
 
Г.Занданшатар: Гишүүд үг хэлж дууслаа. Одоо санал хураалт явуулна. 
 
Ирцээ бүрдүүлнэ шүү. Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Иргэний нисэхийн тухай хуульд нэмэлт оруулах тухай, Гэмт хэрэг, зөрчлөөс урьдчилан сэргийлэх тухай хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 
 
Хэлэлцэх нь зүйтэй гэсэн саналын томьёоллоор санал хураалт явуулъя. 
 
Санал хураалтад 43 гишүүн оролцож, 29 гишүүн дэмжиж, 67.4 хувийн саналаар санал дэмжигдлээ. 
 
Төслүүдийг үзэл баримтлалын хүрээнд хэлэлцэх нь зүйтэй гэж гишүүдийн олонх үзсэн тул хэлэлцэхийг дэмжсэнд тооцсон анхны хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
 
Дараагийн асуудалд орно. 
 
Хоёр.Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.05.03-ны өдөр өргөн мэдүүлсэн, 
хэлэлцэх эсэх/
 
 Эм, эмнэлгийн хэрэглэхүүний хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Эрүүл мэндийн сайд Тогтмолын Мөнхсайхан танилцуулна. Ажлын хэсгийг оруулаарай. Т.Мөнхсайхан сайдыг оруулаарай. 
 
Хууль санаачлагчийн илтгэлийг Эрүүл мэндийн сайд Тогтмолын Мөнхсайхан сайд танилцуулна. 
 
Т.Мөнхсайхан: Эрхэм хүндэт Улсын Их Хурлын дарга, Улсын Их Хурлын гишүүд ээ, 
 
Монгол Улсын Засгийн газраас 2017 онд баталсан Төрөөс эрүүл мэндийн талаар баримтлах бодлого болон Засгийн газрын үйл ажиллагааны хөтөлбөрийг хэрэгжүүлэх зорилгоор Эм, эмнэлгийн хэрэглэгдэхүүний тухай хуулийн шинэчилсэн найруулгын төслийг өргөн мэдүүлж байна. 
 
Хуулийн шинэчилсэн найруулгын төсөлд эм, эмнэлгийн хэрэглэгдэхүүний чанар, аюулгүй байдлыг бүрэн хангах зорилгоор эмнэлгийн тусламж, үйлчилгээнд хэрэглэдэг эмнэлгийн хэрэглэгдэхүүнийг эрсдэлээр ангилан бүртгэх шинэ зохицуулалтыг оруулж, уламжлалт эм, малын эмийг сонгон бүртгэх зарчим, шалгуур болон эм үйлдвэрлэгч, импортлогчийн, эмийн чанар, аюулгүй байдалд хүлээх хариуцлагыг нэмэгдүүлж, эмийн хяналт, нэгдсэн цахим программ хангамж хэрэглэхээр тусгасан. 
 
Эмийн зохистой хэрэглээ, сонголт, жор бичилтийг сайжруулах зорилгоор эмийн жорыг заавар, удирдамжид үндэслэн бичих, цахим жор хэрэглэх, эм, хангамжийн байгууллага, эмч төлөөлөгч нарын эмийг зах зээлд таниулах, нэвтрүүлэх үйл ажиллагааны зохицуулалтыг боловсронгуй болголоо. 
 
Энэ хүрээнд иргэд эм гэж төөрөгдөн хэрэглэдэг эрүүлжүүлнэ, тураана, таргалуулна гэх мэт дөвийлгөсөн зар сурталчилгаатай бүтээгдэхүүний зохицуулалт сайжрах юм. 
 
Эмийн хангамж, хүртээмж, иргэдийн эм худалдан авах боломжийг нэмэгдүүлэхээр эмийн үнийн ил тод байдлыг хангах, гадаад дотоодын жишиг үнийг нэвтрүүлэх, түгээлтийн шат бүрт эмийн үнийг зохицуулах, иргэд шуудан илгээмжээр эмийг хүлээн авах эрх зүйн орчныг шинэчлэхээр орууллаа. Мөн дээр дурдсан шинэ зохицуулалтыг хэрэгжүүлэх эм, эмнэлгийн хэрэгслийн зохицуулалтын байгууллагын чиг үүргийг дэлгэрэнгүй зааж өглөө. 
 
Ингэснээр одоо хүчин төгөлдөр мөрдөгдөж буй Эм, эмнэлгийн хэрэгслийн тухай хууль 9 бүлэг, 30 зүйл, 108 хэсэг, 125 заалттай байсан нь 6 бүлэг, 31 зүйл, 187 хэсэг, 240 заалт, дэд заалттай болж байна. 
 
Энэхүү хууль батлагдсанаар өнөөдөр эрүүл мэндийн салбарт тулгамдаад байгаа асуудал болох эм, эмнэлгийн хэрэглэгдэхүүний чанар, аюулгүй байдлыг хангах, зохистой хэрэглээг төлөвшүүлэх, эмийн хангамж, хүртээмжийг нэмэгдүүлэхэд чухал ач холбогдолтой гэж үзэж байна. 
 
Иймд энэхүү хуулийн шинэчилсэн найруулгын төслийг хэлэлцэж өгнө үү. 
 
Анхаарал хандуулсан явдалд баярлалаа. 
 
Г.Занданшатар: Төслийн талаарх Нийгмийн бодлогын байнгын хорооны санал, дүгнэлтийг Улсын Их Хурлын гишүүн Батсүхийн Саранчимэг танилцуулна. Б.Саранчимэг гишүүнийг индэрт урьж байна. 
 
Б.Саранчимэг: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 5 дугаар сарын 03-ны өдөр Улсын Их Хуралд өргөн мэдүүлсэн Эм, эмнэлгийн хэрэглэгдэхүүний тухай хуулийн төсөл болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг тус Байнгын хороо 2020 оны 10 дугаар сарын 20-ны өдрийн хуралдаанаараа хэлэлцлээ. 
 
Хуулийн төсөлд эм, эмнэлгийн хэрэглэгдэхүүний чанар, аюулгүй байдлыг хангах, эмийн зохистой хэрэглээг төлөвшүүлэх, эмийн чанарын хяналт, үйлдвэрлэл, хадгалалт түгээлт. Бүртгэлийг олон улсын жишигт нийцүүлэн боловсронгуй болгох, эмийн цахим жор болон бар кодын систем, клиник эм зүйн үйлчилгээг нэвтрүүлэх, эмийн үнийн хөөрөгдлөөс сэргийлэх зорилгоор үнийг зохицуулах үнэд нэмэгдэх хэмжээг тогтоох, шинэ технологийн өндөр өртөг бүхий эмээр хангах зэргийг тусган боловсруулжээ. 
 
Хуулийн төсөл батлагдсанаар эрүүл мэндийн салбарт тулгамдаад байгаа эм, эмнэлгийн хэрэглэгдэхүүний чанар, аюулгүй байдлыг хангах, зохистой хэрэглээг төлөвшүүлэх, эмийн хангамж, хүртээмжийг нэмэгдүүлэхэд чухал ач холбогдолтой гэж үзсэн байна. 
 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Л.Энх-Амгалан эмнэлгийн тоног төхөөрөмж, нийлүүлэлт, урсгал зардал, засвар үйлчилгээний талаарх асуудлууд хуулийн төсөлд туссан талаар, Улсын Их Хурлын гишүүн С.Ганбаатар хуулийн төслийн 19 дүгээр зүйлийн 19.2, 19.4 дэх хэсгийн заалтын талаар, мөн эмийн үнэ, жор бичилт, чанарын хяналтад хөндлөнгийн эксперт, шинжээчийн дүгнэлтийг үндэслэж байгаа эсэх талаар, Улсын Их Хурлын гишүүн С.Чинзориг эмийн хэрэглэгдэхүүний талаар хуулийн төсөлд туссан эсэх, эм, эмнэлгийн хэрэгслийн хяналт зохицуулалтын агентлаг мэргэжлийн хяналтын ерөнхий газрын ажил үүргийн давхардлын талаар, Улсын Их Хурлын гишүүн Ц.Мөнх-Оргил хуулийн төсөл нь 2020 оны ээлжит чуулганы хуралдаанаар батлагдсан эрүүл мэндийн салбарын хуулиудтай нийцэж байгаа эсэх, нэгдсэн худалдан авалт хуулийн төсөлд хэрхэн туссан талаар, Улсын Их Хурлын гишүүн П.Анужин Монгол Улсын хүн амын хэдэн хувь нь эмийн хамааралтай байгаа талаар тодорхой статистик тоо мэдээ байгаа эсэх, эрүүл мэндийн бүтээгдэхүүн болон хүнсний нэмэлт бүтээгдэхүүний тодорхойлолтын талаар, Улсын Их Хурлын гишүүн Ц.Сандаг-Очир орон нутаг, сум, дүүргийн эмнэлгийн эмч, мэргэжилтнүүд цахим жор бичилтэд хэрхэн бэлтгэгдсэн талаар, Улсын Их Хурлын гишүүн Ж.Чинбүрэн одоо хүчин төгөлдөр үйлчилж байгаа хуулийн 4 дүгээр зүйлийн 4.1 дэх хэсэгт “эмийн үндэсний бодлого нь Монгол Улсын үндэсний аюулгүй байдлыг хангах нэгдмэл бодлогын салшгүй хэсэг мөн” гэж заасан байгаа нь өргөн баригдсан хуулийн төсөлд тусгагдаагүй байгаа тул анхаарах, Улсын Их Хурлын гишүүн Б.Бейсен хуулийн төсөлд хүмүүнлэгийн болон буцалтгүй тусламжийн эм, өндөр эрсдэлтэй эмнэлгийн хэрэглэгдэхүүнд тодорхой шаардлага тавьж байгаа эсэх талаар, Улсын Их Хурлын гишүүн М.Оюунчимэг Азийн хөгжлийн банкны хийсэн судалгаагаар манай улсад 46 эмийн үйлдвэр, 384 эм, эмнэлгийн хэрэгсэл ханган нийлүүлэх байгууллага, 2 мянга гаруй эмийн сан ажиллаж байгаа бөгөөд нийт эмийн үйлдвэрийн 91.0 хувь нь эмийн зохистой дадлын шаардлага хангахгүй байгааг энэ хуулийн төсөлд хэрхэн зохицуулж байгаа талаар асуулт асууж, хариулт авлаа. 
 
Мөн Улсын Их Хурлын гишүүн Л.Энх-Амгалан, Ц.Мөнх-Оргил, С.Чинбүрэн нар эрүүл мэндийн салбарын шинэчлэлийн бодлоготой уялдуулан хуулийн төслийг боловсронгуй болгох шаардлагатай талаар, энэ хүрээнд эмийн үнэ, чанар, бүртгэл, хяналтыг цогцоор нь өөрчлөх, хүн болон малын эмийг тус тусдаа хуулиар зохицуулах, Улсын Их Хурлын гишүүн Д.Сарангэрэл эм, эмийн хэрэгслийн хяналт, зохицуулалтын агентлаг байгуулагдсан тул энэ хуулийн төслийг хэлэлцүүлэхийг дэмжиж байгаа бөгөөд хэлэлцүүлгийн явцад ажлын хэсэг байгуулан сайжруулах бүрэн боломжтой талаар, Улсын Их Хурлын гишүүн С.Ганбаатар, Б.Бейсен, Б.Жаргалмаа нар эмийн үнийг тогтворжуулах, чанарын хяналтыг сайжруулах, оновчтой болгох, Улсын Их Хурлын гишүүн М.Оюунчимэг ард иргэдийг эмийн зохистой хэрэглээтэй болгох шаардлагатай байгаа талаар тус тус саналаа илэрхийллээ. 
 
Байнгын хорооны хуралдаанд оролцсон гишүүдийн олонх хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Эм, эмнэлгийн хэрэглэгдэхүүний тухай хуулийн төсөл болон хамт өргөн мэдүүлсэн Эрүүл мэндийн тухай хуульд өөрчлөлт оруулах тухай, Эрүүл мэндийн даатгалын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эм, эмнэлгийн хэрэгслийн тухай хууль хүчингүй болсонд тооцох тухай хуулийн төслүүдийн хэлэлцэх эсэх талаар Нийгмийн бодлогын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Ажлын хэсгийн гишүүдийг танилцуулъя.  
 
Тогтмолын Мөнхсайхан Эрүүл мэндийн сайд, Рагчаагийн Оюунханд Эрүүл мэндийн яамны Бодлого, төлөвлөлтийн газрын дарга, Дорлигжавын Нарантуяа Эрүүл мэндийн яамны Эдийн засаг, санхүү хөрөнгө оруулалтын газрын дарга, Пүрэвжавын Цэцгээ Эрүүл мэндийн яамны Бодлого, төлөвлөлтийн газрын Эм, эмнэлгийн хэрэгсэл, вакцин биобэлдмэлийн бодлого, төлөвлөлт хариуцсан ахлах мэргэжилтэн, ажлын хэсгийн нарийн бичиг, Баасайхүүгийн Бямбатогтох тус яамны шинжээч, Чойжоогийн Амаржаргал тус яамны шинжээч, Шийтэрийн Энхзаяа Эрүүл мэндийн хөгжлийн төвийн Эм, эмнэлгийн тоног төхөөрөмжийн албаны дарга,  Хөхөөгийн Алтангэрэл Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын Мал эмнэлгийн бодлогын асуудал хариуцсан ахлах шинжээч, Зулзагын Зузаан Азийн хөгжлийн банкны Эрүүл мэндийн салбарын санхүүжилтийг сайжруулах төслийн эм зүйн зөвлөх. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Х.Болорчулуун гишүүнээр тасаллаа. Хавдисламын Баделхан гишүүн асуулт асууна.
 
Х.Баделхан:  Баярлалаа. Их чухал хуулийн төсөл орж ирж байгаа юм байна л даа. Хуулийн төслийг дэмжиж байгаа. 
 
Энэ өнөөдөр манай нийгмийн хамгийн гол анхаарал татсан асуудлын нэг эмийн хэрэглээ л дээ. Сая судалгаагаар гарсан байна лээ. 46 эмийн үйлдвэртэй манай улс. 2 мянга гаруй эмийн сантай гэж. 
 
Эмийн зохисгүй хэрэглээний талаар манай улс бол нэлээн өндөрт орох байх аа. 
 
Тэгэхлээр хэд хэдэн асуулт байна. Яг өнөөдрийн байдлаар манайд эм, ялангуяа тэр антибиотик бол жороор ингээд олох ёстой. Одоо ерөөсөө замбараагүй зарагдаж байгаа шүү дээ. Бараг зах зээл дээр ингээд чөлөөтэй. Бүх эмийг хэн ямар эм авна, юу хэрэглэнэ. 
 
Ер нь цаашдаа энэ хууль гарснаар эмийн олголтыг зохицуулж чадах уу? Бусад оронд зөвхөн эмийг эмч нарын бичсэнээр. Ер нь аптек дээр чөлөөтэй эмийн худалдаа байдаггүй шүү дээ. Заавал эмчийн жороор олгодог. Одоо манайд чөлөөтэй олгогдож байгаа. Ялангуяа энэ антибиотикийн талаар бол ер нь өмнө нь шийдвэр гарч байсан. Гэхдээ одоо бол хэрэгжихгүй байгаа. Нэгдүгээр асуулт. 
 
Хоёр дахь нь, эмийн найрлагын бид ер нь хянаж чадах уу? Манайд тийм лаборатори байдаг юм уу? Ер нь. Одоо хилээс орж ирж байгаа эм байгаа. Манайхны саяны нөгөө 46 эмийн үйлдвэр байна гэнэ. Энэ эмийн үйлдвэрүүдээс гарч байгаа эмийг бид лабораторийн шинжилгээгээр бас чанарын найруулгыг нь бид ямар хэмжээнд, ямар түвшин тогтоож чаддаг юм бол. 
 
Хилээс орж ирж байгаа эмийн тэр чанарын хяналтыг нь яг одоо баталгаатай юу, баталгаагүй юу, найдвартай юу гэдгийг нь яаж шалгадаг юм бол. Ийм боломж байна уу гэж. 
 
Дараагийн нэг асуудал бол ер нь хүн амны тоотой харьцуулсан эмийн хэрэглээний тийм статистик тоо байдаг юм уу ер нь. Олон улсын хэмжээнд. Тийм статистик тоо байдаг байвал нэг хүнд ногдож байгаа эмийн хэмжээгээр манай улс ер нь ямар түвшинд явдаг юм бол гэсэн ийм асуулт байна. Баярлалаа. 
 
Г.Занданшатар: Ц.Мөнхсайхан сайд хариулах уу? 85. Тогтмолын Мөнхсайхан сайд.
 
Т.Мөнхсайхан:  Гишүүний асуултад хариулъя. 
 
Тэгэхээр манай улсад антибиотикийн хэрэглээ бас төдийлөн сайн хяналтад байхгүй байгаад байгаа. Үүнээс болж антибиотикт тэсвэртэй нянгийн тархалт нэлээдгүй их байгаад байгаа. 
 
Тэгэхээр цаашдаа бид бүхэн энэ дээр сайн хяналтыг тавья. Үүний тулд бид цахимжих ёстой юм байна. Тэгэхээр бид энэ жорын системийг бүрэн цахим болгож байгаа. Аль ч түвшний, аль ч шатлалын эмнэлэгт жор бичүүлэхэд тэр жор нь эмийн санд цахимаар очдог байх энэ тогтолцоог бүрдүүлэх. Ямар нэгэн байдлаар жоргүй тохиолдолд эм олгосон бол энэ дээр нь хяналт тавьдаг эм, эмнэлгийн хэрэгслийн агентлагийг байгуулахаар ингээд хуулийн өөрчлөлтүүд орчихсон явж байгаа. Тэгэхээр энэ агентлагийн маань үйл ажиллагаанд цаашдаа хэрхэн яаж явах талаар энэ удаагийн орж байгаа хуулийн өөрчлөлтүүд маань их чухал байгаа юм. 
 
Тэгэхээр цаашдаа энэ антибиотикийн хэрэглээн дээр өндөр хяналт тавиад явах ийм боломж бүрдэж байгаа гэсэн үг. Ирэх жилээс.
 
Дараагийн асуудал нь, манай улсад яг энэ бүрэн хүчин чадлын эмийн найрлагыг бүрэн тогтоодог ийм лаборатори бол яг олон улсын түвшинд хүрсэн ийм лаборатори бол байхгүй. Одоогоор Мэргэжлийн хяналт дээр нэг лаборатори байдаг. 
 
Тэгэхээр цаашдаа энэ шинэчлэн байгуулагдаж байгаа эм, эмнэлгийн хэрэгслийн агентлаг дээр яг энэ өндөр чанарын түвшинд энэ чанарыг нь тогтоодог олон улсын түвшинд хүрсэн лабораторитой болгох ийм зорилготойгоор ингэж ажиллаж байгаа. Тэгэхээр цаашдаа бас энэ лабораторийн асуудал бол агентлагийн дэргэд яригдах асуудал байгаа юм. 
 
Хил дээр эм дээр тавьж байгаа хяналт бол одоо бас төдийлөн сайн биш. Гэхдээ хилээр орж ирж байгаа эмүүд бүгдээрээ Эрүүл мэндийн яам, Хөгжлийн төвөөс яг энэ чанар стандартын шаардлага хангасан энэ лицензээ аваад орж ирж байгаа. Энэ олгогдсон лицензийн дагуу орж ирж байгаа эм, эмнэлгийн хэрэгсэл маань яг таарч байна уу гэдэг дээр л шалгалтыг нь хийгээд ингээд хилээр оруулж байгаа. 
 
Цаашдаа ер нь энэ хил дээр бид ялангуяа эмийг хянадаг үздэг энэ өнгөний кодоор нь гаргадаг. Үнэхээр үйлдвэрийн эм байна уу, хуурамч эм байна уу гэдгийг тогтоодог тоног төхөөрөмж байдаг. Үүнийг бас бид одоо энэ агентлагийнхаа түвшинд ер нь шийднэ. Хил дээр тавих хяналтыг сайжруулснаар зах зээл дээр гарч байгаа стандартын бус эмүүдийн хэрэглээ багасна. Үнэхээр яг тийм хуурамч хийгдсэн эмүүд орж ирэхгүй байх ийм боломжоор бүрдүүлнэ гэж харж байгаа. 
 
Дараагийн энэ хүн амын хэрэглээний тооны талаар дэлгэрэнгүй мэдээллийг манай мэргэжилтэн хүргэнэ. 
 
Г.Занданшатар: 87.  
 
П.Цэцгээ: Баярлалаа. Гишүүний асуултад хариулъя. 
 
Тэгэхээр Монгол Улсад хэрэглэгдэж байгаа нийт эм бол 6 мянга орчим эм байгаа. Үүнээс зайлшгүй шаардлагатай 2 мянган эм байдаг. Үүн дотроос зайлшгүй урт хугацаандаа хэрэглэж байх ёстой эмүүд гэдэг ийм бүлэг байна. Үүн дотроос сүрьеэ өвчтэй хүмүүс 2249, хөнгөвчлөх буюу хавдрын дараах эмчилгээг хийлгэж байгаа статистик бол 6278, чихрийн шижин өвчин дээр 6884, паркинсон өвчин 474 гээд нийтдээ 67839 хүн тогтмол эм хэрэглэх ийм шаардлагын дагуу эмийг хэрэглээд явж байгаа. 
 
Тэгэхээр энэ тоо хэмжээг бууруулахын тулд бид нийгмийн эрүүл мэндийн тусламж, эмийн зохистой хэрэглээний асуудлуудыг энэхүү хуульдаа оруулж өгсөн байгаа. 
 
Даатгалын хувьд аваад үзэхэд нийтдээ 2020 оны 9 сарын байдлаар 724 мянган хүн энэ хөнгөлөлттэй эмийг авч хэрэглэж байна. 
 
Г.Занданшатар: Эрхэм гишүүн Ёндонпэрэнлэйн Баатарбилэг асуулт асууна. 
 
Ё.Баатарбилэг: Одоо ханиад томууны улирал эхэлж байна. Сая хөдөөгүүр бас явлаа. Өнгөрсөн зун сумдын эмч нартай, өрхийн эмч нартай, багийн эмч нартай бас нэлээд уулзсан. 
 
Яг одоо энэ сумын эрүүл мэндийн төвүүд дээр наад багийн эмч нарт чинь хүүхдийн ханиад томууны эм байна уу? Байхгүй байгаа. Та нарт судалгаа байхгүй байгаа. 
 
Энэ нэг багийн түвшинд, сумын түвшинд гээд нэг зайлшгүй шаардлагатай эмийн жагсаалт гэж байдаг юм байна. 300, 400 эмийн жагсаалт суманд. 100, 200 эмийн жагсаалт багийн эмчид зайлшгүй байх шаардлагатай гээд. 
 
Түүнийх нь 30-аас 40 хувь нь ерөөсөө тэнд хэрэглэгддэггүй шаардлагагүй эмүүд байдаг. Жагсаалтынх нь. Тэгээд үлдсэн тэр зайлшгүй байх ёстой эмүүд нь байдаггүй. Одоо би сая яриад байгаа тэр ханиад томууны эмийг одоо айл өрхүүд, хүүхэд нь ханиад томуу хүрэхэд захынхаа аптекаас л худалдаж авч байгаа байхгүй юу. Тэгэхэд тэр чинь 0-ээс 16 насны хүүхэд нөгөө эрүүл мэндийн даатгалаа улсаас хариуцаад явж байгаа энэ хүүхдүүд чинь адаглаад өрхийн эмчдээ үзүүлээд, өрхийн эмч нь тэр хүүхдэд нэг халуун бууруулах эм юм уу, ханиад томууны ойр зуурын эм өгөөд гаргадаг байх ёстой шүү дээ. Тийм юм байхгүй. 
 
Сумын эмнэлгүүд нөгөө даатгалаас авдаг мөнгөө юунд зориулж байна. Зүрх судасны эм эмэнд л зориулж байна. Та нарт тийм судалгаа байна уу? Өөр нөгөө нэг нялх балчир хүүхдүүдэд энэ ханиад томуунд нь зарцуулдаг эмийг нь хүргэж чадахгүй байгаа байхгүй юу. 
 
Тэгэхээр энэ нэг жагсаалт энэ тэрийг нэг шинэчлэх болоогүй юм уу? Зайлшгүй хэрэгцээтэй эмийн жагсаалт гэж. Энэ нэг хэдэн эмийн компаниудын лоббинд үнэхээр орчихсон юм байна. Одоо нэг эмийн агентлагтай болсон гэсэн. Энэ эмийн агентлаг нь одоо ажлаа хиймээр байна. Би бүр прагматик юм ярьж байна шүү. Дандаа энэ амьдрал дээр энэ сумын эмч нар, өрхийн эмч нар, багийн эмч нараас ингээд ажилтай нь танилцаад явж байхад зовлон жаргалаа ярьж байгаа нөхцөл нь тэр. Яг бидний эргэн тойронд ард иргэд маань эмийг бол тэгж л хэрэглэж байна. 
 
Тэгээд нөгөө эм нь яадаг вэ? 11 сард танай яам захиалга авдаг юм байна. Сумдынхаа аймгаасаа ингээд нөгөө шаардлагатай эмийн захиалга аваад тендер зарлана. Хойтонгийн 4 сар, 5 сар, 6 сар гэж тендер нийлүүлэгдэнэ. Үнийг нь харж авна. Нэг их хямдхан үнэтэй. За одоо нэрийг нь хэлээд яах вэ. Нэг монополь ганц хоёрхон компанийн хямдхан үнэтэй, үйлчилгээний чанар муутай тийм эм орж ирдэг гэж байгаа юм. Ядаж арай гайгүй нэг эм энэ аптекаас. Тэрийгээ голоод тэгээд аптекаас нөгөө эцэг эхчүүд нь хүүхдүүдээ арай нэг чанартай юм авъя гээд аптек руу гүйж байгаа байхгүй юу. 
 
Ийм шударга бус тогтолцоог байлгамааргүй байна. Нэгэнт одоо энэ Эм, эмнэлгийн тухай хэрэгслийн тухай хууль орж ирж байгаа, шинэчилсэн найруулга орж ирж байгаа бол. Үүнийг та бүхэн бүр ажлын хэсэг дээрээ нэлээн сайн нухацтай яримаар байна. 
 
Одоо наад баахан гаргасан дүрэм, журам, жагсаалт энэ юмнуудаа энэ хууль, хуулиа дагаж гарах тэр дүрэм, журмаараа нэлээн сайн цэгцэлж аваарай. Яамны нөхөд өө. Ямар хариуцлагагүй орж ирж байна вэ? Өнөөдөр Улсын Их Хурлын чуулганы хуралдаанд. 
 
Сайдынхаа илтгэлийг бэлтгэхгүй. Тэгээд яаж орж ирж байгаа юм. Их Хурлын чуулганы хуралдаанд Та бүхэн хүндэтгэлтэй хандах ёстой шүү. Битгий нэг тийм данхалзацгаагаад байгаарай гэж хэлье. Эрүүл мэндийн яамны нөхөд өө. 
 
Ер нь наад нэг орон нутгийнхаа өрхийн, багийн эмч нартай уулзаа. Энд суугаад байлгүй энэ том дарга нар энэ хөдөөгүүр яваа. Айл өрхүүдээр ор. Өрхийн эмч чинь яаж байна, багийн эмч чинь яаж байна гэж малчны хотонд очиж ор. Энд суугаад нэг бодлого яриа…/минут дуусав/
 
Г.Занданшатар: Ё.Баатарбилэг гишүүн нэг минут юм. 
 
Ё.Баатарбилэг: Тэгэхээр наад тендерийнхээ асуудлыг яаж явуулдаг юм. Наад тендерээ арай жаахан урагшлуулах боломж байдаггүй юм уу? Гурав дөрвөн сар хүртэл эмгүй болчихдог гэж байна лээ шүү дээ. Зарим нөхцөлд. Энэ дээр нэг хариулт авъя.
 
Хоёрт, наад эм, эмнэлгийн тоног төхөөрөмж, ороох боох материалынхаа жагсаалтыг шинэчлэхгүй юм уу? Та нар яг одоо ингээд зайлшгүй хэрэгтэй гээд баталчихсан юмны чинь гуч дөчин хувь нь ерөөсөө сум, багт хэрэглэгддэггүй, шаардлагагүй эмүүд байдаг гээд байна шүү дээ. Энэ ямар учиртай юм байгаад байдаг юм. Үүнийгээ шинэчлэх талаар бодож байгаа юм байгаа юу? Тэр даатгалтай холбоотой гэсэн. Энэ нэг гурав дөрвөн юм асуугаад байна шүү дээ. Тийм ээ.
 
Г.Занданшатар: 85. Т.Мөнхсайхан сайд хариулна.
 
Т.Мөнхсайхан: Ё.Баатарбилэг гишүүний асуултад хариулъя. 
 
Ер нь хэлж байгаа зүйлүүдтэй санал нэг байгаа. Энэ зайлшгүй шаардлагатай эмийн жагсаалтыг бид шинэчлээд гаргаж байгаа. Шинэчилсэн 9 дүгээр жагсаалт гэж гарч байгаа. 
 
Гэхдээ энэ дээр зайлшгүй шаардлагатай юм маань одоо яг сумын зайлшгүй шаардлагатай эм, одоо аймгийн гэж ингэж ангилагдаж гардаггүй юм. Тэгэхээр зайлшгүй шаардлагатай эмийн жагсаалт маань нэг гарч байгаа. Тэгэхээр энэ дээр хойшдоо энэ жагсаалт дээр нь бас анхааръя. 
 
Энэ тендерийн хугацаа хойшилдог асуудал маань ирэх оны төсөв мөнгө маань батлагдаад ингээд үүнээс хойш тендер шалгаруулалт маань зарлагдаад ингээд явахаараа бас нэг хугацаа алддаг. Оны эхний саруудад бас эмийн хангалт олддоггүй иймэрхүү талууд бас байгаад байгаа. Тэгээд энэ дээр цаашдаа бас анхаарч ажиллая. 
 
Энэ сумын эрүүл мэндийн төвд хэрэглэгдэж байгаа эмийн талаар Р.Оюунханд дарга мэдээлэл өгөх байх. 
 
Г.Занданшатар: Р.Оюунханд дарга. 83.
 
Р.Оюунханд: Ё.Баатарбилэг гишүүний асуултад хариулъя. 
 
Тэгэхээр бид энд хоёр жагсаалтын асуудал ярьж байгаа. Нэг нь зайлшгүй шаардлагатай эмийн жагсаалт гээд сая сайд хариулсан. Нөгөөх нь болохоор эрүүл мэндийн байгууллагуудад зайлшгүй үзүүлэх нэн шаардлагатай тусламж үйлчилгээний багц гэж ойлголт байгаа. 
 
Тэгэхээр нэн шаардлагатай тусламж үйлчилгээний багц маань багийн эмчээс өгсүүлээд лавлагаа шатны эрүүл мэндийн байгууллага хүртэл ямар тусламж, үйлчилгээг үзүүлэх вэ, түүнтэй холбогдсон ямар эм, эмнэлгийн хэрэгслийг бэлэн байлгах вэ гэдэг ийм хоёр ч өөр жагсаалт байгаа юм. 
 
Тэгэхээр бид энэ жил 2020 оны 5 сард энэ зайлшгүй шаардлагатай багцынхаа асуудлыг, нэн шаардлагатай тусламж, үйлчилгээний багцыг шинэчлэн баталсан байгаа. Үүгээрээ баг, сум аль түвшинд нь ямар тусламж, үйлчилгээг үзүүлэх вэ гэдгийг таны хэлсний дагуу одоо яг шинэчлэн батлагдаад, хэрэгжих асуудал нь хэрэгжээд явж байгаа. 
 
Хөнгөлөлттэй эмийг олгох асуудал дээр 0-ээс 5 насны хүүхдүүдэд хөнгөлөлттэй эм олгох асуудлыг бид Эрүүл мэндийн даатгалын тухай хуулийн дагуу 2018 онд нэг удаа үнэ төлбөргүй олгох асуудлыг шийдвэрлэсэн байгаа. 
 
Энэ жилийн хувьд өрх, сумын түвшинд энэ ханиад томууны үед олгогдох эмийн асуудлыг бас шийдвэрлээд явж байгаа. 
 
Г.Занданшатар: Ё.Баатарбилэг гишүүн 1 минут тодруулъя. 
 
Ё.Баатарбилэг: Р.Оюунханд дарга аа. Би маш тодорхой юм асуугаад байгаа байхгүй юу. 
 
Сумын эрүүл мэндийн төвд багийн эмч нарт аймгийн төвийн өрхийн эмнэлгүүдэд чинь энэ 0-ээс 5 насны хүүхдийн ханиад томууны халуун бууруулах энэ хөнгөлөлттэй эм гээд байгаа. Та шийдчихсэн гээд байгаа тэр эм чинь байхгүй байгаад байна л даа. Тэгээд би харин таныг одоо ямар мэдээлэлтэй байгаа юм гээд. 
 
Энэ нь яг адилхан ингээд тэр зүрх судасны гэдэг юм уу, даралтны гэдэг юм уу эд нартайгаа адилхан л байж байх ёстой шүү дээ. Тэгээд тэр ийм тооцоо судалгаа байна уу? Яг эмчийн богцонд байна уу гэхээр Та нар болохоор шийдчихсэн гэж яриад байх юм. Тэгвэл байгаа юм байна гэж ойлголоо шүү. Байгаа юм байна гэж ойлголоо шүү. Одоо иргэд бол өрхийн эмнэлэгтээ очиход, багийн эмч дээр очиход энэ анхан шатны тийм эм эмийнхээ юмыг авчих боломжтой юм байна гэж ойлголоо. 
 
Судалгаа, яг нарийн тооцоо, судалгаа ямар юм байгаад байгаа юм? Шийдчихсэн гэж Та хэллээ шүү. 
 
Г.Занданшатар: 83. 
 
Р.Оюунханд: Тэгэхээр энэ жилийн хувьд 0-ээс 5 насны хүүхдүүдэд энэ томуу томуу төст өвчний үед олгогдох 11 төрлийн эмийн тендерийг 2.5 тэрбум төгрөгийн хүрээнд зарлаад тендер маань үнэлэгдээд одоо нийлүүлэлтүүд хийгдээд явахаар байгаа. 
 
Г.Занданшатар: Цэндийн Мөнх-Оргил гишүүн асуулт асууна. Уучлаарай. Лувсанцэрэнгийн Энх-Амгалан. 
 
Л.Энх-Амгалан: Монгол Улсын энэ эмийн чанар, эмийн үнийн асуудал бол үнэхээр одоо хүн бүрийн сэтгэлийг өвтгөсөн ийм асуудал болчхоод байгаа юм. 
 
Тэгээд энэ ер нь эмийн бодлогын асуудал, энэ эмийн салбар бол ер нь хамгийн монопольчилсон, хамгийн авлигажсан, хамгийн ийм мафижсан ийм салбар болчихсон юм байна лээ л дээ. Одоо тэгээд үүний үр дүнд юу гэж байна вэ гэхээр сая Дэлхийн эрүүл мэндийн байгууллагаас гаргасан судалгаагаар бид чинь Монгол Улс, Монголын иргэд дэлхийн бусад улсуудын иргэдтэй харьцуулахад бид нарын хэрэглэж байгаа эм чинь даруй таваас зургаа дахин үнэтэй эм хэрэглэдэг ийм ард түмэн болчихсон байж байгаа. 
 
Монгол Улсын хилээр орж ирж байгаа гурван эмийн нэг нь гарал үүсэл нь тодорхойгүй. Хуурамч гэж хэлж болохоор ийм эмүүдийг хэрэглэдэг болчихсон. 
 
Өнөөдөр эмнэлэгт очиж хэвтэж байгаа хүмүүсийн хармаанаасаа төлж байгаа мөнгөний чинь гучаас дөчин хувь нь зөвхөн эм тариандаа зарцуулдаг. Одоо жишээ нь 100 мянган төгрөг төллөө гэхэд одоо 30-аас 40 мянган төгрөгийг нь зөвхөн эм тариандаа зарцуулдаг. 
 
Энэ дээр дахиад нэг судалгаа байна л даа. Монголчуудын өрхийн эрүүл мэнддээ төлж буй зардлын 60 гаруй хувийг эм худалдан авахад зарцуулж байна гэж байгаа юм. 60 гаруй хувийг ийм худалдан авах зарж байна. Ийм л болчихсон юм байна лээ. 
 
Тэгээд одоо манай иргэд маань хөөрхий нэг хөнгөлөлттэй эмийг авах гэж өглөө эртэлж очерлодог. Өглөө 6 цагт очиж очерлодог. Сумын төв дээр хүртэл энэ очер гардаг ийм болчихсон байж байгаа юм. 
 
Тэгэхээр одоо энэ шинэ Засгийн газар байгуулагдаад энэ эрүүл мэндийн салбарын шинэчлэлийн асуудлуудыг одоо бүр онцгойлон анхаарч ажиллаж байгаа. Үүний хамгийн том ажил бол энэ эмийн үнийн хөнгөлөлтийн тогтолцоо, эмийн чанарын тогтолцоог төр өөрөө анхааралдаа авах ийм алхмуудыг хийж эхэлж байгаа. Ийм алхмуудыг. 
 
Тэгэхээр одоо бид хурдан үр дүнд хүрэх л их чухал байгаад байгаа юм л даа. Хурдан үр дүнд хүрэх. 
 
Тэгээд хамгийн гол нь одоо энэ саяын Т.Мөнхсайхан сайд бүр өөрөө хэлж байсан. Одоо хөнгөлөлттэй эмийн жагсаалтад орж байгаа эмийн бараг 30 орчим хувь нь очих ёстой эзэндээ хүрдэггүй гэж. Тийм биз. 30 орчим хувь нь очих ёстой эзэндээ хүрдэггүй гэж. Гэтэл бид жилд эрүүл мэндийн даатгалаас энэ хөнгөлөлттэй эм дээр 30 тэрбум төгрөг өнөөдөр зарж байгаа байхгүй юу. 30 тэрбум төгрөг. Тэгвэл өнөөдөр 10 тэрбум төгрөгтэй тэнцэх хэмжээний энэ эм өөрийнхөө очих ёстой эзэндээ хүрдэггүй ийм л тогтолцоо руу бид шилжчихсэн байж байгаа. Ийм тохиролцоо руу. 
 
Одоо бид ирэх жил үүнийг хөнгөлөлттэй эмийнхээ үнийн төсвийг, бид эрүүл мэндийн даатгалаас санхүүжүүлдэг төсвийг бид 60 тэрбум болгож байгаа. Хоёр дахин нэмж байгаа. 
 
Тэгэхээр иргэд юу хүсэж байна вэ гэхээр яг энэ эмийн чанар, эмийн үнийн зөв тогтолцоог л иргэд хүсэж байгаа байхгүй юу. Иргэд хүсэж байгаа. Тэгэхээр өнөөдрийн энэ бид нарын хэлэлцэж байгаа энэ хуулийн эм, эмнэлгийн тухай хэрэгслийн хуулийн хамгийн амин сүнс нь бол яг энэ эмийн чанар, эмийн үнийн төрийн зохицуулалтуудын зөв тогтолцооны асуудал байгаад байгаа юм. Зөв тогтолцооны асуудал. Одоо ингээд эмийн бие даасан агентлаг байгуулагдана. Энэ агентлаг маань одоо жинхэнэ утгаараа ажиллаж ард иргэдийн өмнө үүссэн энэ асуудлыг л шийдэх ёстой гэж бодож байгаа юм. 
 
Өнөөдөр энэ Монгол Улс шиг ингэж их олон аптектай, хүн амтай нь харьцуулахад их олон аптектай. Монгол Улс шиг одоо ингээд ийм олон эмийн үйлдвэртэй. Тэгсэн мөртөө шаардлага хангадаггүй. Өнөөдөр Монгол Улсад байгаа эмийн үйлдвэрүүд чинь дөнгөж гаргаж байгаа, үйлдвэрлэж гаргаж байгаа нийт эмийн чинь 5-хан хувь нь л ийм шаардлага хангадаг юм байна гээд энэ Дэлхийн эрүүл мэндийн байгууллагын судалгаа бас байгаад байна шүү дээ. 5-хан хувь нь. Энэ чинь одоо юу гэсэн үг вэ. Ийм нөхцөл байдал өнөөдөр үүсчихсэн байж байгаа юм. 
 
Тэгэхээр би юу гэж хэлэх гээд байна вэ гэхээр энэ Байнгын хорооны хэлэлцүүлэг дээр ч гэсэн хэлж байсан. Хамгийн гол нь одоо ингээд энэ хуулиараа амин сүнс асуудал бол энэ эмийн зохицуулалт, энэ эм, эмийн агентлагийн асуудлуудыг яг ажиллах, бодитойгоор ажиллах, хэн нэгний лоббинд автах, хэн нэгний эрх ашгийг хамгаалдаг ийм байгууллага болохгүй шүү. Энэ бол Монгол Улс нэгдсэн эмийн худалдан авалтын тогтолцоонд шилжих, чанарынхаа хяналтыг бүрэн хийж чадах ийм тогтолцоотой л болох ёстой. Ийм тогтолцоог л бид бий болгох энэ хууль эрх зүйн өөрчлөлтүүдийг л хийх ёстой шүү гэж би…/минут дуусав/
 
Г.Занданшатар: Санал хэлчихлээ. Тийм ээ. Эрхэм гишүүн Цэрэнпилийн Даваасүрэн асуулт асууна. 
 
Ц.Даваасүрэн: Одоо иргэдийг үнэхээр цочроосон нэг асуудал яригдаад байгаа юм. 
 
Тэр 2013 онд Дэлхийн эрүүл мэндийн байгууллага нэг судалгаа хийгээд л. Манай эм бол дэлхийн зах зээлийн үнээс 5-аас 6 дахин үнэ өндөр. 3 эмийн 1 нь хуурамч гэсэн гээд. Үүнийгээ бидэнд өгөөч. Энэ чинь бас аюултай мэдээлэл байхгүй юу. 
 
Та нар нэг ийм агентлаг байгуулах гэснийхээ төлөө нэг ийм юм цацчих шиг болох юм. Тэгээд үнэхээр ийм бол. Одоо би түүнээс чинь хойш ингээд эм хэрэглэхээсээ бүр санаа зовдог болчхоод байна шүү дээ. 
 
Тэгээд зарим нь ганц нэг хэрэглэдэг эмийг ингээд гаднаас авъя гээд хэлэхэд та нарынх шиг тийм дөрөв, тав, зургаа дахин хямдхан эм биш байгаад байх юм байна шүү дээ. Манай эмээс үнэтэй байгаад байх юм байна шүү дээ. Тэгээд энэ чинь одоо алиныг нь би үнэн гэж ойлгох вэ? Энэ дээр та нар яг одоо мэргэжлийн байгууллагын хувьд юмаа хэлэхгүй бол. 
 
Тэгээд тэр судалгааг нь бидэнд өг. Тэгээд иргэдэд энэ нь ойлгомжтой болго. Энэ чинь одоо 3 эмийн 1 нь хуурамч байхад ингээд дуугүй суугаад байдаг төр ч байж болохгүй, яам ч байж болохгүй. 
 
Тэгээд өөр нэг асуудал бол энэ эмийн бүртгэлийн асуудал. Энэ эмийг туршиж гаргадаг. Туршиж гаргадаг. Тэгээд ялангуяа нөгөө өвчтэй улс дээр турших нь тухайн улс орондоо амархан байдаг байхгүй юу. Тэрийг чинь нөгөө туршихын тулд янз бүрийн насныхан дээр эрүүл улсууд дээр үзээд бас тэр чинь эмийн дүгнэлт гаргах ёстой шүү дээ. Тэр нь хориотой байдаг учраас Монгол мэтийн жижиг буурай орнуудад турчхаад байдаг байхгүй юу. Тийм ч юм манайд болж байсан. 
 
Тэгэхээр Та нарын энэ нэг эмийн бүртгэлийн юун дээр нэг яах вэ, экспортлогч орны хэрэглэдэг гэсэн гэрчилгээ гэсэн байна лээ. Тэр нь та нар яг эмийн бүртгэлийн гэрчилгээг нь хэлээд байна уу, юуг нь хэлээд байна вэ гэдгийг надад нэг тодруулж өгөөч. 
 
Ер нь энэ эм бүртгэлийн асуудал маш хатуу. Тэгж байж импортолдог байхгүй бол туршилтын туулай болоод байж болохгүй. Аюултай зүйл. Эрүүл хүн дээр туршаад, тэдээс тэдэн насныхан дээр туршаад, тэгж байгаад ийм сөрөг үр дагавартай байна. Ийм зүйл дээр энэ эмийг хэрэглэж болохгүй юм байна гэдэг дүгнэлтүүд нь гардаг байхгүй юу. Тэгээд үүнийг манай дээр туршчихаад байдаг аюул байна гэж. 
 
Та нарын хууль дээр нэг ийм юм дутуу байна. Яах вэ, ингээд л бүртгэх, аптек, худалдаа энэ тэр байна. Хэрэглээний явцад тэр шинээр нэвтэрч байгаа эмийн хяналт тавих талаар юм маш бага юм байна. 
 
Ер нь энэ бүртгэгдэж байгаа эм нь туршилтын хугацаа гэж өгч болохгүй юу? Зүгээр шууд ингээд л одоо гаднын эмийг нь хараад л тэгээд л шууд хэрэглээд байх уу? Гадаадад хэрэглэдэг юм байна гээд л. Манайх нөгөө гадаадад тэгдэг гээд л авдаг шиг ингээд байх уу? Бас нэг тодорхой тийм туршилтын хугацаа тавьж болдоггүй юм уу? 
 
Энэ яг энэ хууль дээр тэрийгээ орхичихсон юм байна лээ шүү. Шинэ юм орж ирлээ, бүртгэлээ. Тэгэхдээ энэ эм яаж байна вэ. Манай иргэдэд тохирч байна уу, үгүй юу гэдэг талаар нь тавих тийм хяналтын юм бол энэ хууль дээр чинь одоо хаана байна вэ? Аль эсвэл би олж харахгүй байна уу? 
 
Ер нь энэ нэг эмчилгээний хяналт, эмийн үр дүнгийн хяналт гэж юм манайд байдаггүй байхгүй юу. Жишээлбэл, эмч одоо ингээд хүн өвчинд онош тавьж байгаа нь, эмчилж байгаа эм нь яг тэр хүндээ зөв тавьж уу гэдгийг хянадаг систем манай эрүүл мэндийн байгууллагад маш муу байхгүй юу. Дэлхий дээр бол тийм юм байхгүй шүү дээ. Би өглөө эм бичээд явлаа. Дараагийн эмч тэрийг хянаад байж байдаг байхгүй юу. Дэлхий чинь түүгээрээ биднээс ялгаатай байна шүү дээ. Тэгэхээр манайд тийм юм байхгүй. 
 
Буруу эмчлээд, буруу онош тавиад үхчихсэн байхад манайд яаж ч чадахгүй. Тийм сул тал манайд байгаад байгаа байхгүй юу. 
 
Тэгэхээр энэ асуудал дээр Та нар. Ер нь шинээр нэвтэрсэн эм дээр хэрэглээний явцад нь анхны үед хяналт тавих асуудлыг Та нар хэрхэн энэ хуулийн хүрээнд зохицуулалт хийж оруулав гэдгийг би асууж байна. 
 
Г.Занданшатар: 87. 
 
П.Цэцгээ: Эмийн үнийн талаар манай улсад Дэлхийн эрүүл мэндийн байгууллагын аргачлалаар 2013, 2017 онд хоёр удаа судалгаа хийсэн. 
 
2013 оны судалгаан дээр тухайн үед 5-аас 6 дахин өндөр гэж гарсан. Энэ бол судалгаан дээр нь өргөн хэрэглээний 50 нэршлийн эмийг судалж үздэг тийм аргачлалтай. Түүгээр 2013 онд 5-аас 6 дахин, 2017 оны судалгаан дээр бас 3-аас 5 дахин иж гарсан. Гэхдээ судалгаанд хамрагдсан эмийн хувьд. 
 
Тэгээд энэ дахин гэдэг тоо нь тендерээр худалдан авах эмнэлгүүд. одоо манай эмийн зах зээл бөөний үнийн дүнгээр 300 тэрбум. Үүний 100 тэрбум дээр нь тендерээр худалдаж авдаг. Тэр үнэ олон улсын жишиг үнэтэй харьцуулахад нэгийг харьцах нь хоёр гэсэн харьцаатай байгаа. Олон улсад 1 доллар байхад манай тендер дээр 2 доллароор авч байна гэж ойлгож болно. 
 
Энэ нь Дэлхийн эрүүл мэндийн байгууллагаас зөвлөхдөө. Энэ танай тендерийн үр дүн нэгийг харьцах нэг байх юм бол маш сайн үр дүнтэй худалдаж авсан гэж үзэж болно гэдэг. Тийм зөвлөмж өгдөг. Тэгээд сүүлийн үед манай яам сүүлийн 3 жил улсын хэмжээнд анх удаа ерөнхий гэрээг хэрэгжүүлсэн. Үүнийхээ хүрээнд 2017, 2018 онд 400 сая, дараа жил нь 300 сая гээд төгрөгийн ашгийг гаргаад явж байгаа. Үр дүнтэй хэрэгжүүлээд ерөнхий гэрээг хэрэгжүүлээд тендерийн нэгийг хэсэг нь хоёр байсан нь одоо нэг харчих нь 80 ная орчим болоод үр дүн нь сайжраад явж байгаа. 
 
Харин хувийн хэвшил буюу эмийн эргэлтийн санд яг тэр 5 дахин гэдэг нь судалгаанд харагдсан зарим эмүүд дээр байгаа. 
 
Тэгэхлээр энэ эмийн үнийг зохицуулах талаар дэлхийд арав орчим нийтлэг. Манайд дотоодын эмийн үйлдвэрүүд олон улсын жишиг үнэтэй харьцуулахад адилхан үнэтэй эмүүд байгаа. Олон улсын жишиг үнээс ч хямдхан үнэтэй эмүүд байгаа. Одоо Энэтхэг, Хятад гээд улсын эмүүд байгаа. Одоо жишээлбэл, fluconazole гээд нэг эм байлаа гэхэд манай улсын эмийн одоо тэр 5, 6 мянган эмийн дотор 42 нэр төрлөөр 42 эмийн дэлхийн үйлдвэр манай улсын зах зээлд бүртгүүлээд оруулаад ирчихсэн байна гэсэн үг. 
 
Тэгэхлээр тэр эм чинь өөрөө тухайн улсынхаа тэр үйлдвэрлэлийн өртөг зардал, эдийн засгийн нөхцөл байдлаас шалтгаалаад янз бүрийн үнэтэй байдаг. Яг тухайн эм бол яг fluconazole гээд яг тэр нэг эм боловч тэр Германд үйлдвэрлэгдсэн өртөг, эдийн засгийн тэр өртөг тэр юунаасаа шалтгаалаад Индонезид байна, Хятад, Энэтхэг бүгдээрээ ондоо үнэтэй байдаг. Тэр fluconazole бол бүгдээрээ 5 мянган төгрөг байх ёстой гэж тэгж тогтоохгүй. 
 
Бидний энэ Эмийн хууль дээр эмийн үнийг зохицуулах хамгийн шинэ, одоо дэлхийд хэрэглэдэг нэг тийм шинэ аргыг шинээр оруулж ирсэн. 
 
Энэ бол эмийн үнэ дээр нэмэгдэх хэмжээг зохицуулах гэж байгаа. Яг хатуу тогтоох гэж байгаа үг бол биш. Энэ яаж тогтоох вэ гэхээр тэр эм хэлээр нэг доллараар оруулж ирлээ гэхэд тэр нэмэгдээд бөөний үнийн нэмэгдэх хэмжээ, жижиглэнгийн үнийн дээр нэмэгдэх хэмжээний дээд хязгаарыг Дэлхийн эрүүл мэндийн байгууллага, олон улсын байгууллагаас зөвлөмж болгож байгаа тэр хязгаараар нэмэгдүүлж болно гэдэг энэ аргачлалыг хэрэгжүүлэхээр шинээр оруулсан байгаа. 
 
Гурван эмийн нэг нь хуурамч гэдэг нь одоо хууль бус гэж хэлж болно. 15 хувь нь бүртгэлгүй байсан. 19 хувь нь стандартын бус байсан. Стандартын бус гэдэг чинь тэр amoxicillin 500 миллиграмм үйлчлэгч бодис байх ёстой гэсэн бол 475 байх юм бол стандартдаа хүрээгүй гэсэн үг. Сүүлийн судалгаагаар энэ тоо багассан. Одоо 2013 оныхоор тэр тоо байсан. 2017 оныхоор энэ тоо багассан. 
 
Г.Занданшатар: 87. Гүйцээж хариулъя. 
 
П.Цэцгээ: Манай эмийн бүртгэл дээр эмийг бүртгэнэ гэдэг бол яг зах зээлд оруулахын нь өмнөх зөвшөөрөл. Манай улсад зах зээлд гарсны дараах хяналт буюу Pharmacovigilance[эмийн аюулгүй байдал, хяналт] гэдэг. 
 
Одоо чанарын гэрчилгээг нь үндэслээд бүртгэдэг. Бүртгэл дээр бид чанарыг сайжруулахын тулд эмийг бүртгэхдээ тухайн улсад нь хэрэглэдэг байх гэдэг нэг зарчмын шинэ заалт оруулж ирсэн. Эмийн бүртгэлийн гэрчилгээ бүх эмд бүртгэлийн гэрчилгээ олгодог. Манайх эм бүртгэхдээ бас тухайн эмийг экспортлогч оронд хэрэглэдэг гэсэн тийм…/минут дуусав/
 
Г.Занданшатар: 87. Товч тодорхой хариулаач. 87.
 
П.Цэцгээ: Тухайн улсдаа бүртгэсэн гэсэн тийм экспортын. Жишээлбэл гадаадад тухайн нэг улсад үйлдвэрлэж байгаа хэрнээ тухайн улс нь өөрөө хэрэглэдэггүй зөвхөн экспортолдог тийм эмүүд манайд хэрэглэгддэг, хэрэглэгдэж байгаа. 
 
Тухайн улс нь өөрөө хэрэглэхгүй байна гэдэг чинь бас нэг тийм асуудал учраас бид тухайн улсдаа өөрөө бүртгэсэн, хэрэглээндээ нэвтрүүлсэн байх ёстой гэдэг тийм шаардлагыг тавиад энэ дээрээ шинээр оруулчихсан байгаа. Хууль дээрээ. 
 
Мөн ингээд нэг эмийг чанартай. Энэ HARVONI гэж. Жишээлбэл, хүн болгоны мэддэг HARVONI гэдэг эм дээр HARVONI-ийг жишээлбэл Америкт үйлдвэрлэдэг байлаа гэхэд нөгөө Хятад дахь үйлдвэрт үйлдвэрлэж болно. Тэгэх юм бид дахиад бүртгэлийн гэрчилгээ. Тухайн HARVONI мөн боловч өөр үйлдвэр, өөр хүн, хүчин ажиллаад, өөр барилга байгууламжид, өөр дадал үйл ажиллагаагаар үйлдвэрлэж байгаа гэдэг утгаараа дахин шинээр бүртгэнэ. Энэ эм бол нөгөө нэг л HARVONI биш гэдгээрээ бүртгэлийн тэр шалгууруудаа нэмээд оруулчихсан байгаа. Шинээр. 
 
Тийм. Одоо ингээд шинэ эм. Одоо HARVONI жишээлбэл ямарваа нэг эм гараад, гарсны дараа олон улсууд ингээд бүртгээд аваад 3-аас 5 жил тухайн улсад нь хэрэглэсний, 5 жил хэрэглэсний дараа манай улсад ер нь бүртгэнэ гэдэг шалгууртай байсан. 
 
Гэхдээ одоо жишээлбэл HARVONI дээр бол тухайн улсдаа 5 жил хэрэглэж амжихгүйгээр манай улсын зах зээлд эрүүл мэндийн шаардлагаар ороод ирсэн. Тэгэх юм бол бид. Тийм. Эмийн зөвлөл дээрээ тэрийг 2 жилийн хугацаанд идэвхтэй тандалт хийх ёстой гэдэг. 
 
Одоо эмийн зохицуулалтын байгууллага нь яг үүн дээр яг хэн хэрэглэв гэдэг дээр нь бүр аягүй нарийн тандалт хийгээд одоо тэр америк хүнд хэрэглэж байсан, үйлчилж байсан үйлчлэл нь яг монгол хүнд ондоо байх магадлалтай. 
 
Тийм учраас үүнийг Эмийн зөвлөлөөрөө шийдээд идэвхтэй тандалтыг ер нь хийдэг. Тэр нь тийм журмаараа байдаг юм. Эмийн бүртгэлийн журам.  Манай энэ хуулийг дагалдаад 22 журам гарна. Эмийн бүртгэлийн журам дээр байгаа. 
 
Г.Занданшатар: Цэндийн Мөнх-Оргил гишүүн асуулт асууна. 
 
Ц.Мөнх-Оргил: Яах юм бэ? Ярих юм уу? Дарга аа. Эсвэл хариулах юм уу? Ажлын хэсэг. 
 
Г.Занданшатар: 83. Ажлын хэсэг гүйцээж хариулъя. Товч тодорхой тас тас гээд хариулчихмаар байна. Тойруулаад л байх юм. 
 
Р.Оюунханд: Эмийн зөвлөлийн бүрэн эрхийн хүрээнд бид энэ асуудлуудыг оруулж өгсөн байгаа. Яг хууль дээрээ 7.11.7 дээр Монгол Улсад орж ирж байгаа, импортоор орж ирж байгаа бүтээгдэхүүнийг бид эмнэл зүйн судалгаа явуулах эсэх асуудлыг шийдвэрлэж хяналтаа хийнэ гэдгийг заагаад өгчихсөн байгаа. 
 
Г.Занданшатар: Ц.Мөнх-Оргил гишүүн асуултаа асууя. 
 
Ц.Мөнх-Оргил: Баярлалаа. Ямар нэгэн судалгаа, шинжилгээгээр нүдэн баримжаагаар ойлгомжтой юм бол ерөөсөө бидний гурван сая монголчууд дэлхийд нэг хүнд ногдох хэмжээгээрээ хамгийн их эм хэрэглэж байгаа хүмүүс, хамгийн муу чанартай юм хэрэглэж байгаа хүмүүс, хамгийн үнэтэй эм хэрэглэж байгаа хүмүүс. 
 
Үүнийгээ Улсын Их Хурал 2012 оноос хойш ингээд л янзлах гээд л янз бүрийн хуулийн төслүүд оруулж ирээд л Засгийн газар нь буцааж аваад л, агентлагаа нэг байгуулаад л, нэг татаад л ингээд л янз янз болоод байгаа юм. 
 
Тэгээд би эртээд Байнгын хороон дээр Т.Мөнхсайхан сайдаас энэ хуулиа татаж аваад сая ээлжит бус чуулганаар оруулсан хуулиудтайгаа нэг болгоод оруулаад ирэхгүй юм уу гэсэн. Тэгээд яах юм бэ? Оруулж ирсэн дээр нь  ингээд нэгмөсөн янзалъя гэж байгаа юм байна лээ. Тэгээд би хэлэлцэх эсэхийг нь дэмжиж байгаа юм. 
 
Тэгэхдээ энэ дээр би нэг татаж аваад янзал гээд байгаа нь хэд хэдэн үндэслэлүүд байсан юм аа. Одоо бид нар өөрсдөө л янзалж таарахаас. Жишээ нь байна шүү дээ. Манай энд энэ хуультай хамт заавал нөгөө тендерийн хуулиа бид нар өөрчлөх ёстой. Хамгийн хямдхан эмийг л авна гэдэг, тэр дундаа хамгийн хямдхан эм авдаг. Түрүүн Ё.Баатарбилэг гишүүн хэлээд байна шүү дээ. 
 
Тэгээд л хамгийн ядарснууд нь нөгөө нялх нойтон хүүхдүүд, нөгөө хэдэн өвгөчүүл нь хамгийн хямдхан эмээ хэрэглэдэг ямар ч нөлөө байдаггүй. Яагаад вэ? Яагаад гэвэл хямдхан юм чинь дандаа хуурамч. За наад зах нь л тендерийн хуулиа янзлах ёстой байгаа байхгүй юу. 
 
Хоёр дахь чухал асуудал бол энэ нэгдсэн худалдан авалтын асуудлыг оруулж ирээч ээ, энэ хуульдаа зохицуулаач ээ гэж шаардлага тавиад байгаа юм. Дотооддоо ч гадаадад байж одоо та нар бол энэ дотооддоо нэгдсэн худалдан авалт яриад байна шүү дээ. Зөв энэ чинь сайн үр дагавар авчирч байна. Мөнгө хэмнэгдэж байна, чанар сайжирч байна, гэхдээ бага байна. Өшөө гадаадаас орж ирж байгаа эмээ та нар нэгдсэн худалдан авалт хийх ёстой шүү дээ. Тэрийгээ энэ хуульдаа тусгаж өгөөч ээ. 
 
Энэ аягүй сонин юм байгаад байгаа байхгүй юу. Сая энэ Ц.Даваасүрэн гишүүн асуугаад байгаа юм, эсвэл аймаар үнэтэй, эсвэл аягүй хямдхан аль нь юм бэ гээд аль аль нь байгаа байгаа байхгүй юу. Жишээ нь Монгол Улсад өнөөдөр байна шүү дээ. 40 эмийн үйлдвэр байна гэж байгаа юм. Дөрөвхөн нь олон улсын, олон улсын ч биш үндэсний стандарт буюу тэр GMP[Good Manufacturing Practices]-ийн шаардлагыг хангасан гэж байгаа юм. Дөрөвхөн нь.
 
Тэр нь тэгээд нөгөө олон улсын стандартынхаа шаардлагыг хангачихсан юм уу гэхээр үгүй ээ, олон улсынхаа хангаагүй дотоодынхоо шаардлагыг хангачихсан гэж байгаа юм. 
 
Тэгээд за тэр үйлдвэрлэж байгаа эмүүд нь тэгээд дотоодынхоо шаардлагын дагуу гайгүй юм болов уу? Гэхлээр бас үгүй. Яагаад вэ? Яагаад гэвэл нөгөө pharmacopoeia гээд нөгөө эмд тавьж байгаа шаардлага нь бас олон улсынх биш дотоодынх. Тэгээд л нөгөө олон дотоодын үйлдвэрийнхээ, дотоодын импортлогчдынхоо лоббид давтагдаад л стандартаа доошлуулаад л байдаг янз янзын худлаа стандарт хийсээр байгаад та нар өнөөдөр монголчуудыг манай яг эрүүл мэндийн салбарынхан энэ эм эмийн зохицуулалтынханд дандаа хуурамч эмээр дотоодод үйлдвэрлэж байгаа юмнууд дээ шаардлага тавихгүй байсаар байгаад эм чинь үйлчилдэггүй. Та нар одоо гараад захын хүмүүсээс асуугаарай. Дотоодоос авч байгаа эм үйлчилж байна уу? Үйлчлэхгүй. Гадаадаас Германаас юм уу, Японоос ч юм уу хаанаас ч нэг гайгүй газраас эм авчраад уулаа, нөгөө юм нь үйлчлээд эдгэчихдэг. Би өөрийнхөө нүдээр харсан юмаа ярьж байна шүү энд.
 
Тэгээд хяналт ерөөсөө байдаг уу? Гэдэг асуудал яригдаж байгаа юм. За нэг агентлагтай болох юм байна гэж байгаа юм. Тэгээд агентлагтай болохлоор чанарын асуудал яригдана аа. Чанар дотор чинь дахиад энэ нөгөө саяын тэр эмийн үйлдвэрүүдэд тавьж байгаа GMP-гийн стандарт. Зүгээр л гаднын стандартыг хуулаад авчхаач ээ. Яах гэж бид нар дотоодын GMP өөрсдөө зохиогоод байгаа юм бэ? 
 
Европын Холбоо, Япон хоёр яаж бодсон гэсэн бид нараас илүү лабораторитой, эрдэм шинжилгээтэй, хүмүүсээ илүү хамгаалж байгаа, дотоодын лобби давтагдаагүй байгаа тэд нар чинь. Дэлхий даяараа тэдний стандартыг хэрэглээд байна шүү дээ. Би эртээд Байнгын хороон дээр нэг жишээ хэлж байсан шүү дээ. Тийм ээ. Шинэ Зеланд бол ерөөсөө шууд Австрали, Европын Холбооны стандартыг хүлээн зөвшөөрчхөж байгаа байхгүй юу. Тэгэхлээр Шинэ Зеланд…/минут дуусав/
 
Г.Занданшатар: Ц.Мөнх-Оргил гишүүн нэмэлт 1 минут. 
 
Ц.Мөнх-Оргил: Тэгэхлээр Шинэ Зеланд чинь тэр стандарт тогтоох гэж тэрийгээ баталгаажуулах гэж зардал мөнгө гаргахгүй байна шүү дээ. 
 
Европын Холбоо үнэхээр зөв стандарт тавьж байна уу, үгүй юу гэдгээ шалгалаа тэгдэг юм байна аа. Эднийх үнэхээр дэлхийд хамгийн чухал нь юм байна аа. Япон хамгийн мундаг нь юм байна. Тэрийгээ л хүлээн зөвшөөрчих л дөө. Тэр GMP-г нь хүлээн зөвшөөрөх pharmacopoeia-г нь хүлээн зөвшөөрчих. Тэгээд л хэрэглээд явж байна л даа. Шинэ юм битгий зохиогоод байгаач ээ. 
 
Тэр олон улсын нэгдсэн худалдан авалт гэж бид нар нэг юм яриад байгаа шүү дээ. Single purchase хийгээч ээ гээд. Үүнийг энэ хуульдаа заавал тусгах хэрэгтэй. Шинэ Зеланд туршлагыг Та нар зүгээр хуулаад л авчих л даа. Шинэ Зеланд чинь тэгж байгаа шүү дээ. За энэ жил тэдэн ширхэг яг ийм эм авах юм байна аа. Дэлхийд тендер зарлалаа. Дэлхийн гурав дөрөвхөн том компани орж ирлээ. Үнээ 50 хувиар буурууллаа. Чанартай юм орж ирлээ. 
 
Манай дотоодын нийлүүлэгч нар нөгөө компаниасаа очоод Засгийн газрын та нарын тохирсон үнээр юмаа оруулж ирээд иргэддээ зарлаа. Тэр дээр бол үнийн хяналт тавьж болно. Тэр дээр чанарын хяналт тавьж болно. 
 
Түүнээс биш хэн дуртай нь хаанаас ч хамаагүй оруулаад ирчихсэн…/минут дуусав/
 
Г.Занданшатар: Хэн хариулах вэ? 83. 
 
Р.Оюунханд: Гишүүний асуултад хариулъя. Тийм болохоор бид тантай санал нэг байгаа. 
 
Юу гэхээр, аа агентлагийн асуудлыг энэ хуульд 2020 оны 8 сард сард орсон Эм, эмнэлгийн хэрэгслийн тухай хуулийн өөрчлөлттэйгөө уялдуулж засаж өөрчлөлтөө хийгээд явна. Ингэснээрээ хууль дээр саланги зохицуулагдаж байгаа мэргэжлийн хяналтын зохицуулалтын байгууллага дээр хийгдэх хяналт, мөн төрийн төв байгууллага дээр хийгдэх хяналтууд үүнтэйгээ уялдаад, засаглаад хуульдаа тусгах бүрэн бололцоотой байгаа. 
 
Хоёр дахь асуудал болж байгаа нэгдсэн худалдан авалтын асуудал байгаа. Энэ асуудал дээр үнэхээрийн Тендерийн хуульд өөрчлөлтийг оруулахгүйгээр бид энэ нэгдсэн худалдан авалтын асуудал дээр өөрчлөлт шинэчлэлийг бүрэн хийх үнэндээ бололцоогүй. 
 
Учир нь юу вэ гэхээр Тендерийн тухай хууль дээр үндэсний үйлдвэрлэгчийн үйлдвэрлэсэн бүтээгдэхүүнийг давуу эрхтэйгээр худалдан авна гэдэг үг бол хуульдаа заагдчихсан байдаг. Тэр дотор эм орчихсон байдаг. 
 
Тийм учраас өнөөдөр яагаад үндэсний үйлдвэрлэл хийж байгаа эмүүд маань тендер зарлагдахад бид гадаадын ямар ч сайн чанарын, үнэ боломжийн байсан ч тэр эмийг худалдан авах бололцоо Тендерийн хуулиар байхгүй байгаа. Тийм учраас энэ Тендерийн хуулийг өөрчлөлт оруулах шаардлагатай гэдэгтэй бид санал нэг байгаа юм. 
 
GMP гэдэг энэ ойлголт Монгол Улсын эмийн үйлдвэрлэлд байгаагүй. Энэ асуудлыг хуульчлан оруулж ирж асуудлыг нь журамлаж 2015 оноос энэ зохистой хэрэглээний дадлыг хэрэгжүүлэх ёстой гээд үндсэн 9 дадлыг бий болгох асуудлыг бид яригдаж байгаа. 
 
Тийм утгаараа одоо байж байгаа үйлдвэрүүд дотроос 7 үйлдвэр маань энэ GMP-гийн шаардлагыг хангасан. Энэ GMP-гийн шаардлага нь олон улсад тавигддаг шаардлагыг бид яг тэр чигээр нь тавьж байгаа. Үүнийг монголчилж өөрчлөөгүй. Тийм учраас л манай энэ 40 гаруй, одоо байгаа 59 үйлдвэрүүд үнэндээ бүгдээрээ хангаж чадахгүй явж байгаа. Үүнийг бид хуульчилж оруулж өгч байгаа. 
 
Нэгэнт байгуулагдчихсан байгууллагууд маань чанарыг өөрсдийнхөө үйлдвэрлэлээсээ эхэлж хянахын тулд үүнийг заавал хангана гэдгийг хуульдаа оруулж өгч шаардлагыг хангуулахаар тавьж өгч байгаа. 
 
Дараагийн асуудал энэ чанарыг хянах асуудал дээр, агентлаг дээр энэ худалдан авалт руугаа оруулж өгч байгаа. Үнэхээрийн худалдан авалтын тухай хуулиар бид олон улсын нэгдсэн тендерийг залах боломжгүй, ганцхан эрүүл мэнд, Эм, эмнэлгийн хэрэгслийн тухай хууль дээр Засгийн газраас жагсаалтыг нь баталсан онцгой эм олон улсын байгууллагаас нийлүүлэгдэж байгаа тохиолдолд бид нэгдсэн худалдан авах бололцоо маань нээлттэй байгаа юм. 
 
Тэгэхээр энэ асуудлыг өргөжүүлээд хуульдаа тусгаад явбал үнэхээрийн энэ эм, эмнэлгийн хэрэгслийн үнийн зохицуулалтыг хийхэд том эргэлтийг хийсэн шинэчлэл болж чадна гэж харж байгаа. 
 
Г.Занданшатар: Ц.Мөнх-Оргил гишүүн 1 минут тодруулъя. 
 
Ц.Мөнх-Оргил: Баярлалаа. Үгүй ээ. Харин та нар яг ингэж ярьсаар байгаад л энэ юмыг чинь арван хэдэн жил хийхгүй хаяад байгаа байхгүй юу. 
 
Янзлаад оруулаад ирээч ээ гэхлээр өө тийм ээ. Хуульдаа өөрчлөлт оруулах хэрэгтэй. Хуульд өөрчлөлт оруулахаас нааш бид үүнийг хийж чадахгүй. Хуульдаа өөрчлөлт оруулахаас нааш бид хямдхан дотоодын үйлдвэрлэлийнхээ эмийг авна. Тэр нь хамгийн хямдхан байх ёстой. Тэр нь чанар муу байсан ч гэсэн бид авах ёстой гээд л. 
 
Тэрийгээ тэгээд үүнтэйгээ нийлүүлээд янзлаад оруулаад ирээч ээ гэхээр оруулж ирэхгүй. Янзлаад оруулаад ирээч ээ гэхээр оруулж ирэхгүй мөртөө өө хуультай юм гээд суугаад байгаа юм. 
 
Тэр олон улсын нэгдсэн худалдан авалтаа та нар янзлаад оруулаад ирээч дээ. Яахлаараа заавал гарцаагүй шаардлагатай эмийг олон улсын тендер худалдаагаар авч байдаг юм бэ? Бусад эмээ ч гэсэн ав л даа. 
 
Хамгийн гол нь тэр дотоодын хэдэн үйлдвэр чинь орлоготой байх нь гол биш ээ. Энэ 3.3 сая монголчууд чинь чанартай эм уух ёстой болчхоод байна шүү дээ. Чанартай бололцоотой үнэтэй. Түүнээс биш хямдхан чанаргүй эм уух хэрэггүй. 
 
Г.Занданшатар: 83. Хариулъя. 
 
Р.Оюунханд: Гишүүний асуултад хариулъя. Тийм ээ. Бид 2012-2016 оны парламентад өргөн барьсан Эм, эмнэлгийн хэрэгслийн тухай хуульд энэ асуудлыг яг цэгцлээд агентлагтай болгоод оруулж ирсэн. Агентлаг энэ бүх үйл ажиллагаагаа хийх зохицуулалттайгаар оруулсан боловч энэ маань дэмжигдээгүй. 
 
Нэгэнт 2016 онд дэмжигдээгүй учраас энэ хууль маань нь дахиад 2 жил хойшилж өргөн баригдах асуудал яригдсан. Ингээд 2019 оны 5 сард энэ хуулийг оруулж ирэхэд агентлагийн асуудлыг өмнөх хуулиар дэмжигдээгүй учраас бид төрийн байгууллагын зохицуулалттайгаар оруулж ирж байгаа учраас энэ яг агентлагийн хяналтын асуудал энэ хуульд тусгагдаж чадаагүй байгаа юм. Тийм. Харин тийм. Яг тэрийг хэлж байна. 
 
Энэ хууль харин агентлагийн асуудлын эрх үүрэг маань зохицуулагдаж орж ирж чадаагүй учраас тендерийн асуудал. Бид оруулсан юм. Хэлэлцүүлгийн явц дээр Сангийн яаман дээрээс хасагдсан 3 заалтын нэг маань энэ байгаа. 
 
Г.Занданшатар: Үнэн зөв хариулахгүй, худлаа мэдээлэх юм уу, парламентад хүндэтгэлгүй хандвал хуулийн хариуцлага хүлээнэ гэсэн Их Хурлын тухай хуулийн заалт байгаа шүү. 
 
Л.Мөнхбаатар гишүүн. Ц.Мөнх-Оргил гишүүнд яг тодорхой хариултуудыг нь яг үндэслэлүүдтэй нь гаргаж өгөөрэй. Эмийн аюулгүй байдал чинь хүний аюулгүй байдал, үндэсний аюулгүй байдлын ч асуудал болж байгаа шүү. 
 
Одоо Лхагвын Мөнхбаатар гишүүн асуултаа асууна. 
 
Л.Мөнхбаатар: Хуулийн төсөлд бас тодорхойгүй хэд хэдэн асуудал байна. 
 
Энэ эмийн тухай хууль 1998 онд батлагдсан. Үүнээс хойш 20-иод жил болж байгаа. Энэ хуулийг шинэчлэн найруулах нь зүйтэй байх. 
 
Гэхдээ энд Эмийн тухай хууль гэж байгаа. Сүүлд нь Эм, эмнэлгийн хэрэгслийн тухай хууль гэж 2006 онд гарсан. Одоо ингээд Эм, эмнэлгийн хэрэглэгдэхүүний тухай хууль гээд байж байгаа юм. Энэ эмнэлгийн хэрэгсэл, эмнэлгийн хэрэглэгдэхүүн хоёрын хооронд ойлголтын ямар зөрүү байгаа юм бол. Нэр томьёоны хувьд ямар зөрүү байгаа юм бол? 
 
Энэ хуулийн танилцуулгад бичсэнээр эм, эмнэлгийн хэрэгсэл. Дээр нь биологийн идэвхт бүтээгдэхүүнийг оруулаад ингэж нэрлээд явж байгаа гэсэн ийм тайлбар байх шиг байна. Тэгээд үүнтэй холбоотой бас энэ нэр томьёогоо бас нэг жигд болгох шаардлага байх шиг байна. 
 
Хоёрдугаарт, энэ эмийн агентлагтай болох асуудлыг оруулж ирсэн. Үүнийг дэмжиж байгаа. Хуучин ч бас энэ эрүүл мэндийн хяналтын агентлагтай байсан шүү дээ. Цэндээхүү дарга гээд доктор байсан санагдаж байна. Бид Хууль зүйн яаманд байхдаа их олонтоо хамтарч ажилладаг байсан. Тэр татан буугдаад мэргэжлийн хяналт энэ асуудлыг хариуцдаг болсон. 
 
Энэ эмийн агентлагийн хариуцах 19 чиг үүрэг гээд байна. Энэ дотор энэ хууль тогтоомжийн биелэлтэд нь хяналт тавих, мөрдүүлэх асуудал маань хяналтыг нь энэ эмийн агентлаг хэрэгжүүлэх юм байна гэж ойлгож байгаа. 
 
Гэтэл төрийн хяналт шалгалтын хуулиараа мэргэжлийн хяналтын байгууллага эмийн хяналтын чинь, энэ эм, эмнэлгийн хэрэгсэл дээр тавигдах хяналтын асуудлыг бас давхар хариуцаж байгаа. 
 
Тэгэхээр эмийн сан, эмийн үйлдвэрлэгч нартаа тавих хяналт чинь давхардаж байгаа юм биш үү? Хоёр хяналттай болох гээд байна шүү дээ. 
 
Тэгэхээр төрийн хяналт шалгалтын хуулиас энэ заалтаа дагаж бүртгэх хуулиараа авахгүй бол хоёр давхардсан үйл ажиллагаа болж үйлдвэрлэгч нар, энэ байгууллагуудад хүндрэл учруулна. Хүндрэл учруулна. Харин ч бүр их төвөгтэй болох нь байна шүү дээ. Тэгээд энэ асуудлыг энэ хуулиараа нэг мөр болгож ойлгомжтой болгох шаардлагатай байна гэдгийг хэлье. 
 
Хоёрдугаарт, энэ байгууллагын санхүүжилт нь улсын төсөв, үйл ажиллагааны болон үйлчилгээний хураамж, бусад эх үүсвэрээс бүрдэнэ гээд заачихсан. Энэ одоо яг ямар статустай байгууллага байна? 
 
Одоо чиг үүргийг нь үзэхээр Засгийн газрын агентлаг байгаад байдаг. Тийм ээ. Агентлагийн чиг үүрэгтэй байгаад байдаг. Гэтэл энэ санхүүжилтүүдийг нь харахаар үйлчилгээний хураамжаасаа санхүүжээд явна гэх юм бол Төрийн болон орон нутгийн өмчийн тухай хуулиар аж ахуйн тооцоотой улсын үйлдвэрийн газар гэдэг шиг ийм ойлголт байгаад байна. Энэ ойлголтыг нэг талд нь гаргаж тодорхой болгох шаардлага байна. 
 
Ингэхгүй бол нэмэлт орлого гэдгээ дагаад бас тодорхой энэ бусад чиг үүргүүдээ орхигдуулах, орлогын хойноос хөөцөлдөх. Үүнтэй холбоотой сөрөг зүйлүүд олонтоо гарах ийм магадлал бас байх шиг байна гэж бодож байна. 
 
Гуравдугаарт, лабораторийн асуудал байгаа юм. Эмийн чанар, аюулгүй байдал тавих лабораторийн асуудал. Энд мэдээж лабораторийн асуудал туссан байна лээ. Төслөөс үзэж харсан. Чанарын лабораторийн асуудал байх шиг байна. 
 
Энэ хувийн итгэмжлэгдсэн лабораториуд бас энэ үйлдвэрүүд чинь бүгд лабораторитой шүү дээ. Итгэмжлэгдсэн лабораторитой. Үүнийгээ хийнэ. Үүнийг нь энэ агентлаг өөрөө лавлагаа лаборатори буюу депресс ч гэж ярьдаг. 
 
Энэ хувийн итгэмжлэгдсэн лабораториудын хийсэн шинжилгээг нь баталгаажуулах асуудлаа хийх лабораторийн асуудал хууль дээр туссан уу? Үүнийгээ та нар хэрхэн яаж хийхийг төлөвлөж байгаа вэ? Төлөвлөж байгаа вэ? Энэ чухал шүү дээ. 
 
Тэгэхгүй бол хувийн эмийн үйлдвэрүүд өөрийнхөө лабораторийг хамгийн сайн чанартай гээд гаргаад ирэх байх. Тэрийг нь давхар баталгаажуулдаг лавлагаа лабораторийнхоо асуудлыг Та бүхэн хэрхэн яаж хуульдаа тусгасан юм? Хэрхэн яаж шийдвэрлэхээр төлөвлөж байгаа вэ гэдгийг асууя гэж бодож байна. 
 
Ер нь цаашдаа үндэсний лавлагааны том лабораторитой болох шаардлага байгаа. Хэдийгээр гадаад улсад хийсэн эм, эмийн бүтээгдэхүүнийг баталгаажуулах шаардлага амаргүй нь мэдээж. Гэхдээ цаашдаа үндэсний лабораторитой болж байж үүнийгээ өөрсдөө монголчууд бас баталгаажуулдаг болох ёстой гэж бодож байгаа. 
 
Дөрөвдүгээрт нь, энэ эмийн зар сурталчилгааны асуудлыг ер нь хэрхэн хянах вэ? Эмийн зар сурталчилгаа. Би эмийн талаар үнэн зөв мэдээлэл өгөх ёстой. 
 
Г.Занданшатар: Л.Мөнхбаатар гишүүн 1 минут. 
 
Л.Мөнхбаатар: Тэгэхээр хуулийн төсөлд ямар эм дээр сурталчилгаа явуулахгүй байх юм. Ямар эм дээр сурталчилгаа байж болох юм. Үнэн зөв ямар мэдээлэл явах юм гээд энэ асуудлуудыг зохицуулах ёстой. 
 
Энэ дотор бас би нэг заалтыг нь сая уншаад ойлгосонгүй л дээ. Хуулийн төслийг үзэхээр. Эм, эмнэлгийн хэрэглэгдэхүүн, эрүүл мэндийн бүтээгдэхүүний мэдээлэл, зар сурталчилгааны агуулгад эмийн хяналтын байгууллага хянаж, мэдээллийн сувгийн хэлбэр давтамжийг зааж, нэг жил хүртэл хугацаагаар зөвшөөрөл олгоно гэж байгаа юм. 
 
Энэ ямар сувгийн юм, ямар давтамжийг хэн заах юм? Нэг жил хүртэл хугацаагаар зөвшөөрөл олгоно гээд. Ингээд уншигдахгүй юм 16.7 дээр нэг заалт байгаад байна. Энэ ер нь ямар агуулгатай заалттай юм бэ гэдгийг нэг тайлбарлаж өгмөөр байна. 
 
Ер нь хэн хэнд хамаарсан заалт юм бэ энэ чинь. Тийм ээ. Энэ их ойлгомжгүй байгаад байгаа юм. 
 
Ингээд энэ эмийн зар сурталчилгааны асуудал дээр ер нь ямархуу бодлого баримтлахаар, ямар концепцтой орж ирсэн. Энэ талаар бас мэдээлэл өгөөч ээ гэдгийг хэлье. Ийм мэтийн асуултууд байна. 
 
Г.Занданшатар: Т.Мөнхсайхан сайд хариулъя. 85. 
 
Т.Мөнхсайхан: Гишүүний асуултад хариулъя. 
 
Нэр томьёоны хувьд өмнө нь “эм, эмнэлгийн хэрэгсэл” гэхээр эмнэлгийн тоног төхөөрөмжүүд ордоггүй байсан. Тэгээд “эм, эмнэлгийн хэрэглэгдэхүүн” гэхээр эмнэлгийн тоног төхөөрөмжүүд орж байгаа. 
 
Тэгэхээр бидний хувьд яаж хяналт тавих вэ, эмчилгээ, үйлчилгээнд хэрэглэгддэг тоног төхөөрөмжүүд маань стандартын шаардлага хангаж байна уу гэдэгт хяналт тавих тийм тодорхой хууль байхгүй байсан. Тийм учраас хуульд давхар “эм, эмнэлгийн тоног төхөөрөмж” гэсэн заалт оруулж, нэрийн хувьд “эм, эмнэлгийн хэрэглэгдэхүүн” гэж өөрчлөгдөж байгаа. 
 
Мэргэжлийн хяналтын үйл ажиллагааг бид агентлаг рүүгээ шилжүүлэн авах. Одоо энэ давхардсан давхар давхар хяналт хувийн хэвшлүүдэд ингэж чирэгдэл учруулдаг асуудлыг дахиж нэмэгдүүлэхгүй гэдэг ийм байр суурьтай байгаа. 
 
Энэ авдаг төлбөрийн хувьд ер нь эм, эмнэлгийн хэрэгсэл, шинээр эм бүртгүүлэхэд бүртгэлийн хураамж төлдөг. Одоо ч төлж байгаа. Энэ нь хуучин хэлбэрээрээ явах, ямар нэгэн байдлаар олон эм бүртгүүлж авах, төлбөрийн хэмжээ нэмэгдэх гэсэн ойлголт энэ дээр байхгүй байгаа. 
 
Лабораторийн хувьд мэргэжлийн хяналт дээр эмийн лаборатори гэж байгаа. Энэ лабораторийг агентлагийнхаа дэргэд авчирч үүнийхээ хүчин чадлыг нэмэгдүүлэх, хил гаалиар орж ирж байгаа, шинээр бүртгэгдэж байгаа, бүх эмнэлгүүдэд чанарын шаардлагыг нь үздэг өндөр хүчин чадлын лабораторийг бий болгохгүйгээр бид энэ эм дээр гүйцэд 100 хувь хяналтаа тавьж чадахгүй юм гэж үзэж байгаа. 
 
Г.Занданшатар: Нэмж хариулах юм уу? Хэн нь хариулах юм? 83. Хоёр хүн өргөөд байна. 83. 
 
Р.Оюунханд: Баярлалаа. Гишүүний асуултад хариулъя. 
 
Тэгэхээр энэ хууль дээр оруулж байсан нь маш том өөрчлөлт бол энэ “эм, эмнэлгийн хэрэглэгдэхүүний зохистой хэрэглээ” бөгөөд түүн дотроо эм, эмнэлгийн хэрэглэгдэхүүнийг эрүүл мэндийн бүтээгдэхүүний зах зээлд таниулах үйл ажиллагаа гэдгийг оруулж ирсэн байгаа. 
 
Өмнө нь эм, эмнэлгийн хэрэглэгдэхүүний хэрэгслийн зар сурталчилгааны асуудал бол зар сурталчилгааны хуулийнхаа дагуу явж байсан бол бид энд зөвхөн зар сурталчилгаа биш. Энэ нь зах зээлд хэрхэн таниулах вэ, эмнэлгийн мэргэжилтэнд хэрхэн таниулах вэ, нийт хүн амд хэрхэн яаж таниулах вэ гэдэг асуудлыг энд хуульчилж оруулж ирж өгч байгаа. 
 
Тэгээд зар сурталчилгааны саяын асууж байгаа зөвшөөрлийг олгох гэдэг асуудал дээр аливаа зар сурталчилгаа бол энэ хуульчлагдаж байгаа мэдээллийнхээ хүрээнд агуулга нь ямар байх вэ гэдэг асуудлыг одоо манай Эрүүл мэндийн хөгжлийн төвийн Эмийн алба олгож явдаг. 
 
Энэ олгож байгааг нь хэрхэн яаж сурталчилж зар сурталчилгаа явуулж байна вэ гэдэг нь 4 байгууллага одоо хянаж байгаа байхгүй юу. Шударга өрсөлдөөн, Эрүүл мэндийн хөгжил, Мэргэжлийн хяналтын ерөнхий газар гээд. 
 
Тэгвэл энэ асуудлыг бид нэгтгээд эмийн зохистой байгуулалт нь өөрөө тухайн агуулгыг өгдөг. Хэдэн удаа яаж явуулах вэ, хэрхэн явагдаж байгаагаа эргээд хянадаг байх энэ тогтолцоог нь бүрдүүлж оруулахаар энд зааж оруулж өгсөн байгаа. 
 
Г.Занданшатар: 1 минут нэмсэн л дээ. Л.Мөнхбаатар гишүүн 1 минут. 
 
Л.Мөнхбаатар: Т.Мөнхсайхан сайдын хариултыг сонслоо. 
 
Би хэлээд байгаа нь эмийн хяналтын асуудалдаа, чанар, аюулгүй байдалд тавих хяналтаа агентлаг байгуулаад энэ дээ шилжүүлж байгаа гэсэн. Танайхыг би дэмжээд байгаа юм. Зүйтэй. Энэ бол мэргэжлийн байгууллагадаа байгаад, Эрүүл мэндийн яамны харьяа, эрхлэх асуудал дотроо байгаад ингээд явах нь зүйтэй гэж үзэж би дэмжээд байгаа юм. 
 
Гэхдээ зүйл, заалт маань дагасан хуулиуд дотор чинь орж ирээгүй байна. Одоо Төрийн хяналт, шалгалтын хууль дээр чинь байгаа шүү дээ. Мэргэжлийн хяналтын байгууллага зах зээл дэх эм, бусад бүтээгдэхүүний чанар, аюулгүй байдалд хяналт тавих, экспорт, импортын хяналт тавих, эм үйлдвэрлэх, ханган нийлүүлэх байгууллагын зохистой дадлын хэрэгсэлд нь хяналт тавих гэх мэт оролцоотой байхаар заачхаад байгаа юм. 
 
Тэгэхээр заалтууд чинь Төрийн хяналт шалгалтын хуульдаа өөрчлөлт оруулаад, дагалдах хуулиар хасах ёстой байхгүй юу. Энэ мэргэжлийн хяналтын чиг үүргийг нь хасаад энэ дотроо оруулж ирэх ёстой байхгүй юу. Би тэгж ойлгоод байгаа. 
 
Төрийн хяналт, шалгалтын хуульдаа өөрчлөлт оруулах ёстой байсан юм биш үү. Дагасан хуулиуд байна шүү дээ. Энэ танай…/минут дуусав/
 
С.Одонтуяа: Хэн хариулах вэ? 87 дугаар микрофон. 
 
П.Цэцгээ: Эм, эмнэлгийн хэрэглэгдэхүүний тухай хуулийг боловсруулах явцад дагалдан гарахаар Төрийн хяналт шалгалтын хуульд нэг нэмэлт, өөрчлөлт явж байгаад агентлаг байхгүй гэдэг, шинээр бүтэц бий болгохгүй гэдэг агуулгаараа тэр хуулийн заалт нь хасагдаад явсан. 
 
Тэгээд одоо тэр заалтыг оруулах боломжтой. 
 
С.Одонтуяа: 83 дугаар микрофон нэмж хариулъя. 
 
Р.Оюунханд: Тэгэхээр хүчин төгөлдөр хэрэгжиж байгаа хуульд яг мэргэжлийн хяналтын байгууллагын чиг үүрэг гэж байдаггүй. 
 
Бид энэ чиг үүргийг нь нөгөө хяналтын байгууллага байхгүй байх байсан учраас хуульдаа нэмж томьёолж оруулж ирсэн. Чиг үүрэгтэй болгож. 
 
Тэгэхээр нэгэнт 2020 оны 8 сарын хуулийн өөрчлөлтөөр манайх хяналт, зохицуулалтын байгууллагатай болж байгаа учраас одоо энэ хуулийг хэлэлцэх явцад өөрчлөлт орохдоо мэргэжлийн хяналт дээр тавигдсан үүргүүд маань манай эм хяналтынхаа зохицуулалт руугаа орчихоор бусад хууль нь дагалдаж өөрчлөлт орох шаардлага гарахгүй. Ийм байгаа. 
 
Тэр тэр болохоор нөгөө давхар хөндлөнгийн хяналтынхаа утгаар аваад явчихна. Манайх дотоод үйл ажиллагааныхаа зохицуулалтаа бол эндээ аваад явчихна.
 
С.Одонтуяа: Буланы Бэйсен гишүүн асууя. 
 
Б.Бэйсен: Энэ Эм, эмнэлгийн хэрэглэгдэхүүний тухай хуулийн шинэчилсэн найруулга дэмжиж байгаа. 
 
Гэхдээ энэ хэд хэдэн асуудал байна. Энэ эмийн тендерийн асуудал байна. Тендер зарладаг, тэгээд тендерийн эм ханган нийлүүлэх байгууллагууд эмийн тендер аваад л, тэгээд л дахиж хангалтын асуудал дээр жилийн эхэнд ч юм уу тэгээд бөөнд нь хүргээд хаячихдаг. Тээвэрлэлтийн асуудал муу. Зарим юунууд дээр. 
 
Нөгөө талаар тендер дээр чинь бас чанаргүй эмүүд их орж ирж байгаа. Би одоо яг жинхэнэ орон нутагт чинь жинхэнэ клиникт ажиллаж байгаа хүний хувьд хэлэхэд. Энэ дээр нэлээн анхаараад яахгүй бол асуудлууд байгаа. 
 
Нөгөө талаар энэ хуульд эмийн чанар, аюулгүй байдал, хангалт, түгээлт, хадгалалт, тэврэлтийн асуудлыг нарийн тусгаж өгөхгүй бол бас болохгүй асуудлууд байгаа. Ялангуяа хөдөө сум, багийн түвшинд аптекийн асуудал байгаа. Үүнийг хангахгүйгээр төсвийг нь нэмлээ гээд төсвийг хэчнээн ч нэмээд, үүнийг цаашид үйл ажиллагаа, чиглэлийг нь баталж нарийвчил хэн хяналт тавих вэ? 
 
Жишээлбэл, мэргэжлийн хяналтын алба уу? Аль эсвэл одоо ингээд агентлаг байгуулагдаж байгаа. Түүнээс Эрүүл мэндийн яам юм уу? Эрүүл мэндийн газар уу? Энэ хяналтыг нь хийх газар. Үүнийг нарийвчлан тогтоож өгөхгүй бол мөн адилхан урьдынхаа хэвээр байна. Ялангуяа тэр сум, багийн эм хадгалах нөхцөлийг эмийн хангалтыг асуудлыг сайжруулаад багийн эмч нарыг эм, зарим ампултай эм хадгалах хөргөгчтэй болгох асуудлыг бас энд тусгаж өгөхгүй бол бодит байдал дээр сум, багийн түвшинд эмнэлгийн анхан шатны тусламж, үйлчилгээгээ, эмийн хангалтын асуудал тун бага муу байгаа. Энэ дээр анхаарах шаардлагатай байгааг хэлмээр байна. 
 
Нөгөө талаар зарим тендер дээр нэн шаардлагатай юмнууд байгаа. Жишээлбэл, өнгөрсөн жил бид клиник дээр ажиллаж байсан. Гэтэл унтуулгын булчин сулруулах бодисуудыг өнгөрсөн жил бас дутагдалтай. Заримдаа байхгүй болчихдог. Хөдөөгийн нөхцөлд. Яасан бэ. Ирэхгүй байна, Тендер нь яасан. Эрүүл мэндийн яамны харьяаны хүн авсан. Орж ирэхгүй байна гэх шиг. Тийм учраас энэ дээр нэлээн анхаарахгүй бол болохгүй асуудлууд байгаа юм. 
 
Нөгөө талаар эмийн тендер дээр дэлхийн pharmacopoeia-гаар батлагдаагүй эмүүд их орж ирж байна. Энэ асуудлаар анхаараад баталгаатай эмүүдийг оруулж ирэх нь маш чухал байгаа. 
 
Нөгөө талаар аймгууд дээр шингэний үйлдвэрүүд байгаа. Хүчил төрөгчийн үйлдвэр байна. Тийм юм байгуулах талын асуудал тавихгүй бол зарим нэн шаардлагатай шингэний эмүүд байна. Энэ нэг үйлдвэрлэх асуудлыг бүсийн хэмжээнд ч юм уу, аймгийн хэмжээнд шийдэх талаар яамны хэмжээнд баримталж байгаа бодлого байна уу? Энэ талаар асуух гэсэн юм. 
 
Анхаарал тавьсанд баярлалаа. 
 
С.Одонтуяа: Хэн хариулах вэ? 83 дугаар микрофон. 
 
Р.Оюунханд: Баярлалаа. Асуултад хариулъя. 
 
Тэгэхээр тендерийн асуудалтай холбоотой асуудалд бид чанарыг сайжруулах чиглэлээр 2017 оноос эхлээд Азийн хөгжлийн банкны дэмжлэгтэйгээр анх эхлүүлсэн энэ ерөнхий тендерийн асуудал, нэгдсэн тендерийн асуудал руу анхаарал тавьж ажиллаж эхэлсэн. 
 
Үүнийхээ үр дүнд бид өнөөгийн байдлаар нийтдээ 52 нэр төрлийн эм, 3 хэрэгслийг худалдан авалтаар хийж, тэрбум хүртэлх төгрөгийн эмийн үнийн хөнгөлөлтийг үзүүлж байгаа. Цаашдаа нэр төрлийг олшруулах, хамрах хүрээг нэмэгдүүлэх асуудал маань хийгдээд явах юм. 
 
Хоёр дахь асуудал дээр хүчилтөрөгчийн болон шингэний үйлдвэрийн асуудлуудыг барих асуудлыг ярьж байна. Тэгэхлээр эмийн үйлдвэрүүдийн асуудлыг үндсэндээ хувийн хэвшлийн эрүүл мэндийн байгууллагуудын оруулж ирж байгаа санал хэрэгцээний үнэлгээнд үндэслэж зөвшөөрөл олгож баригдах асуудал яригдаж байгаа. 
 
Харин хүчилтөрөгчийн асуудлыг бид 2016 оноос эхлэн бүс, аймгуудад барих ажлыг хийсэн. Одоо 4 газарт барьчихсан. Ирэх 4 жилийн хугацаанд үлдсэн аймгуудад барьж дуусгах төлөвлөгөөтэй ажиллаж байгаа. 
 
С.Одонтуяа: Б.Бейсен гишүүн тодруулъя. 
 
Б.Бейсен: Эмийн хяналт, шинжилгээний лаборатори. Түрүүн бас хэн гишүүн асуулаа. Урьд нь эмийн лабораторийн төв юу байсан. Шинжилгээний.  Үүнийг дахиж байгуулах уу? Одоо мэргэжлийн хяналтын албанд байх уу? Ийм том агентлаг байгуулчхаад шинжилгээний лабораторигүй гэж юм байхгүй байх. 
 
Нөгөө талаар энэ шинжилгээний лабораторитой байвал pharmacogenetics-ийн шинжилгээ хийдэг тийм лаборатори байгуулах уу? Ер нь. Одоо улсын хэмжээнд эмийн үйлдвэрүүд байна. Үүний шинжилгээний асуудал дээр ямар байр суурьтай байна? Та бүгд.
 
С.Одонтуяа: Р.Оюунханд тодруулах уу? 83 дугаар микрофон. 
 
Р.Оюунханд: Баярлалаа. 
 
Тэгэхээр эмийн хяналт шинжилгээний лаборатори Мэргэжлийн хяналтын ерөнхий газрын харьяанд ажиллаж байгаа. Энэ лаборатори манай эмийн хяналтын зохицуулалтын байгууллагын үндсэн харьяалалд орж үйл ажиллагаагаа явуулна. 
 
Тэгэхээр бид эмийнхээ бүтээх болон pharmacogenetics dynamic-ийн бүх асуудлуудаар нь тодорхой шинжилгээг үе шаттайгаар нэмэгдүүлж хийж явна гэсэн төлөвлөлт байгаа.
 
С.Одонтуяа: Б.Бейсен гишүүн тодруулах уу? Б.Бейсен гишүүн нэмэлт 1 минут. 
 
Б.Бейсен: Энэ 44 орон тоотой, 350, 360-аад сая төгрөгийн төсөвт тийм агентлаг байгуулчхаад өөрсдөө шинжилгээний лабораторигүй байна гэж ёстой болохгүй юм. 
 
Нэг Засгийн газар нь гарч ирчхээд урд яамны харьяанд байсан лабораторийг мэргэжлийн хяналтад өгчихсөн. Одоо тэгээд ийм асуудал байж байдаг. 
 
Тийм том агентлагтай байж яагаад шинжилгээний лабораторигүй байна гэж. Тэрийг уг нь байгуулах нь зөв байх гэж бодож байна. 
 
Pharmacogenetic-ийн шинжилгээ заавал хийх шаардлагатай. Энэ дээр. Эмийн үйлчилгээний.
 
С.Одонтуяа: Хэн хариулах вэ? Саяынх нэмэлт санал байсан. Тийм ээ. 
 
Батсүхийн Саранчимэг гишүүн асууя. 
 
Б.Саранчимэг: Баярлалаа. 
 
Тэгэхээр өнөөдөр Эм, эмнэлгийн хэрэгслийн тухай хуульд шинэчилсэн найруулга хийгээд Эм, эмнэлгийн хэрэглэгдэхүүний тухай хуулийн төсөл гэж нэрлэсэн ийм хуулийн төслийг бид хэлэлцэж байна. 
 
Тэгэхээр энэ хуулиараа бид эм болоод эмнэлгийн тоног төхөөрөмжүүдийн чанар, хангамж, зөв зохистой хэрэглээнүүдийг хангасан ийм ач холбогдолтой хуулийн төсөл гэж үзэж байгаа учраас дэмжиж байгаа юм. 
 
Тэгэхээр Дэлхийн эрүүл мэндийн байгууллага Монголд судалгаа хийсэн байдаг. 3 эмийн 1 нь чанаргүй. Бүр цаашилбал 5-аас 6 дахин илүү үнэтэй байна гэж. 
 
Тэгэхээр энэ олон асуудалтай байгаа зүйлүүдийг бид энэ хуулийнхаа төслөөр хэлэлцэж өөрчлөх ёстой. Тэгэхээр үүнийг Улсын Их Хурал дээр ажлын хэсэг гараад, бид нарын зарим гишүүдийн хэлээд байгаа зүйлүүдийг ажлын хэсэг дээрээ ингээд өөрчлөх бүрэн боломжтой. Тийм учраас ажлын хэсэгт би бас орж ажиллая гэсэн ийм саналтай байгаа. 
 
Нөгөөтэйгүүр хуулийн төсөлтэй холбогдуулаад, бас гишүүдтэй давхардуулахгүйгээр хамгийн чухал асуудал гэж үзэх хуулийн төслийн 3.1.10-т зааснаар эрүүл мэндийн бүтээгдэхүүний талаар асуух гэсэн юм. 
 
Тэгэхээр энэ нь өнөөдрийн бидний яриад байдаг “биологийн нэмэлт бүтээгдэхүүн”, “эрүүл мэндийн нэмэлт бүтээгдэхүүн” гэж ойлгож болох уу? Энэ тал дээр энэ хуулийн төсөл дээр яаж орж ирсэн бэ? 
 
Тэгэхээр хуучин хуулиараа өнөөдөр хүн өөртөө хэрэгтэй, эрүүл мэндээ урьдчилан сэргийлэх зорилгоор “эрүүл мэндийн бүтээгдэхүүн”, supplement гэж яриад байдаг шүү дээ. Витамин. Тийм бүтээгдэхүүнийг авах гээд ингэхэд. Онлайнаар захиалахаар. Европын болоод дэлхийн стандартыг хангачихсан. Зүгээр л аптекаар зарагддаг тэр витамин, эмийг авах гэхээр өнөөдөр нисэх дээр энэ чинь тусгай зөвшөөрөлгүй. Тусгай зөвшөөрөлтэй компаниудтай ярьж байж л ав гэсэн ийм сонин хуультай болчихсон. Тэгэхээр бид үүнийг зайлшгүй өөрчлөх ёстой. 
 
Өнөөдөр бид өөрөө мэдээд, тэрийг судалгаа гаргаад ингээд урьдчилан сэргийлэх зорилгоор энэ нэмэлт бүтээгдэхүүнүүдийг хэрэглэдэг шүү дээ. Тэгэхээр энэ хуулийн зохицуулалт энд яаж орж ирсэн бэ? 
 
Ер нь үүнийг эм биш гэж үзэж байгаа бол бид энэ дотроо. Нэгэнт эрүүл мэндийн эмийн талаар ярьж байгаа учраас тусдаа бүлэг болгоод оруулах боломжтой байгаа юм. Энэ тал дээр тодорхой хариулт өгнө үү? 
 
Жишээ нь, өнөөдөр Японоос гээд л миний мэддэг хүн сахарын өвчтэй.  Тэгээд өөртөө таарсан витаминыг оруулаад ирэх гэхээр л ингээд хураачих жишээтэй. Тэгэхээр ийм ийм зүйл бас байж болохгүй гэж хэлмээр байна. 
 
Нөгөө нэг зүйл бол мэдээж эмнэлгийн тоног төхөөрөмж. Эмнэлгийн тоног төхөөрөмж гэдэг бол одоо хамгийн чухал. Өнөөдөр бид энэ КОДИД-той болчихсон. Хүмүүс зарим нь ингээд л яваад л үзүүлдэг байсан. Үзүүлье гэхээр нөгөө хэдэн тэрбумаар авсан тоног төхөөрөмжүүд нь эвдэрчихсэн гээд.  Ийм тохиолдолтой би зөндөө таарч байсан. 
 
Тэгээд Баянзүрх дүүрэг гэхэд түрүүчийн парламентад сонгогдоод эрүүл мэндийн салбартай илүү их хамтарч ажилласан. Сүүлийн 20 жил гэхэд ямар ч тоног төхөөрөмж нь өөрчлөгдөөгүй байсан. Тэгээд энэ дээр багагүй санаачилга гаргасны үндсэн дээр тоног төхөөрөмжүүд өөрчлөгдсөн. 
 
Тэгэхдээ үүнийг цаашдаа бид зөв зохистой хэрэглэх баталгаат хугацаатай. Одоо бас нэг жилийн баталгаат хугацаатай явахгүй бол ингээд л нэг нөгөө төсөвт мөнгө суугаагүй гээд. Нөгөө тоног төхөөрөмжүүд нь эвдэрхий ингээд байгаад байдаг. Тэгэхээр энэ тал дээр, энэ тоног төхөөрөмжийн тал дээр чанар, баталгаат хугацаа энэ хуулийн төсөл дээр яаж орж ирсэн бэ? Энэ дээр бас нэг тайлбар авахыг хүсэж байна. 
 
Нөгөөтээгүүр өнөөдөр бас яг энэ хуулийг хэлэлцэж байгаатай холбогдуулаад бас сонгогчдоос санал орж ирж байна л даа. Тэгэхээр сүүлийн үед энэ нярайн шар, уналт…/минут дуусав/
 
С.Одонтуяа: Б.Саранчимэг гишүүн нэмэлт 1 минут.
 
Б.Саранчимэг: Баярлалаа. Тэгэхээр энэ нярайн шар, уналт таталт, аутизм, даунтай хүүхдүүд төрсний дараагаар, ингээд 24 цагийн дараа шууд вакцин нь хийчихдэг. 
 
Одоо жишээ нь Японд хоёр сар болсны дараа шинжилгээнүүд хийж байгаад хийдэг. Тэгэхээр ингээд шинжилгээнүүд хийхгүйгээр шууд хийчхээр бас хүүхдэдээ маш их сөрөг нөлөөтэй байдаг юм байна. Энэ тал дээр, вакцины тал дээр ямархуу бодлоготой оруулж ирж байгаа вэ гэдгийг асууж өгөөч гэснийг бас дамжуулж байна. Баярлалаа. 
 
С.Одонтуяа: Хэн хариулах вэ? Р.Оюунханд. 83 дугаар микрофон.
 
Р.Оюунханд: Гишүүний асуултад хариулъя. 
 
Тэгэхээр бид өмнө нь хуульд зохицуулагдаж байсан “биологийн идэвхт бүтээгдэхүүн” гэдэг агуулга байгаа. Тэгэхээр энэ маань зөвхөн Оросын Холбооны Улсад л “Биологически активные добавки” гэдэг нэрээр явж байдаг болохоос бусад нийт улс орон болон одоо манай бүсийн улс орнуудад “эрүүл мэндийн бүтээгдэхүүн” буюу “health products”, “health supplement” гэдэг энэ агуулгаар явдаг. Тэр утгаар нь бид олон улсынхаа жишиг, хэв шинжид уялдуулж энэ “эрүүл мэндийн бүтээгдэхүүн” гэдгийг тодорхойлж оруулсан. 
 
Энэ дээрээ “амин дэм, эрдэс бодис, тэжээлийн бодис агуулсан хүний бие махбодын хэвийн үйл ажиллагааг дэмжих тодорхой хэлбэрт оруулсан, зохих хэмжээгээр хэрэглэгдэх бүтээгдэхүүн”-ийг гэж тодорхойлж оруулж өгсөн байгаа. 
 
Тэгээд ийм бүтээгдэхүүнүүдийг бүртгэх бүртгэлийн асуудлыг улс орондоо үйлдвэрлэгдэж байгаа болон бусад орнууд бөөнөөр худалдаалах зорилгоор оруулж ирж байгаа тохиолдолд хэрхэн бүртгэх, жагсаалтад оруулах асуудлыг хуульд зохицуулсан байгаа. 
 
Сая Б.Саранчимэг гишүүний асуусан яг хувь хүний асуудалтай холбоотойгоор эм, эмнэлгийн хэрэглэгдэхүүн бүтээгдэхүүнийг хил гаалиар нэвтрүүлэх асуудалтай холбоотой 24 дүгээр зүйл буюу 24.3, 24.4 дээр хувь хүн өөрөө хэрэглэхээр оруулж ирж байгаа бүтээгдэхүүн, мөн эмчийн жороор бичсэн нэг курс эмчилгээний эмийг ямар нэгэн бүртгэлгүйгээр тухайн хүн хилээр оруулж ирэх боломжтой болгож зохицуулалтыг хийсэн байгаа. 
 
Гурав дахь асуудал дээр тоног төхөөрөмжийн баталгаат засвар, чанарын асуудлаар манай Н.Гэрэлт-Од дарга хариулъя.
 
С.Одонтуяа: 82 дугаар микрофон.
 
Н.Гэрэлт-Од: Эмнэлгийн тоног төхөөрөмжийн засвар үйлчилгээтэй холбоотой асуултад хариулъя. 
 
Хуулийн төсөл дээр эмнэлгийн хэрэглэгдэхүүн гээд эмнэлгийн нэг удаагийн хэрэгслээс MRI[magnetic resonance imaging], CT[computed tomography], Angiography хүртэл энэ бүхий л тоног төхөөрөмжүүдийг тодорхойлж өгсөн. 
 
Эмнэлгийн хэрэглэгдэхүүн дотроо “эмнэлгийн тоног төхөөрөмж”, “эмнэлгийн хэрэгсэл”, “эмнэлгийн тоног төхөөрөмжийн сэлбэг хэрэгсэл” гэсэн энэ тодорхойлолтуудыг нэмэлтээр оруулж өгсөн. 
 
Ингэснээрээ бид энэ тоног төхөөрөмжийн засвар үйлчилгээ, засвар үйлчилгээнд шаардагдах зардлыг шийдэх ийм боломжтой болж байгаа гэж үзэж байгаа. 
 
Ер нь 2017 оноос өмнө тоног төхөөрөмжийн засвар үйлчилгээний төсөв, нөгөө эм, эмнэлгийн хэрэгслийнхээ төсөв дээр шийдэгдэж явдаг байсан. 2018 оноос тусдаа төсөвтэй болж ирсэн байгаа. 2018 онд 2.4 тэрбум, 2019 онд 2.6 тэрбум тавигдсан. 2021 онд 5.4 тэрбум байхаар бид саналаа хүргүүлсэн байгаа. 
 
Тэгэхээр энэ төсвүүд шийдэгдэх юм бол энэ засвар үйлчилгээний асуудлууд шийдэгдээд явах юм гэдгийг хэлье. 
 
С.Одонтуяа: 83 дугаар микрофон. 
 
Р.Оюунханд: Тэгэхээр Эрүүл мэндийн тухай хууль, Эм, эмнэлгийн хэрэглэгдэхүүний тухай хуулийн энэ хэрэгжиж байгаа хуулиудаас гадна нэг томоохон хэрэгждэг хууль бол энэ Дархлаажуулалтын тухай хууль байгаа. 
 
Тэгэхээр хэдэн насанд ямар вакциныг хэрхэн яаж хийх вэ гэдэг асуудлыг бид Дэлхийн эрүүл мэндийн байгууллагын үндсэн зөвлөмжийн дагуу тодорхой клиник туршилт, судалгаануудыг хийгдсэний дагуу товлолд оруулж явж байгаа. Хамгийн сүүлийн удаа бид пневмококк-ийн вакциныг оруулж ирээд үүнийхээ үр дүнг тооцоод, клиникийн үр дүнг гаргаад ингээд авсан байгаа. 
 
Тэгэхээр энэ нь Эм, эмнэлгийн хэрэглэгдэхүүний тухай хуулиас илүүтэй Дархлаажуулалтын тухай хуулиар зохицуулагдаж явж байгаа. 
 
С.Одонтуяа: Цэвэгдоржийн Туваан алга байна. Норовын Алтанхуяг гишүүн асууя. 
 
Н.Алтанхуяг: Хоёр асуулт байгаа. 
 
Эмтэй холбоотой ер нь хэчнээн мөнгө улсын төсвөөс зарж байна? Дотроо задаргаатай бол задаргаагаар нь надад хэлээд өгөөрэй. 
 
Хоёр дахь нь, товлолын вакцин. Биднийг бас нэг вакцин хийлгэ гээд байх юм. Тэгээд энэ вакцинуудыг ер нь ямар журмаар, хаанаас, хэчнээн мөнгөөр аваад байгаа юм. 
 
Тэгээд би энэ хуулийг хэлэлцэх нь зүйтэй. Энэ манай нийгэмд тулгарсан бас их тийм хүндрэлтэй асуудал байгаа юм. Хоёр талдаа л анхаарах ёстой л доо. Иргэд ч гэсэн энэ дээр “эм бол хоол биш” гэдгийг л ойлгомоор байгаа юм даа. 
 
Одоо энэ П.Анужин гишүүн хэлээдэх үү. Энэ эмийн хамаарал гээд. Би түүнийг зөв хэллээ гэж бодож байгаа. Одоо энэ эм гэдгийг их сурталчилж, эм гэдгийг хоол мэтээр иддэг юм шиг ойлгуулдаг. Энэ их буруу байгаа юм. 
 
Өмнө нь энэ хуулийн өөрчлөлт хэдэн онд гарлаа даа. Тэр дээр би хүүхдийн эм, энэ янз бүрийн юмыг битгий. Юу гэдэг билээ. Зар сурталчилгаа хийхгүй шүү. Тийм юм байхгүй шүү гэж ингэж оруулж байсан юм. Одоо тийм эм сайн, ийм эм сайн гэж ингэж рекламдах юм байна л даа. Тийм юм ороогүй байгаа байх гэж бодож байна. Зар сурталчилгаа байх ёсгүй шүү. 
 
Өөр нэг зүйл бол энэ улсын төсвөөс гарч байгаа мөнгөөрөө шаардлагатай эмүүдээ өөрсдөө худалдаж авмаар байх юм. Одоо түрүүн тэр Ц.Мөнх-Оргил гишүүний хэлээд байгаа шиг тэр Шинэ Зеланд гээд нэг юм яриад байна шүү дээ. 
 
Одоо ер нь дугуй шинээр зохион бүтээж яах гээд байгаа юм бэ. Нэг төсөөтэй орныхоо туршлагыг нь хараад л шууд хэрэглээч дээ. Ер нь одоо эмийн тендер зарлаад л, тэгээд нэг цүнх барьж аваад л бүгдээрээ нэг тал тал яваад тэндээсээ эм олж ирээд тэгээд энд хангана гэж юу байх вэ. Ямар ч чанаргүй юм болж байгаа юм. Үйлчилгээ байхгүй. 
 
Тийм учраас би энэ төсвөөс гарч байгаа мөнгийг асуугаад байгаа чинь үүнийг Та бүхэн яг л тодорхой эзэнтэй газраас худалдан авалт хийх хэрэгтэй. Бас Ц.Мөнх-Оргил гишүүний хэлсэн шиг тэр дэлхий дээр нь тендерийг нь зарлаад олигтойхон шиг хэдэн компаниудыг нь өрсөлдүүлж байгаад тэрнээс нь аваад үнийг нь хямдруулаад. Иймэрхүү байдалтайгаар ингэж хиймээр байна. 
 
Хаанаас юу орж ирж байгааг нь мэдэхгүй ингэж байдаг улс гэж байхгүй байх. Ерөнхий сайд байхдаа манай Засгийн газрын үед хийсэн судалгаа байгаа шүү дээ. Энэ эмийн худалдан авалтыг нэг жаахан цэгцэлчих юмсан гээд. Харамсалтай нь хийж амжихгүй огцорчихсон. Тэгэхдээ судалгаа нь Та нарт үлдсэн байх гэж бодож байгаа. 
 
Тэгээд тав, зургаан тэрбум төгрөгөөр л лав хэмнэгдэж байсан. Эмийн үнэ бол аймаар зөрөөтэй шүү дээ. Бараг арав дахин зөрнө. Хамгийн их, бага хоёр нь. 
 
Тэгэхээр энэ дээр бид ийм юм хийж болохгүй. Тэр Ц.Мөнх-Оргил гишүүний хэлээд байгаа шиг Тендерийн хуульд өөрчлөлт оруулж байгаад тэгээд энэ эм бол хоол биш учраас. Тэгээд ядаж төсвөөс худалдаж авч байгаа хэдэн төгрөгөөрөө дэлхийд зөвшөөрөгдөх найдвартай, уухад үйлчилдэг ийм эмийг худалдаж авах хэрэгтэй. 
 
Би бол маш аймшигтай дүр зураг Монголын нийгэмд харж байна. Одоо сүүлдээ эм гэдэг нэртэй ямар ч үйлчилгээгүй юм худалдаж авч байна.  
 
Шингэний асуудлаар тэр Б.Бейсен гишүүн асуугаад байна лээ. Дуслын шингэнийг энэ Монголдоо үйлдвэрлэе гэдэг. Чингис бондоос бид зээл өгөөд манай энэ эмийн хэдэн компани гэдэг нөхдүүдийг нийлж байгаад нэг дундаа нэг үйлдвэр байгуул гэж дунд нь зээл өгөөд нэг үйлдвэр босгосон. Тэр ажиллаж байгаа юм байгаа биз дээ. Хангадаг юм уу, үгүй юу. Би мэдэхгүй байна. 
 
Ингээд наад эмийн юм чинь ийм тархай бутархай. Гурван зуун хэд гэнэ үү. Үгүй мангар том том тоо ярьж байна лээ. Ингэж талаар нэг тараахгүй шүү. 
 
С.Одонтуяа: Хэн хариулах вэ? 85 дугаар микрофон. Сайд Т.Мөнхсайхан. 
 
Т.Мөнхсайхан: Гишүүний асуултад хариулъя. 
 
Ер нь улсын төсвөөс 2019 онд гэхэд 122 тэрбум төгрөгийн эм, эмнэлгийн хэрэгслийн худалдан авалт хийгдсэн байна. Тийм. Зөвхөн эмийн худалдан авалт нь 122.2 тэрбум. Яг гаднаас импортоор 310.1 тэрбум төгрөгийн ийм эм орж ирсэн байна. Монгол Улсын зах зээл дээр. 
 
Вакцины хувьд бид 510 мянган ширхэг томуугийн вакцин энэ жил орж ирсэн байгаа. Энэ дээр 210 мянга нь “Грин кросс” /Green Cross Pharma, БНСУ/ гэж компанийн вакцин байгаа. Үйлдвэрийн вакцин. Үүний 120 мянгыг нь улсын төсвөөр. Үлдсэн 87 мянга нь ЮНИСЕФ-ийн Хүүхдийн сангаар худалдан авалт хийгдсэн байгаа. Үлдсэн 300 мянган тун бол Дэлхийн эрүүл мэндийн байгууллагаас санхүүжүүлж нийлүүлсэн ийм вакцин байгаа. 
 
Энэ эмийн худалдан авалт дээр бидний гол зориод байгаа зүйлүүдийн нэг нь энэ олон улсын худалдан авалтыг бид хийхээр зорьж байгаа. Бидний эхний алхам ер нь энэ хөнгөлөлттэй эм дээр бас энэ шаардлагатай хамгийн их санхүүжилт шаардагдаад байгаа энэ эмүүдээс эхэлж энэ ерөнхий гэрээгээр худалдан авалтууд хийхээр ингээд төлөвлөөд ажиллаж байгаа.
 
С.Одонтуяа: 87 дугаар микрофон. 
 
П.Цэцгээ: Зар сурталчилгааны тал дээр хуульд орж байгаа зарчмын өөрчлөлтийн талаар нэмэлт хэлэх гэж байна. 
 
Эрүүл мэндийн бүтээгдэхүүн гээд энэ бүтээгдэхүүнийг өмнө нь төрөл бүрийн өвчнийг, хавдрыг эмчилнэ гэж сурталчилдаг байсан бол одоо энэ клиник туршилт хийгддэггүй учраас үүнийг ямарваа нэг өвчнийг эмчилнэ гэж сурталчлахыг хориглож байгаа. Энэ зарчмын хамгийн том орж байгаа өөрчлөлт. 
 
Өнөөдөр 2019 онд манай яамнаас хийсэн судалгаагаар ер нь зар сурталчилгаагаар 10 сард явагдсан 130 зар сурталчилгааны 80 хувь нь хуулиараа зөвшөөрөл авах ёстой байсан боловч 80 хувь нь зөвшөөрөлгүй олон нийтийн мэдээллийн хэрэгслээр явсан байна гэсэн судалгаа гарсан. 
 
Өнөөгийн хууль эрх зүйн орчноор энэ зар сурталчилгааг дөрвөн төрийн байгууллага хянадаг. Мэргэжлийн хяналтын ерөнхий газар, Оюуны өмчийн газар, Шударга өрсөлдөөн, Эрүүл мэндийн хөгжлийн төв гэсэн дөрвөн байгууллага хянадаг боловч зар сурталчилгааны хяналтыг сайн хэрэгжүүлж чадахгүй байгаа. Ийм учраас энэ хууль дээрээ зар сурталчилгааны хяналтын талаар нэлээн дэлгэрэнгүй, тусдаа бүлэг болгож оруулсан байгаа. 
 
С.Одонтуяа: Хүрэлбаатарын Булгантуяа гишүүн асуулт асууна. Н.Алтанхуяг гишүүн нэмэлт 1 минут тайлбар. 
 
Н.Алтанхуяг: Тэгэхээр Монголын зах зээл дээр 300 гаруй тэрбум төгрөгийн эм нэг жилд. Тэндээс 122 гэдэг чинь бараг гуравны нэгээс илүүг нь төсвийн мөнгөөр худалдаж авч байна шүү дээ. 
 
Тэгэхээр энэ төсвийн мөнгөөр ядаж худалдаж авсан энэ эмүүд бол баталгаатай тийм эх үүсвэртэй байх ёстой л гэж байна. 
 
Би энэ хууль хөндөгдөж байгаа дээр бас нэг юм хэлэхэд энэ Ерөнхийлөгч, Ерөнхий сайд, Их хурлын даргад би нэг, хоёр, гурван жилийн өмнө бичиж байсан юм. Энэ сүрьеэ өвчлөл Д витамины нөлөө гэдэг ийм туршилтыг 8 мянга орчим хүүхэд дээр хийсэн байдаг юм. 
 
Тэгэхээр бид чинь тусгаар улс шүү дээ. Тийм учраас энэ Эрүүл мэндийн сайдад хэлчихье дээ. Энэ дээр онцгой анхаарал хандуулж нэг яриарай. Танай тэр нэг зөвлөл чинь одоо…/минут дуусав/
 
С.Одонтуяа: Хүрэлбаатарын Булгантуяа гишүүн асуулт асууна. 
 
Х.Булгантуяа: Энэ бол нэн чухал хууль орж ирж байна. 
 
Тэгээд энэ дээр ерөөсөө би одоо ойлгохгүй байгаад байгаа байхгүй юу. Энэ бол дэлхийн IT-гийн салбарын дараа ордог.
 
Хоёрт. Хамгийн их мөнгө олдог ийм салбар. Эм, эмийн бизнес гэдэг бол дэлхийд.
 
Тэгээд дээрээс нь нэмээд Монголд дэлхийн 90 хувь нь, нийт эмийн 90 хувийг ерөөсөө Америкийн Нэгдсэн Улс, Япон, Герман, Франц, Англи гээд хэдхэн орон үйлдвэрлэдэг. Үлдсэнийг нь энэ хөгжиж байгаа орнууд үйлдвэрлэдэг. Тэгээд манайд орж ирж байгаа нь голцуу энэ хөгжиж байгаа оронд үйлдвэрлэсэн, нөгөө шаардлага хангахгүй ийм эмүүдийг бид гуравхан сая хүндээ өнөөдөр шахаад л сууж байдаг ийм л систем болчхоод байна л даа. 
 
Энэтхэгт гэхэд 20 мянган үйлдвэрлэгчээс зөвхөн 250 нь л ерөнхийдөө энэ GMP гээд олон улсын стандартад нийцсэн эм байдаг гэж байгаа юм. Хятадад 7500 үйлдвэрлэгчээс 87 нь. 
 
Тэгэхээр яагаад энэ олон улсын стандарт гээд ингээд бүр өнөөдөр дэлхийн хамгийн баян улс орнууд өөрийнхөө хүмүүст хамгийн сайн, хамгийн өндөр стандартын эм, эмийг л өнөөдөр үйлдвэрлэж өгч байгаа байх. 
 
Тэгэхээр бид ахиад энд түрүүн Н.Алтанхуяг гишүүн бас хэлж байна. Ц.Мөнх-Оргил гишүүн ч бас хэлж байна. Нэгдүгээрт, яагаад ахиад өөрөө өөрсдөө эмийн стандарт гаргана гээд яриад яваад байгаа юм бэ? Бид тэртээ тэргүй наад захын ганц хоёрхон тарианы ус гээд нэг хэдхэн юмнаас бусдыг нь тэртээ тэргүй дотооддоо үйлдвэрлэж чадахгүй байгаа шүү дээ. Дандаа л гадаадаас эм оруулж ирж байгаа юм. 
 
Тэгэхээр гадаадынх нь хамгийн өндөр стандартыг аваад нэг 3.3 сая хүнд хамгийн өндөр стандартын эмийг өнөөдөр оруулж ирэх ийм стандартыг бариач. Түүнээс доошоо бол ерөөсөө бүр авах ч хэрэггүй. 
 
Эмийн олон улсад ч гэсэн бас тэгж ярьдаг. Энэ одоо нөгөө оригнал a-copy, b-copy гэдэг шиг одоо яг ийм байдаг. Зөвхөн аспирин гэдэг эм гэхэд чинь хүртэл өнөөдөр хамгийн өндөр чанартай аспирин. За тэгээд нөгөө хөгжиж байгаа орнуудад үйлдвэрлэсэн муу чанартай. Тэр нь тэгээд л хүний биед л мэдээж хор нөлөөтэй л гэсэн үг. Тэгээд Монголд орж ирээд байгаа нь бол энэ хамгийн чанар муутай л юм шиг байгаа юм даа. Миний ойлгож байгаагаар. 
 
Тэгэхээр ялангуяа өнөөдөр улсын эрүүл мэндийн даатгалаас 2021 онд гэхэд 20 гаруй тэрбум төгрөгийг эрүүл мэндийн даатгалын эмийн үйлчилгээ, хамрагдалтыг нэмэгдүүлнэ гэдгээр тавьж өгсөн. Тэгэхээр үүн дээрээ ядаж татвар төлөгчдийн мөнгөөр авч байгаа энэ эм дээрээ бүр хамгийн сайн чанарын эмийг нэгдүгээрт аваач ээ. 
 
Хоёрдугаарт, ийм агентлаг байгуулагдах нь ээ. Манайх ингээд чанар стандарт, нэг юмаа сайжруулна гээд л дандаа нэг том бүтэц ярьж л орж ирдэг л дээ. Тэгээд 80 хүний орон тоотой, 4.3 тэрбум төгрөгийг 2021 оны төсөв дээр тавьсан байна. Түрүүн Л.Мөнхбаатар гишүүн бас хэллээ. 80 хүнтэй орон тоотой гэдэг бол том агентлаг шүү. Одоо манай Батлан хамгаалахын яам 75 хүний бүтэцтэй. Тэгэхээр Монгол Улсын батлан хамгаалахын бодлогыг барьж байгаа яамнаас олон хүнтэй ийм агентлаг байгуулагдах гэж байгаа юм байна. 
 
Одоо Монгол Улсын энэ бүр замбараагаа алдчихсан байгаа эрүүл мэндийн эмийн стандартыг бариулахын тулд хэрэгтэй байж магадгүй. Гэхдээ магадгүй маш олон ажлыг гэрээлээд хийж бас болох байх. Эхэн үедээ. 80 хүнтэй орон тоотой чинь дараагийн жил 100 болгохгүй бол болохгүй нь. Тэрний дараагийн жил 150 болохгүй бол болохгүй нь ээ гээд ингээд нэмэгдсээр байгаад нөгөө төрийн албан хаагчдын тоо чинь нэмэгдээд байна гэдэг юм руу яг ордог байгаа. 
 
Тэгээд одоо энэ Мэргэжлийн хяналтын ерөнхий газартай байгаа орон тоотой давхцлыг нь арилгаарай. Дээрээс нь нэмээд манайх ингээд л цахим гээд маш их төсөв улсын төсвүүд дээр, агентлаг болгон дээр, яам болгон дээр тавигдаж байгаа мөртөө цахимжих юм бол хүний орон тоо нөгөө талаараа багасах ёстой. Бичиг цаасан дээр ноцолдож байгаа энэ бүх орон тоонууд нь багасахгүй байна. Тэгээд үүн дээрээ бас манай Эрүүл мэндийн сайд анхаараарай.  
 
Би ойлгож байна. Яг өнөөдөр эмч нарын хэрэгцээ шаардлага бол хэрэгтэй байгаа байх. Гэхдээ нөгөө талаараа яг нэг админы ажил хийдэг, захиргааны ажил хийдэг хүмүүсийн орон тоо бол яг өнөөдөр цахим гэдэг үүнийгээ дагаад бас нөгөө тал дээрээ буурах ёстой шүү. 
 
Тэгээд дотоодын нийт бүтээгдэхүүнд хамрах хүний нэг хүн…/минут дуусав/
 
С.Одонтуяа: Нэмэлт 1 минут уу? Х.Булгантуяа гишүүн нэмэлт 1 минут өгье. 
 
Х.Булгантуяа: Бас нэг ийм олон улсын судалгаа би болж уншсан. Нэг хүнд ноогдох дотоодын нийт бүтээгдэхүүн 10 хувиар өсөхөд эмийн үнэ ахиад дагаад 8 хувь өсдөг гэж байгаа юм. 
 
Энэ юуг харуулж байна вэ гэвэл одоо Монголд ч гэсэн тийм юм байх шиг байна. Бид нарын орлого нэг жаахан өсдөг. Эмийн үнэ дагаад яг адилхан өсдөг. Одоо өсөж болно оо. Монгол Улс маш залуухан хүн амтай. Гуравны нэг нь хүүхдүүдээ. 400 гаруй өнөөдөр ахмад настнууд байж байгаа. 
 
Тэгэхээр өнөөдөр энэ хүмүүсийн хэрэглээн дээр одоо ийм хууль орж ирвэл үүнийг бүр монгол хүн болгон өнөөдөр олон улсын хамгийн дээд стандартаар эм авах ийм хууль оруулж ирээч ээ. Тэр олон улсын стандартыг нь л бариулчих. Т.Мөнхсайхан сайд аа. Бид үүнийг л хүсээд байгаа юм. Агентлаг байгуулж болно. Гэхдээ олон улсын стандартыг л барьсан эм, эмнэлэг, эмчилгээний үйлчилгээг оруулж ирээч ээ гэж. 
 
С.Одонтуяа: Хэн хариулах вэ? Нааш нь харуул даа. 87 дугаар микрофон.
 
П.Цэцгээ: Эмийн чанарыг зах зээлд нэвтрэхээс өмнө хангах үндсэн зохицуулалтын арга бол бүртгэл. 
 
Тэгэхлээр энэ хууль дээрээ бүртгэлийн шалгууруудаа нэлээн нэмэгдүүлсэн. Хамгийн гол үндсэн орсон зарчим бол тухайн эмийн био шингэцийн судалгааны дүнг үндэслэж бүртгэнэ гэдэг зарчмын заалт орсон байгаа. Ингэснээр тухайн эм үнэхээр чанартай гэдгийг нь баталгаажуулах боломжтой. 
 
Тэгээд энэ дээр нэмээд хэлэхэд яг хатуу зохицуулалттай улс орны эмийг эмийн хатуу зохицуулалттай улс орны эмийг түргэвчилсэн журмаар бүртгэнэ гээд байгаа. Тэгээд энд яг Энэтхэг, Хятадын эм шууд ингээд чанаргүй гэж хэлж болохгүй. Тэд нарт GMP хангасан дэлхийд экспортолдог том эмийн зах зээл байдаг. Тэгэхлээр бид бүртгэлийнхээ шаардлагыг л нэмэгдүүлээд. Хамгийн гол нь манай улсад өнөөдөр хийгдэж чадахгүй байгаа нэг зүйл бол бүртгэсний дараах зах зээл дэх чанар, аюулгүй байдал, тандалт судалгаа, гаж нөлөөний бүртгэл, иргэн мэдээлэл гэдэг юм байхгүй. Жишээлбэл, одоо энэ Австрали гээд өндөр хөгжилтэй улс орнуудад өдөр тутам нэг эм юм уу, эмнэлгийн хэрэгслийг эргүүлэн татаж байдаг. Ялангуяа эмнэлгийн хэрэгсэл бол буруу хэмжсэн байна, хэмжилт тохиргоо нь алдагдсан байна гээд өдөр болгон энэ эмнэлгийн хэрэгслийг эргүүлээд татаж байдаг. 
 
Манайд ерөөсөө энэ эргүүлэн таталтын тогтолцоо ороогүй, хийгдэхгүй байгаа. Энэ эргүүлэн татна гэдэг, тандан судална гэдэг энэ журмаар зохицуулна гэдгээ энэ хуульд оруулчихсан байгаа. 
 
Энэ pharmacovigilance гэдэг тасралтгүй, эмийг яг одоо хилээр орж ирснээс хүнд хүрэх хүртэл тасралтгүй тандан судалгааг энэ агентлаг гарснаараа бүрэн утгаараа хэрэгжүүлнэ гэж үзэж байгаа. 
 
С.Одонтуяа: Нэмэлт. 83 дугаар микрофон нэмж хариулъя.
 
Р.Оюунханд: Гишүүний асуусан асуулттай санал нэг байгаа. 
 
Бид GMP-г яг олон улсын шаардлагынх нь дагуу тавьж оруулахаар тооцсон байгаа. 
 
Хоёр дахь асуудал нь юу вэ гэхлээр Мэргэжлийн хяналтын газар дээр байгаа байцаагч нар манай энэ агентлаг руу шилжиж ажиллана. Тэнд үлдэж давхцах зүйл байхгүй. Тийм. 80 орон тоо руугаа оруулаад тооцсон байгаа. 
 
С.Одонтуяа: Одоо Гомпилдоогийн Мөнхцэцэг гишүүн асууя.
 
Г.Мөнхцэцэг: Монгол хүн. Өнөөдөр бид одоо яг үнэхээр энэ эм, эмчилгээний эрхшээлд амьдарч байгаа гэж байгаа бол энэ үнэхээр гашуун үнэн. Тэр тусмаа өнөөдөр нэг монгол айлд, ер нь нэг өрхөд, одоо нэг өрхийн гишүүн нэг хүндхэн өвдөхөд л тэр айл бүтэн дампуурч байгаа. Энэ одоо бас гашуун үнэн. 
 
Тэгэхээр энэ эмнэлгийн хэрэгсэл, мөн эмчилгээ, энэ эмнэлгийн, эмийн хэрэглээн дээр бид зайлшгүй хяналт тавьж, мөн үүний хэрэгцээ шаардлагыг хангасан ийм дагасан хууль, дүрэм, журмыг баталж авах нь цаг үеийн шаардлага гэж ингэж ойлгож байгаа учраас энэ хуулийг бас явах нь зүйтэй гэж ингэж үзэж байгаа юм. 
 
Гишүүд ярьж байна. Өнөөдөр гурван эмийн нэг нь бүртгэлгүй байна гэж. Дотоодоосоо авсан эм, эмчилгээ бидэнд үр дүнгээ үзүүлж чадахгүй байна. Гаднаас эм, тариа аваад хэрэглэхээр бид тодорхой хэмжээгээр илаарших боломжтой болоод байдаг гээд. Энэ бас л гашуун үнэн. 
 
Тэгэхээр ер нь монгол хүн онош дагаад эмчийн зөвлөгөөгөөр эм авч хэрэглэж байна. Нэг талаасаа. Нөгөө талаасаа бас реклам зар сурталчилгаа дагаад энэ эм, эмчилгээ хэрэглээг авч хэрэглэж байгаа нь үнэн байгаад байгаа. 
 
Тэгэхээр гишүүдийн нэлээн асуултад тодорхой заагдчихсан байгаа учраас миний давтахгүйгээр хариулт авах гэж байгаа зүйл маань хоёр гурван зүйлийн асуулт байна. Энэ бол одоо яалт ч үгүй бид одоо энэ давхар реклам дагаж явж байгаа, энэ сүлжээ дагаж явж байгаа эм хэрэглэгдэхүүн бүтээгдэхүүнийг бид яаж энэ хуулиар зохицуулах гэж байгаа юм бэ? Ийм зохицуулалт энэ дотор хуульд байна уу? Тийм ээ. Сүлжээ дагаад, бид реклам дагаад яваад байгаа хэрэглээ байгаад байна шүү дээ. Хүнсний нэмэлт бүтээгдэхүүн ч гэдэг юм уу, ямар нэгэн байдлаар таргалуулна, тураана. Одоо юу гэдэг юм. Хавдрын эсрэг, хавдрыг илааршуулна гээд л ингээд яваад байгаа. Ийм зохицуулалтыг энэ хуулиар авч хэрэгжүүлж байгаа юм байгаа юу? Ийм зохицуулалт байгаа юу гэдгийг нэгдүгээрт асууя. 
 
Хоёрдугаарт, түрүүн тэр Х.Булгантуяа гишүүн бас хариулт авах гээд байна. 01 сарын 01-нээс энэ агентлаг үйл ажиллагаа нь жигдрээд ингээд хэрэгжээд явна. Тийм ээ. Тэгэхээр одоо бол 120-иод хүн ажиллаж байгаа. Тийм үү. Яг одоо энэ лаборатори. Тийм үү? 
 
Тэгэхээр энэ бүтцээ аваад явах юм уу? Төсөвт ер нь яаж суусан юм? Тэр 80 хүн гээд яриад байна. Энэ 80 хүн чинь давхардаж байгаа юм уу? Энэ орон тоотойгоо. Яаж зохицуулах гэж байгаа юм? Энэ зохицуулалт дээр одоо бас нэмэлт хариултыг авъя. 
 
Гуравдугаарт, ер нь хөдөөгөөр явж байхад малчид маань бас ярьж байна. Ер нь одоо бид хүндээ аваад битгий хэл малдаа аваад хэрэглэчих эм тариа бол манай суманд хэрэгцээ үнэхээр бага байдаг. Бид ер нь арьсан дээр, ялангуяа энэ ясны бэртэлт энэ тэртэй бол одоо мал хүнгүй л нэг л зүйлийн тос хэрэглээд л ингээд л явчихдаг. Энэ хуучин сэтгэлгээ бидэнд байгаа шүү дээ. Ийм хэрэглээ явж л байгаа гэж байгаа. Малчид үүнийг бас ярьж байгаа. 
 
Тэгээд ирэхээр энэ бас малын эмнэлгийн бас зохицуулалтууд энэ хуулиар зохицуулагдаж байгаа учраас. Энэ талаар бас хэдэн асуулт байна аа. Бид мэдээж малаа эмчилж байж дараа нь хүнээ эмчилнэ. Хүнээ эмчилж байж мэдээж мал, махны хэрэглээ гээд монгол хүнд байдаг том хэрэглээ байдаг. 
 
Тэгэхээр энэ малдаа тарьсан эм тариа, вакцин чинь буцаад эргээд хүний хүнсний хэрэглээн дээр ирэхээр ямар нэгэн зөрчил үүсэх үү? Амьдрал дээр бол одоо бас зөрчил үүсдэг юмнууд байдаг, бий болдог. Тэгээд ирэхээр энэ шүлхий, энд гардаг янз бүрийн малын өвчлөлтэй холбоотойгоор олон янзын вакцинуудыг гаднаас бид аваад хийчихдэг. Энд ямар нэгэн зохицуулалт энэ хуулиар байх уу? Тийм. 
 
Мал эмнэлгийн энэ эмийн хэрэглээг одоо бас энэ зохицуулалтууд хийгдэж байгаа юу? Энэ тал дээр одоо бас хариулт авъя. 
 
С.Одонтуяа: Р.Оюунханд. Бодлого, төлөвлөлтийн газрын дарга.  Манай ажлын хэсгийнхэн гишүүдийн асуултад жаахан тодорхой хариулт өгмөөр байна. Зарим гишүүд бас асуултынхаа хариултыг бүрэн авч чадахгүй байна гэсэн ийм зүйл сая ярьж байгаа шүү. 
 
Р.Оюунханд: Баярлалаа. Гишүүний асуултад хариулъя. 
 
Тэгэхээр бид энэ хууль дээр оруулж ирж байгаа дөрвөн үндсэн том зүйл бол өмнөхөөсөө ялгаатай нь эм, эмнэлгийн хэрэгсэл төдийгүй эрүүл мэндийн бүтээгдэхүүн, эрүүл мэндийн тоног төхөөрөмж гэсэн ийм дөрвөн том агуулгыг оруулж ирж зохицуулж байгаа. Ингэж зохицуулахдаа хэрхэн яаж бүртгэхээс өгсүүлээд зах зээлд таниулах үйл ажиллагаануудыг оруулж өгч байгаа. 
 
Тэгээд саяын асууж байгаа яг энэ зар сурталчилгааны асуудлыг бид 16 дугаар зүйлийн 16.19 дүгээр зүйлд маш тод оруулж өгсөн. Одоо ямар бүтээгдэхүүнийг хэзээ, ямар байдлаар сурталчлах вэ. Энд ямар зүйлсийг сурталчилж болохгүй гэдгийг бүр зааж өгсөн байгаа. Тухайлбал, хүүхдэд хандсан эмийн сурталчилгаа явуулахыг хориглоно. Жороор бичиж байгаа эмийг сурталчлахыг хориглоно. Эмийг нийгмийн сүлжээгээр сурталчлахыг хориглох энэ асуудлуудыг шууд хуульчлан зааж оруулж өгсөн байгаа. Тэгэхээр замбараагүй сурталчилгаа, мэргэжлийн биш хүмүүс оролцох асуудлуудыг явж байгаа. 
 
Хоёрдугаарт, эмч, эмнэлгийн мэргэжилтэн өөрөө аливаа эмийн сурталчилгаанд оролцох асуудлыг бас бид энэ хуульд зааж өгч оруулсан байгаа. 
 
Дараагийн нэг асуудал бол энэ агентлагийн бүтцийн асуудал байгаа. Бид үнэхээрийн нөхцөл байдал, улс оронд байгаа эдийн засгийн асуудлыг тооцож үзэж энэ 80 орон тоо гэж үзэж байгаа. Яг таны хэлж байгаачлан одоо ажиллаж байгаа хүн бол бүх газраасаа хүмүүсийг татах юм бол 120 хүн байгаа. Цаашаа өргөжүүлж хөгжүүлэхэд энэ шинэ тусламж, үйлчилгээнүүдийг нэмэгдүүлэх шаардлага байгаа. Хэдий тийм боловч нөхцөл байдал, төсөвт, төсвийн хүрээнд оруулж бид 80 орон тоогоор оруулсан байгаа юм. 
 
Малын эмийн зохицуулалтын асуудал байна. Тэгэхээр 1998 оноос хойш Эрүүл мэндийн тухай хууль маань хүн малын эмийг хоёуланг нь зохицуулж явж ирсэн. 
 
Энэ маань дан ганц манай оронд ингээд яваад байдаг юм уу гэвэл бас тийм биш байгаа юм. Дэлхийн маш олон улс оронд, тухайлбал одоо манай хойд Оросын Холбооны Улс, Европын Холбооны олон орон, Герман, Чех, Беларусь, Словак, Эстони гээд. Маш олон улс орон энэ нэг зохицуулалтаар явдаг. 
 
Өмнө нь үүнийг бас салгаж үзсэн байгаа. Дэлхийн улс орнууд. Тэгээд 2016 оноос хойш энэ эм, тэр дотроо хүн, мал, амьтны эрүүл мэнд гэдэг бол нэг эрүүл мэндийн ойлголт юм байна. Үүнийг салгаж авч явсан нь буруу болж байна гэдэг. Нэгтгэх чиг хандлага руугаа буцаад орж байгаа. Тэр утгаараа ч өмнө нь зохицуулагдаж байсан хуулиараа бид энэ малын эмийн асуудлыг оруулж явж байгаа. Үйлдвэрлэл, үйлдвэрлэлд тавигдах шаардлага, эмийг үйлдвэрлэх технологи нь хүн, мал хоёрт яг адилхан. Ганцхан доз хэмжээ, савлагааны хувьд арай өөр байдаг байгаа юм. Энэ агуулгаараа хуульдаа зохицуулагдаад явж байгаа. 
 
Мөн хуульд ялгаа байхгүй яг энэ малын эмийн хаяглал шошго, зар сурталчилгаа, түүнийг хэрхэн яаж цааш нь авч явах асуудлыг бас энэ хуулиар зохицуулсан. 
 
Малын эмийн зөвлөл бие даасан журмуудаасаа энэ асуудлыг цааш нь механизмынх нь хувьд авч явахаар хуульд нь зохицуулалтыг хийсэн байгаа. 
 
Энэ малд хэрэглэж байгаа эмийн үлдэгдэл гэдэг асуудал хүний эрүүл мэндэд шууд нөлөөлдөг гэдгийг олон улсын олон судалгаа, шинжилгээнүүдээр баталгаажуулсан. Тийм ч учраас бид антибиотикийн зохистой хэрэглээ, вакцины асуудал дээр хүн эмнэлэг, мал эмнэлэг хоёр яг нэгдэж үйл ажиллагаагаа явуулж энэ зохицуулалтаа хийж явж байгаа юм. 
 
С.Одонтуяа: Дараагийнх нь Ж.Мөнхбат гишүүн алга байна. Б.Баттөмөр гишүүн байна уу? Байхгүй байна. Одоо Пүрвээгийн Анужин гишүүн асуулт асууна. 
 
П.Анужин: Баярлалаа. Би нэг бодлогын чанартай л юм асуугаад байгаа юм. 
 
Монгол төр хүнээ өвдөхөөс нь өмнө урьдчилан сэргийлэх төрийн хатуу чанд бодлого байхгүй байсны гороор л энэ их иргэд маань өнөөдөр эмийг өдөр тутам зайлшгүй хэрэглэх ийм болчхоод байна л даа. Энэ бол эм хэрэглэж байгаа хүмүүсийн буруу огт биш ээ. Монгол төр үүнийг өмнөөс харж, урьдчилж өөрсдийнхөө энэ үндэсний аюулгүй байдлын бодлогын нэг хэсэг болсон энэ зүйлээ урьдчилж харж чадаагүйгээс өнөөдөр бид ийм зузаан эмийн тухай хууль хэлэлцээд сууж байгаа. Эмээ үнэтэй байлгах юм уу, яах юм гээд. Ийм юм яриад сууж байгаа юм. 
 
Миний асуугаад байгаа асуулт нь бол өнөөдөр бид алдсан энэ төрийн бодлогоо нөхөж ард иргэдээ эрүүл байлгах, урьдчилан сэргийлэх, эрт оношлох, эрүүл аюулгүй орчныг нь бүрдүүлэх, чанар сайтай шим тэжээлтэй хоол өгөх гээд энэ цогц бодлогыг шингээсэн нэг ч өгүүлбэр энэ зузаан хуульд орж ирээгүй байна. Ийм бодлого байгаа юм уу л гэсэн би бодлогын асуулт асуугаад байгаа юм аа. Үүнд хариулж өгнө үү. 
 
Хоёрдугаар асуулт. Намайг одоо бүр яг энэ чухал асуудал хэлэлцэж байхад асуугаад өгөөч ээ гээд. Манай тойргийн 17 дугаар хорооны иргэн Дуламжав гуай 33-ын 52 тоотод оршин суудаг Дуламжав гуай асуугаад байна. Байнга эм хэрэглэдэг юм аа. Тэгээд энэ одоо байнга хэрэглэдэг эмүүдийг Монголд заавартай болгоод өгч болдоггүй юм уу? Нэг. 
 
Дараагийн асуулт нь, Монголд хийгдэж байгаа томуугийн вакцин чанар муутай байна. Хэрвээ чанар нь ижил байдаг юм бол яагаад энэ зах зээл дээр чинь ийм өөр өөр үнээр зарагдаж хийгдээд байгаа юм бэ? Үүнд холбогдох хүмүүс нь байж байгаа дээр хариулт аваад өгнө үү гэж надаар дайж асуулгаж байна. Ийм гурван асуултыг би асуух гэсэн юм. 
 
С.Одонтуяа: Хэн хариулах вэ? Ажлын хэсэг. 83 дугаар микрофон. 
 
Р.Оюунханд: Баярлалаа. Гишүүний асуултад хариулъя. 
 
Тэгэхээр монгол төр хүн амаа өвдөхөөс нь өмнө урьдчилан сэргийлэх, эрт илрүүлэх, түүнийхээ дагуу тусламж, үйлчилгээнд хэрхэн яаж хамруулах гэдэг олон асуудлыг бодлогын хувьд хуульчлан болон бодлогодоо тусгаж явж байсан. 
 
Ингээд Эрүүл мэндийн тухай хуульд бид нийгмийн эрүүл мэндийн тусламж, үйлчилгээг хөгжүүлэх асуудлыг 2005 оноос авч хэрэгжүүлэхээр тусгаж нийгмийн эрүүл мэндийн байгууллагуудын гүйцэтгэх үүрэг ролиудыг тусгаж өгөөд анхан шатны эрүүл мэндийн байгууллагаасаа лавлагаа шатлалын эрүүл мэндийн байгууллага хүртэл хэрэгжүүлэх арга хэмжээг авч явж байгаа. 
 
Ингээд “Алсын хараа-2050” бодлогын баримт бичигт тусгасны дагуу 2021-2030 онд хэрэгжүүлэх үйл ажиллагааны хамгийн том энэ эрүүл мэндийн салбарын шинэчлэлийн асуудал бол яг таны хэлсэн энэ өвчнөөс нь эрт илрүүлэх, урьдчилан сэргийлэх тогтолцоог бүрдүүлэх асуудал байгаа. 
 
Тэгэхээр энэ хүрээнд бид эрүүл мэндийг дэмжих төвүүдийг байгуулах, анхан шатанд үзүүлэх эрүүл мэндийн тусламж үйлчилгээг төгөлдөржүүлэх ажлуудыг хийгээд явж байгаа. Мөн 2020-2021 онд нийгмийн эрүүл мэндийн тусламж үйлчилгээний тухай хуулийг шинээр боловсруулан батлуулахаар ингээд төлөвлөөд ажиллаад явж байна. 
 
Хоёр дахь асуудал дээр бол Дуламжав гуай асуусан асуултад хариулъя. Бид энэ хууль дээр мөн яг зайлшгүй шаардлагатай энэ Монгол Улсад орж ирж байгаа энэ эмүүдийг монгол заавартай байх зааврыг бүр хуульчлан оруулж өгч байгаа. Өмнө нь бол энэ асуудлыг бид журамдаа тусгаад хуульд байсан асуудлыг хэрэгжүүлэлттэй нь хийлгээд явж байсан. Гэсэн ч энэ маань бас хэрэгжилт их тааруу байгаад байгаа учраас хуульдаа үлдээж яг энэ асуудлаа цаашаа үйл ажиллагааг нь журамлахаар оруулсан байгаа. 
 
Вакцины асуудал дээр вакцины чанарын асуудлыг ямар зүйлээр баталгаажуулж явдаг вэ гэхээр Дэлхийн эрүүл мэндийн байгууллага хүлээн зөвшөөрч үүнийг гишүүн орнууддаа санал болгосон вакциныг л худалдан авалтыг хийдэг. Худалдан авалтыг хийхдээ төрөөс баталгаажсан тодорхой эм нь төсөвтөө багтаагаад хийж байгаа үйл ажиллагааг бид хүүхдийн сангаар дамжуулаад энэ худалдан авалтаа хийдэг. 
 
Бусад хувийн хэвшлийн эрүүл мэндийн байгууллагууд маань өөрсдөө зах зээл дээр худалдан авалтыг хийгээд нийлүүлж байгаа. Тэгэхээр төрөөс явж байгаа нь бол нэг л үнээр. Харин хувийн хэвшлийн эрүүл мэндийн байгууллагууд бол өөрсдийнхөө худалдан авсан үнэтэй холбоотой вакциныхаа үнийг тогтоогоод ингээд хийгээд явж байгаа юм. 
 
С.Одонтуяа: П.Анужин гишүүн нэмж тодруулъя. 
 
П.Анужин: Хүн амаа урьдчилан сэргийлэх ийм бодлогын шинж чанартай хуулийн төслийг удахгүй оруулж ирэх гэж байгаа юм байна гэж би ойлголоо. Зөв үү? Тийм ээ. 
 
Энэ хуульд чинь өнөөдөр бодит байдал дээр эрүүл мэндийн хичээлийг биологийн багш нар зааж байгаа шүү дээ. Ингэж болдог юм уу? Ийм улс орон байдаг юм уу? Жишээлбэл, энэ бодлогоо засах тухай бодлого та нар одоо энэ өргөн барих гэж байгаа. Удахгүй одоо энэ төслийг нь хэлэлцүүлэх гэж байгаа хуульд жишээлбэл байна уу? Эрүүл мэндийн асуудал гэдэг чинь энэ соён гэгээрүүлэх, бага наснаас нь төлөвшүүлэх асуудлаас л эхэлнэ шүү дээ. 
 
Тэгэхээр өнөөдөр боловсролынхоо тогтолцоонд эрүүл мэндийг биологийн хичээл, багш нар ингээд бараг сайн дурын байдлаар зааж байгаа. Ингэж байж бид эрүүл мэндийн суурь асуудлыг ярих юм уу. Энэ дээр та нэг хариулт өгөөч.
 
С.Одонтуяа: Р.Оюунханд. Бодлого, төлөвлөлтийн газрын дарга. 83 дугаар микрофон. 
 
Р.Оюунханд: Баярлалаа. Гишүүний асуултад хариулъя. 
 
Тэгэхээр эрүүл мэндийн боловсрол олгох асуудал, Эрүүл мэндийн тухай хууль болон төрөөс эрүүл мэндийн талаар баримтлах бодлогод тусгагдаад явж байсан. 2015 он одоо энэ ерөнхий боловсролын сургуулийн дунд ангийн хүүхдүүдэд явагдаж байсан энэ сургалт бол тасарсан байсан. 
 
Энэ асуудлыг эргэж шинэ Засгийн газар 2018, 2017 онд байгуулагдсаны дараа асуудлыг босгоод Боловсролын яамтай хамтраад энэ сургалтын эрүүл мэндийн боловсрол олгох сургалтыг дахин эхлүүлсэн байгаа. 
 
Мөн түүнчлэн 2017 онд батлагдсан Төрөөс эрүүл мэндийн талаар баримтлах бодлого, түүнийг хэрэгжүүлэх үйл ажиллагаа үндсэн ажиллагаандаа “Алсын хараа-2050”-д бид ямар асуудлыг тусгаж өгсөн бэ гэхлээр зөвхөн дунд боловсрол биш сургуулийн өмнөх буюу цэцэрлэгийн наснаас эхэлж хүүхдийн энэ эрүүл мэндийн боловсрол олгох, хүн амыг соён гэгээрүүлэх үйл ажиллагааг тусгах асуудлыг бодлогын зорилт болгож оруулаад үүнийгээ үйл ажиллагааны төлөвлөгөөндөө тусган…/минут дуусав/
 
С.Одонтуяа: Ганибалын Амартүвшин алга байна. Наянтай Ганибал гишүүн асууя. 
 
Н.Ганибал: Ер нь тэгэхдээ энэ хууль зайлшгүй гарах ёстой гэдгийг нь бүгд мэдэж байгаа. 
 
Тэгээд түрүүн бас ерөнхий ихэнх асуултыг маань асуучихлаа. Гол асуудал маань энэ журмаар нэлээн явсан юм байна. Мал эмнэлгийн хувьд ч гэсэн бас малын эмийн зөвлөл, аа фармакопейн зөвлөл гээд ингээд бүгдээрээ бас ингээд журмаар явж байсан. Бас хуульчлагдах байх. 
 
Тэгээд энэ хүн, мал эмнэлгийн. Одоо бид ний нуугүй хэлэхэд хэлэлцүүлгийн явцад энэ хуулиудыг бүгдийг нь бүрэн танилцаж амжаагүй. Яах вэ, тодорхой асуудлуудыг бас одоо ажлын хэсгийн хүмүүсээс бас мэдээллүүдийг, товч мэдээллүүдийг авчихсан байгаа. Энэ дээр хууль маань цаашид малын болон хүний энэ эрүүл мэндийн асуудлууд маань хэрэглэгдэхүүний тухай хуулийн төсөл нь хамтдаа яваад байгаа юм уу гэдгийг нэг асуучихъя. 
 
Тэгээд бас энэ салбар дээр зайлшгүй хийгдэх маш олон асуудлууд байгаа. Тэгээд тэр болгоныг ярихаас одоо энэ хууль маань богино хугацаанд гарч агентлаг нь байгуулагдаж ингээд явбал бас эмийн хэрэглээний асуудлууд нь Монгол Улсын хэмжээнд сайжрах байх. Одоо эрүүл мэндийн асуудал маань сайжрах байх гэж найдаж байна. Тэгээд нэг л асуулт байна. Тэрийгээ нэг тодорхой хариулт болгоод авчихъя. 
 
С.Одонтуяа: 83 дугаар микрофон.
 
Р.Оюунханд: Гишүүний асуултад хариулъя. 
 
Тэгэхээр 1998 оноос хойш эм, эмийн хууль, 2010 оноос хойш Эм, эмнэлгийн хэрэгслийн тухай хууль болж өөрчлөн найруулагдсан хууль дээр энэ мал болон хүний эмийн асуудал хамтдаа зохицуулагдаж явж байгаа. 
 
Үүнийгээ ч гэсэн бид цааш нь бодлогын хувьд дэлхийн нийт чиг хандлага, улс орныхоо онцлог энэ байдалтай уялдуулан хуульдаа нэг байдлаар зохицуулж явахаар төлөвлөлтөд тусгаж оруулж ирсэн. Төсөлдөө тусгаж оруулж ирсэн байгаа. 
 
С.Одонтуяа: Нэмж хариулах уу? Н.Ганибал гишүүн нэмж тодруулъя. 
 
Н.Ганибал: Одоо тэгээд ер нь социалист нийгмийн дараагийн хуваарилалтуудын асуудлууд Та бүхэн дээр ч гэсэн байдаг байлгүй дээ. 
 
Одоо мэргэжлийн хяналт гээд лабораторийг чинь хариуцдаг байлгүй. Нэг эсвэл Эрүүл мэндийн яам хажуудаа лабораторитой юм уу? Энэ агентлаг бас өөрийн гэсэн баталгаажуулалтын лаборатори байгаа юу? Олон улсын лавлагаа лаборатори бол Та бүхний хамгийн том асуудал байгаа байх. 
 
Тэгэхээр энэ асуудлуудаа ер нь яаж зохицуулах юм. Зөвхөн хуулиараа зааж өгөх юм уу? Тэр талаараа нэг тодруулаад надад нэг тайлбар өгчих.
 
С.Одонтуяа: Хэн хариулах вэ? Лабораторийн талаар асууж байна. Наашаа харуулдаа. 87 дугаар микрофоныг нээе.
 
П.Цэцгээ: Гишүүний асуултад хариулъя. 
 
2019 онд өргөн мэдүүлсэн хууль агентлаггүй байсан учраас лабораторийг энэ юундаа тусгаагүйг зөвхөн тогтолцоондоо, эмийн хяналтын тогтолцоонд нь тусгаж оруулсан. 
 
Цаашдаа Мэргэжлийн хяналтын ерөнхий газрын харьяанд байгаа хүнсний лавлагаа лаборатори дотор байгаа эмийн чанарын хяналтын лабораторийг энэ агентлагийн харьяанд шилжүүлж авахаар ажиллаж байгаа. Шилжүүлж авахаар ажиллаж байгаа. 
 
С.Одонтуяа: Хариулт хангалттай юу? Н.Ганибал гишүүн. Лаборатори их чухал. Хажуудаа аваарай. Хажуу талд лабораторитой байх шаардлагатай гэдгийг санал хэллээ. 
 
Дараагийн асуулт асуух гишүүн С.Ганбаатар гишүүн алга байна. Д.Сарангэрэл гишүүн алга байна. Б.Баярсайхан гишүүн алга байна. Х.Болорчулуун гишүүн алга байна. 
 
Гишүүд асуулт асууж, хариулт авч дууслаа. 
 
Үдээс өмнөх хуралдааныг үүгээр завсарлуулаад. 14.00 цагаас үдээс хойших хуралдааныг. 
 
Одоо нэр авахаар чинь нэг л хүн байна. Үдээс хойш л авъя даа. 
 
Ингээд 14.00 цагаас. За тэгье. Нэгээр Ц.Мөнх-Оргил гишүүнийг. Ойлголоо. Хариуцлагатай. Одоо танхимд байгаа хамгийн идэвхтэй гишүүн Ц.Мөнх-Оргил гишүүнийг үг хэлэх гишүүдийн жагсаалтын нэгд оруулъя. 14.00 цагаас үдээс хойших хуралдаан эхэлнэ.
 
З А В С А Р Л А Г А
 
Г.Занданшатар: Гишүүд асуулт асууж, хариулт авч дууссан байна. Одоо үг хэлэх, дэмжсэн гурав хүртэл, дэмжээгүй гурав хүртэл Улсын Их Хурлын гишүүд байна уу? Бүртгүүлнэ үү. Б.Баярсайхан гишүүнээр тасаллаа.
 
Гурван гишүүн үг хэлсний дараа санал хураалт явагдах тул гишүүд санал хураалтад бэлтгэж чуулганы танхимдаа цуглацгаагаарай. 
 
Одоо Эрхэм гишүүн Цэндийн Мөнх-Оргил үг хэлнэ. Д.Сарангэрэл сайдыг нэмье. Даваажанцангийн Сарангэрэл сайд.
 
Ц.Мөнх-Оргил: Хуулийн төслийг хэлэлцэж, шинэчилсэн найруулгаар шинэ хууль гаргахыг дэмжиж байгаа. 
 
Тэгээд энэ дээр Т.Мөнхсайхан сайд, Эрүүл мэндийн яамны нөхдүүд Улсын Их Хурал, түүний гишүүд энэ асуудалд ямар их анхаарал, ач холбогдол хандуулж байгааг, ямар асуултад гол анхаарлаа төвлөрүүлж байна, юунд хариулт авах гээд байна гэдгийг нэлээн анхааралтай анзаарч тэмдэглэж авсан байх гэж би найдаж байна. 
 
Гол санаа бол ингэж л гараад байгаа шүү дээ. Ерөөсөө энэ 3.3 сая хүн жилдээ 400-гаас 500 тэрбум төгрөгийн эм идэж байгаа байхгүй юу. Тэгээд хамгийн гол нь тэр нь чанаргүй, үйлчилгээгүй, өндөр үнэтэй. Тэгээд тэр 6 мянга гаруй төрлийн эмийг 300 гаруй нийлүүлэгчтэй. Тэгээд 3.3 сая хүн дотор бид хүндээ ахадчихсан 57 эмийн үйлдвэртэй гэх мэтээр ингээд ерөөсөө энэ эм чинь нэг төрийн зохицуулалтгүй яваад байна. 
 
Тэгээд энэ зохицуулалтгүй явуулаад байгаа нь бидний буруу л даа. Одоо алдаагаа хэдүүлээ яаралтай засах хэрэгтэй байна. Тэгээд энд гол асуудал бол нэгдүгээрт дотооддоо үйлдвэрлэх эмийнхээ чанарыг баталгаажуулах. Тэр олон улсын практик стандарт, тэр фармакопей эд нарыгаа шинээр бодоод байхгүйгээр олон улсынхаа юм уу, одоо өндөр хөгжилтэй, найдвартай стандарт тогтоочихсон орнуудынхыг шууд нутагшуулж хэрэглэх нэг асуудал байна. Импортын асуудал чинь байна. 
 
Хоёр дахь асуудал бол энэ нэгдсэн худалдан авалтын асуудал байгаа шүү. Би одоо сая завсарлагаанаар хүртэл Т.Мөнхсайхан сайдад энэ яриад байгаа, нэг жишээ болгож яриад байгаа нь Шинэ Зеландын жишээ. Тэгэхдээ энэ бол дэлхийн бусад бүх орнуудад байгаа манайх шиг ийм цөөхөн хүн амтай мөртөө ингээд дэвэн дэлхийгээр ёстой нэг нэг цүнх үүрээд юм цуглуулаад янз янзын үнээр, янз янзын нэртэй авчраад худалдаж хүмүүсийг хордуулаад заримыг нь эдгээгээд байгаа юм байхгүй шүү. Үүнийг цэгцэлмээр байна. 
 
Энэ эмийн нэгдсэн худалдан авалт дээр би одоо Эрүүл мэндийн яамдын нөхдүүдээсээ нэг гуйх юм байна, хүсэх юм байна. Ажлын хэсэг байгуулагдах байх. Ажиллах байх. Ажлын хэсгийн хуралдаан дээр, анхны хуралдаан дээр та хэд нэг хэд хэдэн судалгаа авчирч өгмөөр байна. 
 
Жишээ нь, ийм юм бодогдоод байгаа байхгүй юу. Манайх шиг 3.3-хан сая хүнтэй улс олон улсын хэмжээнд том тендер зарлаж чадахгүй байхгүй юу. Яагаад гэвэл манай хэрэглээ бага. Тэгэхлээр харьцангуй үнэ нь өндөр гарна. 
 
Тэгэхлээр энэ вакцинаасаа жишээ аваад чинь бид Дэлхийн банктай хамтраад, Дэлхийн банкны захиалгат нэр хавсраад жишээ нь ороод энэ зарим вакциныг авч байна шүү дээ. Түүнтэй адилхан Дэлхийн банк, Азийн хөгжлийн банк ч юм уу. Эсвэл өндөр хөгжилтэй зарим орнуудын жишээ нь тэр Шинэ Зеландынхан туршлагаас харж байгаад. Шинэ Зеландтай хамтраад жишээ нь зарим нэг юм нь дээр тендер зарлах арга зам байна уу? 
 
Яагаад гэвэл энэ нөгөө худалдаж авах эмийн чинь тоо нэмэгдэх тусам үнэ өртөг нь багасна шүү дээ. Тийм ээ. Үүнийг судлаач. Энэ хуульдаа тусгадаг арга байна уу? Эсвэл энэ гадаад бусад улс орнуудын туршлага байна уу? Шинэ Зеландууд, Австралиуд бид нараас л чанаргүй эм аваад л ард иргэддээ нийлүүлээд байв гэж. Эсвэл Япон байна, Солонгос байна. Одоо хамгийн ойрхон нь. Ийм жишиг судалж үзмээр байна. 
 
Гурав дахь асуудал бол энэ Тендерийн хуульд өөрчлөлт оруулах асуудлаа Та нар судалж оруулж ир ээ. Бид яагаад Засгийн газраас яамнаас ингээд энэ Тендерийн хуульд нэмэлт, өөрчлөлт оруулахыг шаардаад байдаг юм бэ гэхлээр энэ чинь Их Хурлын гишүүдийн санаачилж болдог, Их Хурлын гишүүдийн санаачилдаггүй хууль гэж бас байгаа юм. Жишээ нь, бичигдээгүй хуулиараа бол Их Хурлын гишүүд татварын хууль санаачилдаггүй. Их Хурлын гишүүд худалдан авах тухай хууль санаачилдаггүй. Яагаад вэ. Яагаад гэвэл энэ Засгийн газрын гол хийх ёстой ажил. Энэ нөгөө зөвхөн нэг салбар биш, нэг асуудал биш бүх салбарыг хамаардаг асуудал байдаг учраас нэг гишүүн санаачилга биш, нэг хэсэг гишүүн санаачлах биш энэ Засгийн газар санаачилдаг хуулиуд гэж байгаа байхгүй юу. 
 
Тэгэхлээр Та нар үүнийг янзалж орж ирэх хэрэгтэй. Хэрвээ янзалж болохгүй юм байна. Бид чадахгүй юм байна гэвэл ажлын хэсгийн анхдугаар хуралдаан дээр хэлэх хэрэгтэй. Бид чадахгүй юм байна. Та нар өөрсдөө ажлын хэсэгтээ багтаагаад хуулиа санаачлаад янзлаад яваач ээ гэвэл бид ажлын хэсэг дээрээ дэд ажлын хэсэг гаргаад, Сангийн яамныхантай, та нартай сууж байгаад энэ Тендерийн хуульд өөрчлөлт оруулмаар байгаа юм. 
 
Ялангуяа энэ эм дээр хамгийн бага үнээр үнэ өгсөн эмийг шалгаруулдгийг одоо болих хэрэгтэй байгаа юм. Хамгийн наад зах нь. 
 
Хоёрдугаарт, худалдан авалт дээр дотоодын…/минут дуусав/
 
Г.Занданшатар: Дэмжсэн нэг үг хэллээ. Одоо эрхэм гишүүн Ёндонпэрэнлэйн Баатарбилэг үг хэлнэ. Энэ хуулийг хэлэлцэхийг дэмжиж байгаа. 
 
Одоо хэлэлцэгдээд явахаар ажлын хэсэг гарах байх. Би түрүүн Эрүүл мэндийн яамныханд зүгээр яг амьдрал дээр, практик дээр байгаа бэрхшээлтэй юмнуудыг Та бүхэн маань мэдэж байна уу, судалгаа байна уу. Яг өнөөдрийн байдлаар нэг ийм байгаад байна гэдэг юм асуусан. Хангалттай хариулт авч чадаагүй.  Худлаа ярьж байна. Энэ дээрээ анхааръя. 
 
Ажлын хэсгийнхэн маань ингэмээр байна. Одоо энэ хуулийн төсөл, ажлын хэсгүүд зөвхөн эндээ суугаад нэг ийм хууль дээрээ, нэр томьёон дээрээ, тэгээд нэг хуулиудтай, бусад хуулиудтай нийцүүлэх гээд хамаг цагаа бардаг нэг ийм юм байна. 
 
Ажлын хэсгийнхэн, ялангуяа энэ ажил хариуцаж байгаа хүмүүс энэ хөдөө орон нутгаар нэг яваадхаач. Их Хурлын гишүүдтэй хамаа алга яв. Яг суман дээр багийн эмч нартай нь уулз. Яг энэ хууль дээр Та бүхэн ямар саналтай байна. Яг ийм ийм концепцын өөрчлөлтүүд орж байгаа юм. Сумын эмнэлэг дээр очоод уулзъя, эмч нартай ярья. Аймгийн эмнэлэг дээр. 
 
Эмнэлгийн байгууллагууд энэ шат шатны эрүүл мэндийн байгууллагуудынхаа саналуудыг сайн тусгамаар байна. Одоо ингэхээр ажлын хэсэг яадаг вэ гэхээр аймгийн эрүүл мэндийн газар луу за манай энэ хууль дээр саналаа ирүүлээрэй л гэнэ. Нөгөөдүүл нь контортоо сууж байгаад л нэг хэдэн өгүүлбэр хэлхээд ирнэ. Үүнийг нь та хэд энд сууж байгаад л боловсруулна. 
 
Яг тэр анхан шатанд тэр ахмад настнуудтай нь, нялхас, анхан шатны түргэн тусламж, үйлчилгээ үзүүлж байгаа тэр эмч нартай нь, бага эмч нартай нь, сувилагч нартай нь газар дээр нь уулзаад хэдүүлээ жаахан нухацтай ажилламаар байна. Энэ энэ хууль бол маш чухал хууль. Явуулах хэрэгтэй. Тэгэхдээ амьдралд яг тулгамдаж байгаа асуудлуудыг нь шийдвэрлэх тэр эрх зүйн орчныг бүрдүүлэх нь л хамгийн чухал байгаад байгаа юм л даа. 
 
Тэгээд энэ дотор чинь ерөөсөө эмийн хүртээмжийн асуудал, эмийн чанарын асуудал, эмийн үнийн асуудал гэдэг гурван юм л орж ирж байна шүү дээ. Нөгөө даатгалтай нь уялдаж байна. Тендертэй уялдаж байна. Бүтэц зохион байгуулалт, тэр эмийн түгээлт, хүргэлттэй холбоотой ингээд нөгөө үйл ажиллагаатай холбоотой юмнууд орж ирж байгаа. 
 
Тэгэхээр үүнийг нэг тийм нэг амьдралд нэг тийм арай нэг ойртуулсан, үнэхээр нэг час хийсэн хууль болгож гаргахын тулд нэлээд их ажиллагаа хэрэгтэй. Үүнийг харин батлуулах гэж битгий яараарай. Батлуулахаас өмнө ажлын хэсэг дээр яг саяын энэ миний хэлсэн дагуу нэлээд сайн ажиллаж, яг газар дээр нь хүмүүстэйгээ уулзаж ажиллаарай.
 
Би зүгээр нийслэлийн нөхцөлийг сайн мэдэхгүй байна. Энэ нийслэлийн өрхийн эмнэлгүүд, энэ дүүргийн эмнэлгүүд дээр нөхцөл байдал ямар байгааг мэдэхгүй байна. Би яг орон нутгийн, хөдөө орон нутгийн малчдын, тэр аймгийн төвийн, сумын төвийн иргэдийн эм, эмнэлгийн үйлчилгээ, ялангуяа эмтэй холбоотой энэ асуудлууд дээр ийм хүндрэлүүд байдаг болохоор энэ рүү нь хүрч нэг ажлын хэсэг ажилламаар байна. 
 
Сая түрүүн Их Хурлын гишүүдийн хэлж байгаа энэ үгүүдийг харахад үнэхээр хүн болгон анхаарал хандуулж байгаа ийм чухал хууль байна гэдгийг Эрүүл мэндийн яамныхан маань маш сайн ойлгосон байх гэж бодож байна. Тийм болохоор энэ дээр хөнгөн хуумгай битгий хандаарай. Энэ дээр миний зүгээс ажлын хэсгийнхэн бүх мэдээлэл зөвлөгөөгөөр ингэж хамтарч ажиллахад бэлэн байна. Та бүхэн битгий энэ хуульд хөнгөн хуумгай, бас залхуу, хайнга битгий хандаарай. Орж ирсэн шигээ битгий ингэж хайнга хандаарай, яамны нөхдөө. 
 
Тэгээд энэ хуулийн төслийг хэлэлцэхийг дэмжиж байна.
 
Г.Занданшатар: Дэмжиж хоёр гишүүн үг хэллээ. Одоо эрхэм гишүүн Балжиннямын Баярсайхан үг хэлнэ. 
 
Б.Баярсайхан: Та бүхэндээ энэ өдрийн мэндийг хүргэе. 
 
Миний хувьд хуулийн төслийг хэлэлцэхийг бас дэмжиж байна. Хэлэх гурван санал байна. 
 
Монгол Улсад малын эмийн үйлдвэр болох ганц үйлдвэр, био комбинат нь малын халдварт өвчний бэлдмэлийг үйлдвэрлэдэг. Энд үйлдвэрлэгдэж байгаа эмийн түүхий эдийг 100 хувь дотоодоосоо бид хангаж чадаж байгаа юу? Үгүй бол бид хаанаас хангаж байгаа вэ? Энэ тал дээр хяналтыг хэн тавьдаг вэ? Гадаадаас авсан түүхий эд нь тухайн улсдаа хэрэглээнд одоо байдаг уу? Үгүй бол зөвхөн манай улсад зориулан нийлүүлэгдэж байна уу? Энэ эм, бэлдмэлүүд нь хүний эрүүл мэндэд энэ махаар дамжаад сөргөөр, малын махаар дамжаад эрүүл мэндэд сөргөөр нөлөөлөх эсэхийг бид хянаж чадаж байгаа юу? 
 
Манай улс гадаадад гарч байгаа малын гаралтай бүтээгдэхүүндээ тодорхой хэмжээгээр хяналтаа тавьж чаддаг. Харин дотооддоо нийлүүлэгдэж байгаа мах, сүү, бусад түүхий эд, бүтээгдэхүүнд хяналт тавьж чадахгүй байгаа. Тэгэхлээр үүнийг яаж зохицуулах вэ гэдэг ийм асуудлыг хүмүүс их ярьж байгаа. 
 
Тэгэхлээр энэ хууль дээр заавал энэ талын зохион байгуулалтын хяналтын, хариуцлагын тогтолцоо байх хэрэгтэй гэдгийг бас хэлмээр байна. Нэгдүгээр санал.
 
Хоёрт болохоор малын эмийн жор бичилт жороор олгох үйл ажиллагаа муу байгаа. Малчид эмийг малдаа дураараа авч хэрэглэх нь түгээмэл байгаа. Тийм учраас энэ дахиад л энэ малын махаар дамжаад хүнсний аюулгүй байдал, эрүүл мэндэд сөргөөр нөлөөлж байгаа энэ байдал дээр авах арга хэмжээгээ хуульдаа сайн тусгаарай гэж хэлмээр байна. 
 
Үүнтэй холбоотой ганцхан малчид малдаа эм авах биш эцэг, эхчүүд хүүхдэдээ өөрсдөдөө эм авахдаа шууд борлуулалт хийх сонирхолтой байгаа аптекийн хүнээс дураараа эм бичүүлж авдаг. Энэ тал дээр бас энэ хуулийн зохицуулалт, эмийн сан, аптекууд яаж ажиллах юм, яаж эмээ олгох юм гэдэг тал дээр хуульдаа бас сайн оруулж өгөөрэй гэж хүсэж байна. 
 
Эцэст нь болохоор энэ хэвтэн эмчлүүлж байгаа өвчтөн ихэнхдээ дандаа гаднаас нэмэлтээр эм худалдан авах байдал байнга гардаг. Хотын эмнэлэгт ч байж байдаг, орон нутагт ч байж байдаг. Ялангуяа алслагдсан бүсэд зайлшгүй шаардлагатай эмийн хүртээмж муу, эмийн төсөв хангалтгүй байна гэдгийг сая гишүүд хангалттай их ярилаа. 
 
Тийм учраас одоо цаашдаа энэ орон нутагт буюу нийслэлд эмнэлэгт хэвтэж байгаа хэвтэн эмчлүүлэгчдээ яаж эмээ хангах юм бэ гэдэг тал дээр энэ хуулиараа зохицуулалтыг нь сайн хийж өгөөрэй гэж хүсье. Тэгээд энэ хуулийн төслийг хэлэлцэхийг дэмжиж байна. Баярлалаа. 
 
Г.Занданшатар: Эрхэм гишүүн Даваажанцангийн Сарангэрэл үг хэлнэ.
 
Д.Сарангэрэл: Баярлалаа. Дарга аа. Эм, эмнэлгийн хэрэглэгдэхүүний тухай хууль маш чухал. Үүнийг ажил хэрэг болгох эмийн агентлаг бүр ч чухал. 
 
Тийм учраас манай Улсын Их Хурлын эрхэм гишүүд танхимдаа орж ирж энэ хуулийн төслийг хэлэлцэх эсэхийг би дэмжээсэй гэж нэгдүгээрт хүсэж байна. 
 
1990-ээд оноос хойш манай олон салбар хувьчлагдсан. Энэ дотор эмийн хангамжийн салбар маань хувьчлагдаад үндсэндээ энэ эм үйлдвэрлэл, эм ханган нийлүүлэлт бүгд хувийн хэвшлийн нуруун дээр ирсэн. Өнөөдөр энэ танхимд ерөнхийдөө хувийн хэвшлээ нэлээн тийм буруутгасан аяс их цухалзаж байна. Алдаа оноо байгаа байх аа. 
 
Тэгэхдээ өнөөдөр төр ард түмнээ эм, эмнэлгийн хэрэгслээр хангах тэр үүргийг хувийн хэвшлийнхэн маань биелүүлж байгаа шүү. Тийм учраас энэ хууль ганцхан төрийн талд таалагдах биш, мөн хувийн хэвшлийнхэн ижил санаа нэгтэй байхаар гарах ёстой. Энэ үүднээсээ ажлын хэсэгт хувийн хэвшлийн төлөөллийг бол оруулах хэрэгтэй юм байгаа юм. Та бүхэн маань энэ антибиотикийн замбараагүй хэрэглээний тухай ярьж байна. Тийм зүйл байсан. Өнөөдөр та бүхэн маань яваад үзээрэй. Эмийн жоргүйгээр антибиотик өгдөг эмийн сан маш ховордсон шүү. Хууль номоо барьж байгаа. Ард иргэдээ энэ антибиотикт тэсвэржилттэй болгохгүйн тулд энэ эмийн сангийнхан маань нэлээн анхаарч ажиллаж байгаа. 
 
Ер нь ерээд оноос хойш. Дахин хэлэхэд хувийн хэвшлийнхэн маань энэ чиглэлийн ажлыг, асуудлыг нуруун дээрээ үүрч байгаа учраас хувийн хэвшил рүүгээ хэтэрхий довтолсон ийм хандлага гаргахгүй байх нь зүйтэй байгаа юм. 
 
Тэгээд ажлын хэсэг байгуулагдана. Ажлын хэсэг дээр төлөөллүүдийг их сайн хангах хэрэгтэй. 
 
Эрүүл мэндийн салбарын хувьд энэ асуудлаа мэдэхгүй зүйл байхгүй ээ. Мэдэж байгаа. Энэ хууль чинь өөрөө 8 жил явсан юм. Их Хурал дээр орж ирэхээр зэрэг л гишүүд маань янз бүрээр өөнтөглөөд. За янз бүрийн бас хандлагаар хандсаар байгаад энэ хууль маань ингээд хэлэлцэгдэхгүй, агентлаг байгуулагдахгүй 8 жил болсон юм. 
 
Өнөөдөр энэ эмийн чанар, аюулгүй байдал маш чухал байгаа. Үнийн асуудал бүр чухал болсон. Эмийн үнээс болоод ядууралд хүрэх, хүрч болзошгүй ийм судалгааг олон улсын байгууллага гаргачихсан байгаа шүү дээ. Тийм учраас энэ эмийн агентлаг байгуулагдсанаар, энэ эмийн хууль гарснаар юу болох вэ гэвэл эмийн чанар, аюулгүй байдал нэгдүгээрт хангагдана. 
 
Хоёрдугаарт, эмийн үнийн асуудал тогтворжих ийм боломж үүснэ. 
 
Гуравдугаарт, борлуулалтын явцад чанаргүй, эрүүл ахуйн шаардлага хангахгүй байгаа, чанар муутай үйлчлэхгүй байгаа эмийг татах зэрэг ийм боломжууд үүсэх юм байгаа юм. 
 
Тийм учраас энэ хуулийн төслийг бүх талаар бид дэмжээд, за ямар нэгэн зөрчилтэй асуудал байгаа бол ажлын хэсгийн түвшиндээ шийдвэрлэх бүрэн боломжтой. Эрүүл мэндийн яаман дээр ч тэр, Эрүүл мэндийн хөгжлийн төв аль аль талдаа энэ асуудлыг мэдэх, олон улсын түвшинд ажиллах мэргэжилтэй боловсон хүчин байгаа шүү. 
 
Түүнээс гадна нэгдсэн худалдан авалтын талаар яриад байна. Энэ ажил хэдийнээ хийгдэж байгаа. Азийн хөгжлийн банкны шугамаар төсөл хэрэгжүүлээд эхний ээлжид төрийн өмчийн 34 эмнэлэг эм ээ, нэгдсэн журмаар худалдан авалт хийгээд үүний үр дүнд 500-гаас 800 сая төгрөгийн хэмнэлтийг гаргаж чадсан. 
 
Тийм учраас дэвшлүүд бий. Одоо харин бүрэн бололцоотой ажиллах ийм үүд хаалгыг нээж өгөх үүднээсээ хуулийг нь сайхан хэлэлцэж, баталж өгөөд ажлын хэсэг дээрээ тэр буруу зөрүү гэж шүүмжлээд байгаа зүйлээ засаад, ингээд агентлагаа байгуулаад өгөөд эцэст нь ард түмэн маань чанартай, аюулгүй сайн үйлчилдэг эмтэй болох. Түүнээс гадна үнийн хувьд бас боломжтой байх. Дээр нь үйлдвэрлэл болон худалдааны явцад хяналт тавих ийм боломжууд гээд олон боломжийг үүсгэсэн энэ хууль маань их чухал юм байгаа юм. 
 
Тийм учраас гишүүд Та бүхнийг дэмжиж өгөөрэй гэж хүсэж байна. Баярлалаа. 
 
Г.Занданшатар: Баярлалаа. Гишүүд үг хэлж дууслаа. 
 
Одоо санал хураалт явуулна. Гишүүд чуулганы танхимд цугларч саналаа өгнө. Одоо энэ хуулиа хэлэлцэх эсэхийг нь шийдээд, тэгээд ажлын хэсэг дээрээ нэлээн сайн ажиллах хэрэгтэй болж байна. 
 
Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн Эрүүл мэндийн тухай хуульд өөрчлөлт оруулах тухай, Эрүүл мэндийн даатгалын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эм, эмнэлгийн хэрэгслийн тухай хууль хүчингүй болсонд тооцох тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулах гэж байна. Одоо санал хураалт явуулна. 
 
Энэ Эм, эмнэлгийн хэрэгслийн тухай хууль бол 2020 оны 8 сард тэр төсвийг дагаад юм уу, 2011 онд энэ тэр гээд дагавар өөрчлөлтүүд их орсон. Тэгээд ер нь бас нэлээн сайн ажиллах хэрэгтэй хууль юм билээ. 
 
Эм, эмнэлгийн хэрэглэгдэхүүний тухай хуулийн шинэчилсэн найруулгын төсөл болон хамт өргөн мэдүүлсэн Эрүүл мэндийн тухай хуульд өөрчлөлт оруулах тухай, Эрүүл мэндийн даатгалын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн  тухайн хуульд нэмэлт оруулах тухай, Эм, эмнэлгийн хэрэгслийн тухай хууль хүчингүй болсонд тооцох тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Санал хураалт явуулъя. 
 
Санал хураалтад 41 гишүүн оролцож, 22 гишүүн дэмжиж, 53.7 хувийн саналаар санал дэмжигдлээ. 
 
Төслүүдийг хэлэлцэх нь зүйтэй гэж гишүүдийн олонх үзсэн тул үзэл баримтлалын хүрээнд хэлэлцэхийг дэмжсэн тооцсон анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлж байна. Нийгмийн бодлогын байнгын хороо. 
 
Дараагийн асуудалд орно. 
 
Гурав.Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.08.16-ны өдөр өргөн мэдүүлсэн, хэлэлцэх эсэх/
 
Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 
 
Соёлын тухай хуулийн шинэчилсэн найран төслийг хэлэлцэнэ. Хууль санаачлагчийн илтгэлийг Соёлын сайд Сампилдондовын Чулуун танилцуулна. С.Чулуун сайдыг индэрт урьж байна. 
 
Үүний дараа Төрийн байгуулалтын байнгын хороо ирцээ бүрдүүл. Л.Энх-Амгалан дарга хаана байна. 
 
С.Чулуун: Эрхэм хүндэт Улсын Их Хурлын дарга, Улсын Их Хурлын эрхэм гишүүд ээ. 
 
Монгол Улсын Засгийн газраас Улсын Их Хуралд өргөн мэдүүлсэн Соёлын тухай хуулийн шинэчилсэн найруулгын төслийн үзэл баримтлалын талаар Та бүхэнд танилцуулж байна. 
 
Улсын Их Хурлын 2020 оны 24 дүгээр тогтоолоор баталсан Монгол Улсын Засгийн газрын 2020-2024 оны үйл ажиллагааны хөтөлбөрийн 2.6-д үндэсний үнэт зүйл, уламжлалт өв соёлоо дээдэлж, иргэдийг соён гэгээрүүлж, соёлын бүтээлч үйлдвэрлэлийг хөгжүүлэн дэлхийн нүүдлийн соёл иргэншлийн төв болгох бодлого хэрэгжүүлэхээр заасан. 
 
Дэлхий нийтийг хамарсан даяаршлын хөгжлийн хандлагыг даган орчин үеийн дижитал технологийн дэвшил соёл урлагийн хүрээнд нэвтэрч байна. Үүнтэй зэрэгцэн гаднын соёл хүч түрэн нэвтэрч, түүнд залуу үед татагдах явдал газар авч байгаа төдийгүй хотжилт хүн амын төвлөрөл нь үндэсний язгуур урлаг, соёлыг уусгах хандлагыг бий болгоод байгаа юм. 
 
Даяаршлын үйл явцын эрчимтэй нөлөө, үндэстэн дамнасан соёл хоорондын харилцааны идэвхтэй хөгжил, нийгэм, улс төр, эдийн засгийн хүрээнд явагдаж буй хурдацтай өөрчлөлт зэрэг олон хүчин зүйлээс хамаарч соёл урлагийн салбарыг хөгжлийн шинэ шатанд гаргах зорилгоор Засгийн газар Соёлын тухай хуулийн төслийг шинэчлэн боловсруулсан болно. 
 
Засгийн газраас санаачлан боловсруулсан хуулийн төсөл нь 6 бүлэг, 25 зүйлтэй бөгөөд одоо хүчин төгөлдөр мөрдөгдөж буй Соёлын тухай хуулийн 70 шахам хувь нь өөрчлөгдөж, нэр томьёо соёлын үйл ажиллагааны чиглэл шинэчлэгдэн, соёлын үйл ажиллагаанд баримтлах зарчим, соёлын боловсрол, соёл судлал, соёлын үйлдвэрлэл, соёлын ажилтны үнэлэмж, мерчандайзын гэрээ, соёлын агентлагийн зохицуулалтыг шинээр нэмж тусгасан. 
 
Хуулийн төслийн Нэгдүгээр бүлэгт хуулийн зорилт, нэр томьёоны тодорхойлолт, соёлын үйл ажиллагаанд баримтлах зарчмыг тогтоосон бол Хоёрдугаар бүлэгт соёлын үйл ажиллагаа явуулах чиглэлийг соёлын илэрхийллийн олон төрлийг хамгаалах болон хөхиүлэн дэмжих тухай конвенц, ЮНЕСКО-гийн соёлын статистикийн хүрээнд нийцүүлэн зааж, соёлын үйл ажиллагаанд оролцох, эрхлэх эрх, үүрэг, соёлын байгууллагын чиг үүрэг, удирдлага, үндэсний соёлын байгууллага, соёлын ажилтны эрх үүргийг зааж, соёл судлал, соёлын боловсрол олгох зохицуулалтыг бий болголоо. 
 
Хуулийн төслийн Гуравдугаар бүлэгт соёлын үйл ажиллагааны удирдлагын төсөл, тогтолцоо, Засгийн газар, Соёлын яам, Соёл урлагийн агентлаг, орон нутгийн өөрөө удирдах ёсны байгууллага, Засаг даргын соёлын талаарх эрх, үүргийг тодорхойлсон бол Дөрөвдүгээр бүлэгт соёлын байгууллагуудын өрсөлдөх чадварыг нэмэгдүүлэхэд анхаарч, соёлын эдийн засаг, соёлын үйлдвэрлэлийг хөгжүүлэх, мэргэжлийн урлагийн байгууллагуудын уран бүтээл туурвих, түүнээс олсон нийт орлого нь санхүүжилтийн гол эх үүсвэр болгох нөхцөлийг бүрдүүлэхэд чиглэсэн. 
 
Соёлын үнэт зүйлийг зүйлийн загвараар бүтээгдэхүүн үйлдвэрлэхтэй холбоотойгоор мерчандайзын гэрээний зохицуулалтыг мөн тусгаж өгсөн. Тав, Зургаадугаар бүлэг соёлын агентын үйл ажиллагаа эрхлэх зөвшөөрөл, соёлын үйл ажиллагаан дахь хязгаарлалт, Соёлын тухай хууль тогтоомжийн биелэлтэд хяналт тавих хариуцлагын асуудлыг тусгалаа. 
 
Соёлын тухай хуулийн шинэчилсэн найруулгын төсөл батлагдан гарснаар иргэдэд соёл, урлагийн боловсрол олгох, үндэсний соёл, уламжлалаа дээдлэх, хөгжүүлэх, дархлааг бий болгож, соёлын үйл ажиллагаан дахь төрийн болон төрийн бус байгууллага, аж ахуйн нэгж, иргэдийн оролцоог нэмэгдэнэ гэж үзэж байна. 
 
Мөн соёлын үйлчилгээний хүртээмж сайжирч, уран бүтээл хийх сэдэл бий болох, соёл урлагийн үйл ажиллагааны санхүүжилт нэмэгдэх, үндэсний соёлыг хадгалах, хамгаалах, судлах, соёлын олон улсын хамтын ажиллагааг дэмжих, соёл, урлагийн салбар дахь мэргэжлийн болон шинжлэх ухааны судалгааг нэвтрүүлэх шинэ технологи, техникийг нэвтрүүлэх нөхцөл бүрэлдэх юм. 
 
Улсын Их Хурлын дарга, эрхэм гишүүд ээ, 
 
Соёлын тухай хуулийн шинэчилсэн найруулгын үзэл баримтлал, хуулийн төслийн хэлэлцэх эсэхийг шийдвэрлэж өгөхийг хүсье. Баярлалаа. 
 
Г.Занданшатар: Төслийн талаарх Боловсрол, соёл, шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Балжиннямын Баярсайхан танилцуулна. Б.Баярсайхан гишүүнийг индэрт урьж байна. 
 
Б.Баярсайхан: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2019 оны 8 дугаар сарын 16-ны өдөр Улсын Их Хуралд өргөн мэдүүлсэн Соёлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн хэлэлцэх эсэх талаарх Боловсрол, соёл, шинжлэх ухаан, спортын байнгын хороо 2020 оны 10 дугаар сарын 21-ний өдрийн хуралдаанаараа хэлэлцлээ. 
 
Байнгын хорооны хуралдааны хуулийн төслийг Соёлын сайд С.Чулуун танилцуулж, Байнгын хорооны гишүүд төсөлтэй холбоотой асуулт асууж, хариулт авсан болно. 
 
Хуулийн төслийг хэлэлцэх явцад Улсын Их Хурлын гишүүн Ц.Мөнхцэцэг төрийн бодлогоор соёлын өвийг хамгаалах, соёл, урлагийн байгууллагуудын хүний нөөцийн ур чадварыг дээшлүүлэх талаар анхаарч, тусламж дэмжлэг үзүүлэх, мөн хувь хүний болон бизнесийн өв залгамжлалын шугамаар гадаадад гарсан үнэт бүтээлүүдийг буцаан авахад анхаарч, соёлын өвийг гадаадад гаргахгүй байх тал дээр хуульд тусгах талаар, Улсын Их Хурлын гишүүн Б.Баярсайхан иргэд соёлын чиглэлээр өөрийгөө хөгжүүлэх, ашиг орлого олох, эрхээ хамгаалуулах, соёлын зах зээлийн өрсөлдөөнийг зохицуулах, соёлын талаарх зарим чиг үүрэг, үйл ажиллагааг мэргэжлийн холбоодод шилжүүлэх, иргэн, аж ахуйн нэгжийн эрх үүргийг хуульд нэмж тусгах зэрэг саналуудыг гаргасан болно. 
 
Соёлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн үзэл баримтлалыг Байнгын хорооны хуралдаанд оролцсон гишүүдийн олонх буюу 75.0 хувь нь дэмжиж Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Соёлын тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт оруулах тухай, Газрын төлбөрийн тухай хуульд өөрчлөлт оруулах тухай, Гэр бүлийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Зөрчлийн тухай хуульд өөрчлөлт оруулах тухай, Номын сангийн тухай хуульд нэмэлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Хүүхэд хамгаалах тухай хуульд нэмэлт оруулах тухай, Шинжлэх ухаан, технологийн тухай хуульд нэмэлт оруулах тухай хуулийн төслүүдийг хэлэлцэх эсэх талаарх Боловсрол соёл, шинжлэх ухаан, спортын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Баярлалаа. Ажлын хэсгийн гишүүдийг танилцуулъя. Соёлын сайд Сампилдондовын Чулуун, Соёлын яамны Төрийн нарийн бичгийн дарга Гэндэндарамын Эрдэнэбат, Соёлын яамны Төрийн захиргаа, удирдлагын газрын дарга Дэмбэрэлсүрэнгийн Түвшинтөр, Соёлын яамны Бодлого, төлөвлөлтийн газрын дарга Лхагвын Мөнбат, Соёлын яамны Соёлын өвийн газрын дарга Бямбасүрэнгийн Даваацэрэн, Соёлын яамны Стратеги, бодлого төлөвлөлтийн ахлах шинжээч Загаржавын Баянзул. 
 
Хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд нэрээ бүртгүүлнэ үү. Тасаллаа. Б.Баярсайхан гишүүнээр. Балжиннямын Баярсайхан гишүүнээр тасаллаа. Хаянгаагийн Болорчулуун гишүүн. 
 
Х.Болорчулуун: Баярлалаа. Энэ зах зээлийн 30 жил бол хамгийн их хохирсон салбар бол соёлын салбар л даа. Тэр салбарт ажиллаж байгаа хүмүүсийн нийгмийн баталгаа алдагдсан. Хамгийн бага цалинтай. Уг нь уул нь зах зээлийн нийгэмд авьяастай, тийм чадвартай, төрөлхийн тийм авьяастай хүмүүс бол хамгийн өндөр цалин хангамжтай байдаг. Манайд эсрэгээр.
 
Хоёрдугаарт, зах зээл нь ч бага юм байна. Энэ Соёлын яам тусгайлан байгуулснаараа энэ соёлын салбарт ажиллагсдын нийгмийн халамж, ялангуяа олон жил ажилласан хүмүүсийн тэтгэвэр тэтгэмжийн баталгаа ер нь яаж нэмэгдэх вэ? Энэ талаар асууя аа? Урамшуулал.
 
Соёлын яам хуучин соц нийгмийн үед гучин таван хүнтэй байсан гэж байгаа юм. Одоо сураг сонсох нь 70 гаруй хүнтэй гэж байна. Энэ бүтэц оронтойгоо хүний тооны хувьд юу гэж боддог вэ? 
 
Хоёрдугаарт, аймгууд дээр соёлын газар байгуулагдана биз дээ. Соёл боловсролын газар гэж байсан байсан. Одоо салаад соёлын газар гэж байгуулагдах уу? Тийм ээ. 
 
Дөрөвт, энэ түүх, соёлоо хамгаалахын төлөө иргэд, ялангуяа ухамсартай тийм үндэсний үзэлтэй иргэд их байдаг л даа. Эд нар хамгаалахын төлөө тэмцдэг. Бүр төрийн байгууллагууд нь хайхрахгүй байхад тэмцдэг жишээ бол Ноён уул дээр байсан. С.Чулуун сайд өөрөө мэдэж байгаа. 
 
55 удаа шүүх хурал хийхэд өөрийнхөө зардлаар хөдөө гадаанаас тэр 55 удаагийн хурлыг нэг ч таслахгүй ирдэг хүмүүс маш олон байсан. Энэ түүхээ, соёлоо хайрласан, хамгаалсан ийм хүмүүс. Ноён уулын би жишээг хэлж байна. Өөр юман дээр ч л байгаа байх. С.Чулуун сайд өөрөө Ноён уулыг ямархуу хүнд бартаат замаар явж байж Ноён уулын тэр түүх, соёлын зүйл хадгалагдаж үлдсэнийг тэр л иргэдийн, иргэний зоригтой иргэдийн хүчээр хадгалж үлдсэн болохоос биш Засгийн газар юм уу, төр, засгийн хүчээр үлдээгүй шүү. 
 
Тэгэхээр тэнд оролцсон хүмүүсийг бас нэг урамшуулж шагнах энэ ажлыг бас бодоосой гэж хэлмээр бодогддог юм. Би өөрөө бас тэндээс оролцож байсан. Шүүх хурлын зарим хэсэгт нь, үед нь оролцож байсан хүний хувьд хэлэхэд. 
 
Гэх мэтчилэн түүх, соёлынхоо төлөө ажилладаг, тэмцдэг, мөн одоо энэ соёлын салбарт он гутаан жил ажилласан ийм авьяастай хүмүүсээ одоо урамшуулах, дэмжих ийм бодлого энэ хууль юун дээр чинь суугдаж байна уу гэдгийг бас асуумаар байна даа. За баярлалаа. 
 
Г.Занданшатар: 83. С.Чулуун сайд асуултад хариулна. 
 
С.Чулуун: Баярлалаа. Х.Болорчулуун гишүүний асуултад хариулъя. Соёлын тухай хуулийн шинэчилсэн найруулгын хуулийн төсөл дотор Дөрөвдүгээр бүлгийн 19-д заасан байгаа. Соёлын ажилтны үнэлэмж, баталгаа гэсэн зүйл. Мөн бусад бүлэг, зүйлүүдэд энэ заасан байгаа. 
 
Ер нь энэ хууль батлагдсанаар соёл, урлагийн салбарын хүний нөөцийн бодлогод нэлээд дэвшил ирнэ гэж үзэж байгаа. Дээрээс нь соёлын салбарт ажиллаж байгаа хүмүүсийн нийгмийн асуудлыг шийдвэрлэх, бусад Хөдөлмөрийн тухай хууль, Боловсролын тухай хууль, энэ Төрийн албаны хуулиудад зохицуулалтаар орсон байгаа. 
 
2018 оноос эхлээд энэ соёл, урлагийн байгууллагуудын олсон орлогыг өөрсдөө зарцуулах тийм эрхтэй болсон. Энэ бол их том дэвшил байгаа. Одоо давсан орлогоо өөрсдөө зарцуулах ийм болсон. Энэ бол нэлээн дэвшил. Номын сан, музей, соёл урлагийн байгууллагуудын асуудал дээр явагдаж байгаа. 
 
Хоёр дахь нь, Соёлын яам 24 жилийн дараа дахин сэргээгдэж бие дааж байгуулагдсан. Бүтэц, орон тооны хувьд хамгийн боломжтой бүтэц, орон тоог Засгийн газар дээр баталж өгсөн. 
 
Үндсэн гурван соёл, урлагийн чиглэлээр үндсэн чиглэлийн гурван газар байгуулагдсан. Нэг нь, Соён гэгээрлийн газар, Урлаг, уран бүтээлийн газар, Соёлын өвийн газар гэж ийм үндсэн гурван. Бусад нь бусад яамны бүтэцтэй ижил. Санхүү, хөрөнгө оруулалт гээд ингээд явж байгаа. Чиглэл, үйл ажиллагааныхаа дагуу ингээд ажиллана. 
 
Энэ аймаг орон нутгуудад бие даасан яам байгуулагдаж, орон нутагт үйл ажиллагаа явуулахад ч илүү дөхөм болгох энэ заалт, хуулийн заалт байгаа. 16.5 дээр аймаг, нийслэлийн Засаг даргын эрхлэх асуудлын хүрээнд Соёлын газар ажиллана аа гэсэн ийм чиглэл байгаа. 
 
Одоо шинэ нөгөө орон нутгийн сонгууль болсон. Шинэ бүтэц байгуулагдахад бид энэ саналаа Хэрэг эрхлэхэд хүргүүлж, аймагт Соёлын газар гэж тусдаа бие даасан газар байгуулах ийм төсөл явагдаж байгаа.
 
Таны хэлсэнтэй санал нэг байна. Түүх, соёлоо хамгаалах тухай энэ асуудал бол энд сэтгэл зүрхээ гаргаж, мэдээлэл өгч, эсвэл хуучин эртний эдлэлийн зүйлсийг олсон тухай, олж авчирч хүлээлгэж өгч байгаа ийм хүмүүс олон байдаг. Бас хамгаалах. Орон нутагтаа. Үүний жишээ бол Ноён уул. 
 
Соёлын өвийн тухай хуульд урамшуулах тухай заалт байгаа. Мөн одоо бас манай Соёлын яам энэ дээр онцгой анхаарч ажиллана. Төрийн бус байгууллагуудтай уулзалт, одоо хамтын ажиллагааны тухай нэлээд идэвхтэй харилцаж байгаа. Энэ соёлын ийм өвүүд дээр 11 сарын 16-нд бид бүрэн хэмжээний, том хэмжээний үзэсгэлэн гаргах юм. Та бас тэнд очиж танилцаарай. Хувь хүмүүсийн цуглуулга дээр юу байдаг юм.
 
Цаашдаа үүнийг эргэлтэд яаж оруулах юм. Чингис хааны музейд бас тавих, худалдаж авах боломж юу байгаа. Тэгээд тэд нарын бас эрх зүйн зохицуулалтыг нь яаж хийж өгөх вэ, яаж бүртгэлжүүлэх вэ гээд энэ асуудал бас нэлээн явж байгаа. Баярлалаа. 
 
Г.Занданшатар: Нийгмийн бодлогын байнгын хороон дарга Жамъянгийн Мөнхбат. Боловсрол соёл, шинжлэх ухаан, спортын байнгын хороон дарга. 
 
Ж.Мөнхбат: Х.Болорчулуун гишүүний асуултад бас нэмж хариулахад. 
 
Ер нь таны хэлж байгаа үнэн л дээ. Монголын төр сүүлийн 30-аад жил энэ соёлынхоо салбарыг гаргуунд нь нэлээн гаргаад 20 гаруй жил явчихсан юм байна лээ. 
 
Тэгээд энэ Засгийн газарт Соёлын яамыг байгуулж нийгмийг соён гэгээрүүлэх асуудал, энэ чиглэлд ингэж ач холбогдол өгч анхаарал тавьж байгаа. Энэ чинь сэтгэл гаргаж, хөрөнгө хүч гаргаж байгаа асуудал бол одоо хамгийн зөв чухал зүйл юм аа гэдгийг нийгмээрээ эерэг сайхан хүлээж авч байгаа. 
 
Тэр соёлын өвийг түгээж байгаа, соёлыг түгээж байгаа, хадгалж байгаа, хамгаалж байгаа, тэмцэж зүтгэж байгаа хүмүүсийг бас тэр зүтгэлийг нь үнэлэх гэдэг асуудал бол их чухал асуудал. Тийм учраас үүнийг ер нь энэ Соёлын хуульд ч гэсэн бид энэ санал санаачилгыг нь тодорхой зааж өгмөөр юм билээ. 
 
Соёлын хулгайч нартай тэмцэх. Уул уурхай, ямар нэгэн бүтээн байгуулалт хийнэ гэдэг нэрээр энэ соёлын өв рүү дайрдаг болох. Энэ байдлыг цаашдаа таслан зогсоох ийм асуудал байгаа. Тэгээд энэ Ноён уулын хувьд жишээлбэл энэ Монголын байтугай дэлхийн том соёлын өвийг авч үлдэхийн төлөө зүтгэсэн, тэмцсэн энэ хүмүүсээ Монголын төр зүтгэлийг нь үнэлэх хэрэгтэй гэдгийг хэлье гэж бодож байна. 
 
Тийм учраас цаашдаа нийгмийн зүрх тархи болсон энэ чиглэл, соён гэгээрлийн энэ том ажлыг Соёлын яам маань одоо бас далан хэдэн хүний бүрэлдэхүүнтэйгээр яамны бүтцийг баталж өгсөн гэдэг бол энэ салбарт ихээхэн том ач холбогдол өгч байгаагийн илэрхийллээ гэж ойлгож байгаа. 
 
Энэ соёлын салбарынхан маань яам байгуулагдаж нэг очих газартай, гомдол, саналаа хэлэх хүнтэй. Естой нэг эцэгтэй болж байгаа юм шиг байна гэсэн ийм баяр бахдалтай бас байгаа. Тийм учраас Соёлын яам маань энэ дээр цаашдаа сайн анхаарч, хариуцлагатай сайн ажиллах ёстой. 
 
Өмнө нь хавсарга байдлаар явж ирсэн юм билээ. Аялал жуулчлалын яамтай ч юм уу, бусад яамдтай ингээд хавсарга байдлаар аваад ирсэн. Тэгээд энд цаашдаа сая Х.Болорчулуун гишүүний хэлж байгааг анхаарч ажиллана. Байнгын хорооны зүгээс ч гэсэн энэ асуудлуудыг дэмжиж ажиллана гэдгийг хэлье. 
 
Г.Занданшатар: Одоо эрхэм гишүүн Баттөмөрийн Энхбаяр асуулт асууна. 
 
Б.Энхбаяр: Баярлалаа. Хуулийн төслийг хэлэлцэхийг дэмжиж байна. 
 
Бичилт, техникийн хувьд, бодлогын хувьд бас чамбай хуулийн төсөл байна гэж харагдаж байна. 
 
Тэгээд тодруулах хэлэлцүүлгийн шатанд анхаарах, тодруулах хэдэн асуулт байна. 
 
Нэгдүгээрт, энэ 23.2-т хууль тогтоомжоор хориглоогүй соёлын үйл ажиллагаа явуулахад төрийн болон бусад байгууллага, улс төрийн нам, эвсэл, холбоо, тэдгээрийн албан тушаалтан хөндлөнгөөс оролцох, дарамт шахалт үзүүлэхийг хориглоно гэж бичсэн байна. 
 
Тэгэхээр соёлын үйл ажиллагаа гэдгийгээ хуулийнхаа тайлбар дээр нэлээн өргөн буюу ер нь соёлын үнэт зүйлийг бүтээн туурвих бүх үйл ажиллагааг ойлгож байгаа юм байна. Өөрөөр хэлбэл одоо дуу бичиг зохиох, шүлэг найраг зохиохоос эхлээд энэ үйл ажиллагаа бол соёлын үйл ажиллагаа юм байна.
 
Тэгэхээр энэ шүлэг зохиоход төрийн албан тушаалтан хөндлөнгөөс оролцохыг хориглоно гэж ингэж уншигдахаар. Жишээлбэл, одоо манай Улсын Их Хурлын гишүүн Ж.Мөнхбат дарга маань шүлэг зохиоход өөр том яруу найрагч оролцож болохгүй ч юм уу, эсвэл өөр нэг яруу найрагчид шүлэг зохиоход нь тусалж болохгүй ч юм уу. Ийм хориглосон болчхож байгаа юм биш байгаа даа? Би бол хууль зүйн хувьд ингэж уншаад байгаа байхгүй юу. 
 
Хоёрдугаарт, энэ 23.4 дээр дайн түрэмгийлэл, хүчирхийлэл, садар самууныг сурталчлах, соёлын үйл ажиллагаа явуулахыг хориглоно гэж байна. Байлдаантай кино хийж болох уу? Байлдаантай жүжиг хийж болох уу? Энэ ингээд бүр хориглогдож байна уу? Эсвэл. Үүнийг нэг тодотгож өгөөч? 
 
Гуравдугаарт, 28.8 дээр интернет протоколд суурилсан IP телевизийн видео санд байршсан нийт хөтөлбөрт үндэсний кино, нэвтрүүлгийн цагийн эзлэх хувь 40 хувиас доошгүй байна гэж. Би энэ Sky Media, Univision-ийн видео сангийн 40-өөс доошгүй хувь нь Монгол кино тавьсан байна шүү гэдэг шаардлага тавих гэж байна гэж ойлгож үүнийг болох уу? Хэрвээ тийм бол энэ яг оролцох харилцаа мөн үү? гэдэг дээр жаахан эргэлзээд л байна. 
 
Одоо бол одоо тэр видео сангуудын хэдэн мянган киноны гэхэд 40 хувь гэхээр чинь бараг 400, 500 монгол кино байхгүй л байх л даа. Тэгээд үүнийг зөрчвөл энэ хоёр IPTV жишээлбэл ямар нэгэн хариуцлага юманд орох уу? гэсэн ийм асуулт байна.
 
Г.Занданшатар:  83. С.Чулуун сайд асуултад хариулна. 
 
С.Чулуун: Баярлалаа. Ж.Энхбаяр гишүүний асуултад хариулъя. 
 
Таны хэлсэн нөгөө 23 дугаар зүйлийн 2 дээр байгаа найруулга утгын асуудлыг ажлын хэсэг дээр ярилцах байх. Энэ бол огт хориглоно гэдгийн нь утга нь бол цензурдэхгүй л гэсэн үг. Хүний бүтээх, туурвих үйл ажиллагаанд, соёлын энэ үйл ажиллагаанд үзэл суртал, албан тушаал, дарамт шахалтыг үзүүлж болохгүй гэсэн ийм заалт байгаа юм. 
 
Хоёр дахь нь, байлдаантай кино хийж бололгүй яах вэ. Гэхдээ түүхийг гуйвуулсан юм уу, өөр ёс бус зүйл, хүчирхийллийг сурталчилсан, садар самууныг сурталчилсан, нийгэмд үндэсний аюулгүй байдал, тусгаар тогтнолд, өв соёлд сөрөг нөлөө үзүүлэх ийм сурталчлах энэ асуудалд хяналт хориглож байгаа л ийм заалт. Өмнө нь бас киноны кино урлагийг дэмжих тухай хуульд энэ тухай бас тодорхой заасан ийм зүйл байгаа. 
 
Гурав дахь нь, энэ заалт бол одоо хэрэгжиж байгаа Соёлын тухай хуульд 2016 онд орсон заалт байгаа. Хэрэгжээд явж байгаа. Гаргаж буй киноны 40-өөс доошгүй хувиа гэсэн. Энэ бас үндэсний өв соёлыг дэмжих, үндэсний контентуудыг дэмжих, монгол үндэстний өөрийн дархлааг бий болгоход ихээхэн чухал үүрэгтэй ийм заалт л явж байгаа. Баярлалаа. 
 
Г.Занданшатар: Эрхэм гишүүн Бадмаанямбуугийн Бат-Эрдэнэ асуулт асууна. 
 
Б.Бат-Эрдэнэ: Баярлалаа. Би нийтлэг гурван зүйл асуугаадахъя. Хуулийн төслийг дэмжиж байгаа юм. 
 
Тэгэхдээ манайд, Их Хурал дээр байдаг нэг буруу жишиг бол ингээд салбарын хууль оруулж ирэхдээ салбарын ажиллагсдын нийгмийн баталгаатай холбоотой асуудлыг оруулаад ирдэг. Тэгэхээр энэ оруулж ирж байгаа хууль дотор ийм зүйлүүд байгаа юм уу, үгүй юу? 
 
Ялгамжгүй байдлаар уг нь нийгмийн баталгаа, цалин хөлстэй холбоотой юмыг тогтоож авах юм бол энэ төрийн албан хаагчдыг нийтлэгээрээ. Ийм л зүйл байгаа юм л даа. Харамсалтай нь тэгж чадсангүй л дээ. 2005, 2006 оноос бараг эхэлсэн байх. Ингээд хууль хяналтын байгууллагын ажиллагсдын цалин, нийгмийн баталгаатай холбоотой асуудлыг хэт их ялгамжтайгаар тогтоосонтой холбоотойгоор асуудал гарсан. Энэ бол одоо хөдөлмөрийн хөлс, үнэлгээ, цалин хөлс, нийгмийн баталгаа гэдэг бол нэлээн бодлогын түвшинд шийдэх ёстой ийм асуудал байх. 
 
Тэгээд энэ чинь ингээд нөгөө эрүүл мэндийн салбарынхан, боловсролын салбарынхан дэндүү доогуур үнэлгээтэй учраас жагсаал хийх, эрх ашгаа хамгаалах тэмцэл, цуглаан чинь тасрахгүй ийм он жилүүдийг бид үзээд байгаа шүү дээ. Тийм учраас энэ хууль дээр ямар зохицуулалт орж ирсэн бэ гэдэг нэг ийм зүйл дээр хариулт өгөх бололцоо байх уу, үгүй юу? 
 
Яах вэ, бид өмнө нь Соёлын хуульд өөрчлөлт оруулаад 2004-2008 онд шиг санаж байна. Бид сумын соёлын төвийн орон тоог 5 орон тоотой болгосон. Энэ бол үндсэндээ улсын хэмжээний 330 сумын соёлын үйл ажиллагаанд томоохон шинэчлэл, бас одоо эерэг өөрчлөлт хандлагыг авчирсан гэж ингэж үзэхээр ийм зүйл болсон. 
 
Ингээд энэ дагалдан гарах хуулиудад өөрчлөлт орж байгаа юм байна. Би энэ Ашигт малтмалын тухай хуулийн тодорхой зүйл, заалтад өөрчлөлт оруулна гэж байна. 
 
Тэгэхээр энэ дээр ямар өөрчлөлт оруулах юм бэ? Энэ дээр тодорхой хариулт өгч болох уу? Өмнө нь ялангуяа энэ хариуцлагагүй уул уурхайн үйл ажиллагаа Монголд их газар авсан учраас энэ уул уурхайн олборлолт, үйл ажиллагаанаас болоод соёлын үнэт өв устгах, үгүй болох ийм байдлууд гарч ирж байсан. Харамсалтай нь тухайн үед ажил хариуцаж байгаа хүмүүс үүнийг хамгаалаад, бид энэ уул уурхайн үйл ажиллагаа явуулах явц дунд гарсан тэр соёлын өвтэй холбоотой юмыг нь холбогдох газарт нь аваачаад тушаачихсан гэж. Нэг үгээр хэлэх юм бол одоо экскаваторын шанаганд өлгөгдөөд гараад ирэхээр нь зэрэг хүмүүсийг дуудаж авчраад тэрийг нь тушаачихдаг нэг ийм хайхрамжгүй байдал бол байсан. Тэгэхээр энэ дээр ямар тодорхой хуулийн зохицуулалт орж өгч байгаа юу гэдэг ийм зүйл байна. 
 
Ер нь би бас С.Чулуун сайд Та бүхнийг орж ирж өмнө нь Их Хурал дээр асуудал танилцуулж, хэлэлцүүлж байхад би бас байр сууриа хэлсэн. Энэ монголчуудын, бидний өвөг дээдсийн энэ дэлхийд бодлого тодорхойлж байсны цаад талынх нь үндсийн үндэс бол энэ бүтээсэн өв соёл болгон хүний сэтгэл оюунтай л холбогдуулсан. Ийм барилдуулж өгсөн л ийм л онцлог байдаг. 
 
Тэгэхээр өнөөдөр нэгэнт 24 жилийн дараа Соёлын яам байгуулаад ингээд энэ бодлого үйл ажиллагааг нь нэг чигт оруулаад ингээд ажиллах гэж байгаа бол тэр үндэснийхээ өв соёл, уламжлалынхаа талаар хүний тэр сэтгэл зүрх, сэтгэлтэй нь гүн гүнзгий барилдуулж өгсөн энэ өв уламжлалаа, түүхэн уламжлалаа сэргээх чиглэлээр ямар ажил хийх юм бэ? Зөвхөн энэ зах зээлийнхээ ашиг арилжаагаа харсан нийгмээ дагаад үйлдвэрлэл, яаж мөнгө олох вэ, ашиг олох вэ гэдэг юм руу л явах юм бол ингээд энэ бодлого чинь.../минут дуусав/
 
Г.Занданшатар: Зочид танилцуулъя. Улсын Их Хурлын гишүүн Чимэдийн Хүрэлбаатарын урилгаар Увс аймгийн Давст сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүхэндээ Улсын Их Хурлын гишүүдийн нэрийн өмнөөс сайн сайхныг хүсэн ерөөн мэндчилье. 
 
С.Чулуун сайд асуултад хариулах уу? 83. 
 
С.Чулуун: Баярлалаа. Б.Бат-Эрдэнэ гишүүний нэг, гуравдугаар асуултад би хариулъя. Хоёрыг нь манай мэргэжилтэн З.Баянзул хариулна. 
 
Тийм ээ. Энэ Соёлын тухай хуулийн шинэчилсэн найруулгын дотор соёлын ажилтны түрүүнд бас хэлсэн. Үнэлэмж, баталгааны тухай заахдаа. Тэр Хөдөлмөрийн тухай хууль, Төрийн албаны тухай хууль зэрэг бусад хуулиудаар ерөнхий зохицуулалт ингэж явагдана. Гэхдээ соёл, урлагийн салбарт ажиллаж байгаа хүмүүс хамгийн бага цалингийн ийм юутай. Тэр битгий хэл сумын соёлын төвд хүмүүс ажиллахаа болиод дунд сургуульд хөгжмийн багш хийх нь илүү бараг үр дүнтэй гэж үзэж ажиллах хүнгүй хүртэл болчихсон ийм сумууд их байгаа. 
 
Харин энэ хууль дотор орж ирсэн нэг зүйл бол соёлын ажилтанд мэргэжлийн зэргийн нэмэгдэл олгох ийм асуудал орж ирсэн. Энэ нь нэг талаасаа боловсон хүчнийхээ чадамж, зэрэглэл дээшлүүлэх. 
 
Хоёрдугаарт нь, бас нийгмийн асуудалд нь үнэлэмж, баталгаа болгох ийм чиглэлтэй заалт тусгагдсан байгаа. 
 
Соёлын төвийн орон тоотой холбоотой асуудал. Нөгөө шинээр бидний санал болгоод байгаа бүтцийн асуудал дээр нэлээн явна. Соёлын төвийнхөө орон тооны нөгөө 5 орон тоогоо хасаад өөр орон тоо болгочихсон орон нутгийн зөндөө соёлын төвүүд байгаа. 1 хүнтэй үлдчихсэн ийм газрууд ч бас нэлээд бий. 
 
Гуравдугаар асуултын хувьд, өмнө нь бас Б.Бат-Эрдэнэ гишүүний хэлж байсан саналыг бид сайн тусгаж байгаа. Үнэхээр энэ өв соёл бүтээж байгаа хүний сэтгэлгээтэй, монголчуудын өв соёлтой хандаж байгаа сэтгэлгээ, урлаг, уран бүтээлийг ойлгох энэ ажил дээр соён гэгээрлийн гол бодлого маань чиглэгдэж байгаа юм. 
 
Ер нь нийгмийг соён гэгээрүүлэх гэдэг бол нийгмийн зөвхөн хүний тухайн асуудал биш, улс орны хөгжилд чухал үүрэгтэй. Тийм учраас бид яаман дээр Соён гэгээрлийн газар гэж тусгай байгуулагдсан. Тэд нар маань нэлээд төрийн бус байгууллагууд, бусад мэргэжлийн холбоод, олон байгууллагуудтай бид хамтарч ажиллах ийм ажлууд эхэлж байгаа. Эхнийх нь үр дүнгүүд бол удахгүй харагдаж эхлэх байх. 
 
Ялангуяа боловсрол. Хүүхэд байхаас нь илүү түлхүү оролцох ёстой юм байна лээ. Соён гэгээрлийн асуудал. Эмэгтэйчүүдийн байгууллагуудтай бас бид ажиллахаар ажлууд эхлээд байна. Энэ чиглэл дээр гол анхаарлаа чиглүүлж ажиллаж байгаа. 
 
Хэрвээ өөртөө үнэт зүйлгүй, үнэлэмжгүй ийм байвал ямар ч эдийн засгийн дэмжлэг, туслалцаа, ямар ч зүйл үзүүлээд нэмэргүй л байх. Тийм учраас эхлээд сэтгэлгээний хувьд дэвшил гарах ёстой л гэсэн энэ зүйлийг бид баримталж байгаа.  Хоёрдугаар асуудлыг 85. 
 
Г.Занданшатар: 85. 
 
З.Баянзул: Б.Бат-Эрдэнэ гишүүний асуултад хариулъя. 
 
Соёлын хуулийг дагалдаад Ашигт малтмалын тухай хуульд нэмэлт, өөрчлөлт орохоор заасан байгаа. Энэхүү өөрчлөлтийг орон нутгаас санал гаргасан. Тухайлбал, бүр Сүхбаатар аймгаас манай соёлын ажилтнууд бас энэ саналыг бас гаргасан байгаа. 
 
Юу вэ гэхээр зэрэг энэ хөдөлмөр эрхлэлтийг дэмжих зорилгоор шинэ ажлын байр бий болгоход энэ гадаадын иргэдийг авч ажиллуулахад хөдөлмөрийн хөлсний хэмжээг арав дахин нэмэгдүүлсэн хэмжээний төлбөрийг төлдөг. Энэ дээр зөвхөн боловсрол, эрүүл мэндийн салбарт чиглэсэн ийм байдаг. 
 
Тэгэхээр зэрэг бид орон нутагтаа энэ асуудлыг тавихаар зэрэг мөнгө нь тэр юундаа байгаад байдаг. Зарцуулъя гэхээр хууль дээр байхгүй байна, та бүхэн энэ зохицуулалтыг оруулж өгөөч ээ гэж бас хэд хэдэн аймгаас бид нарт энэ хүсэлтийг тавьж байсан. 
 
Тэгэхээр зэрэг бид үүнийг бас хангах, соёлын үйл ажиллагааг идэвхжүүлэх зорилгоор Ашигт малтмалын тухай хуулийн 43.3 дахь зүйлд энэ “соёл” гэдэг үгийг нэмж оруулж байгаа. Ингэснээр боловсрол, эрүүл мэнд, соёлын салбарт ажилчид хамрагдвал соёлын салбарт хөрөнгө зарцуулах бас нэг ийм үүд хаалга нээгдэх юм гэж. 
 
Г.Занданшатар: Б.Бат-Эрдэнэ гишүүн 1 минут тодруулъя. 
 
Б.Бат-Эрдэнэ: Манай С.Чулуун сайд, түүхийн ухааны том эрдэмтэн хүн юу эс андах вэ дээ. 
 
Түүх уламжлал, энэ өв соёл бүтээсэн тэр уламжлалаа бид хадгалаарай л гэж би хэлээд байгаа юм. Тэгээд энэ дотор тухайлах юм бол энэ спортын үндэсний биеийн тамирын төрлүүд орно. Танай дээд талын Их Хурал дээр байгаа. Байнгын хороо чинь боловсрол, соёл, шинжлэх ухаан, спорт давхраар нь хариуцаж байгаа шүү дээ. 
 
Тэгээд тийм учраас Та бүхэн маань энэ дээр анхаарал тавьж үзээрэй гэж. Одоо урлаг гээд аваад үзэхэд хамгийн сэтгэл зүрхтэйгээ, тэр сэтгэлтэй барилдуулж өгсөн урлагийн төрөл гэхэд ингээд ардын урлаг, тэр тусмаа уртын дуу гээд ингээд үлдчихсэн. Монголчуудынхаа тэр ёс жудаг уламжлалыг хадгалаад үлдсэн байна шүү дээ. 
 
Монгол бөх, морь сур гээд харьцангуй сайн хадгалж байсан. Эхнээсээ тэгээд энэ зах зээлийн ашиг…/минут дуусав/
 
Г.Занданшатар: Санал байна. Баярлалаа. Эрхэм гишүүн Бямбасүрэнгийн Энх-Амгалан. 
 
Б.Энх-Амгалан: Ямар ч байсан хуулийн төслийг дэмжиж байна. 
 
Соёлын яамтай боллоо. Соёлын өвөө хадгалах, хамгаалах, түгээн дэлгэрүүлэх, судлах гэж энэ олон ажлууд хийгдэх нь ээ? Сайхан байна. Тэгээд энэ дундаа бас нэг хэдэн зүйлийг энэ хуулийн төсөл дээр тусгаж уу, үгүй юу асуух гээд байгаа юм. 
 
Нэгдүгээрт нь, энэ археологийн олдворууд байна. Булш бунхан, эртний хэрэгсүүр малтлагаас олдсон. Энэ олдворуудыг хадгалах, хамгаалах тал дээр яаж анхаарах гэж байна. Үүнийг чинь сая уул уурхайн ашиглалтаас болоод бүр санаа зорилготой, тэр хайгуул хийж байгаад олдог. Тэгээд хилээр давуулахыг оролддог ийм нөхцөл байдлууд байгаа юм. 
 
Монголын эртний энэ үнэт олдворуудыг чинь зарим нэгэн улсын мөнгөн тэмдэгт дээр хүртэл их хаадын тамганы дүрс тэмдэг явж байх жишээний. 
 
Тэгэхээр бид өөрсдийнхөө юмыг хадгалж хамгаалж үлдэх, даяаршиж байгаа нийгэмд дангааршиж амьдрах “монголын онцлог” гэдгийг авч үлдэх юман дээр юу хийх гэж байна гэж нэгд асуух гэж байна.
 
Хоёрдугаарт, зах зээлийн шуурганаар баахан музейн үзмэрүүд алга болсон. Үнэт үзмэрүүд. Алтан бурхан нь модон бурхан болчихсон байсан л гэнэ. Хэзээ солигдсоныг нь мэдэхгүй байсан л гэнэ. Хамгийн том жишээ нь энэ нөгөө “Батаар” гараад явчихсан байсан нөхцөл байдал байгаа. 
 
Тэгэхээр Монголын соёлын том өв болсон энэ музейн үзмэрүүдийг хадгалах, хамгаалах, эргүүлж олж авах, тэрийг үрэгдүүлсэн буруу замаар гувчуулсан, зувчуулсан хүмүүстэй хариуцлага тооцох тал дээр ямар арга хэмжээ авах гэж байна гэж асууя. 
 
Гуравдугаарт нь, энэ соёлын өв тээгч нараа яаж хамгаалах вэ? Одоо энэ мундаг уртын дуу дуулдаг, тууль хайлдаг, бүжиг дэглэдэг, хөгжим зохиодог ингээд биет бус өв тээдэг энэ хүмүүс чинь гадагшаа гарч хичээл заагаад байх юм. Гадаадад очиж хүмүүст энэ өвөө түгээгээд байх юм. Тэгээд тэнд тийм хүмүүст хичээл, ном заагаад тэдний хамтлагийг дадлагажуулаад, сургаад тэр бие биелгээгээ зааж өгөөд байгаа юм. Ингэж болдог юм уу, болдоггүй юм уу? Үүнийгээ яаж хамгаалах юм? 
 
Дөрөв дэх нь, манай соёлын өв гадаадад их байгаа. Одоо Чингис хааны музей хийж байна. Энэ музей дотор тавих. Одоо яг энэ бол Чингис хааны барьж байсан эд өлгийн зүйл гээд хэлчих юм бидэнд одоо юу ч алга байна. 
 
Оросын Эрмитажид “Есүнгэ” мэргэнд зориулсан ганц хөшөө байгаа. Энд л үнэхээр Чингис хаан гараараа хүрч байсан байх даа гэж хэлэхээр.  Ноён уулаас олдсон маш олон олдворууд тэнд байна. Бидний гар дээр юу ч байхгүй. 
 
Тийм учраас биет болон биет бус өвөө буцааж авчрах, үзмэрээ нэмэх тал дээр ямар арга хэмжээнүүд авах гэж байна аа? Энэ гадна байгаа Монголын гол гол зүйлүүдийг олж авах, худалдаж авах, солилцоо хийх тал дээр ямар арга хэмжээ авах вэ гээд ийм дөрвөн асуулт асууя. 
 
Г.Занданшатар: С.Чулуун сайд хариулна. Музей үзмэртэй холбоотой.  Дараагийн хэлэлцэх хуулийн төсөл нь Музейн тухай хууль байгаа шүү дээ. Тийм ээ.  
 
С.Чулуун: Баярлалаа. Н.Энх-Амгалан гишүүний асуултад хариулъя.
 
Нэгдүгээр асуулт бол Соёлын өвийн тухай хуулиар зохицуулагдаж байгаа. Энэ Соёлын тухай хуулийн шинэчилсэн найруулга дотор ерөнхий тусгасан ийм зүйл байгаа. 
 
Хоёр дахь асуудал нь, үнэхээр тантай санал нэг байна. Энэ Монголын музей, үнэт үзмэр хадгалж байсан нөхцөл байдал бол 1990 оны дараах том давалгаанд айхтар өртсөн байдаг. Удирдаж байгаа хүмүүс нь хариуцлагагүй хандсан байна. Системтэй тооллого, стандарт байхгүй байсан байна. Одоо бол харин “музейн стандарт” тогтож, өнгөрсөн 2 жилийн турш улсын болон орон нутгийн бүх музейн дурсгал, эд өлгийн зүйлс, дурсгалуудыг бүрэн тооллогод хамруулж авсан. Хяналт стандартыг нэлээн сайжруулсан. 
 
Өнөөдрийн хэлэлцэгдэх хуулийн төсөлд тусгагдсан ийм байдалтай байгаа. Цаашдаа энэ дээр онцгойлон анхаарч, хариуцлагатай байлгах асуудлыг анхаарч байгаа. 
 
Гуравт нь, соёлын өвийн тээгч нар. Үнэхээр энэ өв соёл бол хүнтэйгээ хамт үгүй болдог. Тэгэхлээр энэ соёлын өвийг тээж байгаа хүмүүсийг төрөөс Монгол Улсын эрх ашгийн өмнөөс онцгойлон анхаарч урамшуулж, тэд нарын тэр авч үлдсэн сэтгэлгээнд нь байгаа болон өөрсдийнх нь тэр бүтээлийг цогцоор нь хадгалж, хамгаалах асуудлыг төр анхаарах хэрэгтэй. Энэ үүднээсээ 2020 онд зөвхөн биет бус өвийг өвлөн уламжлагч 102 хүнийг Засгийн газрын жагсаалтаар бүртгэж баталгаажуулсан байгаа. 
 
Өнгөрсөн жилээс эхлээд соёлын өв уламжлагч хүмүүсийг 30 хүртэл сая төгрөгөөр урамшуулах. Нэг хүнийг урамшуулах байгаа. Цаашдаа энэ урамшууллыг нэмэгдүүлэх, өв тээгч нарын уламжилж ирсэн энэ өв соёлыг уламжилж авч явах, хөгжүүлэх ийм шавь сургалтуудыг хийхийг онцгой анхаарч манай яаман дээр хэрэгжиж байгаа соёлын биет бус өвийн хөтөлбөр, соёлын өвийн хөтөлбөрийн хүрээнд явуулна. Өмнө нь зардалгүй байсан. Энэ жилээс та бүхэн бас дэмжиж өгөх байх гэж бодож байна. Соёлын өвийн тухай хуулийн төсөл, Биет бус өвийн хуулийн төсөл явж байгаа. 
 
Дөрөв дэх асуудал нь, Чингис хааны музейн байгуулах үйл явцтай холбоотойгоор гадаадын улс орнуудад байгаа Монголын түүхтэй холбоотой дурсгалуудын e-copy хуулбар, бүртгэл хийх ажил эрчимтэй явагдаж байгаа. Манай гадаадад суугаа Элчин сайдын яамд идэвхтэй оролцож байгаа. Гадаад яам маань идэвхтэй ажиллаж байгаа. Бид гаднаас авч болох нэн шаардлагатай болон ер нь цаашдаа Монгол Улсын сан хөмрөгийг баяжуулах, энэ дурсгалуудын хуулбар хийх, энэ дурсгалуудыг бүртгэх ийм ажлыг хийгээд дууссан. Бүх листээр хийгдсэн байгаа. 
 
Чингис хаантай холбоотой дурсгал юу байна гэж маш олон хүмүүс асууж байгаа. Чингис хаан болон түүний удмынхны Монголын их хаадын хэрэглэж эдэлж байсан зүйлүүд, шууд хамааралтай зүйл тун цөөхөн боловч бид юу гэж үзэж байгаа юм гэхлээр зөвхөн Монгол Улсад биш дэлхийд тогтож байсан Эзэнт гүрэн учраас тэр сав хэмжээгээр нь харах…/минут дуусав/
 
Г.Занданшатар: Эрхэм гишүүн Нямаагийн Энхболд. 
 
Н.Энхболд:  Би зүгээр санал хэлчихье. Юм асуух гэснээ больсон. 
 
Энэ Соёлын хуулийг ингээд харахаар бодлого, зарчмыг тодорхойлсон удирдлага, зохион байгуулалт, оролцогчдын эрхтэй холбоотой голдуу юмнуудыг ялангуяа хуулийн зорилт дээр бичсэн байна л даа. 
 
Миний бодож байгаагаар ялангуяа хуулийн зорилт гэдэг дээр ерөөсөө энэ соёлын талаар гаргаж байгаа хууль маань бол эцсийн дүндээ тийм өөрийн гэсэн онцлогтой, уламжлалтай, ёс суртахуунтай, эх оронч сэтгэлгээтэй, бахархалтай “монгол хүн”-ийг л бий болгоход л чиглэсэн юмны л цогц байх ёстой гэж бодоод байгаа юм. 
 
Тэгэхээр эндээсээ эхлээд бас бодмоор байна. Зорилт дээрээ. Эцсийн дүндээ тэр шүү дээ. Түүнээс бид зүгээр нэг юм олоод л, хадгалаад л хүнд үзүүлэх. Түүний цаад утга учир нь тийм нэг “монгол хүн”, өөрийн гэсэн онцлогтой “монгол хүн”-ийг л төлөвшүүлэх л тухай. Түүгээрээ бахархдаг тийм л байх тухай. Энэ санаануудаа энд тэнд юмнууд дээр нэвт оруулмаар байна. 
 
Жишээ нь тэр “соёлын үйл ажиллагаа” гээд тэгж байна. Тэр дээр тэр хүнтэй “монгол хүнийг монгол хүн болгох” тухай юмнууд байхгүй. Дандаа тусдаа бичигдчихсэн. Жишээ нь, боловсрол, хүмүүжил, ёс заншил, эх оронч үзэл санааг соёлоор дамжуулж төлөвшүүлэх, өвлүүлэх, уламжлуулах гэдэг энэ юмнуудаа бас бичмээр байна. 
 
Бид урд олон хууль дээр тийм шүүмжлэлүүд хүртэж байсан юм. Энэ чинь ерөөсөө зүгээр нэг “байгууллагын тухай”, “хүний тухай”, “үйл ажиллагааны тухай” л хууль болчхож. Эцсийн цаад дүн нь, хамгийн гол санаа нь юу байсан юм бэ гэхээр тийм юм дутагджээ гэж их ярьдаг юм. Тэгээд энэ дээрээ онцгой анхаармаар байна. 
 
Энэ 3.1.4 дээр “соёлын ажилтан” гэж “соёлын үйл ажиллагааг дагнан буюу хамтран эрхэлж байгаа” гээд. Тэгээд “бүлэг хүний” гээд ингээд бичсэн байна л даа. Хойно нь 6.2.2 дээр жишээ судалгаа, шинжилгээний ажил хийж болно гэж байгаа. Ийм улсууд. Зүгээр дураараа нэгдсэн “бүлэг хүмүүс” судалгаа, шинжилгээний ажил хийж гэж байна гээд эртний булш ухаад яваад байвал яах вэ? Тэрийг хэн “соёлын ажилтан” гэж үзэх юм. Энэ юмнуудыг бас жаахан ялгаатай, ойлгогдохоор бичмээр байна. 
 
Би зүгээр энэ хоёр үгийг л хэллээ шүү дээ. “Соёлын ажилтан” гэж ийм соёлын үйл ажиллагааг хамтраад эрхэлж байгаа “бүлэг хүнийг” гээд биччихсэн байгаа. Тийм ээ.  
 
Тэгэхээр ийм “бүлэг хүн” бид соёлын ажиллагаа хамтарч эрхэлж байна гээд булш ухаад унавал яах вэ? Яагаад ухаж байгаа юм? Үгүй ээ. “Судалгаа шинжилгээний ажил хийж болно” гэсэн байна шүү дээ гэсэн. Үүнийг ямар нэгэн зохицуулалттай юм уу, зөвшөөрөлтэй байлгахгүй бол болохгүй. Энэ дээрээс тийм зүйл харагдаж байна. 
 
Та нар тэрийг нь энэ хуулиа хэлэлцүүлэх явцад бас уялдуулж тодорхой болгож өгөхгүй бол хуулийн үг, үсэг болгоноор чинь далимдуулаад л янз бүрийн юм хийгээд байх хүмүүс, далимдуулах юмнууд гарна шүү. 
 
Тэгээд эцсийн дүндээ дахиад хэлэхэд яг үүнийг ингээд шууд аваад уншихад явж явж хамгийн сүүлд нь ерөөсөө Япончууд өөрсдөөрөө их бахархдаг шүү дээ. Тийм ээ. Тэгээд яг “япон хүн” бол нэг ийм л соёлтой, ийм хүмүүжилтэй, ёс уламжлалтай, ийм сэтгэлгээтэй хүн байдаг гэдэг нь бараг зүгээр захын япон хүнээс эхлээд мэдэгддэг. Тийм л болгох хэмжээнд л бид соёлоо тал бүрээс нь авч хэлэлцэж байж, тийм хүн бий болгоход чиглэсэн юмнууд л багтсан байх ёстой гэж бодож байна. Ерөнхий агуулгаараа. 
 
Тэгэхээр тэр “зорилт” гэдэг хэсэг дээрээ “бусад” гэдэг дээрээ энэ зүйлүүдийг хэлэлцүүлэх явцад анхаарч үзээрэй л гэж хэлэх гэсэн юм. Тийм.
 
Г.Занданшатар: Эрхэм гишүүн Цэндийн Мөнх-Оргил. Ц.Мөнх-Оргил гишүүн алга байна. Дараагийнх нь Норовын Алтанхуяг гишүүн. 
 
Н.Алтанхуяг: Энэ Соёлын яам. Соёлын яам яагаад 24 жилийн дараа байгуулагдаж байгаа юм? С.Чулуун. Чи одоо сайд хүн байж яахаараа ингэж улаан цайм түүх гуйвуулж суудаг юм. Чиний өмнө Д.Оюунгэрэл гэж сайд байсан шүү дээ. 24 жил гэдэг чинь юу ярьж байгаа юм. 
 
Энэ 2012 онд бид Соёлын яам байгуулсан биш билүү? Хоёр жил шахуу Соёлын яам Монголд ажилласан биш билүү? Энэ одоо яагаад ийм улаан цайм юм худлаа юм яриад сууж байдаг юм. 
 
24 жилийн дараа Соёлын яам сэрлээ, сэргэлээ, мандлаа ч гэх шиг. Ийм худлаа юм Улсын Их Хурлын индэр дээрээс ингэж ярьдгийг зогсоох хэрэгтэй. Хариуцлага хүлээлгэх хэрэгтэй. 
 
Энэ соёл бол маш чухал асуудал. Тэгэхдээ та нарын оруулж ирж байгаа хуулийн төсөл бол. Би Н.Энхболд гишүүнтэй санал нэг байна. Байгууллагын тухай хууль орж ирсэн байна. Ийм шинэ соёлын асуудалд ийм хуучирсан үхширмэл байдлаар хандах юм бол манайд явахгүй. Зорилго зорилтоосоо. Энэ бол “байгууллага” ба “хүмүүсийн тухай” хууль орж ирж байна. 
 
Уг нь бол “Монгол контентын тухай” л хууль оруулах ёстой. Бид яаж хүүхдүүддээ энэ хэл, соёл, ёс заншил. Үүнийг өөрсдийнх нь, орчин үеийнх нь сонирхдог тэр хэлбэрээр нь яаж дунд сургуулийн программд оруулаад, сурах бичигт нь оруулаад. Сонирхолтой хэлбэрээр шүү дээ. Яаж ингэж оруулах вэ, явуулах вэ, яаж шигтгэх вэ. Тэр гадаадын. Одоо охидууд бол Солонгосын тэр нөгөө нэг юу байдаг юм. Жишээ нь, “Black Pink” гэдэг хамтлаг. Тэрний бүжгийг л хийгээд л, дуурайгаад л. Тэгээд дагасаар байгаад л солонгос хэл рүү орлоо шүү дээ. Солонгос соёл, ёс заншил руу орж байна. 
 
Бид яагаад ийм хачин байгууллагын хууль ярьчихсан, хачин хачин юм хийчихсэн сууж байдаг юм. Үүний оронд манай “The HU” хамтлагийг яаж дэмжих вэ? Солонгосууд “GANGNAM STYLE” гээд тэрийгээ яаж дэмжсэн юм. Шууд дэмждэггүй л байх л даа. Цаагуураа дэмжиж байгаа.
 
Katy Perry яагаад тэр юу хийгээд байгаа юм. Америкийн тэр армийн сүр хүчийг нь илтгэсэн дуу дуулаад байгаа юм. Цэрэгт яваад. Эмэгтэй хүн. Ийм юм ярина шүү. Юу вэ. Одоо хэдэн он вэ? Юу вэ? 
 
Ерөнхий сайд байхад Н.Эрдэнэбаяр гэдэг залуу орж ирээд надад ингээд нэг зураг үзүүллээ. Яах вэ, олон хүнтэй уулздаг. Чи яах гэж байгаа юм гэсэн чинь Та энэ дотор эхлээд “монгол хүүхэд” байна уу? Хар гэсэн. Би харлаа. Миний мэддэг нь “Spider-Man”. Хэл дууслаа. Өөр юу байдаг билээ цус. 
 
Тэгээд баахан Солонгосын хамтлаг. “Barbie Girl”. Тэр дотор “монгол хүүхэд” байдаггүй. Тэгээд яасан. Үгүй ээ, манайд монгол хүүхдүүдийн үздэг “контент” алга. Сонирхдог “баатар” алга.  Үгүй ээ, бид ийм юм ярих ёстой шүү дээ. Бид нарын үр хүүхэд чинь дандаа “гадаад контент” дунд өсөж байна шүү дээ. 
 
Тэгээд бид чинь залхуураад телевизороо хаяж өгөөд ингээд орхидог. Нөгөө хүүхэд чинь нэг юм халтар хултар гадна дотнын хэлтэй, гадна дотнын соёлын тасархайтай. Эмэгтэйчүүд нь сериал. Солонгосын сериал бүгдээрээ ингээд үздэг. 
 
Үгүй ээ, бид нар ийм юм ярьсан юм. Энэ Соёлын яамыг 2012 онд уг нь тэгж байгуулж, ингэж жаахан зөв зүйтэй юм хийе гэсэн юм. 
 
Хоёрдугаарт нь, би нэг юм хэлье. Хөдөө орон нутагт аймаар том том сав байгаа. Одоо хэдэн арван тэрбум төгрөгөөр боссон чуулгын байрууд, янз бүрийн драмын театр. Тэр доторх хүмүүсийг яаж зөв “менеж” хийх вэ гэдэг юмыг бид энэ Соёлын хуулиар ярих ёстой. Хуучин аймгууд дээр маш мундаг мундаг юм хийдэг байсан. 
 
Одоо энэ Соёлын яам чинь тэд нарыг яаж “менеж” хийх вэ, яаж эд нараар үр бүтээлтэй юм хийлгэх вэ. Зах зээлд орчихсон шүү дээ. Энэ бол социализмын үеийн л юм орж ирж байна. 
 
Тэгээд энэ зөвхөн соёл гэхлээр нэг тийм ойр зуурын юм яриад байна. Хэл, урлаг, соёл, шашин, ёс заншил. Мянган юм байна шүү дээ. Тэгээд хөгжүүлэх тухай яримаар байна шүү дээ. Зүгээр нэг юмыг хадгалж үлдэх тухай яриад яах юм бэ, бид нар. 
 
Тэгэхээр энэ хуулийн үндсэн концепц бол биш байна. Би яг Н.Энхболд гишүүнтэй санал нэг байна. Хэрвээ ийм хууль батлаад бид цаашаа Монгол соёл гэж яривал би л лав хүүхдүүдээс ичнэ. Та нарын нөгөө яриад байсан соёл чинь энэ үү гэж. 
 
Ийм юм нь дээр та нар шинэлгээр хандаж болдоггүй юм уу? Бараг “The HU” хамтлаг гарч ирээд л дэлхий дэлхийд Монголыг хүргэлээ шүү дээ. “Домог” хамтлаг гарч ирээд хүргэлээ шүү дээ. Би зөвхөн яах вэ урлаг тал руу нь яриад байна л даа. 
 
Г.Занданшатар: Н.Алтанхуяг гишүүн нэмэлт 1 минут. 
 
Н.Алтанхуяг: Наад хандлагаа өөрчил. Юманд ханддаг хандлага. Наад “аттитюд” гэдэг юм чинь бүр ёстой үнэхээр хэрэг алга. 
 
Би жаахан хүүхдүүддээ ингээд янз бүрийн контент хайгаад олохгүй байна, цаана чинь. Монгол хүн контент байхгүй. “Маамуу” гээд нэг хөөрхөн контент босох гээд л. Ядраад л унаад л, ядраад л унаад л яваад байгаа юм. Тийм юм ярь л даа. 
 
Тэр хөшөө дурсгал чинь яах юм бэ? Ямар нүүгээд явчих юм биш. Хэдүүлээ сэргээгээд янзлаад тэр музей. Тэр яах вэ дээ. Тэр чинь байж л байгаа юм байхгүй юу. 
 
Дахиад нэг жишээ хэлчихье. Тэр дээр үеийн юмыг дээр үеийн байдлаар нь та нар хүүхдүүдэд хүргэх гээд хэн ч сонирхохгүй. “Бумбардай” гэдэг баатрыг тэр Н.Эрдэнэбаяр бий болгож монгол ахуй, соёл, ёс заншлыг адал явдлаар аваачиж хүүхдэд өгнө, комик байдлаар хийнэ гэж их зөв санаа гаргасан юм. Тэгээд кино хийх гээд чадахгүй чааваас унаж…/минут дуусав/
 
Г.Занданшатар: С.Чулуун сайд. 83. Ер нь нэлээн орчин цагийн юм ярилаа шүү. 
 
С.Чулуун: Баярлалаа. Би бол Соёлын яам 24 жилийн дараа “дангаараа” гэдэг үгийг хэлсэн. Би түүхч хүн. Хэлсэн үгээ мэдэж байна. 
 
Тийм учраас таны үед байгуулсан Соёлын яам бол Соёл, аялал жуулчлалын яам байсан. Спорт нийлсэн. Одоо бол 1996 онд татан буугдсан Соёлын яамны тэр дангаараа статус байгаа юм гэдгийг хэлсэн. Энэ түүх байгаа. 
 
“Монгол контент” гэдэг бол соёлын том асуудлын дотор нэг хэсэг нь. Энэ Соёлын тухай хуулийн шинэчилсэн найруулга дотор 4 дүгээр бүлэг дээр тов тодорхой заасан байгаа. Монгол Улсад соёлын үйл ажиллагаа, соёлын холбогдолтой үйл ажиллагааг явуулахад зөвхөн контентоор соёлыг явуулахгүй. Соёлын байгууллага, соёлын үйлдвэрлэл, соёлын эдийн засаг, соёлынхоо суурь бүтцийг эрх зүйн хувьд шинэчилж, тэр эрх зүйнхээ хэм хэмжээнд явуулах ёстой. 
 
Дээрээс нь Соёлын тухай хуулийн шинэчилсэн найруулга ганц Монгол Улсын хууль эрх зүйн хүрээнээс гадна дэлхий нийтэд баримталж байгаа олон конвенцууд. Энд удирдагддаг ийм өвөрмөц хууль. Биет бус өвийн олон улсын конвенц. Тийм ээ. Биет өвийн конвенц. ЮНЕСКО. Ингээд олон зүйлүүдээр удирддаг учраас энэ дотор асуудал орж байгаа. 
 
Тантай санал нэг байна. Хүүхдэд онцгой анхаарч байгаа. Манай Соёлын яам. Хүүхдэд зориулсан контентууд бүс нутагтаа, олон улсад төдийгүй Монгол Улсын хэмжээнд явуулж чадах эхний энэ контентуудыг энэ “Маамуу”, “Бумбардай”. Бүгдтэй нь бид уулзсан. Яаж, ямар түвшинд явуулах вэ, яаж цогц контентуудыг явуулах вэ. Яаж энэ олон хүүхдэд зориулсан үйл ажиллагаа явуулж байгаа зүйлүүдийг нэгтгэж зангидаж, түүн дээрээ тулгуурласан нийгэмд хүрсэн Монгол Улсыг дэлхийд сурталчилсан үйл ажиллагаа явуулах вэ гэдэг дээрээ урлаг болон уран бүтээл туурвих асуудалд анхаарч байгаа. 
 
Хөдөө орон нутагт зөв менежмент хийх ёстой. Үнэхээр тийм. Таны саналыг хүлээж авч байна. Энэ анхаарч ажиллана. Таны хэлдэг хэл, урлаг, шашин гэдэг бол соёл гэдэг том агуулга дотроо багтаж явдаг юм. Энэ бол судалгааны хувьд ч ойлгомжтой асуудал. Дэлхий нийтийн баримталдаг тэр “culture” гэдэг зүйл дотор энэ бүгдээрээ багтаж байгаа юм. Баярлалаа. 
 
Г.Занданшатар: Эрхэм гишүүн П.Анужин асуулт асууна. 
 
П.Анужин: Соёлын тухай хуулийг хэлэлцэж батлах нь зөв өө. Энэ тал дээр дэмжиж байна. 
 
Тэгэхдээ энэ Соёлын тухай хууль гэдэг чинь соёлоор дамжуулж бусдыг сэрж гэгээрүүлж, хүмүүст бодол төрүүлэхийн төлөө бүтээж буй бүтээл, хүн өв соёл тээгчдэд хамаарах ийм том өргөн хууль шүү дээ. 
 
Энэ хуульд саяын миний нэрлэсэн энэ өв соёл тээгчид, энэ уран бүтээлчид бүгд хамарч чадаж байгаа болов уу? Жишээлбэл, Монголын урчуудын эвлэл, Монголын зохиолчдын эвлэл гээд энэ төрийн ямар ч дэмжлэггүй энэ байгууллагууд ч чинь жинхэнэ нөгөө соёлын өв тээгчид, Монголын соён гэгээрүүлэгчид ямар ч дэмжлэггүйгээр ингээд байгаад байгаа юм биш үү? Жишээлэх юм бол уран зургийн оны шилдэг бүтээлд 300 мянган төгрөгийн шагнал өгч байна шүү дээ. Жил жин бүтээсэн бүтээлийнх нь төлөө 300 мянган төгрөгийн шагнал өгч байна. 
 
Гэтэл энд ийм том бодлого ороод ирчихсэн байдаг. Соёлыг дэмжих. Гэтэл жинхэнэ дэмжих ёстой хүмүүс чинь энэ бодлого дотроо орсон байна уу гэдгийг асуух гэсэн юм. 
 
Г.Занданшатар: Болсон уу? Зочид танилцуулъя. Эхлээд. 
 
Улсын Их Хурлын гишүүн Цэдэвийн Сэргэлэн, Хаянгаагийн Болорчулуун нарын урилгаар Дорнод аймгийн боловсролын байгууллагын төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Улсын Их Хурлын гишүүдийнхээ нэрийн өмнөөс Та бүхэнд эрүүл энх, аз жаргал, сайн сайхныг хүсэн мэндчилье. /алга ташив/
 
Асуултад хариулна. 83. С.Чулуун сайд хариулна. 
 
С.Чулуун: Баярлалаа. П.Анужин гишүүний асуултад хариулъя. 
 
Энэ соёлын өвийг тээгч биет бус өвийн асуудал бол Соёлын өвийн хуульд тодорхой заасан. 2014 онд батлагдсан энэ Соёлын өвийн хуульд байгаа. 
 
Соёлын биет бус өвийн хуулийн төслийг одоо манай яаман дээр бас боловсруулах ажлын хэсэг ингээд явж байгаа. Үүнийг эхлээд бид олон улсын конвенцод Монгол Улс нэгдэж байж дараа нь энэ хуулийнхаа асуудлыг ярих болж байгаа юм. 
 
Соёлын биет бус өвийг тээгч нарт анхаарч ажиллана. 
 
300 мянган цаасыг шагналаа гэж байна. Дараа жил бас харагдах байх. Хэдэн төгрөгөөр шагнасан нь. 18.5 дээр улсын сан хөмрөгт шилдэг бүтээлийг худалдаж авах ийм байгаа. Одоо ч улсад жилдээ 40 хүртэлх сая төгрөгөөр зарим зүйлийг авдаг. Гэхдээ энэ мөнгө маань бол хаана ч биш. Маш бага.  Бараг нэг бүтээлийн л мөнгө байх жишээтэй. Одоо хамгийн энгийн жишээ гэхэд өнгөрсөн жил соёлын биет бус өвийг тээгч туульч Э.Баатаржав гуайд, А.Балдандорж гуайд 30 сая төгрөгийн батламж өгчихсөн. Одоо хүртэл мөнгө нь байхгүй. Иймэрхүү одоо байдалтай байгаа. 
 
Тэгэхлээр энэ шагнал урамшил, уран бүтээлийг дэмжих, урамшуулах. Заавал дандаа төрөөс байх албагүй л дээ. Янз бүрийн соёл урлагийг дэмжсэн эх үүсвэрүүд байгаа. Энд нь зохицуулалт хийж, яаж соёл урлагийн чиглэлд, үйл ажиллагааны чиглэл дээр төр, олон нийт, гадаад дотоодын төсөл, хөтөлбөр, бизнесийн үйл ажиллагаа явуулж байгаа газруудыг татан оролцуулах вэ гэсэн нэг заалт байгаа. Энэ заалт дотор. 
 
Дүрслэх урлаг, хөгжмийн бүтээл хоёрыг бол 50, 50 сая буюу 100 сая төгрөгөөр авдаг юм байна. Жил болгон. Сая “Гэгээн Муза” гээд тайзны урлагийн оны шилдэг шалгаруулах юунд манай яам 10 сая төгрөг өгсөн. Дорнод аймгийн театрт. Тэгээд өөрсдийнхөө боломжоор л дэмжлэг үзүүлэх гээд л ингээд явж байгаа юм. Баярлалаа. 
 
Г.Занданшатар: П.Анужин гишүүнд нэмэлт 1 минут. 
 
П.Анужин: Бүтээлээ туурвисных нь дараа төр 40 саяар авна уу, 10 сая төгрөг өгнө үү. Би энэ тухай асуугаагүй л дээ. 
 
Соёлын тухай багц хуульд тань чөлөөт уран бүтээлчид энэ төрийн ямар ч дэмжлэггүй болчихсон энэ Зохиолчдын эвлэлийн хороо, Урчуудын эвлэл гэсэн энэ жинхэнэ соён гэгээрлийг өөрсдөө хийгээд яваад байгаа энэ хүмүүсийг бодлогоор дэмжсэн бодлого энэ дотор орж ирэв үү л гэж асуусан юм. Түүнээс биш хүнийг бүтээснийх нь дараа бол тэд эдээр шагнах асуудал.  Шагнаа ч үгүй байгаа юм байна. Би тэр тухай бол асуугаагүй л дээ. 
 
Энэ олон уран бүтээлчдээ, энэ чөлөөт уран бүтээлчид, энэ хүмүүсээр дамжиж энэ соён гэгээрэл чинь яг үнэндээ өнөөдрийг хүртэл явж байна шүү дээ. Энэ хүмүүсийн бодлого, энэ хүмүүсийн эрх ашиг энэ хуульд орж ирээгүй байна гэдгийг би асууж байгаа юм. 
 
Г.Занданшатар: С.Чулуун сайд. 
 
С.Чулуун: Дэмжих ерөнхий заалт байгаа. 
 
Соёл урлагийн сангийн үйл ажиллагаагаар энэ явдаг юм. Журамтай. Тэр дотор ямар бүтээл туурвих гэж байгаа тэр санал, төсөл хөтөлбөрүүдийг нь аваад сонгон шалгаруулалт хийгээд, мэргэжлийн баг ажиллаад тэндээсээ санхүүжээд явдаг ийм зарчим байгаа. Тэр бол энэ ерөнхий заалтаараа Соёлын тухай хуулийн шинэчилсэн найруулгад тусгагдсан байгаа. 
 
Хоёр сар л болж байна л даа. Манай яам. Тэгэхлээр ирэх жил болоход бас нэг үр дүн харагдах байх гэж бодож байна. Энэ хуулийн заалт дотор тодорхой задалсан энэ заалтыг мэдээж Байнгын хороон дээр ажлын хэсэг ярих байх. Тэгэхлээр Та бүхний саналыг бас тусгая гэж бодож байна. 
 
Г.Занданшатар: Пүрвээгийн Анужин гишүүн ахиад 1 минут.
 
П.Анужин: Хууль гэдэг зүйл орж ирэхэд хуулийг бол ерөнхийгөөр тайлбарлахгүй л дээ. 
 
Бидний асуугаад байгаа энэ бүх зүйл нарийвчилж орж ирсэн байж бид үүнийг дэмжиж хэлэлцэнэ шүү дээ. Тэгээд ажлын хэсэг ажиллах юм байна. Ийм бүдүүвчилсэн, ерөнхийгөөр орсон гэдэг зүйлийг бид ярилцахгүй. 
 
Соёлын яам дөнгөж байгуулагдсаныг ойлгож байна. Гэхдээ саяын бүх гишүүдийн хэлж байгаа соёлыг өргөн утгаар нь авч үзэх хэрэгтэй шүү гэж Н.Алтанхуяг гишүүн, Н.Энхболд гишүүн нар хэлсэнтэй би туйлын санал нэг байна. Энэ бол зөвхөн байгууллага. Энэ хуулийн хүрээнд хамрагдах хэсэг хүмүүсийг л хамгаалсан тухай хууль байна. Түүнээс биш Монголын соёлын өвийг тээгчид, өнөөдрийг хүртэл зүтгэж яваа соён гэгээрүүлэгчдийг хамгаалсан хууль биш байна шүү гэдгийг би ахин хэлэхийг хүсэж байна.
 
Г.Занданшатар: Үг хэллээ. Эрхэм гишүүн Гомпилдоогийн Мөнхцэцэг. 
 
Г.Мөнхцэцэг: Соёлын тухай хууль орж ирж байна. 
 
Үндсэндээ энэ хуулийн 70 хувь нь өөрчлөгдсөн, шинэчилсэн ийм хууль орж ирлээ гэж сайд илтгэлдээ танилцуулсан. 
 
Тэгэхээр энэ Норовын Алтанхуяг гишүүний яриад байгаа, Нямаагийн Энхболд гишүүний яриад байгаа, Бадмаанямбуугийн Бат-Эрдэнэ гишүүн нарын яриад байгаа бол бас нэг талаасаа үнэн юм. Энэ бол байгууллагын шинж чанартай хууль болчихжээ гэж. 
 
Энэ Соёлын тухай хууль Монголын үндэсний тусгаар тогтнол, өв соёл гээд л ингээд олон зүйлийг агуулсан ийм том хууль байх ёстой гэж хэлээд байна. Үүнтэй би санал нэг байгаа. Энэ юуг харуулаад байгаа юм бэ гэхээр энэ салбар чинь үндсэндээ уначихсан байгааг л харуулаад байгаа юм. 
 
Тийм учраас бид нэг байгууллагын чанартай юм уу, аль эсвэл нэг салбарын чанартай ийм хууль оруулж ирлээ гэж гишүүдийн хэлж байгаа эмзэглэлтэй санал нэг байгаа. Энэ бол бас нэг юмны илэрхийлэл, энэ салбар уначихсан байгаагийн илэрхийллээ гэж ингэж бодож байна. 
 
Харин ч яам маань байгуулагдаад хоёр сарын хугацаанд энэ хууль юмнуудаа бас шинэчлээд нэг төдий хэмжээний, өдий хэмжээний өөрчлөлт оруулаад ингээд ороод ирж байгаа нь бол бас сайн хэрэг. 
 
Өнгөрсөн Засгийн газар, мөн Улсын Их Хурал дээр хамгийн их олон зүйлийг, соёл руу чиглэсэн зүйлүүдийг бас хийх гэж ингэж хичээж зорьсон. Үндэсний урлагийн театр, музей, барилгуудаа шинэчилж байна. Барьж байна. Номын сан гээд. Хөрөнгө оруулалтын асуудлууд дээрээ нэлээн анхаарч ирсэн. 
 
Өнгөрсөн хугацаанд би бас соёлын ажлын хэсэг гээд ахалж ажиллаж байсан юм. Үүгээр нэлээн олон зүйлийг Засгийн газарт чиглэл өгсөн тогтоол гаргасан. 10 зүйлийн заалттай тогтоол гаргасан. Энэ заалтад нэлээн олон зүйлүүд туссан. Зарим эхнээсээ авахуулаад хэрэгжээд явж байгаа. Бараг одоо энэ Соёлын яам байгуулагдах үндсэн суурийг тавьж өгсөн гэж би ингэж бодож байна. 
 
Соёлын байгууллагын ажилчдын цалинг нэмнэ гэж бид ярьж байсан. 40 хувийн. Ямар ч байсан 40 хувьтайгаар нэмж чадсан байгаа. 
 
Дээр нь соёл урлагийн байгууллагууд өөрийнхөө давсан орлогоор шинэ уран бүтээл туурвих бололцоо нөхцөлөө хангана гэж ингэж бас одоо энэ тогтоолд тусгасан. 
 
Улсын драмын эрдмийн театр гэхэд өнөөдөр 2019 онд олсон орлогоороо “Анна Каренина”-гаа тавьчихсан. Ингээд одоо өөрсдөө орлогоороо өөрсдийгөө шинэ бүтээл туурвих ийм нөхцөл бололцоогоо хангаад ингээд явж байгаа. Ийм олон зүйлийн өөрчлөлтүүд бас орсон. Орсон байгаа. 
 
Гэхдээ энэ хууль дээр бас ажиллах шаардлагатай зүйлүүд бас зөндөө олон байна. 
 
Соёл урлагийн байгууллагын салбараа чадавхжуулах, ажилчдынхаа нийгмийн асуудлыг шийдэх гээд. Мэдээж энэ байгууллага юм чинь, салбар юм чинь олон асуудлууд бий. Үүнээсээ илүүгээр мэдээж тэр нь соён гэгээрүүлэх, соёлоор ард түмнээ соён гэгээрүүлэх гэдэг энэ хамгийн том дархлаагаа бид бас энэ хуулиараа баталгаажуулж авч үлдэх ёстой байгаа. 
 
Тэгэхийн тулд өнөөдөр Монголд байгаад байгаа энэ олон асуудлуудын бас нэг орхигдуулж байгаа зүйл нь бол яалт ч үгүй энэ соёл урлагийн байгууллага, соёлын байгууллагуудыг дэмжиж байдаг аж ахуйн нэгжүүдийг бас бид бас давхар дэмжих ёстой. 
 
Монголын зохиолчдын эвлэл, Хөгжмийн зохиолчдын холбоо, Урчуудын эвлэл гээд энэ төрийн бус байгууллагуудад ажиллаж байгаа чөлөөт уран бүтээлчид хамаардаг энэ чөлөөт уран бүтээлчид маань үндсэндээ энэ байгууллагуудын үйл ажиллагааг дэмжихийн тулд гаднаас. Ялангуяа энэ дэмждэг пүүс, компаниудын тэтгэлгийг авч үйл ажиллагаагаа явуулдаг юм. 
 
Тэр 300 мянган төгрөгийн шагналын сантай. Түрүүлсэн уран бүтээлд нь ийм шагнал өгдөг өө гээд байдаг. Энэ үнэн. Манай зохиолчид ч бас нэг ийм л хэмжээний уран бүтээлийн шан хүртээмжтэйгээр энэ байгууллагын үйл ажиллагааг тордоод ингээд явж байдаг юм. 
 
Тэр “Морин хуур”, “Болор цом” гээд энэ олон наадмууд бүгдээрээ дандаа урлаг соёлыг дэмждэг пүүс компани, байгууллагуудын дэмжлэгээр үйл ажиллагаагаа ингээд эрчимжүүлээд явдаг юм. Ийм үнэн байгаа. 
 
Тэгэхээр энэ хууль нь ийм төрийн бус байгууллагуудаа бид төрийн ажлыг хийж байж төрийн бус байгууллагуудаа дэмжих талаас нь, дэмжлэг үзүүлэх талаас нь тусгах ёстой. Энэ заалт орсон уу, үгүй юу гэж. Нэг. 
 
Хоёрт гэвэл “соёлын хулгай” гэдэг бол “малын хулгай”-наас их болсон. Тэгэхээр бид давхар энэ мэргэжлийн байгууллагуудад энэ “соёлын байцаагч” нарыг бас байлгах ёстой. /минут дуусав/
 
Г.Занданшатар: Дараа нь асуучих уу. Дараа нь асуувал энэ мэтгэлцээн гоё болж байгаа юм. Эхлээд хариулуулаад. С.Чулуун сайд. 83. 
 
С.Чулуун: Баярлалаа. Г.Мөнхцэцэг гишүүний асуултад хариулъя. 
 
Эхний хэсэг нь бол би санал гэж ойлгосон. Цаашдаа манай Байнгын хороо, ажлын хэсгүүд бас тусгаад нарийвчлаад ингээд явах байх аа. 
 
Тантай санал нэг байна. Энэ соёл гэгээрэл, Монголын урлаг, уран бүтээл, соёлын өвийг хадгалж хамгаалах энэ чиглэл дээр төрийн бус байгууллага, олон нийтийн байгууллагуудын хүчийг ашиглах зайлшгүй шаардлагатай. Төр, төрийн бус байгууллагуудын энэ түншлэлийн асуудал. 
 
Тийм учраас манай яаман дээр бүр ийм бүтцийг хариуцсан тусгай мэргэжилтэн хүртэл ажиллаж байгаа. Төрийн бус байгууллагуудын төлөөллүүд, төрийн бус байгууллагын соёл урлагийн мэргэжлийн холбоод, олон нийтийн байгууллага, хувийн хэвшлийн байгууллагатай хамтран ажиллах, тэдгээрт дэмжлэг үзүүлэх тухай 15 дугаар зүйл дотор тодорхой заачихсан байгаа. Энэ заалт ингэж орсон. 
 
Соёлын хулгай. Хамгийн их дээрэм, хулгай хоёрт өртсөн салбар бол соёл урлагийн салбар. Соёлын өвийн хулгайн асуудал бас их сүүлд нийгмийн одоо том асуудал болоод явж байгаа. Зарим хүмүүс нь түүх, соёлын дурсгалыг олоод амралтынхаа газар байшиндаа хүртэл тавьчихсан ийм явдал байгаа. Тэгээд энэ бол Монгол Улсын өмч. Эсвэл сумын төвийнхөө довжоо очоод хийчихсэн. Нөгөө дурсгалтай. Хархорин дээр бол одоо тийм юм гарсан. 
 
Тэгэхлээр ийм зүйлүүдийг бас цэгцлэхийн тухай Соёлын өвийн тухай хуульд тодорхой заалт байгаа юм. Харин сая Ерөнхий сайд орон нутагт ажиллаад энэ соёлын өвийн хулгайн асуудалтай онцгойлж анхаарах чиглэл үүргийг чиглэлийн газруудад өгсөн. Одоо Х.Нямбаатар сайд бид энэ "эко цагдаа"-гийн дэргэд соёлын хулгайтай тэмцэх тасаг, хэлтэс байгуулах талаар ажиллаж байгаа. Цаашдаа энэ “соёлын байцаагч” гэдгийг соёлын өвийн хулгайтай тэмцэх ийм тасаг юм уу, одоо нэг нэгж байгуулъя гэсэн. 
 
Дээрээс нь соён гэгээрлийн ажлыг бас ухуулах хэрэгтэй. Хөдөө орон нутгийнханд соёлын өвийн ач холбогдлыг ойлгуулах. Тэр сая жишээлбэл Увс аймгийн Зүүнговь сумын малчин Тооёо гэдэг хүн мэдээлэл өгөөд түүний дагуу очиж үзэхэд элснээс гарсан байсан XIII зууны цэргийн бүрэн хэрэгслийг олсон байх жишээтэй. Ингээд ийм хүмүүс, сайхан сэтгэлтэй хүмүүсийн мэдээ мэдээллүүд байгаа. Эд нарыг урамшуулах. Зөв соёлын тухай мэдээлэл өгөх ийм асуудлууд бол энэ соёлын өвийн хулгайн асуудал дээр бид манай яам бол ажиллана. 
 
Маш их хэмжээний хулгай явагдаж байгаа. Хөвсгөл аймагт Улаан-Уул суманд бүлэг хулгайч нар Юань Улсын үеийн язгууртны 100-гаад булшийг ганцхан өвлийн дотор тоночихсон байгаа шүү. Түүний хаяад явсан юм нь нөгөө ваартай өрөм шүү дээ. Тийм. Хаяад явсан юм. 
 
Тэгэхлээр энд Соёлын яам байгуулагдаад бид санхүүжилт гаргаад сая дахиж тэр дээр манай археологичид ажиллаад ирсэн. Тэд нарын хаяад явсан юмнууд ямар гайхалтай юмнууд байгааг удахгүй энэ 16-ны үзэсгэлэн…/минут дуусав/
 
Г.Занданшатар: Г.Мөнхцэцэг гишүүн тодруулж асууя. 
 
Г.Мөнхцэцэг: Тэгэхээр “соёлын хулгай” гэдэг бол үнэхээр сайдын тайлбарлаж байгаатай би санал нэг. Үнэхээр газар авчихсан. 
 
Заримдаа бид энд ийм байгаа, тэнд тийм байгаа гээд ингээд бүртгэлжүүлээд хулгайчид бараг одоо арга замыг нь зааж өгөөд байгаа юм шиг ингэж санагддаг. 
 
Тэгэхээр энэ соёлын өвийн нэгдсэн мэдээллийн сан гэж манайд ерөөсөө байхгүй байгаа. Яамныхан үүнийг бүгдээрээ мэдэж байгаа байх. Цаасаар явж байгаа. Тийм ээ. Цаасан хэлбэрээр бүртгэлжүүлээд нэг ийм бүртгэл төдий хэлбэртэй явж байгаа. Энэ мэдээллийн сангаа хэзээ бий болгох гэж байна вэ? 
 
Ер нь бид соёлын өвийг хамгаалагч нарыг хамгаалдаг тийм нэг тогтолцоог бий болгох хэрэгтэй юм шиг байгаа юм. Зөвхөн Мэргэжлийн хяналтын ерөнхий газарт гэхэд соёлын асуудал хариуцсан ганцхан байцаагч байдаг. Цагдаагийн ерөнхий газарт ганцхан байдаг. Хил, гааль, Хил хамгаалах ерөнхий газарт огт байхгүй байх жишээний. Ийм чиг хүчний байгууллагуудад бид энэ соёлын өвийг хамгаалж байгаа энэ байцаагч…/минут дуусав/
 
Г.Занданшатар: Г.Мөнхцэцэг гишүүн гүйцээчих. 1 минут. Соёлын өвийг тээгч юм даа. 
 
Г.Мөнхцэцэг: Тэгэхээр энэ мэргэжлийн байгууллагуудад бид яг энэ соёлын талынхаа байцаагчийг байлгах ёстой юм шиг санагдаад байдаг юм. 
 
Тэгэхээр энэ яам онцгойлон соёлын өвийн бүртгэлжүүлэх гэдэг ажлаа илүүтэй хийж өгч байж илүү их сан бий болох ёстой юм шиг байгаа юм. Энэ дээр энэ хуульд ямар нэгэн зохицуулалт оруулж чадсан уу, үгүй юу гэдэг дээр бас тайлбар хэлнэ үү? 
 
Г.Занданшатар: С.Чулуун сайд. 83. 
 
С.Чулуун: Би товчхон хариулъя. 
 
Мэдээллийн сан бол ер нь байгаа. Бас компьютерт ч байгаа. Тийм. Гэхдээ энэ дээр товчхон хариулахад бид цахим соёлын өв гэдэг тийм хөтөлбөр хийж байгаа. Одоо манай яамнаас. 
 
2022, 2023 он гэхэд бүрэн дуусна. Бүх Монголын газар нутаг дээр байгаа соёлын өв, музейн өв бол бүрэн нэг системд багтаж орно. Та одоо Дундговь аймгийн Хулд суманд очоод гар утаснаас үзэх бүрэн боломж нь гарч байгаа юм. 
 
Гэхдээ та бүх мэдээллийг авна. Дараа нь тэнд ямар нэгэн асуудал үүссэн байхыг бас үүгээр нэг хяналт хийж байгаа юм. Эргэж. 
 
Хоёрт нь, энэ аялал жуулчлалд хэрэгтэй.
 
Гуравт, бүрэн бүртгэлжүүлэлт гээд…/минут дуусав/
 
Г.Занданшатар: Тодруулга учраас. Тэгэхдээ энэ хууль 2019 оны 8 дугаар сард өргөн баригдсан. Ноднин жил. Соёлын яам байгуулагдахаас өмнө өргөн баригдсан учраас ер нь дахин боловсруулах шаардлага нэлээн байж магадгүй. Энэ Г.Эрдэнэбат дарга л боловсруулсан хууль байгаа. 
 
Эрхэм гишүүн Бадарчийн Жаргалмаа. 
 
Б.Жаргалмаа: Та бүхэндээ баярлалаа. 
 
Соёлын тухай хууль орж ирсэнд үнэхээр их талархаж байна. Яалт ч үгүй өнөөдөр бид Соёлын яамтай болсных. Тэр дундаа соён гэгээрүүлэх үйл ажиллагаа дутагдаж, нийгэмд ямар нөхцөл байдал үүссэнийг бүгд мэдэж байгаа учраас энэ хуулийг нэн яаралтайгаар батлах нь зүйтэй гэдэг саналтай байна. 
 
Хэд хэдэн зүйл заалт дээр тодруулга асууя. 
 
18.6.хүүхдэд зориулсан бүтээлд санхүүгийн дэмжлэг үзүүлнэ. Санхүүгийн дэмжлэг үзүүлэх журмыг Засгийн газар батална гэсэн байна. 
 
Тэгээд олж авсан мэдээллээр жилдээ 150 сая төгрөг өгдөг гэсэн ийм байдаг боловч сүүлийн хоёр жил энэ олгогдоогүй гэж байна. Олгогддоггүй, хэрэгждэггүй журамтай юм бол ийм хууль батлаад яах вэ? Үүнийг хэрэгжүүлдэг болбол ямар вэ? 
 
10.1.соёлын боловсрол нь иргэнийг соён гэгээрүүлэх, эх оронч сэтгэлгээ төлөвшүүлэх, соёлын үнэт зүйлийг хайрлан хамгаалах, сэтгэхүйг хөгжүүлэхэд чиглэгдэнэ. Хэрхэн яаж? 
 
Бид өнөөдөр энэ “соёлын боловсрол” гэдэг зүйлдээ анхаарахгүй бол нөгөө л хүнийг хүн болж төлөвшүүлэх гэдэг асуудал маань энэ дунд орхигддог. Бид соёлоор л хүмүүжүүлнэ. Ядаж театрт очоод зөв суугаад театр үзчихдэг. Тийм ээ. Жүжиг үзчихдэг тийм л болгох ёстой. 
 
Бид хүүхэлдэйн театраа дэмжинэ гэсэн. Хүүхэд, залуучуудын театраа босгоё гэдэг зүйлийг л би дахин дахин яриад байгаа. Яагаад гэвэл театрт хүмүүжсэн хүн хэзээ ч муу хүн болдоггүй. 
 
10.4.музейн үйл ажиллагаанд 16 хүртэлх насны хүүхэд үнэ төлбөргүй хамруулна гэсэн байна. Музей. 
 
С.Чулуун сайд аа. Үндэсний уран зургийн галерейг байгуулъя гэдэг яриа яригдаж байгаа. Гэтэл галерей маань энд орхигдсон уу? Музейн тухай хууль дээр орж ирэх юм уу, яах юм? Соёлын тухай хуулийн 10.4 дүгээр заалт дээр байна. 
 
12.1.3.хүүхдийн соёл урлагийн цогцолбор байгуулах, хүүхдэд зориулсан уран бүтээлийг дэмжих. 
 
Түрүүн хууль ерөнхий байна аа л гээд байсан. Байгууллагын хууль болсон байна аа гэсэн. Хэрвээ байгууллагын хууль юм бол нарийн заалт энэ дээр авмаар байх юм. 
 
Хүүхдийн соёл урлагийн цогцолбор байгуулах энэ асуудлыг хэрхэн яаж бодит болгох вэ гэдэг зүйлийг би тодруулмаар байна. 
 
Сая П.Анужин гишүүн, Г.Мөнхцэцэг гишүүд ярилаа. Олон нийтийн байгууллагын боломжийг нээж өгнө гэсэн байна. 
 
15.1.2.соёл урлагийн мэргэжлийн холбоод, олон нийтийн байгууллага, хувийн хэвшлийн байгууллагатай хамтран ажиллах, тэдгээрийг дэмжих, туслалцаа үзүүлэх гэсэн байна. 
 
Баярлалаа. Би сая Урлагийн урлагийн ажилчдын холбоо болон бусад байгууллагын уран бүтээлчидтэй уулзаад ирлээ. Энэ дээр бас ерөнхий байхаасаа илүү нарийн заалт оруулж өгвөл ямар вэ? Төрийн үйлчилгээг гэрээгээр гүйцэтгэх гэдэг ийм нэг боломж байдаг.
 
 Яг түүний нэгэн адилаар Урчуудын эвлэлийн хороо, Зохиолчдын хороо, Урлагийн ажилтны холбоо, Хөгжмийн зохиолчдын холбоо гээд бодлого боловсруулдаг, хэрэгжүүлдэг байгууллагынхаа энэ боломжийг ашиглах энэ зүйл, заалтыг нарийн оруулж өгвөл ямар вэ? 
 
Энэ байгууллагууд чинь төрийн бус байгууллагууд биш. Гэхдээ тэд өнөөдөр мэргэжлийн үйл ажиллагаа явуулж байгаа учраас эднийг дэмжих бодлогоо нарийн зааж өгвөл ямар вэ гэдэг. 
 
“Соён гэгээрэл” гэдэг зүйл яг Соёлын тухай хуульд байгаа. Хэд хэдэн заалт дээр ч байна. Гэхдээ бид өнөөдөр энэ “соён гэгээрэл” гэдэг ажлыг хаанаас эхлэх вэ л гэдгийг би нарийн заалгамаар байна. 
 
Сая урлагийн ажилтнуудтай уулзаад ирэхэд “Улаан гэр” клуб, “Соёлын төв” гэдэг байгууллагууд бол үүргээ гүйцэтгэсэн. Одоо бид дараагийнхаа шатанд гарах ёстой гэдэг зүйлийг ярьж байна. 
 
Магадгүй өнөөдөр орон нутгийн театрыг дэмжих энэ бодлого дээрээ бид байгаа баазаа ашиглавал ямар вэ? Өнөөдөр Амгалан клуб ч байгаа. Тийм ээ. Бусад аймаг, суманд ч байгаа. Гэтэл энд ажиллах боловсон хүчин байдаг боловч бодлого байхгүй учраас түүнийг хэн ч ашиглаж чадахгүй байна. Энэ дээр анхаараач ээ. 
 
Хүүхдэдээ онцгой анхаарч байгаа гэж Соёлын сайд С.Чулуун та сая хэллээ. Би дахиад л хүүхдэд зориулсан соёл урлагийн байгууллагаа танаас нэхмээр байна. Тийм ээ. Хуульдаа нарийн зааж өгөөд ажил болгоё. 
 
Өнөөдөр Хүүхэлдэйн театр ямар үйл ажиллагаа нь явуулж байгаа билээ. Нэг булан тохойд подвалд уран бүтээлээ хийх ажил явагдаж байгаа. 
 
Хүүхэд, залуучуудын театраа босгоё гэдэг саналыг би дахин дахин тавьсаар байгаа. Сонгинохайрхан дүүргийн 5 дугаар хороо…/минут дуусав/
 
Г.Занданшатар: Б.Жаргалмаа гишүүн нэмэлт 1 минут. 
 
Б.Жаргалмаа: Сонгинохайрхан дүүргийн 5 дугаар хороонд баригдаж байгаа соёлын ордны бүтээн байгуулалтыг би бас Сангийн яамыг бас дэмжээд өгөөсэй гэж бодож байна. 850 хүний суудалтай соёлын ордон бүх цогцолборын хэмжээнд босож байгаа. 
 
Үүнийг хүүхэд, залуучуудын театр болгоод театр урлагаар хүмүүс, залуучуудаа хөгжүүлэхдээ илүүтэй их анхааръя. 
 
Тэр урлагийн бүтээлийг үнэлэх гэдэг. Бид өнөөдөр их зохиолчдынхоо бүтээлийг хүртэл үнэлдэггүй. Орхигдуулдаг. Зөвхөн шинэ бүтээлээ дэмжээд явах уу? Эсвэл өнөөдөр аугаа зохиолч Л.Ванганы 100 жилийн ой тохиож байна. 
 
Энэ дээр Л.Ванган зохиолчийн бүтээлүүдийг ч гэсэн үнэлэх ажил хийгдээгүй орхигдсон байдаг. Энэ мэт үнэт бүтээлүүдээ бид үнэлэхгүй орхигдуулаад байдаг шүү. Энэ дээр анхаарвал ямар вэ. Энэ дээр хуулийн заалтдаа нэмж санал оруулаач ээ. Нэмж зүйл, заалт оруулаач ээ гэдэг саналыг хэлэх гэсэн юм. 
 
Урлагийн ажилтнууд Соёлын тухай хуулийг маш нарийн байгаасай. Өөрөөр хэлэх юм бол тодорхой байгаасай гэдэг зүйлийг хүсэж байгаа. Ерөнхий биш тодорхой. Баярлалаа. 
 
Г.Занданшатар: 83. С.Чулуун сайд. 
 
С.Чулуун: Баярлалаа. Б.Жаргалмаа гишүүний асуултуудад хариулъя. 
 
18.6 дээр хүүхдэд зориулсан уран бүтээл, санхүүгийн дэмжлэг үзүүлнэ. Санхүүгийн дэмжлэг үзүүлэх журмыг Засгийн газар батална гэж заалт орсон. Одоо журмаар зохицуулагдаж байгаа. Хуульдаа тусгаж байгаад нөгөө өгдөггүй мөнгийг өгүүлэх гэж л хуульд оруулж юм. Хуулийн заалтыг хэрэгжүүлэх ёстой шүү дээ. Тэгэхлээр би хэрэгжих байх гэж ингэж бодож орж ирсэн. Энэ заалт. 
 
Хоёр дахь асуулт нь соёлын боловсрол, иргэний соён гэгээрүүлэх, эх оронч сэтгэлгээ төлөвшүүлэх, соёлын үнэт зүйлийг хайрлан хамгаалах, сэтгэхүйг хөгжүүлэхэд чиглэгдэнэ гэж тодорхой заасан байгаа. 
 
Соёлын яамны бодлого, үйл ажиллагаа, Засгийн газрын мөрийн хөтөлбөр, мөн Монгол Улсыг 2021-2025 онд хөгжүүлэх таван жилийн үндсэн чиглэл, “Алсын хараа-2050” зэрэгт энэ тухай хэрхэн хэрэгжүүлэх заалтууд тусгагдсан. Соёлын яамны бүхий л үйл ажиллагаа энд бас чиглэгдэж ажиллана. 
 
Гуравдугаарт нь, Хүүхэлдэйн театр, хүүхдийн номын сангийн тухай та асууж байна. 
 
Засгийн газрын үйл ажиллагааны мөрийн хөтөлбөрт 2.6.1.7 дээр хүүхдийн номын сан, хүүхэлдэйн театр гэдэг заалт орсон байгаа. Байгуулах тухай. Энэ бол одоо явагдаж байгаа томоохон бүтээн байгуулалтын дараагийн шатны бүтээн байгуулалтад орно гэж тооцож байгаа. 
 
Хоёр дахь зүйл нь бол ер нь бид хүүхдийн номын сан, хүүхэлдэйн театрыг бас зөвхөн төрөөс харах уу, эсвэл өөр олон улсын дэмжлэг туслалцаагаар гадаадын хөрөнгө оруулалтаар бас хийх үү гэдэг энэ ажил нэлээд эрчимтэй явагдаж байгаа. Газрын асуудлаа шийдсэн. Тийм. Ийм асуудал байгаа. Энэ дээр явна. 
 
Та надаас юу нэхсэн билээ. Өөр. Аан тийм. Хүүхэд, залуучуудын театр би бол байгуулна байх аа гэж итгэж байгаа. Үндэсний урлагийн их театрт гурван том заал байгаа. Энд та бүхэн бас дэмжиж өгөөрэй. 
 
Галерейн асуудал бол Музейн тухай хуулиар зохицуулагдана. Энэний дараа танилцуулах хуулийн асуудал байгаа. Соёл гэгээрэл хаанаас эхлэх вэ гэж байна. 
 
Ер нь монгол хүн болгон өөрөөсөө л эхлэх хэрэгтэй байгаа юм. Соёл гэгээрлийг. Үнэхээр бид энэ соёлыг түгээх, өв соёлоо хайрладаг ийм чиглэл руу орох бол одоо бүх хүний үүрэг болж ингэж ажиллах ёстой гэж. Соёлын, төрийн болон төрийн бус байгууллагуудын идэвхтэй үйл ажиллагаанаас бас их хамаарах гээд байгаа юм. 
 
Төрийн бус байгууллагуудыг онцгойлон тодорхой хэсгийг нь дэмжих гэхээсээ илүү би бол төрийн бус байгууллагуудын энэ 800-гаад байгууллага байгаа. Соёл урлагийн чиглэлийн. Эд нарыг нийлээд соёл, урлагийн мэргэжлийн холбоодын ассоциац гэдэг юм уу, нэг консорциум юм уу. Ийм болгоод тэндээ төлөөллүүдээсээ оруулаад, ингээд дэмжээд явах юм бол илүү цогц үйл ажиллагаа явагдах болов уу гэж. Тэгэхгүй бол зөвхөн цирк гэхэд л 10 гаруй төрийн бус байгууллага байгаа шүү дээ. Тийм. Зохиолчид бас нэлээн олон байгаа. Тэгэхлээр ийм системээр явах юм бол их зохистой болов уу гэсэн бодол байгаа. 
 
15.1.2 дээр яах вэ, энэ мэргэжлийн холбоод бол төрийн бус байгууллага…/минут дуусав/
 
Г.Занданшатар: Төрийн бус байгууллагын хуулиар зохицуулагдана гэж байна. 
 
Хассуурын Ганхуяг гишүүн асуулт асууна. 
 
Х.Ганхуяг: Сайн байцгаана уу? Энэ өдрийн мэндийг хүргэе. 
 
Соёлын яам байгуулагдаж байгаа нь бас урагштай юм аа. Гэхдээ энэ Соёлын хууль бол хэтэрхий хийсвэр болсон байна гэж харагдаад байна. Энэ хуулиар мерчандайзын гэрээ, агентын үйл ажиллагааг зохицуулна гэж орж ирсэн байна л даа. Соёлын агент нь соёлын ажилтныг олон улсын түвшинд гаргаж ирнэ, менежментийг нь хийнэ гээд заасан байгаа. 
 
Яах вэ, зүгээр зорилго нь бол одоо яг за ингээд л нэг үгүй хэлэхэд одоо “The HU” шиг та нар яг хэдэн амтлаг дэлхийн түвшинд гаргаж ирэх гээд зорьж байгаа юм. Аль эсвэл яг амжилттай явж байгаа “The HU” гэдэг хамтлагийн агент нь бол гадаад компани байдаг. Тэд тэр гадаад компани манайхаас зөвшөөрөл аваагүй болохоор үйл ажиллагаанд нь саад тотгор хийх гэж ийм зүйл заалт оруулж ирсэн байдаг юм уу? 
 
Тэгээд мерчандайзын гэрээ, агентын үйл ажиллагаатай холбоотой гэрээ чинь иргэний эрх зүйгээр илүү зохицуулагдана шүү дээ. Энэ яаж энэ соёлын гэрээгээр энэ чинь, Соёлын хуулиар зохицуулагдах юм.
 
Тэгээд зүв зүгээр явж байгаа юмыг заавал ингээд л зөвшөөрөл болгоод л ингээд л оруулаад ирэх юм. Бид чинь мөрийн хөтөлбөртөө, Алсын хараандаа, Засгийн газрын хөтөлбөрт зөвшөөрлийн тоог бууруулна гэж оруулсан шүү дээ. 500-гаас 200 хүртэл бууруулна гээд. Одоо Зөвшөөрлийн тухай хууль нь өргөн баригдсан явж байгаа шүү дээ. Тэгээд юун ийм дахиад зөвшөөрөл нэмэх асуудал яриад байгаа юм. 
 
Энэ зөвшөөрөл нэмэгдэхээр соёлын үйл ажиллагаа манай уран бүтээлчдийн үйл ажиллагаа илүү сайжрах юм уу? Аль эсвэл энэ үед энэ нь илүү мөнгө олох боломж, эдийн засагт илүү их төсөв олох боломж бүрдүүлэх юм уу? гэдэг нэгдүгээр асуулт байна. 
 
Хоёрдугаар асуулт болохоор энэ соёлын ажилтантай холбоотой асуулт байна л даа. Та соёлын ажилтан болохоор 3.1.4-т юм байна. Соёлын үйл ажиллагааг дагнан буюу хамтран эрхэлж байгаа иргэн, хамт олон, бүлэг хүнийг хэлнэ гээд. Тэгээд цалин урамшуулал авна гэчихсэн байгаа. 
 
Энэ одоо тэгээд төрийн албан хаагч юм уу, юу юм бэ? Уран бүтээлчид чинь бүгдээрээ л зарим нь аж ахуйн нэгжид харьяалж байгаа. Зарим нь болохоор чөлөөт уран бүтээл туурвиад л явж байдаг. Үүнийг тэгээд бүгдийг нь ямар нэгэн зохион байгуулалтад оруулах гээд байгаа юм уу? Тэгээд энэ цалинг нь хэн өгөх юм? Энэ зохицуулалтын яг юу гэж тайлбарлах гэж байгаа юм? Надад үүнийг маш тодорхой хэлээд өгөөч ээ. 
 
Тэгээд гурав дахь асуулт нь болохоор энэ 18.5-д заасан байна л даа. Урлагийн шилдэг бүтээлийг улсын санд худалдаж авч байна. Шилдэг бүтээл шалгаруулан худалдан авах бүтээлийг улсын санд шилжүүлэх, хамгаалах, ашиглах журмыг Засгийн газар батална гэсэн байгаа. 
 
Одоо ингээд дээр дооргүй бүгдээрээ л мэдэж байна шүү дээ. Манайх чинь музейн гол олдворууд нь хулгайд алдагдчихсан. Урлагийн гол гол бүтээлүүд нь хулгайд алдагдсан. Зүгээр номер нэг хийх ёстой ажил бол юуны өмнө оюуны өмчөөр баталгаажчихсан байгаа улсын өмч дээр байгаа тэр уран бүтээлүүдээ олж аваад бүртгэлжүүлээд үнэлүүлэх ёстой юм биш үү? 
 
Энэ мөнгө. Одоо ингээд л нэг төсвөөс нэг хэдэн төгрөг гарна л гэсэн байгаа юм. Тэгээд та нар яаж тэр урлагийн бүтээлийг үнэлэх гэж байгаа юм? 
 
Тендерийн хуулиар хамгийн хямдханыг нь авдаг юм. Хамгийн сайн урлагийн бүтээлийг ард түмэн үнэлдэг, дүгнэдэг. Тэр дээр чинь өндөр үнэ тавьдаг. 
 
Тэгээд энэ төсвөөс ингээд л дахиад л учир нь олдохгүй нэг мөнгө тавьчихдаг. Тэгээд энэ төсвийн зарцуулалтыг нь нэг төрийн албан хаагч хийнэ гэсэн үг юм. Бид өнөөдөр төсөв хэцүү байна. Өчигдөр арай гэж нэг тэр орон нутгийн хүүхдүүдийн жорлонгийн асуудлыг шийдэж байна. 
 
Та нар өнөөдөр өөрсдөө энэ төрийн өмч дээр байгаа улсын өмч хэмээх нэрлэж болох энэ уран бүтээлүүдээ олж аваач ээ. Хулгайд алдсан юмаа олж аваач ээ, бүртгэлжүүлээд ээ, үнэлгээг нь хийлгээч ээ л гэдэг хүсэлт тавих гэсэн юм. 
 
Г.Занданшатан: Зочид танилцуулъя. Улсын Их Хурлын гишүүн Сүхбаатарын Батболд, Гомпилдоогийн Мөнхцэцэг нарын урилгаар Дундговь аймгийн Өлзийт сумын иргэд, иргэдийн Төлөөлөгчдийн Хурлын төлөөлөл Улсын Их Хурлын үйл ажиллагаатай, Төрийн ордонтой танилцаж байна.
 
Тэгээд Та бүхэндээ гишүүдийн нэрийн өмнөөс сайн сайхныг хүсэн мэндчилье. Баярлалаа. /алга ташив/
 
 Х.Ганхуяг гишүүний асуултад С.Чулуун сайд хариулна. 
 
С.Чулуун: Х.Ганхуяг гишүүний асуултад хариулъя. 
 
Соёлын тухай хуулийн шинэчилсэн найруулга дотор шинээр орж ирж байгаа зүйл бол энэ агентын асуудал, мерчандайзын асуудал байгаа юм. Хэдийгээр Иргэний хуулиар зохицуулагдаж байгаа ч гэсэн үүнийг илүү мэргэжлийн болгож оруулж ирж байгаа юм. 
 
Энэ бас яг ингэж зааж байж орж ирснээрээ энэ агент, энэ мэргэжлийн уран бүтээл туурвиж байгаа хүмүүсийн эрхийг хамгаалж байгаа юм. Одоо та бүхэн мэдэж байгаа. Циркийн маш олон хүүхдүүд гадаадад янз бүрийн үйл ажиллагаагаар ингээд явдаг. Цалинг нь өгөхгүй, эрх нь зөрчигддөг, дарамт шахалт байдаг. Тийм ээ. Дунд сургуулийн хүүхдүүдийн нөгөө авах ёстой боловсролын стандартыг олгодоггүй ийм олон зүйлүүд байгаа. 
 
Х.Ганхуяг гишүүн ээ,
 
Ийм зүйл байгаа учраас энэ заалт орсон. 
 
Хоёр дахь асуудал нь, энэ “соёлын ажилтан” гэж хэнийг хэлж байгаа юм бэ гэж байна. Энд соёл урлагийн үйл ажиллагаа явуулж байгаа бүхий л хүнийг хамааруулж байгаа юм. Энэ томьёолж байгаа юм. Хуулийнхаа томьёоллоороо. 
 
“Соёлын ажилтан” гэж хэн юм, “Соёлын үйл ажиллагаа” гэж юу юм, “соёлын бүтээгдэхүүн” гэж юу юм, “соёлын үйлдвэрлэл” гэж юу юм бэ гэдэг томьёолол байгаа учраас ингэж орж ирсэн. 
 
Цалин хөлсний тухай асуудал бол үүсгэн байгуулагч нь өөрөө л хариуцна. Төр бол төр, хувь бол хувь. Ийм асуудал байгаа. 
 
Гурав дахь асуудал нь, шилдэг бүтээл улсын санд худалдаж авсан энэ ажил бол 90-ээд оноос хойш явсан. 
 
Ер нь тусгаар тогтносон бүрэн эрхт улс бол өөрийнхөө сан хөмрөгийг төрөөс бодлогоор сайн бүтээлүүдийг авдаг, улсын сан хөмрөгөө баяжуулдаг. Үүнийг бол харин тусгай журамтай. Дүрслэх урлагийн бүтээлийг авдаг, хөгжмийн бүтээлийг авдаг энэ журмаар зохицуулагдаж ирсэн. 
 
Одоо бол яах вэ, хөрөнгө мөнгө нь харьцангуй бага байгаа. 50, 50 сая төгрөг ингээд явдаг. Үүнийг шалгаруулж авахдаа мэргэжлийн комисс шалгаруулж авдаг. Жишээлбэл, нэг уран зургийг авахад ард нийтээрээ хэлэлцэнэ гэж байхгүй шүү дээ. Мэргэжлийн бүтээлийг бол мэргэжлийн комисс өөрөө бүрдүүлээд ингэж авдаг. 
 
Ер нь цаашдаа үүнийг улам илүү өргөн хүрээнд бас явуулах ийм боломж гаргах ёстой санагддаг юм. Улсын сан, одоо музейд олдворыг шинээр авах тухай асуудал бол Музейн хуульд явж байгаа. Уран зургийн галерейн сан хөмрөгийг баяжуулах тухай асуудал явж байгаа. 
 
Бид алдагдсан бүтээлүүд, өв соёлын зүйлсийг алдахгүй байх талаар энэ хуульд бас тусгагдаж өгсөн. Соёлын өвийн тухай хуулийн хэрэгжилтийг хангах ёстой гэдэг дээр бол Соёлын яам онцгойлж ажиллаж байгаа.
 
Т.Аюурсайхан: Х.Ганхуяг гишүүн тодруулъя. 1 минут. 
 
Х.Ганхуяг: Монголын уран бүтээлчид, гадаад үйл ажиллагаа явуулж байгаа уран бүтээлчдийн эрх ашгийг хамгаална гэж ярилаа л даа. 
 
Тэгэхээр тэр агент маань өөрөө яг Монголын эрх зүйгээр явах уу, үгүй юу? Нэгдүгээр асуулт.
 
Хоёрдугаар асуулт. Одоо ингээд агентад зөвшөөрөл өгөхөөр яг Монголын уран бүтээлчдийн эрх ашиг нь хамгаалагдах юм уу? Хамгаалагдаж чадахгүй бол та хариуцлагыг нь хүлээх юм уу? Зөвшөөрөл олгосноороо.
 
Амжилттай явж байгаа энэ агентын зөвшөөрөл өгөхгүй бол та тэр үйл ажиллагааг зогсоох юм уу? гэдэг гурван асуулт байна. 
 
Т.Аюурсайхан: С.Чулуун сайд нэмж хариулъя. Микрофон өгье.
 
С.Чулуун: Энэ хуулийн заалтын дагуу журам гарах ёстой. 
 
Яагаад вэ гэхлээр энэ тусгай гэрээгээр зохицуулах ёстой асуудал байгаа юм. Энэ бол нөгөө уран бүтээлчдээ урлаг соёлын үйл ажиллагааныхаа эрх зүйн орчныг л тулгуурлаж хамгаалах ёстой асуудал нь л явж байгаа юм. 
 
Хариуцлагын тухай асуудал бол мэдээж бид гэрээндээ үүнийг тусгасны дагуу хэн хариуцлага хүлээх ёстой гэдэг асуудал нь тодорхой болно шүү дээ. Тэгж байж энэ уран бүтээлчдээ хамгаалах. Одоо та маш олон уран бүтээлчид өөр газар очоод нөгөө дархнууд нь, нөгөө хөөмий нь, үндэсний өвөрмөц онцлог бүхий Монголын зүйлүүдийг ингэж ямар ч хяналтгүй гаргаж байгаа шүү дээ. Үүнийг бүрэн хянана гэхээсээ илүү энд анхаарах ёстой.  Хууль эрх зүйн зохицуулалт байх ёстой гэдэг үүднээс хэлж байгаа юм  
 
Т.Аюурсайхан: Балжиннямын Баярсайхан гишүүн асуулт асууна.
 
Б.Баярсайхан: Би асуулт асуухгүй. Хоёр санал хэлье. 
 
Тэгээд Соёлын хууль бол маш чухал хууль байгаа. Соёлын яам байгуулагдсан. Хэдийгээр 2019 оны 8 сард энэ хууль өргөн баригдсан боловч Соёлын яам шинээр байгуулагдсан мэргэжлийн хүмүүс нь ажиллаж байгаа учраас энэ хуулийг Монгол Улсын бүхий л тэр үндэсний өв соёл, зан заншил, соёлын бүхий л салбарт маш сайн хэрэгжих ийм хууль гаргах ёстой. 
 
Тэгээд хууль дээр болохоор бусад улсын соёл хүч түрэн нэвтэрч, түүнд залуу үед татагдан дагах явдал газар авч байгаа төдийгүй, хотжилт хүн амын төвлөрөл нь үндэсний язгуур, урлаг соёлыг уусган өөрчлөх хандлага бий болж байна гэж энэ хуульд тусгасан байгаа. Энэ бол зөв. 
 
Тэгээд би урьд нь бас Байнгын хороон дээр хэлж байсан. Гэхдээ энэ талаас сэргийлсэн, зохицуулж хамгаалсан заалт шинэ хууль дээр байхгүй байгаа шүү гэж. Тэгээд энэ дээр маш сайн анхаарч өгөөрэй. 
 
Дээрээс нь яг үүнтэй холбоотойгоор өнөөдөр сошиал, цахим орчин, цахим суваг гэсэн энэ сувгаар телевиз, ном, сонин, сэтгүүл гэхээсээ илүү цахим орчинд сайн муу соёл түгэн дэлгэрч байгаа. 
 
Тийм учраас энэ талаар Соёлын тухай хуульд заавал тусгах шаардлагатай. Үүнийг сайд, удирдлагууд, ажлын хэсэг анхаараарай. 
 
Өнөөдөр гэртээ сууж байгаад зүгээр дэлхийд танигдсан дуучин болж болж байна. Тийм ээ. Цахим орчинд өнөөдөр бүхий л харилцаа явж байгаа. Тэгээд Соёлын яам бас энэ тусгай зөвшөөрлийн асуудал, телевизүүдийн контентын асуудлууд дээр, цахим контент дээр чаддаггүй юм гэхэд телевизийн контентууд дээр энэ хүүхдийн хүмүүжилд сөрөг нөлөө үзүүлж байгаа садар самуун, шашны гаж урсгал, буруу үг хэллэг, архи дарс, мансууруулах бодис сурталчилсан энэ контентууд, соёлын гэгддэг энэ контентуудыг та нар яаж хянах юм бэ? Энэ дээр ямар хяналт байх юм бэ? 
 
Зарим улс оронд Харилцаа холбооны зохицуулах хорооноос манай улсад өгөгддөг энэ телевизүүдийн тусгай зөвшөөрлүүд нь соёлын юм уу, боловсролынхоо яаман дээр энэ эрх нь байж байдаг. 
 
Тэгэхлээр энэ жишгийг бас цаашид та нар маань анхаарч болох уу? Энэ телевизийн контентууд дээр анхаарч болох уу? Үүнийгээ хуульдаа яаж тусгах вэ? Энэ дээрээ бас анхаарч өгөөч ээ.
 
Дээрээс нь миний байнга хэлж байгаа энэ хүний хөгжлийн цогц бодлогыг Монголд бий болгоход, боловсруулахад бидний энэ батлах гэж байгаа Соёлын хууль, өнөөдөр үйл ажиллагаа явуулж байгаа, шинээр байгуулагдсан Соёлын яам чухал үүрэг рольтой шүү. 
 
Тэгээд энэ дээр асуулт асуухад хангалттай хариулт авч чадахгүй байгаа. Тэгээд та бүхнийг бас энэ хууль дээрээ нягт нямбай ажиллаж, энэ хэлсэн саналуудыг сайн тусгаж, сайн судалгаа хийж нямбай нягт ажиллахыг хүсэж байна. 
 
Т.Аюурсайхан: С.Чулуун сайд хариулъя. Хэд хэдэн асуулт гарлаа. Гэхдээ асуулт асуусан шүү дээ. Контент дээр юу гэж бодож байна? Цаашдаа яаж ажиллах юм. 
 
С.Чулуун: Баярлалаа. Б.Баярсайхан гишүүний асуултад хариулъя. 
 
Саналыг ажлын хэсэг дээр бас ярилцах болно. Энэ соёлын үйл ажиллагаанд тавих хяналт, хязгаарлалтын 23 дугаар зүйлд түүний 6, 7, 8 дээр тодорхой заасан байгаа. Нөгөө олон нийтийн телевиз, үзвэр үйлчилгээний газар, арилжааны, үндэсний телевиз ямар бодлого, үйл ажиллагаатай энэ контент юун дээр хяналт тавих вэ гэдэг асуудал байгаа. 
 
Таны хэлж байгаатай холбогдуулж хэлэхэд энэ зохицуулалт нь өөрөө Харилцаа холбооны зохицуулах хороон дээр явж байгаа. Цахимыг хэрхэн хянах тухай тодорхой заалт ороогүй. Гол нь л үзвэр үйлчилгээ, олон нийтийн телевиз, үндэсний телевиз. Энэ дээр ямар байдалтай явах вэ гэдэг энэ заалт л орсон. 
 
Тэгээд бусад саналыг ажлын хэсэг дээр танилцуулагдаж яригдах байх.  Баярлалаа. 
 
Т.Аюурсайхан: Одоо Улсын Их Хурлын гишүүн Т.Аубакир асуулт асууна. 
 
Т.Аубакир: Баярлалаа. Энэ Соёлын тухай хууль орж ирж байгаад бас баяртай хүлээж авч байгаа. 
 
Манай аймгийн хувьд онцлогтой аймаг. Урианхай, Тува ард түмэн байдаг. Ард түмэн ч гэсэн бас нэлээн баяртай хүлээж авсан. Анх одоо энэ шинэ Засгийн газар байгуулагдаад Соёлын яам байгуулагдаж байгаатай. 
 
Ингээд хууль бас орж ирж байна. Энэ дээр энэ үндэстний цөөнхийн соёлыг дэмжих тухай ер нь ямар заалтууд орсон бэ? Ямар зохицуулалтууд орсон бэ гэсэн нэгдүгээр асуулт. 
 
Хоёрдугаар асуулт. С.Чулуун сайдаас энэ түүх соёлын хосгүй үнэт зүйлийг хилээр нэвтрүүлэх тухай журам гэж гаргах ёстой. Тийм ээ. Хуульдаа нийцүүлээд гаргах ёстой. Гараагүй байсантай холбоотой 2018 оны 4 сард. Та сайн мэдэж байгаа. Улсын хилээр хосгүй үнэт өв гарах гэж байсан. Монгол Улсад одоо бас ховор, хосгүй үнэт Занабазарын өөрийнх нь хийц “Ногоон дарь эх” гарах гэж байхад Монгол Улсын гааль зогсоож байсан. Үндэсний аюулгүй байдлаас өгсөн чиглэлийн дагуу. Тийм ээ. 
 
Та одоо сайд боллоо. Одоо энэ хосгүй үнэт зүйлүүдийг дахиад гадагшаа ингээд үзэсгэлэнд гаргах уу? Би үүнийг яагаад асуугаад байна гэхээр Занабазарын өөрийнх нь хийц гэдэг бол дэлхийд бас асар үнэтэй л дээ. 
 
Тэр үед би өөрөө гаальд байж байсан. Тэр үнэтэй 400 гаруй нэр төрлийн. Тийм ээ. 534 үзмэр нийт гарах гэж байсан юм. Тэгээд тэр даатгал их бага байсан л даа. Тийм ээ. Занабазарын хийц өнөөдөр дэлхийн зах зээл дээр ямар үнэтэй зарагдаж байгаа билээ. Францад зарагдсан, Хонгконгод зарагдсан. Манайх тэрний даже нэг хувьд ч хүрэхгүй тухайн үед даатгаад л гаргах гэж л байсан л даа. Та өөрөө маш сайн мэдэж байгаа. Та тэр үед дарга нь байсан. 
 
Энэ гадагшаа үзэсгэлэнд хосгүй үнэт зүйлүүдээ та дахиж гаргах уу? Яагаад гэвэл тийм бага үнээр даатгаж гаргаад ямар нэгэн асуудал болох юм бол дахиад Монгол Улсад энэ зүйл ирэхгүй л дээ. Тийм ээ. “Ногоон дарь эх” Занабазарын хийц. Би тэрийг ярьж байгаа юм. Ийм хоёр асуулт байна. 
 
Одоо энэ түүх, соёлын хосгүй үндэс зүйлийг хилээр нэвтрүүлэх журмыг та батлуулах уу? Дахиад тэр хосгүй үнэт зүйлүүдийг гадагшаа үзэсгэлэнд гаргах уу? 
 
Нэгдүгээр асуулт маань энэ үндэстний цөөнхийн соёлыг дэмжих талаар ямар зохицуулалтыг энэ хуульд орсон бэ гэсэн ийм хоёр асуулт байна. 
 
Т.Аюурсайхан: С.Чулуун сайд хариулъя. 
 
С.Чулуун: Баярлалаа. Т.Аубакир гишүүний асуултад хариулъя. 
 
Үндэстний цөөнхийг дэмжих тухай онцгойлсон заалт байхгүй. Монгол Улсын энэ соёлын хуульд ижил, тэгш захирагдаж энэ эрх зүйн зохицуулалтаар явна. 
 
Гэхдээ 23.3 дээр угсаатан, ястны соёлыг ялгаварлан гадуурхах, хавчин хязгаарлахыг хориглоно гэж заасан. Хориглоно гэдэг бол дэмжинэ гэсэн үг. Тийм. Ингэж бодож байгаа. 
 
Хоёрдугаар асуудал нь, 2019 оны 4 сард Солонгосын Үндэсний музейд Монгол Улс “Хаадын эзэнт гүрэн” гэдэг үзэсгэлэн гаргасан. Энэ бол Монгол Улс 2006 онд “Их эзэн Чингис хаан” үзэсгэлэн хавсарч оролцсон. 
 
 Сүүлийн 20 жил гаргаагүй байсан том үзэсгэлэн. Энэ үзэсгэлэнг өөрөө хариуцаж байсан хүний хувьд би хэлж байгаа юм. Маш олон хүмүүс буруу ойлголттой байдаг. Мушгидаг. Үгүйсгэж тэр үедээ Монгол Улсыг одоогийн Хятадын тэр Францад үүсэж байгаа шиг байдал руу оруулах шахсан. 
 
2002 онд энэ үнэт зүйлүүдийг хилээр нэвтрүүлэх журам явагдаж байсан. Тэр үед. Тийм. Үүнийг харин энэ үзэсгэлэнгийн үед дахиж шинэчилсэн. Одоо журам бол ингээд явагдаж байгаа. 
 
Хосгүй үнэтийг гаргах уу гэж байна. Ер нь гаргана гэж бодож байгаа. Монгол Улс өв соёлынхоо дурсгалуудыг олон улсад дэлхийн жишгээр үзэсгэлэн гаргаж сурталчилж, дэлхийд өөрийнхөө үнэ цэнийг харуулах ёстой. Энэ нь бол хуулиар зохицуулагдана. Журмын дагуу ажиллаж байгаа. 
 
Тэгэхлээр бид дэлхийн том том хэмжээний музейнүүдэд Монгол Улсын өв соёлыг харуулсан тусгай үзэсгэлэнгүүдийг гаргана. Афганистан гэхэд дэлхийн 49 улсад үзэсгэлэн гаргачихсан явж байгаа. Афганистаныг сурталчилж. 
 
Бид Монгол Улсад подвалд хадгалдаг дурсгалуудаасаа санаа зовохгүй байж дэлхийн өндөр зэргийн музей, том үзэсгэлэнгүүдэд оролцохоос айгаад байдаг. 
 
Даатгалын хувьд бол би Занабазар өмнө нь ч олон гарч байсан. Урд байгаагүй өндөр үнээр даатгагдаж орж ирсэн байдаг юм. Даатгал гэдэг бол эрсдэлийн 10 хувиар тооцож байгаа. Дэлхийн эхний 40-д ордог даатгалын хамгийн сайн компанид даатгаж байсан. Солонгосын. Монгол Улсад энэ даатгалыг даах компани байхгүй л дээ. 
 
Тэгэхлээр ийм зөрүү буруу ойлголтоор энэ явж байсан. Гэхдээ үзэсгэлэн гараад виртуалаар хоёр сарын дотор сая хүн үзсэн байдаг юм. Очиж бодитой үзсэн нь 68 мянган хүн байдаг юм. Тэр жилийн аялал жуулчлалын дотор Солонгосууд нэмэгдсэн байдаг юм. Монголын эзэнт гүрний өв соёлыг ойлгож. 
 
Тэгэхлээр Монгол Улсын дэлхийд өөрийгөө таниулах. Бид Франц дээр ч гэсэн тийм байр суурьтай байгаа. Энэ асуудал үүссэн бол Монгол Улс “Чингис хааны өв” гэдэг үзэсгэлэн гаргах бүрэн бололцоотой. Харин ч бүр илүү боломж гараад ирлээ гэж бодож байгаа. Ингэж ашиглаж явна. 
 
Тийм учраас энэ бүгдээрээ Соёлын өвийн тухай хуульд зохицуулагдана. Энэ хууль бол Соёлын тухай хууль. Арай өргөн хүрээтэй ийм хууль байгаа. Баярлалаа. 
 
Т.Аюурсайхан: Цэндийн Мөнх-Оргил гишүүн асуулт асууна. 
 
Ц.Мөнх-Оргил: Баярлалаа. Уг нь хэлэлцэх эсэхийг нь дэмжээд явуулчихмаар байгаа юм. 
 
Тэгээд нөгөө эргэлзээтэй хоёр зүйл гараад байгаа юм. Тэгээд С.Чулуун сайд хариулаад өгөөч. 
 
Нэгдүгээрт, энэ Соёлын яам байгуулагдахаас өмнө, таныг соёлын сайдаар томилогдохоос өмнө энэ хууль өргөн баригдчихсан байхгүй юу. 
 
Тэгэхлээр би эргэлзээд байна л даа. Энэ хуулийн төсөлд таны бодож байсан, тусгая гэж бодож байсан, төрийн зохицуулалт болгоё гэж бодож байсан юм болгон тусаж чадаагүй байх л даа. 
 
Тэгээд одоо тус чадаагүй юмыг хэдүүлээ ингээд хэлэлцээд баталчихна болж байна уу? Та нэг санал бодлоо хэлээч. Таны бодлоор өшөө энэ дээр юу юу нэмж тусгахаар байна? Өөрийн чинь нэг ингээд л нэг хуульд нэмээд оруулчих юмсан гэж бодож байсан зүйл. Нөгөө өмнөх Засгийн газар, өмнөх хүмүүс өргөн барьчихсан байсан учраас. 
 
Уг нь болдог бол татаж аваад шинэ Засгийн газар, шинэ яам санал онолоо бүгдийг нь тусгачхаад өргөн бариад ороод ирсэн бол бид за шинэ сайд, шинэ яамны санал бүрэн тусаж дээ гэж бодоод дэмжмээр байгаа юм. 
 
Хоёрдугаарт, яг ингээд хуулийг нэг бүрчлэн уншаад үзэхлээр асуудал болохоор юмнууд, эргэлзээ төрүүлэхээр юмнууд байгаад байгаа юм. Яг хуулийн талаасаа бичлэг, бичилт их жаахан муутай байна гэж би харж байгаа юм. Жишээ нь, 8 дугаар зүйл. Соёлын үйл ажиллагааг дараах чиглэлээр явуулна гээд 10 төрөл заачхаж байгаа юм. 
 
Соёлын үйл ажиллагаа чинь энэ 10 төрлөөрөө баригдахгүй шүү дээ. Энэ 10 чиглэлээрээ баригдахгүй юм чинь. Хэдэн арван олон янз янзын хэлбэрээр л одоо бодвол соёлын үйл ажиллагаа явуулах байлгүй дээ. 
 
Тэгээд цаашаа явахлаар. Жишээ нь, гурав дахь асуулт шүү. С.Чулуун сайд аа. 6.3 дээр ингэж байгаа юм. Соёлын үйл ажиллагаа эрхлэгч нь жил бүрийн үйл ажиллагааны чиглэл, статистик мэдээллийг соёлын асуудал эрхэлсэн төрийн захиргааны байгууллагад гаргаж өгнө гэж байгаа юм. Тайлбар дээрээ болохлоор соёлын үйл ажиллагаа эрхлэгч гэдэг чинь одоо ерөөсөө соёлын чиглэлээр үйл ажиллагаа явуулж байгаа бүх байгууллага, хувь хүн, одоо тэр бараг л хөгжимчин, хуурч, бүтээл хийж байгаа хүн, дуучин бүгд болчхоод байгаа байхгүй юу. 
 
Тэгээд энэ 6.3-аар чинь нөгөөдүүл чинь бүгдээрээ жил болгон л одоо нэг тайлан бариад л гүйх нь байна шүү дээ. Би энэ жил тэдэнд дуу дуулна гэх юм уу, юу гэх юм. Би бол тэгж шууд уншигдаад байгаа юм. Энэ заалт чинь. 
 
Дараагийн нэг юм. Дөрөв дэх асуулт. Нэг ийм асуудал гарч ирээд байгаа юм. Энэ агентын асуудал гарч ирж байгаа юм. Агент бол байна шүү дээ их зовлонтой асуудал шүү. Маш зовлонтой асуудал. Энэ Х.Ганхуяг гишүүн зөв юм асуугаад байна гэж би харж байгаа юм. Яагаад гэвэл энэ ерөөсөө шууд иргэний хуулиар зохицуулагддаг харилцаа л даа. Тэгээд гэрээгээр зохицуулах ёстой асуудал. 
 
Тэр дээр магадгүй соёлын үйл ажиллагаа явуулж байгаа уран бүтээлчдийн агенттай холбоотой нарийвчилсан зохицуулалт байх юм бол тэрийг хийж болно. Гэхдээ энэ дотор чинь яг тэр нарийвчилсан зохицуулалт нь тэр болгон харагдахгүй байгаа байхгүй юу. 
 
Тэгээд бас эргэлзээ төрүүлсэн юмнууд байгаа. Жишээ нь, 22.3 дээр ингэж зааж байгаа байхгүй юу. Соёлын агент соёлын ажилтан тус бүртэй бичгээр гэрээ байгуулна гэж байгаа юм. 
 
Үүнийг би бол нэг уншчихаад хоёр дахь уншилт дээрээ бол юу гэж ойлгоод байна вэ гэвэл за за тэр цаад хүнтэйгээ л заавал гэрээ байгуулах юм байна гэж. Анх уншигдахдаа энэ чинь бол соёлын чиглэлээр үйл ажиллагаа явуулж байгаа хүн болгонтой заавал гэрээ байгуулах юм байна гэж ойлгогдоод байгаа шүү дээ. Одоо юу гэдэг юм тэр аймгийн төв дээр, нэг драмын театр дээр дуулж байгаа хүнтэй, түүнтэй агент л байгуулах юм байна. Тэр хүн гадагшаа явчхаж болно шүү дээ. Хүн болгонтой л заавал агентын гэрээ байгуулах юм уу? Соёлын ажилтан бүртэй нь. 
 
Эсвэл одоо юу гэдэг юм, гадаадад гарч байгаа соёлын ажилтан бүртэй байгуулна гэвэл нэг асуудал. Тийм ээ. Гэтэл гадаадад гарч байгаа хүн болгон жишээ нь соёлын агент байх шаардлагагүй байж болно шүү дээ. Гэх мэтээр хүндрэлтэй асуудлууд байна. 
 
Тэгээд энэ олон нийтийн телевиз, радио телевиз, хувийн телевизүүдээр гарч байгаа контентын шаардлагууд тавьж байна. /минут дуусав/
 
Т.Аюурсайхан: Ойлголоо. Байгаа. Дэмжсэн, дэмжээгүй гурав гурав байгаа. С.Чулуун сайд хариулъя. 
 
С.Чулуун: Баярлалаа. Ц.Мөнх-Оргил гишүүний асуултад хариулъя. 
 
Тийм. Энэ Соёлын яам байгуулагдахаас өмнө хуулийн шинэчилсэн найруулга орсон. Гэхдээ хуулийн өргөн барихаас өмнөх процесс, янз бүрийн зүйлүүдэд бид бас мэргэжлийнхээ хувьд оролцож ирсэн. 
 
Мэдээж энэ дотор сайжруулах, Байнгын хороон дээр гарах ажлын хэсэг санал онолоо өгөөд явах ийм зүйлүүд бий. Тантай санал нэг байна. Одоо найруулга, томьёолол, бичилтийн асуудал дээр анхаарна. 
 
Ер нь сууриараа Соёлын тухай хууль шинэчлэгдэх, хэлэлцэгдэх зайлшгүй шаардлага гараад байгаа. Тэгэхээр Соёлын яам үйл ажиллагаагаа явуулахад эрх зүйн орчноо сайн бүрдүүлж цаашаа явахад их тулгуур болно гэж үзэж байгаа. 
 
Та асуусан тэр соёлын үйл ажиллагааны арваад чиглэл. Энэ бол ганц бид өөрсдөө яасан биш. ЮНЕСКО-гийн нөгөө баталж өгсөн өөрийнх нь статистик хүрээгээр явж байгаа. Тэр юуг дагаж байгаа асуудал байгаа юм. Тэгэхлээр энэ олон улсынхаа гэрээ конвенцыг бас харж тэрийг давсан байдлаар болохгүй байх л даа. Тэгж бодож байна. 
 
Энэ агентын асуудал таны яг найруулгыг бас тэгж харахад тийм байж магадгүй. Гэхдээ бидний тэр юу бол тэр цаад зуучлагч, цаад хүнтэй байгуулах ийм асуудал байгаа. Зуучлагчтай л. 
 
Т.Аюурсайхан: Тодруулах уу? Та. Ц.Мөнх-Оргил гишүүнд микрофон өгье. Тодруулах 1 минут. 
 
Ц.Мөнх-Оргил: Баярлалаа. Би нөгөө юу асуусан шүү дээ. С.Чулуун сайд аа.  
 
Энэ жил бүр үйл ажиллагааны чиглэл, статистикийн мэдээлэл өгнө гэсэн шүү дээ. Тэр чинь одоо юу гэсэн үндэстэй заалт юм бэ? Ахиад нэг асуулт асуучихъя. 
 
Соёлын ажилтанд мэргэжлийн зэрэг олгоно гээд байгаа юм. Одоо байгаа Соёлын хуулиа харахаар тэр юм олж харахгүй юм. Би дутуу хараад байна уу? Тэр юу яриад байна. Мэргэжлийн зэрэг олгоно гэдэг чинь. Баярлалаа. 
 
Т.Аюурсайхан: С.Чулуун сайд тодруулгад хариулъя. 
 
С.Чулуун: Соёлын яам байгуулагдаад үйл ажиллагаа явуулахад тулгарч байгаа нэг бэрхшээл нь соёлын энэ статистик их нарийн, жаахан зөрүүтэй. Статистикийн бүрдэл нь дутуу ийм янз бүрийн зүйлүүд их байдаг юм байна лээ. 
 
Тэгэхлээр энэ төрийн болон төрийн бус байгууллагууд. Хувь хүмүүс биш. Төрийн бус байгууллагууд энэ статистикаа өгч байвал үйл ажиллагаан дээр чухал зохицуулалт болно. Соёлын бодлого, үйл ажиллагаагаа явуулахад тодорхой зохицуулалт болж өгнө гэж үзсэн учраас ийм заалт байгаа. Энэ цахимаар ч хийгдэх ажил байгаа. 
 
Хоёр дахь асуудал нь. Тийм. Энэ нөгөө соёлын… /минут дуусав/
 
Т.Аюурсайхан: Юугаа битгий мартаад бай л даа. Тодруулга дээрээ хоёрхон тодорхой асуулт асуусан шүү дээ. Хууль дээр байхгүй байна. Тэгсэн мөртөө та мэргэжил олгоно гээд байна. Юуг хэлээд байгаа юм бэ? Хууль дээр байгаа юм уу гээд асууж байна шүү дээ. С.Чулуун сайдад 1 минут нэмж өгье. 
 
С.Чулуун: Уучлаарай. Энэ 19 дүгээр зүйл дотор. Одоогийн хуульд бол байхгүй. 
 
Одоо энэ оруулж ирж байгаа хууль дээр 19.3 дээр ийм мэргэжлийн зэргийг олгож, энэ мэргэжлийнхээ дагуу боловсон хүчнийхээ чадамжийг сайжруулах. Нөгөө нэмэгдлийг олгох. Одоо жишээлбэл музейн ажилтан байна. Музейн ажилтан бол мэргэжлээр нь. Нэгдүгээр зэргийн байж болно. Хоёрдугаар зэргийн байж болно. 
 
Нөгөө эрдэм шинжилгээний ажилтныг тэргүүлэх, дэд, ахлах гээд ингээд ангилдаг шиг. Тэрүүгээр нь цалингийн сүлжээ тогтох нэг ийм боломж байгаа юм. Хуучин социализмын үед байсан асуудал л даа. Тэгээд журмыг нь Засгийн газар баталж ингэх явах зохицуулалтаар орсон. 
 
Т.Аюурсайхан: Гишүүд асуулт асууж хариулт авч дууслаа. Одоо үг хэлэх гишүүд байвал нэрсээ өгье. Дэмжсэн, дэмжээгүй гурав гурав хүртэл. 
 
Н.Учрал гишүүнээр тасалъя. Ё.Баатарбилэг гишүүн үг хэлье. 
 
Ё.Баатарбилэг: Соёлын тухай хуулийн шинэчилсэн найруулгыг хэлэлцэхийг дэмжиж байна. 
 
Өнгөрсөн Засгийн газрын үед соёлын салбарт бас нэлээд томоохон ажлуудын эхлэл тавигдсан гэж ингэж үздэг. Монгол Улсын Ерөнхий сайдын санаачилгаар соёл, соён гэгээрүүлэх томоохон аяныг өрнүүлж эхлүүлсэн байгаа. Урлаг, соёлын салбар, ялангуяа соёлын салбарын ажилтан, албан хаагчдын цалин хөлсийг нэмэгдүүлэх. Тэдний нийгмийн баталгааг хангах чиглэлээр томоохон ажлууд хийгдсэн. 
 
Энэ ингээд хөдөө орон нутагт байдаг сумын клубийн эрхлэгчээс өгсүүлээд, сумын номын санч, энэ улсын хэмжээнд ажиллаж байгаа соёл урлагийн салбарынхан сүүлийн маш олон жил төрийн албан хаагчдын цалингийн сүлжээгээр цалинждаг мөртөө цалин нэмэгдэж өгдөггүй. Хамгийн бага цалинтай. Тэгсэн мөртөө сэтгэл зүрхээ соёлын салбарт ингээд бүрэн зориулж ажилладаг. 
 
Ц.Мөнх-Оргил гишүүн ээ. Би үг хэлж байна. Уучлаарай. 
 
Сэтгэл зүрхээ соёлын салбарт зориулсан, урлагтаа зориулсан энэ олон хүмүүс тийм бага цалингаар сэтгэл зүрхээрээ энэ салбарыг авч явж ирсэн юм. Харин энэ өнгөрсөн Засгийн газарт энэ соёлын салбарын ажилтан, албан хаагчдын цалин хөлсийг хамгийн боломжит түвшингөөр, боломжийнхоо хэрээр ингэж бас нэмэгдүүлж алхмыг тавьж байсан юм. 
 
Соёлын салбарын их том бүтээн байгуулалтын ажлуудыг эхлүүлсэн. Түүхэндээ хамгийн их хөрөнгө оруулалт тавигдсан жилүүд бол өнгөрсөн жилүүд байлаа. Энэ бол бас манай соёл, урлагийн салбарынханд нэлээд тийм сайхан сэтгэлийн дэм болсон. Ийм асуудал болсон байх аа гэж ингэж үздэг. 
 
Соёлын бүтээлч үйлдвэрлэл, соёлын биет болон биет бус өв. Тэр ЮНЕСКО-той хамтарч ажилласан. Монголын соёлыг зөвхөн дотооддоо төдийгүй дэлхий, бүс нутаг, олон улсын хэмжээнд түгээн сурталчлах энэ ажлууд хамгийн эрчимтэй явсан ийм жилүүд болсон. 
 
Тийм ч утгаараа шинэ бүрдсэн Засгийн газарт соёлын асуудал хариуцсан төрийн захиргааны төв байгууллагыг дангаар нь байгуулсан нь ийм учиртай. 
 
Ингээд шинэ яам байгуулагдсанаас хойш анхны бие даасан том хууль нь шинэчилсэн найруулгаар орж ирж байна. Энэ хуулийн төслийг дэмжээд явах нь зүйтэй гэж үзэж байгаа. 
 
Энэ хууль дотор мэдээж нэмж оруулах, засаж сайжруулах юмнууд мэдээж байгаа. Яагаад гэвэл яам дангаараа бүр бүрэлдэн байгуулсантай холбоотойгоор нэмэх зайлшгүй шаардлагатай. Зарим зүйлийг хасах шаардлагатай ийм юмнууд орж ирж байгаа. Үүнийгээ ажлын хэсэг дээрээ нэлээд сайн яриад явчих байх гэж ингэж үзэж байгаа. 
 
Нэг асуудал байгаа. Засгийн газрын тухай хууль батлагдахад ном, бичиг хэргийн асуудал Боловсрол, шинжлэх ухааны сайдын эрхлэх асуудлын хүрээнд орчихсон. Үүнийг би тухайн үед ажлын хэсэг дээр ярьж байсан. Санал гаргаж байсан. Тэгээд анхны хэлэлцүүлгээр нь явуулах нь зүйтэй. Явцын дунд үүнийг хуульд нь өөрчлөлт оруулаад Соёлын сайдын эрхлэх асуудлын хүрээнд ном, бичиг хэргийн асуудлыг оруулах асуудлыг хөндөж тавья гэдэг юм ярьсан шүү. С.Чулуун сайд энэ асуудал яагаад. 
 
Ном, бичиг хэрэг гэхээр нөгөө нэг сурах бичиг гэдэг юмаар андуураад тэгээд Боловсролын сайдын эрх эрхлэх асуудлын хүрээнд. Одоо ингээд номын өдөрлөгүүд зохион байгуулж байна. Ном, бичиг хэрэгтэй холбоотой юм тэгвэл Боловсролын сайдын эрхлэх асуудлын хүрээнд явах болчхоод байна шүү дээ. Тийм ээ. 
 
Тэгэхээр үүнийгээ та бүхэн маань анхааралдаа аваад. Соёлын сайд энэ Засгийн газрынхаа түвшинд энэ асуудлаа тэр хуулийнхаа төсөлд өөрчлөлт оруулах асуудлаа яаралтай оруулж ирээд. Энэ нэг багц хууль явах гээд байна шүү дээ. Киноных, музейнх, соёлын шинэчилсэн найруулга гээд. Үүнийхээ хүрээнд энэ хууль эрх зүйн орчноо нэгмөсөн цогц болгож аваад явбал та бүхний ажилд дэм болох байх. Дэм болох байх. 
 
Ингээд нэг хууль эрх зүйн орчныг нь нэг бүрдүүлээд өгөх тал дээр парламент бол мэдээж дэмжээд, гишүүд маань дэмжээд явах байх. 
 
Та бүхэн цаашдаа энэ хуулиудаа дагаж гаргах энэ дүрэм журмууд. Сая энэ гишүүдээс хэлж байгаа саналуудыг нягт сайн судлаарай. Нэлээд нарийн нарийн юмнууд яригдлаа. 
 
Тэгээд ажлын хэсэг дээрээ нэлээн сайн засаж сайжруулах юмнууд явъя. Монгол бичгийн асуудлыг өнгөрсөн намар бас нэлээд давалгаалж явлаа шүү дээ. Тийм ээ. Тэгэхээр энэ чинь бичиг соёлын асуудал явж байгаа учраас үүнийг бас онцгой анхаарах. Нүүдлийн соёлыг хэвээр нь хадгалж үлдэх асуудлууд. Энэ чинь соёл гэхээрээ дандаа материаллаг юм руугаа яваад. Цалин хөлс, нийгмийн баталгаа, байшин барилга гэдэг рүүгээ яваад байдаг боловч цаана нь энэ биет бус соёл, энэ яг Монголын ард түмний үзэл санааны асуудал. Цаашлах юм бол үндэсний аюулгүй байдалтай холбогдох нэлээд нарийн асуудлууд байдаг болохоор үүнийг Соёлын яамны удирдлагууд онцгой анхааралдаа авч ажил хэрэгтээ анхаарч ажиллаасай гэж хүсэж байна. 
 
Хуулийн төслийг хэлэлцэхийг дэмжиж байна. 
 
Т.Аюурсайхан: С.Чинзориг гэсэн үг хэлье. 
 
С.Чинзориг: Тэгэхээр хуулийн төслийг хэлэлцэхийг нь дэмжиж байна. 
 
Гэхдээ Соёлын яам салбарын ажилчдын нийгмийн хамгааллын асуудлаар өмнөх Засгийн газар хэд хэдэн чиглэлийн юм хийсэн юм.  С.Чулуун сайд аа. 
 
Тэрийг Та бүхэн цаашид нь хадгалж, үргэлжлүүлж явах нь хэрэгтэй байх. Сая Ё.Баатарбилэг гишүүн ч хэлчихлээ. Цалинг нь эхний ээлжид ахиу нэмж өгсөн. Соёл, урлагийнхан нэг удаагийн тэтгэмж авдаггүй байсныг нь эрүүл мэнд, боловсролын салбарын ажиллагсадтай нь адилхан нэг удаагийн тэтгэмж одоо бас авдаг байх эрх зүйн орчныг нь бүрдүүлж өгсөн гээд асуудлууд, нийгмийн хамгааллын чиглэлийн ажил нэлээн хийсэн. Энэ ажлуудыг цаашид үргэлжлүүлж, бас хадгалж авч явах талаар анхаарна биз дээ. 
 
Миний нэг эргэлзээтэй байгаа юм, цаашдаа ажлын хэсэг, Байнгын хороонд нэлээн сайн ярих байх. Анх Ерөнхий сайдын ярьж байгаа тэр үзэл санааг нь ойлгохдоо би Соёлын яам байгуулах асуудлыг гол нь иргэдийгээ монгол ухаантай, түүх, ёс заншил, өв уламжлалаа дээдэлсэн, хүндэлдэг, энэ зөв хүмүүжил төлөвшилттэй “монгол хүн” болгон хүмүүжүүлэх асуудал их чухал байна. Үүнтэй холбоотойгоор “соён гэгээрүүлэх ажил” үнэхээр сүүлийн 20 гаруй жил, 30-аад жил орхигдож ирсэн. 
 
Соён гэгээрүүлэх ажилд бид онцгой анхаарна гэж хэлээд Соёлын яамтай болох асуудал яригдсан юм. Би тэр зарчмаар нь, утгаар нь ойлгож дэмжсэн юм. 
 
Тэгэхээр хуулийг ингээд харахаар Ерөнхий сайдын маань яриад байсан Соёлын яамтай болох, бие даасан яамтай болгох зайлшгүй шаардлага, тэр үндэслэл энд ерөөсөө тусаагүй байна. Өмнөх Засгийн газрын үед өргөн барьсан болоод тэр юм уу. 
 
Тийм учраас цаашдаа Ерөнхий сайдын яриад байсан тэр соён гэгээрүүлэх чиглэлийн асуудлуудыг энэ Соёлын тухай хуульд нэлээн оруулж өгмөөр байна. 
 
Би ойлгохдоо Монголын түүх, монгол ахуй, ёс заншил, өв уламжлал, энэ бүгд чинь бүгдээрээ соёл шүү дээ. Соёлдоо орно. Монгол хүн бүр соёлын өв тээгч гэж би ойлгодог. Хүн бүр соёлын өв тээгч. Үр хүүхдээ хүмүүжүүлж байгаа монгол ёс, зан заншлаа өвлүүлэн авч явж байгаа. Энэ бүгд чинь соёлын өв тээгч гэж. 
 
Тэгэхээр үүнтэй холбоотой асуудлууд маань хуульд тусгагдаагүй юм байна. Яагаад ингэж хэлж байгаа юм гэхээр энэ хуулийг чинь харахлаар яг одоо соёлын байгууллагуудын тухай л хууль болчихсон юм шиг байгаа юм. Яах вэ, тэр ерөнхий “соёлын үнэт зүйлс” гэдэг дотор нь бидний яриад байгаа тэр түүх, ёс, зан заншил, өв уламжлалтай холбоотой юмнууд нь орсныг ойлгохгүй байж байж магадгүй юм. Ялангуяа тэр биет бус илэрхийллийн төрлүүд гэдэг дотроо оруулж явж байгаа юм уу. 
 
Тэгээд ингээд хойшоо үргэлжлүүлээд задлаад харахлаар тэр асуудал байхгүй байгаа юм. Тухайлбал, соёлын асуудал эрхэлсэн Засгийн газрын бүрэн эрх гэхэд ерөөсөө соёлын цогцолбор байгуулах, хүүхдийн соёл урлагийн цогцолбор байгуулах, хүүхдэд зориулсан уран бүтээлийг дэмжих гээд ингээд яг л одоо уран бүтээлтэй холбоотой, соёлын байгууллагуудтай холбоотой, бүтэцтэй холбоотой юмнууд л яваад байгаа юм. 
 
Тийм учраас цаашдаа хуульдаа тэр соён гэгээрүүлэх, түүхээ судалдаг байх ёс, зан заншил, үе уламжлалаа бас дээдэлдэг байх, хадгалдаг байх асуудлууд. Гол нь тэр соён гэгээрүүлэх, зөв хүмүүжил төлөвшилттэй “монгол хүн” болгон хүмүүжүүлэх асуудалд гол анхаарлаа хандуулаач ээ гэж. 
 
Хүүхдүүдтэй холбоотой асуудал дээр Та бүхэн анхаарч байгаа л гээд байгаа юм. Тэгээд энэ хуулийн чинь төслийг харахлаар тэр 10.3 дотор соёлын үйл ажиллагааны зарим чиглэлээр мэдлэг олгоно гээд оруулчхаж байгаа юм. 
 
Тэгээд соёлын үйл ажиллагааг юуг хэлдэг гэхээр яг нөгөө соёлын байгууллагуудын уран бүтээлтэй холбоотой асуудал байгаа байхгүй юу. Тэгэхээр энэ асуудлуудыг жаахан өргөжүүлж авч үзээч ээ. 
 
Хоёр дахь асуудал нь, иргэдийг соён гэгээрүүлэхэд хэвлэл мэдээллийн байгууллагуудаар сурталчлах асуудал үнэхээр их чухал байна. Энэ хуульд хэвлэл мэдээллийн байгууллага, ялангуяа төсвөөс санхүүжилт авч байгаа Монголын Үндэсний Радио, Телевизэд энэ соёлын мэдээлэл, сурталчилгааны талаар тодорхой цагтай байх. Бусад хэвлэл мэдээллийн байгууллагад ч гэсэн тодорхой цагийг нь энэ соёлыг өвлүүлэх, уламжлах, сурталчлахад энэ цагийг зарцуулна гээд тодорхой зааж оруулмаар байна. 
 
Хоёр дахь асуудал нь, хэвлэл мэдээллийн байгууллагуудаар явж байгаа энэ нэвтрүүлэг дээр танайх бас хяналт тавьдаг. Энэ нь манай соёлд нийцэж байгаа юм уу, үгүй юу. Нийцэхгүйд бас хяналт тавьдаг тийм эрхтэй болох асуудлыг авч үзмээр байна. Тэгэхгүй бол энэ хэвлэл мэдээллийн бүхий л байгууллагуудаар. 
 
Тэгээд Д.Сарангэрэл ч гэсэн TV5-даа цаг гаргаж өгөх хэрэгтэй шүү дээ. Энэ асуудлыг нэлээн сайн ярих хэрэгтэй болов уу гэж бодож байна. 
 
Төгсгөлд нь ерөөсөө би соёлыг дэмжье гэвэл төр л онцгой анхаарч, төрөөс л санхүүжилт олгож дэмжихгүй л бол энэ асуудал хэчнээн яриад явахгүй. 
 
Тийм учраас Засгийн газрын түвшинд, Их Хурлын түвшинд ч гэсэн соёлыг бүхий л талаар дэмжих, бүтээл хийх, худалдан авах асуудлыг бүхий зүйлүүд дээр нь Засгийн газар, Их Хурал онцгой анхаарч, санхүүжилтийн өргөн дэмжлэг үзүүлэх асуудал дээр цаашдаа анхаарах нь зүйтэй гэсэн ийм саналтай байна. 
 
Т.Аюурсайхан: Ж.Мөнхбат гишүүн үг хэлье. 
 
Ж.Мөнхбат: Өнөөдөр бид нийгмийн тархи, зүрхний аягүй чухал асуудлын хуулийг бид авч хэлэлцэж байна. 
 
Нийгмийг соён гэгээрүүлэх, түүх, соёл, өв уламжлал, урлаг соёлоо түгээх, хадгалах, хамгаалах, сурталчлах маш өргөн утга агуулга бүхий ийм том хууль. 
 
Тэгэхээр энэ бол манай Их Хурлын гишүүд их анхаарал хандуулж, энэ соёлынхоо бодлогод ингэж санал бодол, байр сууриа илэрхийлж байгаад талархаж байна. Цаашдаа үүнийг ажлын хэсэг дээр, Байнгын хороон дээр, Улсын Их Хурлын нэгдсэн чуулган дээр засаж сайжруулах зүйлийг хийгээд явах нь мэдээж ойлгомжтой. 
 
Энэ хуулийг баталж дэмжих зайлшгүй хуулийн нэг байгаа. Монгол Улсын төр анх удаагаа, энэ бидний бүрдсэн Улсын Их Хурал 20 гаруй жилийн дараа Соёлын яамыг дангаар нь байгуулж байгаа юм. Өмнө нь бол хавсарга байсан. Спорттой холилдчихсон, аялал жуулчлалтай холилдчихсон, боловсрол, шинжлэх ухаантай холилдчихсон. 
 
Тэгэхээр дэлхий дээр байгаа нүүдлийн соёл иргэншлийн гал голомт бол Монгол Улс мөн. Төв Азийн соёлын гал голомт энэ Монгол Улс мөн. Дэлхийн бүх улсууд энэ Монгол Улсын соёлоос, үүх түүх, өв уламжлалаас нь хулгай хийх нь хулгай хийж байгаа. Өөрийн болгохыг нь хичээж зорьж байгаа нь зорьж байгаа. Гэтэл бидэнд өөрсдөдөө байгаа энэ том зүйлүүдээ хадгалах, хамгаалах, сурталчлах, түгээх, дэлгэрүүлэх, ойлгуулах, таниулах асуудал хоцрогдож ирсэн. 
 
Тийм учраас үүнийг бид цаашдаа Засгийн газар маань дангаар нь салбарын яам байгууллаа. Улсын Их Хурал үүнийг бодлогоор сайхан дэмжиж, Улсын Их Хурлын гишүүдийн нийгэмдээ, ард иргэддээ, иргэд сонгогчдодоо хүлээдэг бас нэг чухал үүрэг бол энэ нийгмийн өмнө хариуцлага хүлээж, нийгмээ соён гэгээрүүлэх чухал үүргийг Улсын Их Хурлын гишүүд бас үүрч байгаа. Хариуцаж байгаа. 
 
Тийм учраас энэ хуулийг бүгдээрээ дэмжиж ажлын хэсэг, цаашдаа хэлэлцэх шат шатны явцын хувьд сайжруулж чанаржуулж ингэж батлах нь зөв гэж ингэж бодож байна. 
 
Манай Соёлын яам цаашдаа хэд хэдэн зүйл дээр анхаарах хэрэгтэй байгаа. Одоо жишээлбэл бид соёл гээд тэгэхээр нь соёл урлагийн төрийн байгууллагууд гэж боддог, ойлгодог. Эсвэл соёлыг олон түмэнд хүргэж байгаа, түгээж байгаа хүмүүсийн хэмжээнд хардаг. Энэ ойлголтыг, энэ харах өнцгөө бид илүү өргөн болгох хэрэгтэй. 
 
Би С.Чинзориг гишүүнтэй санал нэг байна. Соёлын бодлогыг ямар ч улсад төр нь л авч явна. Төр бодлогоороо авч явна. Төр бодлогоороо дэмжиж явна. Төр бодлогоороо зохицуулж явна. 
 
Тийм учраас энэ асуудал дээр манай салбарын яам маш сайн шуурхай, зөвхөн соёлын асуудлыг хариуцсан ийм яам учраас манлайллыг үзүүлж, ингээд энэ яам байгуулсан, хууль баталсны үр дүнг энэ нийгэмд, ард түмэнд, Монголын соёлын салбарт бий болгож ингэж явах ёстой гэж ингэж бодож байгаа. Тийм ч үүрэгтэй. Тийм учраас энэ дээр манай Соёлын яамныхан хичээж сайн ажиллах хэрэгтэй. 
 
Ер нь хавсарга байдлаар явж ирсэн Монголын соёл бол олон юм гээгдсэн шүү. Өв соёлоо олон ч юм хулгайд алдсан. Одоо тэр Хөвсгөлд байгаа, Архангайд байгаа тэр олон Монголын түүх, соёлын олон өвийг зүгээр жирийн иргэд хулгайгаар олборлоод л тэгээд л гадагш нь гаргаж худалдаж байсан. Худалдах гэж завдаж байж баригдаж байсан ийм олон зүйлүүд байгаа. 
 
Тийм учраас Өвөрхангайд ч энэ асуудал бас явагдаж байсан, болж байсан. Тийм учраас энэ дээр цаашдаа бид их анхаарах хэрэгтэй гэдгийг одоо бас хэлье ээ гэж бодож байна. 
 
Ер нь төсөв, мөнгөн дээрээ ч гэсэн бид бас Их Хурал энэ дээр нэг гар татахгүй таван төгрөгийг нь тавьж өгөөд ингэж анхаарал хандуулж явах ёстой шүү гэдгийг хэлье. 
 
Тэгээд энэ соёлын байгууллага, ард түмэн соёлоор, урлагаар үйлчилдэг. Нэр нь тодроогүй ч гэсэн хөшигний ард бүхнийг хийдэг олон зуун, олон мянган хүний хөдөлмөр хөлс, үе удмаараа зүтгэж ирсэн хүмүүсийн асуудлыг өнөөдөр төр бодлогоор дэмжиж, хамгаалж ингэж явах ёстой гэдэг асуудал цаашдаа энэ хуульд сууж явах ёстой гэдгийг бас хэлье ээ гэж бодож байна. 
 
Тэгээд хуулийн төслийг дэмжиж байна. Засаж сайжруулах юм байгаа.  Үүнийг шат шатанд нь сайжруулаад явъя. 
 
Т.Аюурсайхан: Бадмаанямбуугийн Бат-Эрдэнэ гишүүн үг хэлье.
 
Б.Бат-Эрдэнэ: Баярлалаа. Хуулийн төслийг дэмжих л болох юм байна л даа. 
 
Тэгээд Их Хурал дээр Байнгын хороо ажлын хэсэг байгуулаад энэ дээрээ нэлээн сайн ярих хэрэгтэй байх. Боловсруулалтынх нь хувьд, бичилтийн хувьд, агуулга, үзэл санааных нь хувьд нэлээн анхаарч үзэх шаардлага бий байх гэж ингэж бодож байгаа. 
 
Өмнө нь Гомпилдоогийн Мөнхцэцэг гишүүн энэ Соёлын хуулийн ажлын хэсгийг ахлаад ажиллаж байсан. Бас туршлагатай хүмүүс энд байгаа. Тэгээд энэ талаас нь анхаарч үзнэ биз ээ гэсэн нэг ийм зүйл хэлье. 
 
Хоёрдугаарт нь, би хэлэх гээд байгаа юм бол одоо С.Чинзориг маань гараад явчих шиг боллоо доо. Тийм ээ. 
 
Нийгмийн хамгаалал, хөдөлмөрийн сайдаар ажиллаж байхдаа бид хоёрын санаа нийлж байсан юм бол ер нь энэ төрийн алба, бүх салбартаа нийгмийн баталгаа, цалин хангамжийн хувьд харьцангуй ялгамж багатай тогтоох хэрэгтэй. Ингэж байж урагшаа явах ёстой гэсэн ийм нэг байр суурьтай байсан. 
 
Өнөөдөр энд Нийгмийн хамгаалал, хөдөлмөрийн яамнаас хүн алга.  Сангийн яамнаас хүн алга учраас ер нь үүнийг бас Их Хурал анхааралдаа авах хэрэгтэй байх аа гэж би Төрийн байгуулалтын байнгын хорооны дарга Л.Энх-Амгалан дарга байж байгаа юм. Ингэхгүй бол болохгүй. 
 
Одоо хамгийн доод талын түвшинд байгаа хоёр салбарын ажиллагсад бол энэ соёлын ажилтнууд. Нөгөөдөх нь биеийн тамир, спортын ажилтнууд л байгаа юм. 
 
Соёлын төвийн хөгжмийн багш цалин хангамж нь бага учраас сургуульд хөгжмийн багшаар ингээд шилжиж ажиллаж байна. Яг үүнтэй адилхан манай биеийн тамир, спортын салбарынхан Биеийн тамир, спортын хороонд дасгалжуулагч хийснээс ерөнхий боловсролын сургуульд биеийн тамирын багш хийх нь арай цалин хангамж нь нэмүү учраас тийшээгээ шилжээд байгаа байхгүй юу. 
 
Тэгэхээр үүнийг нийгмийн хамгаалал, баталгаат цалин хөлснийх нь хувьд ялгамжгүй байлгах талд нь төр анхаарах ёстой гэж. Завшаантай нь Төрийн байгуулалтын байнгын хорооны дарга байж байгаа учраас би зориуд үүнийг хэлээд байгаа юм гэж. 
 
Ер нь энэ Соёлын яам шинээр байгуулагдсан. Би энэ Соёлын яаманд юу гэж хэлээд байгаа вэ гэхээр зэрэг хүн төрөлхтөн биеийн тамир, спортыг тухайлах юм бол соёлын салшгүй бүрэлдэхүүн байсан гэж үздэг. 
 
Тэгэхээр энэ талаас нь ойлгож анхаарч үзэх хэрэгтэй байгаа юм. Би ямагт та бүхэнд сануулж хэлээд байгаа юм бол энэ монголчуудын бүтээсэн соёл, ахуй амьдрал тэр чигтээ хүний дотоод сэтгэл оюунтай нь гүнзгий барилдуулснаар аа л онцлог. Үүгээрээ л дэлхийд тэргүүлэгч үндэстэн, дэлхийн бодлогыг тодорхойлж явсан. Тэр уг нь тэнд байгаа учраас энд нэг жаахан анхаарал тавьж үзээч ээ. Юуны төлөө та нар минь одоо соёлын бие даасан яамтай болсон билээ. 
 
Ингээд энэ соёлын салбарын чинь гол бодлогыг тодорхойлох хууль эрх зүйн зохицуулалтыг бид хууль бие дааж хийх гээд байгаа учраас үүнийгээ шингээж өгөөч ээ. 
 
Түрүүн С.Чинзориг сайд маш тодорхой хэллээ шүү дээ. Үүнийг анхаарч үзээч ээ. Засгийн газар, Ерөнхий сайдын У.Хүрэлсүхийн дэвшүүлсэн нэг том бодлого, зорилго чинь энэ “соён гэгээрүүлэх” гэдэг энэ үзэл санааны доор энэ уламжлалт монголчуудынхаа үнэт зүйл, үнэт зан суртахуун. Үүнийгээ өөрийнхөө нүүдлийн ахуй, өдөр тутмынхаа амьдралын хэв хэвшил, энэ бүтээсэн өв соёл болгондоо гүнзгий барилдуулсан. Энэ талаас нь Та бүхэн минь сэргээх талаас нь анхаарч үзээч ээ. 
 
Зөвхөн монголчуудын төдий зүйл биш юм л даа. Энэ дорно дахины ард түмэнд чинь энэ талаараа их онцлог байна шүү дээ. Тийм ч учраас Япон, Солонгос өөрсдийнхөө өв соёл, дорно дахины энэ өв соёлоо сэргээж чадсан улс үндэстнүүд чинь барууны соёлын энэ их төрөлтийг зогсоож чадаж байна шүү дээ. Харьцангуй сааруулж чадаж байна шүү дээ. 
 
Бид 1990 оноос хойш одоо ерөөсөө нэг гуравхан арван жилийн дотор бүр алиагаа алдлаа шүү дээ. Гэхдээ холдчихоогүй. Энэ үнэт зүйл чинь байгаа учраас монгол үндэстэн өнөөдрийн хэмжээнд нэг юм торгоогоод байна шүү дээ. Одоо ингээд л яг заяатай бие даасан соёлын асуудлаа хариуцсан яамтай болж байгааг та нар энэ дээр нэг анхаарал тавьж үзээч ээ. 
 
Би түрүүн хэлсэн шүү дээ. Одоо жишээлэх юм бол энэ сайн зан суртахуун, энэ хамаг зүйлийг чинь хадгалж байгаа урлагийн төрлөөс гэхэд энэ үндэсний урлаг, уртын дуу, ардын дуу. Түүнээс илүү нь уртын дуу байж байна гэж би хэлээд байгаа шүү дээ. 
 
Уг нь одоо ингээд монгол бөх, морь, сур гээд л ингээд байж байсан. Энэ барууны соёлын түрэлт, энэ ашиг арилжаанууд чинь одоо ингээд түргэдчихээд байна шүү дээ. 
 
Монголчууд одоо жишээлэх юм бол энэ соёлын өв тээгчдийг бол тэр монголчуудынхаа үндэснийхээ өв соёл, зан суртахуун, тэр үнэ цэнтэй юмыг хадгалж харуулж чадаж байна уу гэдгээр нь л үнэлдэг болохоос биш. Түүнээс хэдэн удаа түрүүлсэн юм, ямар гавьяа байгуулсан юм, тэр нь хоёрдугаар зэргийн асуудал байхгүй юу. Энэ талаас нь үнэлдэг талд нь та бүхэн анхаар. 
 
Т.Аюурсайхан: Одоо хоёр гишүүний дараа санал хураалт явна. Гишүүд танхимдаа цуглаарай. Одоо Лувсанцэрэнгийн Энх-Амгалан гишүүн үг хэлье.
 
Л.Энх-Амгалан: Би энэ хуулийг яг энэ чигээр нь дэмжиж бас чадмааргүй байна. Яг энэ чигээр нь. 
 
Яагаад энэ хуулийг энэ чигээр нь дэмжмээргүй байна вэ гэхээр Монголчууд бид энэ соёлын хувьд их амбицтай, алсын хараатай ийм бодлого явуулах ёстой байгаа юм. 
 
Бид нарын эдийн засаг яах вэ жижигхэн байж болно. Гэхдээ бидний бүтээсэн соёл, түүх бол дэлхийн хэмжээний соёл, түүх шүү. Бүтээсэн ард түмэн шүү. Үүнийгээ өнөөдөр Соёлын яам байгуулж байгаагийн хамгийн гол хоёр үндсэн үүрэг байгаа л гэж би ойлгож байгаа. 
 
Нэгдүгээрт нь, энэ монголчуудынхаа бүтээсэн энэ их түүх, соёлыг дэлхийн ард түмэнд түгээх, таниулах, энэ соёлын аялал жуулчлал гэдгийг жинхэнэ утгаар нь бий болгох нь энэ жаахан том утгаар нь хармаар байгаа юм. 
 
Би энэ Соёлын сайд болсон С.Чулуунд маш их хүлээлт байгаа. Түүхээ мэддэг, археологио мэддэг, соёлоо мэддэг. Тэгээд гадагшаа ер нь Монголынхоо түүх, соёлыг яаж сурталчлах вэ гэдгийг бас нэг мэддэг, жаргал зовлонг нь мэддэг, сайн ч нэрийг дуулж байсан, муу ч нэр гээд дуулж байсан. Энэ хүн бас ингээд энэ Соёлын яамыг толгойлоод ингээд Монгол Улсын соёлын бодлогыг тодорхойлох энэ чиглэл рүү бас яаж байгаад би үнэхээр бас олзуурхаж байгаа. 
 
Тэгээд бидний өнөөдрийн энэ хэлэлцээд байгаа энэ хуулийнхаа хүрээнд бид энэ хүрээгээ жаахан хэлмээр байна. Тэлмээр байна. Тэгэхгүй бол зүгээр нэг ийм соёлын байгууллага гэж юу байх вэ, соёлын ажилтан гэж байх вэ, соёлын үнэт зүйл юу байх вэ гээд ийм хэдхэн тодорхойлолтын хүрээнд бид Монгол Улсын соёлыг тодорхойлох гээд суух гээд байж болохгүй шүү дээ. 
 
Өөр нэг асуудал бол бид ард түмнээ соён гэгээрүүлэх маш том зорилтууд байж байгаа. Энэ У.Хүрэлсүхийн Засгийн газрын хэрэгжүүлсэн, эхлүүлсэн, санаачилсан энэ ажил бол Монголын ард түмэн.
 
Ер нь манай өнгөрсөн 30 жилийн бидний алдаа бол ерөөсөө ард түмнээ л соён гэгээрүүлж чадаагүй байгаагаас л өнөөдрийн энэ нийгэмд үүссэн үл ойлголцол, талцал хуваагдал, Монголынхоо түүхийн соёлын үнэ цэнийг ойлгодоггүй энэ залуу үеийг бэлдсэн ийм л нөхцөл. Бүгдээрээ бидний алдаа байхгүй юу. Тэгэхээр энэ алдаагаа бид засах, залруулах ийм зайлшгүй шаардлага өнөөдөр байна гэж би харж байгаа. 
 
Тэгэхээр бүх ард түмэн бол бусад ард түмнээс нөгөө нэг глобалчлал гэж ярьж байгаа. Даяарчлалын эрин үед бусдаасаа яаж ялгарч үлдэх вэ л гэдэг ийм том зорилтууд явагдаж байна шүү дээ. National identity гэж том бодлого явуулж байгаа. Үндэсний ижилсэл, ялгарал гэж. 
 
Тэгэхээр би Монгол Улсын соёлын бодлого ч гэсэн яг энэ чиглэл дээр явах болов уу гэж бодоод байгаа байхгүй юу. Өнөөдөр Япон яаж энэ том бодлого явуулж чадаж байна. Өмнөд Солонгос өнөөдөр K-Art гэж ямар том соёлын бодлого явуулж чадаж байна. Дэлхийн хэмжээний том соёлын бодлого явуулж чадаж байна шүү дээ. 
 
Энэ бол ганцхан мөнгөний асуудал гэж би бодохгүй байгаа шүү. Монголын ард түмний том сэтгэлгээний асуудал. Бидний бүтээсэн маш их том суурь байгаа гэж харж байгаа. Үүнийгээ бид жинхэнэ утгаар нь сэргээх ийм зайлшгүй шаардлага өнөөдөр байгаа. 
 
Тийм учраас ингээд энэ Соёлын тухай хуулийгаа бид жаахан өргөн хүрээнд харах ийм зайлшгүй шаардлага өнөөдөр байна. Энэ хэлэлцүүлгийн үед үүнийгээ олон талаас нь харж. Тийм ээ. Сайн хууль болгож, сайн эрх зүйн зохицуулалтууд хийх ёстой. 
 
Ер нь эргээд бид харахад цаашдаа ард иргэдээ соён гэгээрүүлэхэд одоо соён гэгээрлийг хэн хийх вэ гэхээр нэг суман дээр байгаа нэг соёлын төв, аймгийн төвийн драмын театрын хүрээнд бид ингэж харж болмооргүй байгаа юм. 
 
Би түрүүн хэлээд байна шүү дээ. Монголчууд хөнжлийнхөө хэрээр хөлөө жийнэ гэж ярьдаг. Тэгвэл соёл, түүхийн бодлого дээр бид бүтээсэн, байгуулсан, хүн төрөлхтний түүхэнд оруулсан энэ соёл түүхийнхээ хэрээр бид хөлөө тавих ёстой шүү. Хөлөө тавих ёстой. Маш том бодлого бид хийх ёстой. 
 
Тэгэхээр энэ чиглэлээр л бид олон энэ соёлын аялал жуулчлал, соёлын үйлдвэрлэл. Яг Монгол Улс ард иргэдээ соён гэгээрүүлэх нь соёлын үйлчилгээг бид шинэ маягаар ямар түвшинд гаргах вэ гэдэг энэ эрх зүйн зохицуулалтууд чинь өнөөдөр би энэ хуулиар л явна гэж ойлгоод байна шүү дээ. 
 
Бидэнд маш том боломж байгаа байхгүй юу. Зөвхөн Буган чулууны хөшөөний соёл гэж байна. Хадны зураг гэхэд дэлхийн том галерейнууд өнөөдөр Монгол Улсад байж байна. Маш том соёл иргэншлүүд. Монголчууд юугаараа бахархах ёстой вэ гэвэл монголчууд бөгөөд нүүдлийн соёл иргэншлийг авч болж байгаа цорын ганц үндэстэн бид байхгүй юу. Бид хүн төрөлхтний өмнө үүрэг хүлээсэн ард түмэн. Хүн төрөлхтний өмнө үүрэг хүлээсэн ард түмэн. Энэ хүрээндээ бид соёлын жаахан амбицтай бодлого явуулах ийм бодлогын бичиг баримт л гараасай гэж би хүсэж байгаа юм. 
 
Т.Аюурсайхан: Одоо нэг гишүүн үг хэлээд санал хураалт явна. Гишүүд танхимдаа цуглаарай. Н.Учрал гишүүн үг хэлье. 
 
Н.Учрал: Энэ Соёлын тухай хуулийг уг нь зарчмын хувьд нь дэмжээд байгаа юм. 
 
Гэхдээ энэ өмнө нь Засгийн газрын үед өргөн барьсан хууль. Тэр утгаараа энэ хуулийг нэлээд бас өөрчлөхгүй бол болохгүй байгаа юм. Энэ Засгийн газар Соёлын яамтай боллоо. Тэгээд Соёлын яамыг бас их хайрлаад байгаа юм л даа. 
 
Тэгэхээр сайн хуультай болохгүй бол энэ ажил явахгүй. Ерөнхийдөө харж байна шүү дээ. Одоо энэ дотор хамтын удирдлагын байгууллага гээд нэг ойлголт байдаг. Тэр ойлголт огт байхгүй. Соёлын агент гээд хоёр ойлголт орж ирж байгаа юм. 
 
Тэгэхээр хамтын удирдлагын байгууллага чинь өөрөө энэ эрхийн хамгаалалтуудаа хийдэг, байгууллагатайгаа хамтарч ажилладаг ийм байгууллага шүү дээ. Тэгэхээр энэ нь ойлгомжгүй. Тэгээд энэ 14.1.14 дээр бас нэг соёлын статистик мэдээллийг нэгтгээд мэдээллийн нэгдсэн сан байгуулна гэж байгаа юм. 
 
Энэ чинь одоо нөгөө нэг батлагдчихсан Оюуны өмчийн хууль дээр дахиад оюуны өмчийн мэдээллийн нэгдсэн сан гээд давхар ороод ирж байгаа юм. Ийм бас хоёр сантай болчхоод байдаг. Тэгэхээр энэ хоёр санг чинь одоо хооронд нь яаж зохицуулах юм бэ? 
 
Энэ Соёлын хууль дээр оюуны өмчийн нөгөө үнэлгээний асуудал ерөөсөө тусгагдаагүй. Түрүүн тэр Х.Ганхуяг гишүүн бас хэлээд байсан шүү дээ. 12 сарын 01-нд хэрэгжих энэ Оюуны өмчийн хууль дээр оюуны өмчийн мэргэшсэн үнэлгээчид ажиллаад, тэгээд үнэлгээг нь гаргах, тэгээд оюуны өмчийн үнэлгээний тусламжтайгаар энэ оюуны өмчөө үнэлэх буюу энэ соёлын салбарт бор зүрхээрээ, сэтгэлээрээ зүтгэж байгаа энэ соёлын уран бүтээлчдийнхээ тэр соёлыг л үнэтэй цайтай болгох л зорилгоор энэ хуулийг оруулж ирж байгаа шүү дээ. 
 
Гэтэл зөвхөн нэг ийм ерөнхий байдлаар байгууллагын ийм тогтолцооны хэлбэрээр л энэ хууль орж ирээд байгаа юм л даа. Тэгэхээр инноваци, арга технологи гээд л янз бүрийн ийм нэр томьёоны олон ийм зөрчлүүд энэ хууль дээр гарч ирээд байна. 
 
Тэгэхээр соёлын салбар цаашдаа энэ үйл ажиллагаагаа илүү өргөжүүлье гэвэл, соёлын бүтээлч үйлдвэрлэлийг явуулъя гэх юм бол энэ оюуны өмчийн үнэлгээн дээр нь илүү анхаарах дээр энэ хууль дээр бол бүрэн орхигдчихсон. Нэг ёсондоо 12 сарын 01-нд хэрэгжиж эхлэх Оюуны өмчийн тухай хууль. Энэ хуультай зөрчилдөж байна. 
 
Хоёрт, соёлын бүтээлийг үнэлье гэх юм бол зохиогчийн эрхийн хамгаалалт, оюуны өмчийн эрхийн хамгаалалт хийхгүйгээр үнэлгээ гэдэг ойлголт байхгүй. 
 
Ер нь соёлын бүтээлч үйлдвэрлэлийг хийж байгаа уран бүтээлчид бүгдээрээ зохиогчийн эрхийн гэрчилгээгээ аваад түүнийгээ үнэлүүлээд, тэгээд өрсөлдөх чадвараа нэмэгдүүлье гэж байгаа шүү дээ. Гэтэл түүнийг нь үнэлэхгүйгээр энд нэг мэдээллийн нэгдсэн сан байгуулчихна гээд. 
 
Дээрээс нь Зохиогчийн эрх, түүнд хамаарах эрхийн тухай хуультай. Энэ хуулийг уялдуулах шаардлагатай байгаа. Сая тэгээд Хууль зүйн яам, Засгийн газар татан авчихсан. Тэр Зохиогчийн эрх, түүнд хамаарах эрхийн тухай хуулийг энэ Соёлын хуультай уялдуулахгүй бол бид маш олон зөвлөлтэй боллоо шүү. 
 
Эндээс Соёлын үндэсний зөвлөл. Тэгээд дэд зөвлөл гэж нэг ойлголт аймгуудын түвшинд байх юм байна. 12 сарын 01-ний Оюуны өмчийн хууль дээр яг энэ чиглэлийн дагуу оюуны өмчийн эрхээ хамгаалалтуудыг нь хийдэг тэр мэдээллийн нэгдсэн санг нь ажиллуулаад. Тэгээд Оюуны өмчийн үндэсний зөвлөл ажиллах гэж байгаа. Дахиад Ерөнхий сайд тэргүүлнэ. Баахан зөвлөлтэй болоод. Хоорондоо ерөөсөө авцалдахгүй. 
 
Эцсийн эцэст энэ оюуны өмчийг эдийн засгийн эргэлтэд оруулах хууль чинь зохиогчийн эрхээр хамгаалагдаж байгаа тэр соёлын бүтээлүүдийг эдийн засгийн эргэлтэд оруулах, тэр одоо процессыг нь буюу нэг коммершл хийх гэж байгаа үйл явцыг чинь энэ иргэний эрх зүйн харилцаагаар л зохицуулаад байгаа юм гэж энэ гишүүдийн яриад байгаа зөв шүү. 
 
Тэгэхээр хуулийн хувьд энэ хуулийг батлан гаргах хэрэгтэй. Тэгэхдээ нэг жаахан иртэй болохгүй бол. Ийм хууль гаргачхаад дараа нь ажил хийхэд хэцүү шүү. Тэгэхээр Соёлын яамныхныгаа бас хайрлаад байна. Шинэ яам. Тийм учраас наад хуулийг зөв чиглэл рүү гаргаж нэг жаахан үнэлгээтэй. Энэ хэдэн уран бүтээлчдийнхээ уран бүтээлийг үнэлгээ цэнтэй болгож, эдийн бус, биет бус баялгийг үнэлдэг болгож. Цаашлаад тэр Оюуны өмчийн хууль дээр заачихсан банканд тэр барьцаалж болдог. 
 
Нөгөө нэг улсын бүртгэлийн гэрчилгээн дээрээ байгаа дүрмийн сангаа биет бус дээр үнэлүүлсэн үнэлгээгээр нэмэгдүүлж болдог. Болохгүй бол зөвхөн байшин барилга, үл хөдлөх хөрөнгийг л дүрмийн сандаа нэмэгдүүлээд байдаг ийм байдлаар манай уран бүтээлчид соёлынхон дэлхийд өрсөлдөж чадахгүй ийм байдалд байгаа юм. 
 
Тэгэхээр энэ дээр маш олон ойлголт байгаа. Тэгэхээр Та бүхэн энэ хууль дээр бас онцгой анхаарч ажиллахгүй бол. За мэдэхгүй дээ. Энэ хуулийг анхны хэлэлцүүлгээр оруулаад ажлын хэсэг байгууллаа гэхэд орвонгоор нь л өөрчлөх л юм руу л явна даа. Яагаад гэхээр энэ чинь дандаа ийм. Энэ хуульд огт байхгүй. Монголын хууль тогтоомжид инновац, арга технологи. 
 
Тэгээд одоо нэг шинэ ойлголт. Соёлын агенттай болчихлоо. Нөгөө оюуны өмчийн багц хуулиуд дотор чинь хамтын удирдлагын байгууллага гээд л нөгөө нэг холбоод чинь байж байгаа шүү дээ. Нөгөө дуу хөгжлийг бүтээгчдийн зөвлөл, нөгөө зохиолын дуучдын холбоо чинь дандаа хамтын удирдлагын байгууллагын зарчимтай. Оюуны өмчийн байгууллагын дэргэд ажилладаг шүү дээ. Бүгд холбогдохгүй бол үнэлэгдэхгүй. Онцгой анхаараач ээ. 
 
Т.Аюурсайхан: Гишүүд үг хэлж дууслаа. Одоо санал хураалт явуулъя. 
 
Соёлын тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт оруулах тухай, Газрын төлбөрийн тухай хуульд өөрчлөлт оруулах тухай, Гэр бүлийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Зөрчлийн тухай хуульд өөрчлөлт оруулах тухай, Номын сангийн тухай хуульд нэмэлт оруулах тухай, Соёлын өвийг хамгаалах тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Хүүхэд хамгааллын тухай хуульд нэмэлт оруулах тухай, Шинжлэх ухаан, технологийн тухай хуульд нэмэлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураана. Санал хураалт. 
 
Санал хураалтын дүнг танилцуулъя. 
 
Санал хураалтад 43 гишүүн оролцож, 28 гишүүн дэмжиж, 65.1 хувийн саналаар дэмжигдлээ. 
 
Одоо дараагийн асуудалдаа оръё. Гишүүдээ. Д.Тогтохсүрэн гишүүнд. 
 
Одоо төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцсон анхны хэлэлцүүлэгт бэлтгүүлэхээр Боловсрол, соёл шинжлэх ухаан, спортын байнгын хороонд шилжүүлж байна. 
 
Дараагийн асуудалдаа оръё. Д.Тогтохсүрэн даргад микрофон өгье. 
 
Д.Тогтохсүрэн: Баярлалаа. Би нэг горимын санал гаргах гэж байгаа юм. Хэлэлцэх асуудлын дараалалд. 
 
Өнөөдөр даргын зөвлөл бас хуралдаад ярьсан. Улсын Их Хурлын гишүүн Д.Сумъяабазар Улсын Их Хурлын гишүүнээсээ чөлөөлөгдөх хүсэлтээ гаргасан. 
 
Энэ асуудлыг яаралтай шийдвэрлэх шаардлага үүссэн. Хуулийн зөрчил үүсгэхгүй байх үүднээс томилгооноос өмнө чөлөөлөгдсөн байх ёстой гэдэг ийм зарчимтай. 
 
Тийм учраас сая Төрийн байгуулалтын байнгын хороо хэлэлцээд энэ асуудлыг шийдвэрлэсэн учраас миний горимын санал энэ асуудлыг өнөөдөрт нь багтааж шийдвэрлэх шаардлага үүссэн учраас энэ асуудлыг одоо хэлэлцэх асуудлын дараалалд оруулаад хэлэлцүүлэх ийм саналыг гаргаж байгаа юм. 
 
Гишүүд Та бүгд энэ горимын саналыг дэмжиж өгөхийг хүсэж байна. Баярлалаа. 
 
Т.Аюурсайхан: Ажлын хэсэгт баярлалаа. 
 
Д.Тогтохсүрэн даргын гаргасан горимын саналыг дэмжье гэдэг томьёоллоор санал хураана. Санал хураалт. Дэмжье гэдэг томьёоллоор. 
 
Санал хураалтад 43 гишүүн оролцож, 29 гишүүн дэмжиж, 67.4 хувийн саналаар горимын санал дэмжигдлээ. 
 
Горимын санал дэмжигдсэн тул хэлэлцэх асуудалд өөрчлөлт орж байна. Тийм ээ. Одоо ингээд хэлэлцэх асуудалдаа оръё. 
 
Дөрөв.Улсын Их Хурлын гишүүнийг чөлөөлөх тухай асуудал
 
Улсын Их Хурлын гишүүнийг чөлөөлөх тухай асуудлыг хэлэлцэнэ. 
 
Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. Индэрт урьж байна. 
 
Ё.Баатарбилэг: Улсын Их Хурлын дарга, эрхэм гишүүд ээ, 
 
Улсын Их Хурлын гишүүнийг чөлөөлөх тухай асуудлыг Төрийн байгуулалтын байнгын хороо 2020 оны 10 дугаар сарын 23-ны өдрийн хуралдаанаараа хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна. 
 
Улсын Их Хурлын гишүүн Долгорсүрэнгийн Сумъяабазар Монгол Улсын Их Хурлын тухай хуулийн 10 дугаар зүйлийн 10.1.2-т заасны дагуу Улсын Их Хурлын гишүүнээс чөлөөлөгдөх хүсэлтээ Улсын Их Хуралд 2020 оны 10 дугаар сарын 23-ны өдөр ирүүлсэн.
 
Төрийн байгуулалтын байнгын хороо Улсын Их Хурлын гишүүн Долгорсүрэнгийн Сумъяабазарын гишүүнээс чөлөөлөгдөх хүсэлтийг Монгол Улсын Үндсэн хуулийн 27 дугаар зүйлийн 6, Монгол Улсын Их Хурлын тухай хуулийн 10 дугаар зүйлийн 10.3 дахь хэсгийг тус тус баримтлан хэлэлцсэн болно. 
 
Улсын Их Хурлын гишүүн Долгорсүрэнгийн Сумъяабазараас ирүүлсэн Улсын Их Хурлын гишүүнээс чөлөөлөгдөх хүсэлтийг Төрийн байгуулалтын байнгын хорооны хуралдаанд оролцсон гишүүдийн олонх хүлээн зөвшөөрөх нь зүйтэй гэж үзлээ. 
 
Улсын Их Хурлын дарга, эрхэм гишүүд ээ, 
 
Улсын Их Хурлын гишүүнийг чөлөөлөх тухай асуудлаар Төрийн байгуулалтын байнгын хорооны санал, дүгнэлтийг хэлэлцэн Улсын Их Хурлын тогтоолын төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Т.Аюурсайхан: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу?
 
Т.Доржханд гишүүнээр тасалъя. Д.Сарангэрэл гишүүн асуулт асууя. 
 
Д.Сарангэрэл: Д.Сумъяабазар гишүүнтэйгээ 8 жил Улсын Их Хуралд тохой залган суусан байна. 
 
Эрчтэй, хүчтэй, ихийг хийж бүтээх ийм хүсэл эрмэлзэлтэй гишүүн гэдгийг мэднэ. Тийм ч учраас төрийн түшээгийн энэ томоохон суудлаасаа, гишүүнээсээ татгалзаж, хотдоо их зүйлийг хийж мөрөөдөх ийм хүсэл эрмэлзлээр асуудалд хандаж байгаа гэдэгт эргэлзэхгүй байна. 
 
Ялангуяа Сонгинохайрханчуудын хувьд сонгосон гишүүн нь нийслэлийг удирдах гэж байгаа учраас тулгамдсан асуудлуудаа шийдвэрлэхэд илүү ч бас дөхөмтэй болж байж мэдэх юм гэж бодож байна. 
 
Орон нутгийн сонгууль, нийслэлийн сонгуульд бид “Хотын хөгжилд хүчээ нэгтгэе” гэдэг ийм уриатай мөрийн хөтөлбөрөө дэвшүүлж орсон. Энэ мөрийн хөтөлбөрийн эхний хуудсанд “Түгжрэлгүй хот” гэдэг ийм уриа дэвшүүлж бид орсон байгаа. 
 
Ер нь дэлхий дээр ингээд харж байхад огт түгжрэлгүй хот гэж бас байхгүй байх шиг байгаад байгаа юм. Тэгэхдээ түгжрэлийнхээ асуудлыг тодорхой хэмжээгээр шийдээд явдаг ийм одоо бас тогтчихсон чиг байдаг юм байна. 
 
Нийслэлчүүдийн өмнө хамгийн гол тулгамдаад байгаа, нэлээн бухимдуулаад байгаа энэ асуудлыг хэрхэн яаж шийдвэрлэх талаар нийслэлийн засаг даргад бид санал нэгтэй нэр дэвшүүлсэн Д.Сумъяабазар гишүүн маань тодорхой санал шийдэл байгаа юу гэдэг нэг ийм тодруулга байна. 
 
Т.Аюурсайхан: Хариулъя. Д.Сумъяабазар гишүүнд микрофон өгье. 
 
Д.Сумъяабазар: Гишүүдээ өдрийн мэнд хүргэе. 
 
Ер нь улс төрч хүний хувьд улс төрийн шийдэл бүхий байр суурь, асуудал гэдэг бол ер нь олон түмний сонголтыг хүндэтгэж, дээрээс нь Их Хурал ч ялгаа байхгүй төлөөллийн, бодлогын шийдвэр гаргадаг ийм байгууллага. 
 
Тэгээд Сонгинохайрхан дүүргээс сонгогдож ард иргэдийнхээ амьдрал ахуйг дээшлүүлэх, дээш нь бодлогын түвшинд, асуудлыг нь шийдвэр гаргах түвшинд ажиллаж явсан хүний хувьд орон нутгийн сонгуулийг удирдан зохион байгуулж, нийслэлийн намын хороог хариуцсан даргын хувьд оролцсон. Бас л ард түмний л дэмжлэгтэйгээр өнөөдөр Монгол Ардын нам нийслэл Улаанбаатар хотод үнэмлэхүй ялалт буюу 75.5 хувь, 34 суудал авсан.
 
 Тэгээд энэ хүндлэл, дэмжлэгийн хүрээнд бид цаашдаа намын шийдвэр, зохих шат шатандаа гарч, ер нь улс төрийн нам гэдэг бол улс төрч хүний хувьд бас зохих ёсны үүрэг, чиглэлээ төлөөллийн байгууллагадаа очиж ажиллах, юмаа гүйцэтгэх үүрэгтэй ийм чиглэлийг гаргасан. Энэ бол бас хүнддэх шалтгаан мөн. 
 
Энэ үүднээс ер нь мөрийн хөтөлбөр боловсруулаад, ер нь энэ түгжрэлтэй холбоотой, Улаанбаатар хоттой холбоотой тулгамдаж байгаа суурь 13 тулгуур зарчим дээр суурилсан 24 шийдэл бүхий 186 үйл ажиллагааг хийж хэрэгжүүлэхээр зорьсон. 
 
Энэ мөрийн хөтөлбөрийг хэрэгжүүлэх, Засгийн газрын үйл ажиллагааны хөтөлбөртэй уялдуулах, 2050 алсын хараатай бас уялдуулах, нийслэлийн мөрийн хөтөлбөрүүд хоорондоо дандаа бодлогын уялдаатай явах ёстой гэж. 
 
Энэ дээр хамгийн түрүүнд энэ Улаанбаатар хотод тулгамдаж байгаа энэ түгжрэлийн асуудал байгаа. Энэ бол зөвхөн одоо жишээ нь хот дээр хотын захиргааны баг бүрэлдэхүүн энэ дээр шийдвэрлэх, бодлогын шийдвэр гаргаад шийдчих зүйл огтоос оо биш. Энэ бол нийтийн өмнө тулгамдаж байгаа бас ийм чухал асуудал болчхоод байгаа юм. Нэн тэргүүнд авч хэлэлцэх ёстой. Ялангуяа Их Хурлын зүгээс нь бодлого шийдвэр дээр нь дэмжлэг үзүүлэх, Засгийн газар буюу гүйцэтгэх засаглал нь энд хамтарч дэмжлэгээ үзүүлж, орон нутаг буюу нийслэл нь эцсийн шийдвэрээ бас тэндээс гаргаж, ингэж шат шатандаа хамтарч ажиллаж байж цаашдаа энэ хүндрэлээс гарна.
 
Мэдээж нэн тэргүүнд төр жишээ нь яаралтай авах арга хэмжээ. Мөн дунд хугацаандаа болон урт хугацаандаа гэсэн ийм гурван үе шаттайгаар түгжрэлийн асуудал дээр бодлогууд гарчихсан байгаа. Тэгээд үүнийг деталчилж тайлбарлах уу. Ер нь энэ нүхэн гарцтай холбоотой. Дээрээс нь энэ нийтийн тээвэртэй холбоотой. Мөн цаашлаад өөр бас нэг тээврийн хэрэгслүүд гээд дөрөв таван төслүүд бол одоо ер нь бэлтгэгдээд бэлэн болчихсон байгаа. Тэгээд үүнийгээ мэдээж Засгийн газар дээр хэлэлцүүлэх дэмжлэгээ авах ийм асуудлууд байгаа. 
 
Ер нь бид нар түгжрэлийн асуудлыг аль болох ер нь үе шаттайгаар улам богино хугацаандаа шийдэл гарцуудаа хайж ингэж явна. Мөн Хэрэг эрхлэхийн дарга дээр буюу Засгийн газрын Хэрэг эрхлэхийн даргаар удирдуулсан ажлын хэсэг гарсан. Энд Их Хурлын гишүүд орно. Нийслэлээс сонгогдсон. Засгийн газрын гишүүд, нийслэлийн төлөөллүүд оролцож ер нь том бодлогын шийдлээ гаргаад ингээд хамтын хүчээр энэ түгжрэлийг ер нь ойрын болон дунд хугацаандаа бид шийдэл гарцууд гаргахаар зорьж байгаа. 
 
Т.Аюурсайхан: Одоо Т.Доржханд гишүүн асуулт асууя. 
 
Т.Доржханд: Баярлалаа. Үндсэн хуулийн 29.1-д Улсын Их Хурлын гишүүн нь бүрэн эрхийнхээ хугацаанд цалин авна. 
 
Тэгээд Засгийн газрын гишүүн, Их Хурлын гишүүн хавсарч хийж болно. Бусад ажлыг хийж болохгүй гээд заалттай. Тэгээд энэ заалтынхаа хүрээнд эхлээд чөлөөлөгдөх юм бол Улсын Их Хурлаас шийдвэрээ гаргаад дараа нь тэр томилгооныхоо асуудалд орж болоогүй юм уу. Нэг. 
 
Хоёрт нь, таны сошиал дахь яриаг харж байлаа л даа. Тэгсэн би мэдэхгүй байна. Дээшээ яваад байна уу, доошоо яваад байна уу гээд. Тэгээд танаас асуумаар байна л даа. Та ер нь дээшээ яваад байна уу, доошоо яваад байна уу? 
 
Тэгээд доошоо явж байгаад л бид энэ бас юу хийгээд байгаа юм бол? Дээшээ явж байгаа бол таныг дагаад энд байгаа хүмүүсийн дийлэнх нь бас дарга болно гээд явчих вий дээ. 
 
Тэгээд энэ дээр та өөрийнхөө байр суурийг тодорхой илэрхийлээч ээ гэж. Баярлалаа. 
 
Т.Аюурсайхан: Д.Сумъяабазар гишүүн хариулъя. 
 
Д.Сумъяабазар: Т.Доржанд гишүүний асуултад хариулъя. 
 
Ер нь чөлөөлөгдөх процесс явж байгаа. Ер нь яг батлах болон чөлөөлөх, томилох субъект нь Монгол Улсын Ерөнхий сайд. Энэ бол Их Хурлын тухай хууль, чуулганы дэгийн тухай хууль, Үндсэн хууль, Засгийн газрын тухай хууль гээд бүх хуулиудад зөрчсөн зүйл огтоос байхгүй. 
 
Одоо энэ чөлөөлөгдсөний дараагаар ер нь дараагийн одоо тэр томилох асуудал бол Ерөнхий сайдын бүрэн эрхийн хүрээнд байгаа. Нэг. 
 
Хоёрдугаарт гэвэл тэр дээшээ, доошоо гэдэг дээр бол ер нь яах вэ хүмүүс янз бүрийн байдлаар тайлбарлаад байгаа. Би тэрийг нэг тийм жаахан "жок" маягаар хэлсэн. 
 
Их Хурал бол ер нь бодлогын шийдвэр гаргадаг. Ялангуяа ард түмний төлөөлөл болж Их Хурал чинь гадаад дотоод, одоо жишээ нь хамтын ажиллагаа, худалдаа, хамтын ажиллагаа, гадаад геополитикийн орчин, стратегийн орчин гээд. 
 
Мөн дотооддоо бол Монгол Улсын нийгэм, эдийн засгийн чиглэлээр нь бүх л салбарт Их Хурал бол улсын хөгжлийн гол бодлогын шийдвэрүүдийг гаргадаг. Мөн энд Улаанбаатар хот ч орно. 
 
Тэгэхээр Их Хурал одоо жишээ нь бодлогын шийдвэр гаргаж байгаа учраас ялангуяа төлөөллийн байгууллага болсон нийслэл Улаанбаатар хотод нийслэлийн иргэдийн төлөөлөгчдийн хуралд өмнө нь 2008-2012 онд бас ажиллаж байсан хүний хувьд. Дээрээс нь олон түмний дэмжлэг, намын хамт олны дэмжлэг гэдэг ийм хоёр чухал зүйл угаасаа байгаа. Тэгээд энэ шийдвэр гаргахад голлох ийм нөлөөлөх зүйлийг оруулсан. 
 
Ер нь Монгол Ардын нам нийслэлд 45-аас 34 суудал авч 75.5 хувийн ийм амжилтыг үзүүлсэн. Тэгээд намын зарчим бол ер нь тухайн шатны намын дарга хүн тухайн шатныхаа Засаг даргыг бас хийх ёстой гэдэг ийм зарчмын л асуудал яригдсан. 
 
Энэ дээр яах вэ зүгээр мэдээж Их Хурал бол хууль тогтоох дээд байгууллага, төр барих дээд байгууллага мөнөөсөө мөн. Их Хуралдаа хүндэтгэлтэй хандаж, энэ сонгосон Сонгино хайрхан дүүргийнхээ ард иргэдийг илүү ойр ажиллах ийм орчин ялангуяа тэр доод шатны энэ нийслэлийн нутгийн өөрөө удирдах ёсны байгууллагын төлөөлөл болсон нийслэлийн иргэдийн Төлөөлөгчдийн Хурал. Энэ байгууллага бол ер нь Улаанбаатар хотын тухайн дүүрэг, орон нутгийн ард иргэдийн өдөр тутмын амьдралыг. Тэр өдөр тутмынх нь амьдрал ахуйтай холбоотой, аюулгүй байдалтай холбоотой. 
 
Тэгээд л амьдралын орчныг сайжруулах, эрүүл аюулгүй байх нөхцөл гээд. Энэ болгоныг нь илүү ойр ажиллах. Ер нь Сонгино хайрхан дүүрэг гэлтгүйгээр ер нийслэл Улаанбаатар хотын энэ хот нийтийн аж ахуйн чиглэлээр ажиллах ийм гүйцэтгэх засаглалын ажил. 
 
Тэгэхээр би зүгээр дээш доошоо гэдэг нь бол тэгж хэлсэн. Мэдээж тэр хамт олны, намын хамт олны дэмжлэг, олон олон түмний дэмжлэг гэдэг дээр бол бид, бас би хувь хүнийхээ хувьд хүндэтгэлтэй хандаж байгаа. Баярлалаа. 
 
Т.Аюурсайхан: Байнгын хороо хариулъя. Нөгөө Хууль эрх зүйн асуудлыг. Лувсанцэрэнгийн Энх-Амгалан гишүүнд микрофон өгье. Байнгын хорооны дарга. 
 
Л.Энх-Амгалан: Т.Доржханд гишүүн ээ. Д.Сумъяабазар гишүүн өнөөдөр Улаанбаатар хотын иргэдийн хурал хуралдаад, тэгээд иргэдийн хурлаас нэр дэвшиж байгаа. 
 
Тэгээд нэр дэвшсэн байгаа. Томилогдоогүй. Сая томилогдчихоод чөлөөлөгдөж байна гэсэн Та нэг буруу ойлголтоор хэлчихэв үү? Эсвэл дутуу мэдээллээр хэлэв үү. 
 
Нэр дэвшсэн. Тэгээд бид яг энэ Улсын Их Хурлын дэгийн хуулийнхаа дагуу өнөөдөр ингээд чөлөөлж байгаа юм. Тэгээд өнөөдөр ингээд чөлөөлчихвөл тэгээд Ерөнхий сайд батламжлах ёстой шүү дээ. Иргэдийн хурлаас нэр дэвшсэн Засаг даргын нэр дэвшигчийг. 
 
Тэгэхээр бүх л юм хуулийнхаа хүрээнд, процедурынхаа хүрээнд явж байгаа гэдгийг тодруулаад хэлчихье гэж бодож байна. 
 
Т.Аюурсайхан: Т.Доржханд гишүүн тодруулъя. 1 минут.
 
Т.Доржханд: Ерөнхий сайд маань батламжлахгүй тохиолдол яах билээ. Тэгээд буцаад би гишүүн болъё гээд хүрээд ирэх билүү, яах бол? Тэр дээр тайлбар өгөөч? 
 
Т.Аюурсайхан: Л.Энх-Амгалан гишүүн хариулъя. Байнгын хорооны дарга. 
 
Л.Энх-Амгалан: Өчигдөр Улаанбаатар хотын намын хороо хуралдаад шийдвэрээ Монгол Ардын намын удирдах зөвлөлд ирүүлсэн. 
 
Ингээд Монгол Ардын намын Удирдах зөвлөл Улаанбаатар хотын намын хорооны Бага хурлын шийдвэрийг баталгаажуулж, Удирдах зөвлөлөөс шийдвэр гарсан учраас. Монгол Ардын намын Удирдах зөвлөлөөс томилогдсон Ерөнхий сайд томилох ийм үүрэгтэй л гэж ойлгож байгаа шүү дээ. Тийм ээ. Энэ дээр ямар нэгэн тийм одоо хувь хүний хувьд. Та Д.Сумъяабазар гишүүний хувьд нь санаа зовж асууж байх шиг байна л даа. 
 
Тэгэхээр Монгол Ардын намын засаглаж байгаа 62 олонх, үнэмлэхүй олонх болсон энэ нам удирдаж байгаа учраас энэ дээр ямар нэгэн тийм үл ойлголцол болон хуулийн хийдэл гарахгүй байх гэж бодож байна. 
 
Т.Аюурсайхан: Гишүүд асуулт асууж, хариулт авч дууслаа. 
 
Үг хэлэх Улсын Их Хурлын гишүүн байвал нэр өгье. Д.Саранчимэг гишүүнээр, Ж.Сүхбаатар гишүүнээр тасаллаа. С.Амарсайхан гишүүн үг хэлье. 
 
С.Амарсайхан: Монгол Улсын нийслэлд хүн амын 50 хувь нь ажиллаж амьдарч байгаа. 
 
Тийм ч учраас энэ нийслэлийн Засаг дарга бөгөөд Улаанбаатар хотын захирагчийн алба гэдэг бол их амаргүй. Дээрээс нь онцгой хариуцлага шаардсан ийм ажил. Хүнээс хурд, мэдрэмж, тэгээд шийдэмгий алхам, бусдын төлөө, тэр дундаа нийслэлчүүдийн энэ Монгол Улсын хөгжлийн толь болсон Улаанбаатар хотын төлөө зүтгэх тийм болзолгүй сэтгэл шаардсан ажил. 
 
Хоёрдугаарт, Улсын Их Хурлын, Засгийн газрын бодлого дэмжлэггүйгээр энэ нийслэлийн ажил урагшлах тийм боломж байдаггүй. Тийм учраас энэ орон нутгийн сонгуульд мөрийн хөтөлбөрөө дэвшүүлж орсон, намаа бас амжилттай удирдаж орсон Улсын Их Хурлын гишүүн, Засгийн газрын гишүүнээр ажиллаж байсан ийм арвин туршлагатай Д.Сумъяабазар гишүүн үүнийг хийж чадна гэдэгт эргэлзэхгүй байгаа. 
 
Тийм учраас асар зөв шийдвэр гэж бодож байгаа. Яагаад гэвэл нийслэлийн ажил ерөөсөө Улсын Их Хурал, Засгийн газартай уялдаагүйгээр явдаггүй учраас энэ бүхний гарц гаргалгааг гаргаж, уялдаа холбоог нь бий болгож ажиллах тийм бүрэн боломжтой, туршлагатай гэж үзэж байгаа. 
 
Дараагийн асуудал. Гуравдугаарт, ер нь зүгээр нийслэлд бид замын түгжрэл, нийтийн тээврийн асуудал их хурцаар тавигддаг. Ямар ч байсан цаашдаа ер нь түгжрэлийг бууруулах, нийтийн тээврийг хөгжүүлэх 5 төрлийн шийдвэр гарсан. 5 төрлийн. Хууль эрх зүйн. Тэгээд дээрээс нь нийтийн тээврийг олон төрөлт болгох. Цахилгаан соронзон галт тэрэг. Хөнгөн галт тэрэг. Агаарын дүүжин тээвэр. Такси. Олон төрлийн автобус. Аялал жуулчлалын, сургуулийн болон бизнесийн, ажил хэргийн гээд. 
 
Автобус ярихаар хувийн сонирхлоор автобус яриад байна гэж ярьдаг улсууд бий. Зовлонг нь мэдэж байгаа. Хэрэгцээ шаардлагыг нь ойлгож байгаа учраас. Зарим нэг шийдвэрүүд шат шатанд очоод гацчихдаг учраас. Түүнээс болоод ажил удааширдаг учраас би зориуд үүнийг хурал болгон дээр ярьж байгаа юм. 
 
Тийм учраас Д.Сумъяабазар гишүүн энэ бүхэн дээр гарц гаргалгааг нь гаргаж ажиллах нөхцөл бололцоог нь бид Улсын Их Хурал, бусад яам, Тамгын газрууд дэмжиж ажиллах ёстой. 
 
Хотод түгжрэлийн талаар бид нэг шинэ соргог юм хайгаад шаардлагагүй гэж бодож байгаа юм. Яагаад гэвэл 2050 он хүртэл хэрэгжүүлэх алсын хараа. Дээр нь 2040 он хүртэл Улаанбаатар хотыг хөгжүүлэх хөгжлийн ерөнхий төлөвлөгөө, үзэл баримтлалыг Улсын Их Хурал, Засгийн газраар хэлэлцүүлээд дэмжигдчихсэн байгаа. Хууль болоод эхнээсээ хэрэгжээд явж байгаа. 
 
Дээрээс нь Улаанбаатар хотыг 2030 он хүртэл хөгжүүлэх хэтийн зорилтыг баталсан. Хүн төвтэй бодлоготой, орчин төвтэй шийдэлтэй, төлөвлөлттэй ирээдүйн хөгжил гээд. Тэгээд энэ хүрээнд л хотын асуудал шийдэгдэх ёстой учраас энэ ажлуудаа цааш нь ажил хэрэг болгоод явахад илүү анхаарч ажиллана гэж эргэлзэхгүй байгаа. Тийм учраас тэр тал дээр бүх талаар ажиллаж байсан хүний хувьд, хотын даргаар ажиллаж байсан хүний хувьд, дээрээс нь Их Хурлын гишүүний хувьд бүх талын дэмжлэгийг үзүүлж ажиллана. Өөрөөс шалтгаалах. 
 
Мөн хотод нэг чухал асуудал бий. Энэ хотын хөгжил шинэчлэлт, өөрчлөлт, иргэдийн ажиллаж амьдрах аюулгүй орчныг бүрдүүлэхэд стандарт гэдэг энэ хөгжлийн, аюулгүй байдлын хэм хэмжүүрийг бид хэрэгжүүлэхгүйгээр, шийдвэрлэхгүйгээр хотын амьдралыг цааш нь авч явах боломж байхгүй. Хөгжлийг ярих ч ойлголт байхгүй. 
 
Тийм ч учраас хотын стандарт орчны аюулгүй байдлын газар гэж шинээр жилийн өмнө байгуулагдсан. Байгуулсан. Энэ чиглэлээр олон ч ажлууд хийгдэж эхэлж байгаа. Ногоон байгууламж, цэцэрлэгт хүрээлэн, явган хүн, дугуйн зам, аюулгүй байдал, орчин нөхцөл, хог хаягдал, хот нийтийн аж ахуй гээд. Бидний алхаа гишгээтэй холбоотой бүхий л асуудал дээр энэ стандарт гэдэг зүйлийг хэрэгжүүлж эхлээд нэлээн амжилттай явж байгаа. 
 
Энэ дээр Д.Сумъяабазар дарга онцгой анхаарч, тэр байгууллагуудыг цааш нь бэхжүүлэх, өргөжүүлэх, шат шатанд хяналт тавьж ажиллах ийм боломжийг өшөө бүрдүүлж ажиллаарай гэж хүсэж байгаа юм. 
 
Ер нь тэгээд цаашдаа бид энэ Улаанбаатар хотын асуудлуудыг шийдвэрлэхэд хөрөнгө мөнгөний гачигдал ачаалал байнга тохиолддог. Тэгэхдээ энэ асуудлаас гарах ганц гарц нь энэ хууль эрх зүйн шинэчлэлийг хийж, Нийслэлийн эрх зүйн байдлын тухай хууль, Нутаг дэвсгэрийн нэгжийн тухай хууль, Хот, тосгоны эрх зүйн байдлын тухай хууль гээд энэ Их Хурал, Засгийн газраар хэлэлцэгдээд явж байгаа хуулиудаа бид шинэчлэн баталж хот эдийн засгийн хувьд хараат бус байх, төсвийн төвлөрсөн байдлыг задлах, дүүрэг, тойрогт нь төсвийг нь хуваарилж өгдөг, улсын төсөв рүү бүгдийг нь татдаггүй байх энэ боломжийг бүрдүүлэхэд онцгой анхаарч ажиллах.
 
Дээрээс нь хотын ажлыг бүр зориуд саад тотгор болдог, нүдэнд орсон шороо, шүдэнд орсон мах гэдэг шиг гацаадаг Сангийн яам гэдэг газар бий шүү. Энэ газар…/минут дуусав/
 
Т.Аюурсайхан: Одоо Б.Саранчимэг гишүүн үг хэлье. 
 
Б.Саранчимэг: Баярлалаа. Тэгэхээр Нийслэлийн Засаг дарга, Улаанбаатар хотын захирагчаар нэр дэвшиж байгаа Д.Сумъяабазар гишүүндээ баяр хүргэж, амжилт хүсэхийг хүсэж байна. 
 
Тэгээд хүн амын талаас доошгүй хувь нь амьдарч байгаа Улаанбаатар хотын эрүүл аюулгүй орчныг бүрдүүлэх маш том хариуцлагатай ийм ажил оногдож байна. 
 
Тэгээд таныг нийслэлийн иргэдийн Хурлын Төлөөлөгч, Засгийн газрын гишүүн, Улсын Их Хурлын гишүүн гээд ийм арвин их туршлагатай. Энэ туршлага дээрээ үндэслээд Улаанбаатар хотыг сайхан ийм эрүүл, аюулгүй орчныг бий болгоход маш их өөрчлөлт хийнэ гэж найдаж байна. 
 
Ялангуяа Улаанбаатар хот чинь зах захын гэр хороолол дээр өнөөдөр боловсрол болоод эрүүл мэнд, энэ төрийн үйлчилгээг жигд, хүртээмжтэй хүргэхэд илүү их анхаарч ажиллаасай гэж хүсэж байна. 
 
Улаанбаатар хотын хамгийн их тулгамдаж байгаа асуудлууд бол мэдээж одоо энэ хог хаягдал, эрүүл, аюулгүй орчин байгаа. Тэгэхээр үүнийг ямар ч байсан Улаанбаатарыг хамгийн түрүүнд хоггүй болгоод, ялангуяа энэ хөрсний бохирдол, усны бохирдол энэ тал дээр илүү их анхаарч, агаарын бохирдол дээр илүү их анхаарч ажиллаарай гэж хүсэж байна. 
 
Тэгээд Улаанбаатар хотын нийслэлийн эрх зүйн байдал, статус, хууль эрх зүй байдал яг сайн бүрдээгүй байгаа. Түрүүний парламентад орж ирсэн үнэхээр хангалтгүй байна гэж үзсэн. Тэгэхээр та энэ эрх зүйн байдлын хууль дээр илүү их анхаарал тавиад, үүнийг шинээр оруулж ирэх хэрэгтэй. Тэгээд Улаанбаатар хотоос сонгогдсон гишүүдтэйгээ илүү их хамтарч ажиллах хэрэгтэй. Тэгээд дэмжиж ажиллахаа илэрхийлж байна. Танд амжилт хүсье. Баярлалаа. 
 
Т.Аюурсайхан: Одоо Ж.Сүхбаатар гишүүн үг хэлнэ. 
 
Ж.Сүхбаатар: Би бас түрүүн Т.Доржханд. Гишүүний хэлэлцсэн асуудалтай холбоотойгоор байр сууриа илэрхийлье гэж бодож байна. 
 
Нэгдүгээрт, хууль зүйн талын юм яриад байгаа. Ер нь бид чинь албан тушаалд очих процесс бол сонгуулийн буюу томилолтын гэж хуваагддаг.
 
Тэгэхээр яах вэ сонгуульд нэр дэвших юм дээр манайд нэг хязгаарлалт байна. Нэр дэвшигчид тавигдах хязгаарлалттай төрийн жинхэнэ албан хаагч байж болохгүй гэж хязгаарлалт байдаг. Улс төрийн албан тушаалд байгаа хүн сонгуульд хязгаарлалтгүйгээр байгаа албан тушаалаараа оролцчихдог. 
 
Томилолтын албан тушаал дээр ямар асуудал үүсдэг вэ гэхээр тодорхой хязгаарлалтуудыг давхар хавсарч болохгүй албан тушаалууд ихэнхдээ байдаг. Тэгэхдээ тэр томилогдохоос өмнө шийдвэрлэгдэх юм уу, эсвэл томилогдонгуутаа түүнээс чөлөөлөгддөг ийм процесс байдаг. 
 
Тийм учраас Д.Сумъяабазар гишүүний тухайд нийслэлийн иргэдийн хурал буюу нутгийн өөрөө удирдах ёсны төлөөллийн байгууллага нэрийг нь дэвшүүлж байгаа. Энэ нэр дэвшүүлэх процесс бол шууд эрх зүйн утгаараа нэр дэвшигч гэж явж байгаа. Тэр нь Их Хурлын гишүүнтэй үүрэг ажил хавсарч байгаа хэрэг бол биш. Түүнийг томилж байгаа үйл явц явагдчихсан бол өнөөдөр гишүүнийх нь юм чөлөөлөөгүй байх юм бол зөрчил үүснэ. 
 
Тэгэхээр хууль зүйн талаасаа бол ийм зөрчилгүй асуудал юм. Энэ бол тодорхой байгаа юм. Энд эргэлзээ байхгүй. 
 
Ер нь хоёрдугаарт улс төрийн албан тушаалтан шүү дээ. Улс төрийн албан тушаалтан гэдэг бол улс төрийн бодлого, томилолтоор явдаг. Тэгээд нийслэлийн иргэдийн Төлөөлөгчдийн Хурал гэдэг бол Улсын Их Хуралтай адилхан иргэдийн төлөөллийн байгууллага. Нийслэлийн Монгол Ардын нам гээд орон нутгийн сонгуульд орлоо. Орон нутгийн сонгуулиа иргэдийнхээ нийслэлийн оршин суугчдын дэмжлэгийг авлаа. Энэ олон нийслэлийн иргэдийн итгэл, дэмжлэг, намын хамт олных нь бодлого, шийдэл энэ хүнийг ингээд томилолт өгөөд Улсын Их Хурлын төлөөллийн байгууллагаасаа нийслэлийн түвшинд гүйцэтгэх байгууллагад ажиллуулахаар үндсэндээ ингээд улс төрийн томилолт, шийдлээр явж байгаа юм. 
 
Ер нь улс төрчийн тавилан бол улс төрийн нөхцөл байдал, тухайн улс төрийн хүчний бодлого сонголтоос хамаардаг. Ялангуяа хүний нөөцийн. 
 
Цагтаа 1993 онд Мэндсайханы Энхсайхан гишүүн Ерөнхийлөгчийн Тамгын газрын даргаар томилогдох гээд Улсын Их Хурлын гишүүнээсээ бас чөлөөлөгдөж байсан. Тэглээ гээд одоо тэнд дээшээ, доошоо асуудал байхгүй. Тэр бол хувь улс төрчийн сонголт. Дээр нь тодорхой улс төрийн бодлогууд. 
 
Саяын энэ тохиолдолд Д.Сумъяабазар гишүүнтэй бид журмын нөхдийн хувьд, хоорондоо энэ сонгуульд орж байхтай хамтарч ярилцаж байсан хүний хувьд бодлого, төлөвлөгөө байсан. Тэгээд олон түмэн тийм их итгэлийг өгчихлөө. Тэгэхээр Ардын намын дээд удирдах байгууллага нь ч тэр, нийслэлийн түвшиндээ хурлын төлөөлөгчөөр сонгогдоод үзчихсэн, Улсын Их Хуралд гурван удаа сонгогдчихсон, 300 мянга гаруй хүнтэй Монгол Улсын хүн амын 10 хувийг эзэлсэн энэ дүүргээс удаа дараалан сонгогдчихсон, төрийн сайдаар ажиллачихсан энэ хүнийгээ илгээж байгаа нь бол нийслэлийн тулгамдсан том асуудлуудыг шийдвэрлэх бодлоготой би явц цав нийцэж байгаа гэж үзэж байгаа. 
 
Тэгэхээр энэ удаа хувь хүний дур зорго, хувь хүний хүсэл, түүнээс хамаарч байгаагүй юм. Тэгээд үүнийг ойлгож байгаа. Тэгээд энэ дээр тэр түрүүн яригдсан асуудалтай холбогдуулаад би байр сууриа хэлж байгаа юм. 
 
Тэгэхээр улс төрч бол тийм шүү дээ. Улс төрийн шинэ нөхцөл байдал үүслээ. Орон нутгийн сонгуулийн дараа. Тэгээд одоо амжилт хүсэж байна гэхээсээ илүүтэй хамтарч ажиллана. Өөрийн чинь яриад байсан нийслэл Улаанбаатар хотын тухай хуулийн төсөл, Хот тосгоны эрх зүйн байдлын тухай хууль, одоо миний ахалж байгаа Засаг захиргаа, нутаг дэвсгэрийн нэгж, төвийн удирдлагын тухай хуулийн төсөл байж байгаа юм. 
 
Тэгээд энэ болгон дээр Улсын Их Хурал, Засгийн газар, нийслэлээ мэддэг хүн нийслэлд очсоноороо бүгдийнх нь хоорондын холбоос, бодлогын нэгдмэл байдал хангагдана гэж бодож байгаа. Тэр утгаараа өөрөө би Улсын Их Хурал дахь Ардын намын бүлгийн дэд даргын хувьд ч гэсэн улс төрийн хүчин шүү дээ бид чинь. Энэ улс орныг засаглаж байгаа. Засаглаж байгаа юм бол юугаар явах юм бэ гэхээр хууль, бодлогоор явахаас гадна боловсон хүчин, хүнийхээ нөөцийг хуваарилах эрх нь бас бидэндээ байгаа юм. Бид энд олуулаа. Тэгэхээр энэ дотор байгаа хүмүүсээсээ итгэмжтэй, нийслэлийнхээ үүрэг, хариуцлагыг хүлээсэн, бусдын ард зогсоод байхгүй хүн нь бол өөрөө энэ орон нутгийн сонгууль манлайлж орсон энэ хүн нь юм гэж үзээд явуулж байгаа учраас улс төрчийнхөө тэр хувь заяа, тавилангаа дагасан байх. 
 
Тэр үгэн дээр нь үг хийгээд байх хэрэггүй. Хувь хүн бол тухайн үедээ бас бодлоо илэрхийлж болно шүү дээ. Гэвч улс төрчийн шийдэл бол тэр улс төрийнхөө хүчний хамт олныхоо бас үүрэг даалгавар бол шахагддаг. 
 
Тэгэхээр энэ утгаар нь ойлгож хүлээж аваасай билээ гэж бодож байгаа. Тэгээд одоо хамтран ажиллах ажиллагаа угаасаа ингээд бүх түвшинд явна. Энэ утгаараа очиж байгаа. Тэгээд очоод танилцаад байх юм бол байхгүй. 
 
Одоо нийслэлийн өвөлжилтийн бэлтгэлийн асуудал хүлээгдэж байгаа. Энэ утгаар нь энэ дээр нэг их улс төржүүлээд байх шаардлагагүй. Харин ажил их байна. Шийдвэр гаргах нэг хэрэг. Яг амьдрал дээр гүйцэтгэл рүү орж, зууралдаж зохион байгуулж, ноцолдоно гэдэг бол…/минут дуусав/ 
 
Т.Аюурсайхан: Гишүүд үг хэлж дууслаа. 
 
Монгол Улсын Их Хурлын тухай хуулийн 10.3-т гишүүнийг чөлөөлөх асуудлыг Төрийн байгуулалтын байнгын хорооны санал, дүгнэлтийг үндэслэн нэгдсэн чуулганаар хэлэлцэж, гишүүн саналаа илээр гаргасан гэж заасан байна. 
 
Тийм учраас санал хураалт илээр хураагдах нь байна. Гишүүд байраа эзлээрэй. 
 
Улсын Их Хурлын гишүүн Долгорсүрэнгийн Сумъяабазарын Улсын Их Хурлын гишүүнээс чөлөөлөгдөх хүсэлтийг хүлээн зөвшөөрөх нь зүйтэй гэсэн Төрийн байгуулалтын байнгын хорооны саналыг дэмжье гэсэн саналын томьёоллоор илээр санал хураая. Санал хураалт.  Кнопоо дар. 
 
Санал хураалтын дүнг танилцуулъя. Санал хураалтад 44 гишүүн оролцож, 31 гишүүн дэмжиж, 70.5 хувийн саналаар санал дэмжигдлээ. 
 
Одоо Байнгын хорооны санал дэмжигдсэн тул Улсын Их Хурлын гишүүнээс чөлөөлөх тухай Улсын Их Хурлын тогтоолыг баталсанд тооцлоо. 
 
Тогтоолыг уншиж танилцуулъя. Монгол Улсын Их Хурлын тогтоол. 
 
2020 оны 10 дугаар сарын 23-ны өдөр. Дугаар. Улаанбаатар хот.
 
Улсын Их Хурлын гишүүнээс чөлөөлөх тухай.
 
Монгол Улсын Их Хурлын тухай хуулийн 10 дугаар зүйлийн 10.1.2 дахь заалт, 10.2, 10.3 дахь хэсгийг үндэслэн Монгол Улсын Их Хурлаас ТОГТООХ нь: 
 
1.Долгорсүрэнгийн Сумъяабазарыг өөрийнх нь хүсэлтийг үндэслэн Улсын Их Хурлын гишүүнээс чөлөөлсүгэй. 
 
2.Энэ тогтоолыг баталсан өдрөөс эхлэн дагаж мөрдсүгэй гэсэн тогтоолыг уншиж танилцуулж байна. 
 
Тогтоолын эцсийн найруулга дээр саналтай гишүүн байна уу? Эцсийн найруулгыг сонссонд тооцлоо. /алх цохив/
 
Улсын Их Хурлын гишүүнээр ажиллаж байсан Долгорсүрэнгийн Сумъяабазар танд цаашдын ажил, амьдралд өндөр амжилтыг хүсье. 
 
Тэгээд нийслэлийн сонгогчдын энэ их итгэлийг хүлээж, мөн нийслэл хотын тулгамдсан асуудлууд, агаарын бохирдол, замын түгжрэл, гэр хорооллын дэд бүтцийн асуудал. Энэ асуудлуудыг шийдэхээр зориг шулуудаж, мөн харьяалагдаж байгаа намынхаа байгууллагуудын дэмжлэг, саналаар нэр дэвшсэнд амжилт хүсэж, цаашдын ажил үйлсэд нь сайн сайхан бүхнийг хүсэн ерөөе. /алга ташив/
 
Дараагийн асуудалдаа оръё. Гишүүд ээ. 
 
Тав.Музейн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2020.05.01-ний өдөр өргөн мэдүүлсэн, хэлэлцэх эсэх/
 
Музейн тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх асуудлыг хэлэлцэнэ. Хууль санаачлагчийн илтгэлийг Соёлын сайд Сампилдондовын Чулуун танилцуулна. С.Чулуун сайдыг индэрт урьж байна. 
 
Ажлын хэсэг байраа эзлээрэй. 
 
С.Чулуун: Улсын Их Хурлын дэд дарга, Улсын Их Хурлын эрхэм гишүүд ээ, 
 
Монгол Улсын Засгийн газраас Улсын Их Хуралд өргөн мэдүүлсэн Музейн тухай хуулийн төслийн үзэл баримтлалын талаар Та бүхэнд танилцуулж байна. 
 
Манай улсад орчин цагийн музей 1924 онд байгуулагдсан бөгөөд өнөөдрийн байдлаар төрийн өмчийн 12 музей, орон нутгийн өмчийн 24 музей үйл ажиллагаа явуулж байна. 
 
Монгол Улсад музейн үйл ажиллагааг Соёлын тухай болон Соёлын өвийг хамгаалах тухай хуулиар ерөнхийлөн зохицуулж, соёлын асуудал хариуцсан Засгийн газрын гишүүний баталсан дүрэм, журмын хүрээнд үйл ажиллагаагаа явуулж байгаа нь олон асуудлыг шийдвэрлэхэд ихээхэн төвөгтэй байна. 
 
Эдгээр баримт бичгүүд нь музейн өмнө тулгамдаад байгаа хөрөнгө оруулалт, үйл ажиллагааны зохион байгуулалт, салбар дундын түншлэл, техник технологийн хөгжүүлэлт, хүний нөөцийн хангамж, гадаад харилцаа зэрэг асуудлуудыг шийдвэрлэхэд бэрхшээл тулгарч байна.
 
Ялангуяа музейн үндсэн үйл ажиллагаатай нягт уялдаатай байдаг. Байгаль соёл, боловсрол, шинжлэх ухааны салбарын хууль тогтоомжийг шинэчлэх хүрээнд музейн үйл ажиллагаатай холбоотой зохицуулалт, дутагдалгүй орхигдсоноос музейн нийгмийн хөгжил дэх оролцоог хангах, өрсөлдөх чадварыг дээшлүүлэх, эдийн засгийн үр өгөөжийг нэмэгдүүлэхэд бодит бэрхшээл учруулж байна. 
 
Иймээс Монгол Улсад музейн үйл ажиллагаа эрхлэх эрх зүйн үндсийг бий болгон музейн өмнө тулгамдсан асуудлыг шийдвэрлэж, тогтвортой хөгжих боломжийг бүрдүүлсэн эрх зүйн орчин бий болгохоор энэхүү хуулийн төслийг боловсруулаад байна. 
 
Музейн тухай хуулийн төсөл нь анхдагч хуулийн төсөл бөгөөд 6 бүлэг, 19 заалттай. Музейн үйл ажиллагааны эрх зүйн үндсийг тодорхойлж, хууль тогтоомжийн давхардал, хийдлийг арилгах, холбогдох хууль тогтоомжтой уялдуулах, музейн тогтвортой хөгжлийг дэмжихэд чиглэгдэх бөгөөд дараах харилцааг зохицуулахаар тусгалаа. Үүнд, 
 
Хуулийн төсөлд хуулийн зорилт, хуулийн үйлчлэх хүрээ, хуулийн нэр, томьёо, музейг хэрхэн байгуулах, музейн үйл ажиллагааны чиглэл, үзүүлэг, дэглэлт, үйлчилгээний төлбөр, музейн сан хөмрөгийн төрөл бүртгэл, сан хөмрөгийг бүрдүүлэх, сан хөмрөгөөс хасалт, шилжүүлэг хийх зохицуулалт, музейн аюулгүй байдлыг хангахтай холбоотой зохицуулалт, музейн ажилтан, сан хөмрөгчийн талаар болон музейн ажилтны ёс зүйн хэм хэмжээ, музейн үйл ажиллагаанд тавих хяналт, хариуцлагын асуудлыг тус тус тусгалаа. 
 
Хууль батлагдан гарснаар өмчийн олон хэлбэрийн музей байгуулагдаж, түүх, соёлын хөдлөх, дурсгалт зүйлс болон соёлын үнэт зүйлсийг хадгалж хамгаалах, сурталчлах, үйл ажиллагааны цар хүрээ, үйлчилгээний чанар, хүртээмж сайжирч, музейн нийгэм, эдийн засгийн үр өгөөж нэмэгдэх боломж бүрдэнэ. 
 
Мөн соёлын өвийг хамгаалах, соёлын бүтээлч үйлдвэр, үйлдвэрлэлийг хөгжүүлэхтэй холбоотой Монгол Улсын нэгдэн орсон олон улсын гэрээ, хэлэлцээрийг үндэсний хэмжээнд хэрэгжүүлэхэд чухал түлхэц болно. 
 
Түүнчлэн музейн үйл ажиллагааны зохион байгуулалтыг боловсронгуй болгох, музейн шинжлэх ухаан, танин мэдэхүй боловсролын салбарт гүйцэтгэх үүрэг нэмэгдэх, иргэдийн музейгээр үйлчлүүлэх хандлагад эерэг нөлөө үзүүлж, мэдлэг үйлдвэрлэх, түгээх орон зай хөгжих суурь тавигдана гэж үзэж байна. 
 
Улсын Их Хурлын дэд дарга, эрхэм гишүүд ээ, 
 
Музейн тухай хуулийн төслийн үзэл баримтлал, хуулийн төслийн хэлэлцэх эсэхийг шийдвэрлэж өгөхийг хүсэж байна. Баярлалаа. 
 
Т.Аюурсайхан: Ажлын хэсгийн гишүүдийг танилцуулъя. Сампилдондовын Чулуун Сангийн сайд. Соёлын сайд. Уучлаарай. Гэндэндарамын Эрдэнэбат Соёлын яамны Төрийн нарийн бичгийн дарга, Дэмбэрэлсүрэнгийн Түвшинтөр Соёлын яамны Төрийн захиргаа, удирдлагын газрын дарга, Лхагвын Мөнбат Соёлын яамны Бодлого, төлөвлөлтийн газрын дарга, Бямбасүрэнгийн Даваацэрэн Соёлын яамны Соёлын өвийн газрын дарга, Загаржавын Баянзул Соёлын яамны Стратеги, бодлого төлөвлөлтийн ахлах шинжээч гэсэн ажлын хэсгийг танилцуулж байна. 
 
Одоо төслийн талаарх Боловсрол, соёл, шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна. Индэрт урьж байна. 
 
Ц.Мөнхцэцэг: Улсын Их Хурлын дарга, эрхэм эрхэм гишүүд ээ, 
 
Монгол Улсын Засгийн газраас 2020 оны 5 дугаар сарын 01-ний өдөр Улсын Их Хуралд өргөн мэдүүлсэн музейн тухай хуулийн төсөл болон хамт мэдүүлсэн бусад хуулийн төслүүдийн хэлэлцэх эсэх асуудлыг Боловсрол, соёл, шинжлэх ухаан, спортын байнгын хороо 2020 оны 10 сарын 21-ний өдрийн хуралдаанаар хэлэлцлээ. 
 
Байнгын хорооны хуралдаанд хуулийн төслийг Соёлын сайд С.Чулуун танилцуулж, Байнгын хорооны гишүүд төсөлтэй холбоотой асуулт асууж, хариулт авсан болно. 
 
Хуулийн төслийг хэлэлцэх явцад Улсын Их Хурлын гишүүн Г.Амартүвшин музейн орлого зөвхөн хураамжаас бус өөр төрлийн үйл ажиллагаанаас орлого олж, санхүүжилт босгодог эх үүсвэртэй болох, музейн үзвэрүүдийг улс орноо сурталчлах зорилгоор гадаад улсад төр гаргаж, үзэсгэлэн зохион байгуулах талаар, Улсын Их Хурлын гишүүн Б.Жаргалмаа музей алдагдсан, гэмтсэн, ашиглагдах боломжгүй болсон үнэт үзвэрүүдийг нөхөн сэргээж, завсарлагад шаардлагатай санхүүжилтийг нэмэгдүүлэх талаар, Улсын Их Хурлын гишүүн Ч.Ундрам музейн эргэн тойронд ямар төрлийн байгууллага үйл ажиллагаа явуулах, ойр орчны газрыг ашиглах, эзэмших, худалдах болон барилга барих зөвшөөрлийг боловсронгуй болгож, хуульд нарийвчлан тусгах талаар, Улсын Их Хурлын гишүүн Ц.Мөнхцэцэг музейд байрлаж буй хосгүй хүн төвтэй харилцах, хамгаалах талд учир дутагдалтай, соёлын өвийг цуглуулах, сан хөмрөгийг шинэчлэх ажилд мэргэжлийн, хараат бус хүмүүсийг сургаж ажиллуулах талаар тусдаа санал хэллээ. 
 
Музей хуулийн тухай төсөл болон хамт өргөн мэдүүлсэн бусад хуулийн төслүүдийн үзэл баримтлалыг Байнгын хорооны хуралдаанд оролцсон гишүүдийн олонх буюу 75.0 хувь нь дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
Музейн тухай хуулийн төсөл болон хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Гамшгаас хамгаалах тухай хуульд нэмэлт оруулах тухай,  Зөрчлийн тухай хуульд нэмэлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Соёлын өвийг хамгаалах тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Шинжлэх ухаан, технологийн тухай хууль өөрчлөлт оруулах тухай хуулиудыг хэлэлцэх эсэх талаарх Боловсрол, соёл, тухайн спортын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Т.Аюурсайхан: Баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байвал нэрээ өгье. 
 
Г.Мөнхцэцэг гишүүнээр тасаллаа. Одоо Лувсанцэрэнгийн Энх-Амгалан гишүүн асуулт асууя. 
 
Л.Энх-Амгалан: Би юун түрүүнд Монгол Улс анх түрүүн музейн тухай ийм бие даасан хуультай болж байгаад их талархаж байгаа юм. Өмнө нь ийм хууль байгаагүй. Тэгээд бие даасан хуультай болж байгаа. 
 
Тэгээд манай Монгол Улс чинь үнэхээр энэ түүх соёл, бүтээсэн түүх соёлоороо дэлхийд үнэлэгдэх ийм ард түмэн, бас хүн төрөлхтний өмнө бас үүрэг хүлээсэн ийм ард түмэн гэж би ойлгодог. 
 
Тэгээд харамсалтай нь яг энэ музейн асуудал дээр төрийн бодлого орхигдсон учраас өнгөрсөн 30 жилийн туршид бүр бид үнэтэй музейгээсээ эхлээд үнэтэй үзмэрүүдээ алдсан ийм гашуун түүх бид нарт байгаа шүү дээ. 
 
Одоо энэ Байгалийн түүхийн музей билүү, нэг музейн ажилтан нь асар олон тэрбум төгрөгийн. Түүхийн музейн. Тийм ээ. Тийм. Одоо ингээд шоронд сууж байгаа. 
 
Ингээд хариуцлага хүлээх ч зөндөө улсууд байгаа болов уу гэж бодож байгаа. Тэгээд манай монголчуудын олон зууны турш бүтээсэн соёлын өвийг худалддаг, авдаг, хил давуулдаг ийм сүлжээнүүд байдаг. Тэр байтугай сүүлийн үед ч гэсэн энэ археологийг ухдаг одоо ийм зохион байгуулалттай бүлэглэлүүд ч хүртэл гараад ирчихсэн байж байгаа шүү дээ. 
 
Тэгэхээр үүнийг нэг мөр зайлшгүй зохицуулах шаардлага өнөөдөр бидэнд байгаа. Монгол монголоороо үлдье л гэж бодох юм бол бид энэ түүх соёлоо хамгаалж үлдэх, музейгээ музей шиг музей болгох энэ төрийн бодлого байх ёстой гэж би ойлгож байгаа юм. Ойлгож байгаа. 
 
Одоо тэгээд яг энэ хууль батлагдаж гарснаар өнөөдрийн байгаа төрийн өмчийн 12 музей, орон нутгийн 24 музей. Сум дээр очихоор яах вэ хөөрхий чаавас нэг соёлын төвийн нэг өрөөнд, эсвэл номын сангийн өрөөнд нэг ийм үзмэрийн танхимууд гээд нэг ийм өрөвдөлтэй ганц нэг шилэн хоргууд л байдаг юм л чаавас. 
 
Тэгэхээр энэ чиглэлээр ямархуу нэгдүгээрт өөрчлөлтүүд төрийн бодлогууд явагдах юм бэ гэж. Нэгдүгээрт. 
 
Энэ соёлын үнэт үзмэр, эд өлгийн зүйлс дээр бид нарын хадгалалт хамгаалалт дээр, бүртгэл дээр нь ямархуу өөрчлөлтүүд гарах юм гэж.  Нэгдүгээрт нь.
 
Хоёрдугаарт нь, энэ боловсон хүчний асуудал байгаа юм. Ер нь музейн тайлбарлагчаас авахуулаад музейд ажилладаг улсууд чинь бас тодорхой мэргэжил шаарддаг ийм ажлууд юм билээ л дээ. Бусад улс орнуудад мэргэжил шаарддаг ийм ажлууд юм билээ. Судалгааныхаа байгууллагуудтай их хамтарч ажилладаг. Түүхийн судалгааныхаа байгууллагатай хамтарч ажилладаг. 
 
Ер нь музей бол би судалгааны байгууллага л гэж ойлгоод байгаа шүү дээ. 
 
Тэгэхээр түүхийнхээ судалгааны байгууллагуудтай хамтарч ажиллах, эрдэм шинжилгээнийхээ байгууллагуудтай хамтарч ажиллах ямархуу зохицуулалтууд хийгдэж байгаа юм гэж. Хоёр дахь асуудал. Цаашдаа энэ боловсон хүчнээ ер нь яаж бэлдэх юм. 
 
Гуравдугаар асуудал бол энэ дэлхийн музейнүүд чинь "virtual музей" гэж одоо ингээд. "Цахим" гэх юм уу.  Ийм музейн хэлбэрт орчихсон байж байгаа. ЮНЕСКО-гоос үндсэндээ ийм маш том хөтөлбөрүүд хэрэгжиж байгаа юм байна лээ. Дэлхийн томоохон бүх музей, Эрмитажаас авахуулаад, Лувраас авахуулаад ингээд бүх юмнуудыг нь ингээд "virtual" маягаар ингээд ороод үзэх ийм бололцоотой болчихсон байж байгаа. 
 
Тэгэхээр манайх цаашдаа музейг биетээр байгуулахаас гадна энэ virtual, шинэ технологид суурилсан ийм хэлбэрийг бид яаж хөгжүүлэхээр харж байгаа юм? Энэ нь энэ одоогийн батлагдаж байгаа хуулиар л ер нь ямархуу зохицуулалтууд орж ирж байгаа вэ? гэсэн гурван зүйл дээр л хариулт авья. 
 
Т.Аюурсайхан: С.Чулуун сайд хариулъя. 
 
С.Чулуун: Баярлалаа. Л.Энх-Амгалан гишүүний асуултад хариулъя. 
 
Нэгдүгээр асуудал бол энэ Музейн тухай хууль батлагдсанаар бид музей, түүнтэй холбоотой, түүний үйл ажиллагаатай холбоотой аюулгүй байдал, боловсон хүчин бэлтгэх цогц асуудлыг нь эрх зүйн хувьд анх удаа шийдэж өгч байгаагаараа чухал онцлогтой. 
 
Хоёрдугаарт, энэ боловсрол, соёл, шинжлэх ухаан гээд бусад чиглэлийн дотор музейн асуудал ингээд ерөнхийдөө бараг орхигдоод ирчихсэн. Эрх зүйн хувьд зохицуулалт тун багатай. Зөвхөн Эрүүгийн хуулийн 25, Зөрчлийн хуулийн 17.5 гэх юм уу, одоо ийм зүйлүүд дээр л хариуцлага тооцох механизм, ийм асуудлууд нь явж байсан. 
 
Тэгэхлээр дэлхийн ихэнх улс орнууд бие даасан Музейн хуультай. Энэ дотроо зарим нь хавсарсан байдалтай тийм хууль бас явж байгаа. Бид олон улсын хууль эрх зүйнх нь байдал, манай нөхцөл байдалтай уялдуулж энэ хуулийн заалт дээр бас хүмүүс, ажлын хэсэг их ажилласан.
 
Хоёрт нь, тантай үнэхээр санал нэгтэй. Сайн музей байна гэдэг бол сайн судалгааны баазтай байх ёстой. Ерөөсөө судалгааны баазгүйгээсээ болоод Монголын музей зөвхөн үзмэр хадгалагчийн үүрэг хүлээсээр ирсэн. 
 
Тэгэхлээр судалгааны эргэлтэд оруулах, танин мэдэхүй, боловсролын төв буюу одоо соён гэгээрлийн төв болох. Энэ чиглэл рүү музейг оруулахад энэ хууль, эрх зүйн заалтууд тусгагдсан. 
 
Дээрээс нь музей болгонд эрдэм шинжилгээний орон тоог бий болгох ажил байгаа. Ажилтны. Эрдэм шинжилгээний ажилтны. Бусад судалгааны байгууллагууд, хүрээлэнгүүд болон их дээд сургуулиуд, энэ чиглэлээр судалгаа явуулдаг соёл, урлагийн чиглэлийн эрдэм шинжилгээний ажилтнуудад нээлттэй байх ийм асуудал тавигдсан байгаа. 
 
Гуравдугаарт нь, энэ орчин үеийн дэлхийн музейн чиг хандлагыг бас дагахаас өөр аргагүй байгаа. Зарим туршилтууд хийгдэж байгаа. Одоо Занабазарын нэрэмжит музей, Дүрслэх урлагийн музей, Богд хааны музей, Үндэсний музейн эд нар дээр бол ARQR[Augmented Reality Quick Response] гээд энэ системүүдийг ашиглаж виртуал музейнүүдийг цаашдаа явуулах ийм зорилт байгаа. 
 
Тэгээд ганц музейн үзүүллэг, дэглэлт дээ биш, бас орчин үеийн техник, технологийг ашигласан тийм загварыг энэ Чингис хааны музей дээр хийхээр төлөвлөж явагдаж байгаа. 
 
Тийм учраас музейг орчин үеийн нөхцөл байдалд, дэлхийн чиг хандлагад тааруулж орчин үеийн технологи, техник, технологийн дэвшлийг ашигласан хүүхэд, залуучуудад зориулсан боловсролын хөтөлбөртэй байх.  Бүх музейг үнэгүй болгохын зэрэгцээ бүх музей дээр боловсролын хөтөлбөрийг тасралтгүй явуулах тийм шийдвэр гарсан. 
 
Одоо Монгол Улсын Улаанбаатар хотод байгаа бүх музей дээр ямар нэгэн өөр өөрийнхөө онцлог дурсгал, олдвортоо тулгуурласан ийм боловсролын хөтөлбөрүүдийг хийж эхлээд байгаа. 
 
Г.Занданшатар: Лувсанцэрэнгийн Энх-Амгалан гишүүн тодруулж асууя. 
 
Л.Энх-Амгалан: Тэгэхээр С.Чулуун сайд аа. Та Монголын ард түмэнд нэг тодорхой тоонууд хэлж өгөөч ээ гэж. 
 
Одоо байгаа музей дээрээ бидэнд өөрт байгаа нийт үзмэрийнхээ 20 хувь нь л музей дээр дэлгэгдэж байгаа гэж байна шүү дээ. Цаана нь 80 хувь нь. Хэдэн зуун археологийн. Тийм ээ. Түүхийн, соёлын, биет өвийн гээд ингээд олон дурсгалууд. Нийт бүртгэлээрээ. Уран зургийн гээд. 
 
Ер нь Монгол Улсад бүртгэл гэж юм байна уу? Бүх төрлийн, урлагийн бүх төрлөөрөө ингээд биет болон биет бусынхаа бүртгэлүүд хийгдсэн. 
 
Тэгээд хэдий хэмжээний ингээд энэ бүртгэлээр биет болон биет бус өвүүд, үнэт үзмэрүүд байна вэ? Үүнийхээ хэдэн хувийг бид зөвхөн. Одоо 20 хувь л гэж та нар яриад байна шүү дээ. Цаана нь тэр үзүүлж чадахгүй байгаа Монголын ард түмэн, гадаадын жуулчдад үзүүлж чадахгүй 80 хувьд нь яг юу байна аа? Энэ тоо, баримтаар надад хэлж өгөөч.
 
Г.Занданшатар: 83. С.Чулуун сайд хариулна. 
 
С.Чулуун: Баярлалаа. Нийт Монгол Улсын төвийн болон орон нутгийн музейнүүдэд, 24 музейд 276 мянган үзмэр, дурсгалууд хадгалагдаж байгаа. 
 
Археологийн дурсгалын хувьд одоо бүртгэгдсэн байгаагаар 56 мянга орчим дурсгал байгаа. Энэ бол иж. Дотор нь одоо жишээлбэл чулуун зэвсгийн дурсгалуудыг ширхгээр нь тоолох юм бол бас нэлээд өөр тоо гарна. 
 
Нийт Монгол Улсын газар нутаг дээр 120 орчим мянган дурсгал байгаа гэж үзэж байгаа юм. Энэ бол бүртгэгдсэн нь. Үүний тавин хэдэн мянга нь албан ёсоор бүртгэл санд бүртгэгдээд явж байгаа. Энэ тоолох ажиллагаа жил бүр явж байгаа. 
 
Г.Занданшатар: Эрхэм гишүүн Бадарчийн Жаргалмаа асуулт асууна. 
 
Б.Жаргалмаа: Баярлалаа. Тэгээд энэ хуулийн төсөл 2020 оны 5 дугаар сарын 01-нд өргөн баригдсан. Анх удаа ийм музейн хуультай болж байгаа.  Энэ хуулийг өргөн барьсан Ё.Баатарбилэг сайддаа баярлалаа. 
 
Үнэхээр Монгол Улсад үйл ажиллагаа явуулж байгаа музейн сан хөмрөгийг арвижуулах, баяжуулах, тоо хэмжээг нь нэмэгдүүлэх, хөрөнгө оруулалтын олон талт эх үүсвэрийг бий болгох, сан хөмрөгийн аюулгүй байдлыг хангах, музейн ажилтан бэлтгэх, албан хаагчдын ёс зүйн хариуцлага дээшлүүлэх гээд олон шаардлага бидэнд байгаа юу гэвэл байгаа. 
 
Тэгээд би энэ дээр нэг зүйлийг асууя. Түрүүн Соёлын тухай хууль дээр асуусан. Тийм ээ. С.Чулуун сайд аа. Нөгөө музей гэдэг дээрээ нөгөө галерейн төрлөө хэрхэн яаж оруулах вэ? Энэ хууль дээр “галерей” гэсэн нэр томьёоллыг би олж харахгүй байгаа. 
 
Байнгын хороон дээр яригдаж байсан асуудлыг би дахиад ярья. Үүнийг ажлын хэсэг нь анхаарч оруулж өгөхгүй бол. Аливаа бүтээлийг, музейн сан хөмрөгийг нөхөн сэргээх санхүүгийн асуудал. Энэ дээр бас ямар дэмжлэгийг хэрхэн яаж үзүүлэх вэ гэдэг дээр нөгөө л аж ахуйн нэгжүүдийг, компаниудыг дэмжих тэр бодлогоо бас яг энэ хуульдаа нарийн зааж өгвөл. Энэ Соёлын тухай хууль дээр байгаа боловч Музейн тухай хуульдаа нарийвчлан оруулж өгвөл ямар вэ гэдэг асуулт. 
 
Яг Ё.Баатарбилэг сайдыг сайд байх үед л Уран зургийн галерей дээр очиж үзэж байсан. Тийм ээ. Нөгөө галд сүйдсэн уран бүтээлүүдийг сэргээх, үрчлүүлэх тэр боломжийг нээхийн тулд аж ахуйн нэгжийг дэмжих тэр бодлого нь нарийн сайн тусгагдаж өгсөн байвал ямар вэ гэдэг зүйл, заалтыг бас оруулж өгөөч ээ гэдэг хүсэлтийг тавьж байгаа юм. 
 
Музей, галерей хоёрыг энэ төрөлдөө, хуульдаа яг яаж тусгах юм бэ? Музей бол өөр. Галерей бол өөр байх. 
 
Г.Занданшатар: 83. С.Чулуун сайд асуултад хариулна. 
 
С.Чулуун: Баярлалаа. Б.Жаргалмаа гишүүний асуултад хариулъя. 
 
Монгол Улсад нэг галерей байгаа. Төрийн өмчийн. Хувийн бас хэд хэдэн галерей байгаа. 
 
Тэгэхлээр галерейн зохицуулалтыг бид Музейн хуулиар зохицуулъя гэж үзэж байгаа. Тэгэхлээр таны саналыг ажлын хэсэг дээр тусгаад тодорхой галерейтай шууд хамааралтай чиглэл дээр нь галерейг тусгай явсан нь бас зүгээр байх. 
 
Ер нь бид цаашдаа Монгол Улсын уран зургийн галерейгаа үндэсний хэмжээний, үндэсний уран зургийн галерей болгох ийм чиглэл рүү орж, салбар бусад галерейнүүд үйл ажиллагаа явуулах боломж бас нээгдэнэ. 
 
Тэр музейд хөрөнгө оруулалт, дэмжлэг, туслалцаа үзүүлэх, сэргээн засварлалтад дэмжлэг, туслалцаа үзүүлэх энэ асуудал бол тэр Соёлын тухай хууль дээр заалт байгаа. Соёлын өвийг хамгаалах тухай хууль дээр бас тусгай заалт байгаа юм. Ялангуяа энэ соёлын музейн үзмэрүүдийг сэргээн засварлах, мэргэжилтэнг бэлтгэх, музейн янз бүрийн ивентийг явуулах ийм олон асуудал дээр дэмжлэг, туслалцаа үзүүлж байгаа. Тохижилтод бас дэмжлэг, туслалцаа үзүүлж байгаа ийм олон байгууллагууд байдаг учраас үүний зохицуулалтыг бас тусгайлж заалт болгож оруулбал бас зүгээр байх аа гэж бодож байна. Ялангуяа аж ахуйн нэгжүүдийн ийм асуудал байгаа. 
 
Г.Занданшатар: Эрхэм гишүүн Гомпилдоогийн Мөнхцэцэг асуулт асууна. 
 
Г.Мөнхцэцэг: Монголын соёл, урлагийн ууган байгууллагуудын нэг бол манай музей. 1924 онд байгуулагдсан музей. 
 
Энэ 90 гаруй жилийн түүхэндээ анх удаагаа бие даасан ийм хуультай болж байгаа явдал бол бас түүхэн үйл явдал болж байна гэж ингэж ойлгож энэ хуулийн төслийг дэмжиж байгаа юм. 
 
Тэгэхээр өнөөдөр Монгол Улсад маань энэ музей ямаршуухан хөгжилтэй явж ирсэн, ямаршуухан байр, байгууламжид байгаа вэ гэдгийг бол одоо бас салбарынхан төдийгүй одоо ард түмэн нэлээд нь мэддэг болчихсон байгаа гэж ингэж бодож байна. 
 
Энэ төрийн өмчийн 9 музей байгаа байх. Тийм ээ. Энэ 9 музейн үндсэндээ 27 нь барилга, байгууламж байгаа байх. Үүнээсээ 4 нь өөрийн гэсэн үндсэн байртай байгаа байх. Энэ тоог би лавлаж асууя. 
 
Мөн орон нутгийн 19 музей байгаа байх. Тийм ээ. Эндээс 56 нь барилга, байгууламж байсан. 13 нь өөрийн гэсэн байртай байгаа гэсэн тоо, баримтыг өнгөрсөн жил би бас гаргаж авч байсан. Энэ тоонууд бас өөрчлөгдсөн үү, үгүй юу? 
 
Үндсэндээ зориулалтын биш барилга, байгууламжид үйл ажиллагаа явуулж байгаа музей бол одоо хаа сайгүй байгаа. Тэр битгий хэл одоо аж ахуйн нэгжүүд, мөн дээр нь зочид буудалд хүртэл түрээслээд явж байгаа ийм музей хүртэл байгаа. Одоо бас ийм байгаа. 
 
Тэгэхээр музейн барилга, байгууламж учир дутагдалтай байгаа гэдгийг манай яамныхан илүү сайн мэдэж байгаа байх гэж ингэж бодож байна. Тэгэхээр энэ музейн үзмэрүүдийг бүртгэлжүүлсэн байна. Соёлын яамтай болсон нь нэг талын сайн хэрэг энэ мөн. Музейн үзмэрүүдээ бүртгэлжүүлээд дээрээс нь тоо, толгойг нь бас гаргасан байна. Энэ маш сайн зүйл. 
 
Тэгэхээр энэ музейн үзмэрүүд дотор өнөөдөр ЮНЕСКО-д бүртгэлтэй хэчнээн үзмээр байна вэ? Дахиж цаашид энэ хууль батлагдсанаараа, ер нь ЮНЕСКО, дэлхийн өвд бүртгүүлэх тал дээр ямар зохицуулалт хийхээр ингээд заагдсан байгаа вэ гэдгийг асууя. 
 
Мөн орон нутгийнхаа музейн барилга, байгууламжийг бид сайжруулах нэн цаг үеийн шаардлагууд бидэнд тавигдаад байгаа. Энэ дээр яам өөрөө ямар зохицуулалт хийхээр төсөвлөж төлөвлөгдөөд явж байгаа вэ? 
 
Зөвхөн манай Дундговь аймгийн музей гэхэд барилга, байгууламжийн хувьд хүрэлцээ муутай. Үзмэрийнхээ дөнгөж 40-хөн хувийг нь ил гаргаад тавьчихсан байдаг. Цаад талын үлдсэн 60 хувиа хадгалах, хамгаалах тал дээр анхаарахгүй бол устаж үгүй болоход хүрээд байгаа ийм байр байдалтай байж байгаа. Зөвхөн хүрлийн үеийн үзмэрүүд гэхэд манай Дундговь аймгийн музейн нэлээд хэсгийг нь эзэлж байдаг. Ийм байх жишээний. 
 
Тэгэхээр хөдөө орон нутгийнхаа музейн барилга, байгууламжийг анхаарах тал дээр ямаршуухан бодлого, чиглэлийг барьж байгаа вэ? Энэ хуулийн зохицуулалтууд дээр туссан зүйл байна уу гэж. 
 
Гуравт гэвэл энэ хувь хүмүүс өөрсдөдөө хувийн музей ихтэй, галерейнууд олон байдаг. Монголд. Тэгэхээр энэ хувь, хувийн хэвшил, төрийн байгууллагуудыг холбох тал дээр хуулийн зохицуулалт дээр ямар зүйлийг тусгасан бэ гэдэг дээр асуулт байна. 
 
Г.Занданшатар: С.Чулуун сайд хариулъя. 83. 
 
С.Чулуун: Баярлалаа. Г.Мөнхцэцэг гишүүний асуултад хариулъя. 
 
Таны хэлж байгаа үнэн. Монгол Улсад үйл ажиллагаа явуулж байгаа төвийн болон орон нутгийн төрийн өмчийн 80 орчим барилга, байгууламж бүхий объектод үйл ажиллагаа явуулж байгаа. Эдгээрээс 53 нь ямар ч зориулалтын бус. Ингэж харах юм бол Монгол Улсад үйл ажиллагаа явуулж байгаа орон нутаг судлах музейгээс улсын музей хүртэлх байгууллагуудын 50 хувь нь стандартын бус. 
 
Музей өөрөө цогц бүтэцтэй учраас сан хөмрөг, музейн үзүүлэг, дэглэлтийн заал, үзэсгэлэнгийн танхим гээд олон шаардлага байдаг. 
 
Тэгэхлээр улсын хэмжээний үндэсний музейн хэмжээнд ч гэсэн стандарт бус үзэсгэлэн үзүүлэг сан хөмрөгийн танхим байх жишээтэй. Энэ бол үнэхээр хүнд байдалтай байгаа юм. 
 
Харин Чингис хааны музей баригдсанаар түрүүний хэлсэн олон тооны дурсгалуудын бараг 40 орчим хувь нь ил гарч ирж байгаа. Үзэгчдэд нээлттэй болно. 
 
Соёлын өвийн үндэсний төв энэ сард дуусаж байгаа. Ингэснээр нөгөө Археологийн хүрээлэнд байгаа, Үндэсний музейд байгаа стандарт бус газар хадгалагдаж байгаа өв соёлын дурсгалууд стандарт фондод орж байгаа юм. Тэгэхдээ тодорхой хувь нь шүү дээ. Цаашдаа олон музей баригдах юм бол энэ сан хөмрөгийн орчин, үзүүлэг дэглэлтийн танхим, эд нарыг гэрэлтүүлгээс нь эхлээд л бүх зүйлийг нь стандарт руу оруулахаас өөр арга байхгүй. Ийм байгаа. 
 
Хоёрт нь, энэ музейн хэчнээн үзмэр ЮНЕСКО-д ордог вэ гэж та асуусан. ЮНЕСКО-д хөдлөх дурсгалыг бүртгэдэггүй. Үл хөдлөх дурсгалыг л бүртгэнэ. Хөдлөх дурсгал бол нөгөө баримтат өвийн жагсаалтад бүртгэнэ. Одоо жишээлбэл улсын номын санд байгаа Жадамба юм уу, Алтан товч юм уу, Ганжуурын хөшөө юм уу. Эд нарыг баримтат өвийн жагсаалтад бүртгэсэн 5 дурсгал байгаа. 
 
Дундговь аймгийн музейг сайн мэдэж байна. Монгол Улсын аймгийн музейнүүдээс үйл ажиллагаа сайн явуулдаг. Олон жилийн уламжлалтай.  Сан хөмрөг нь их сайн ийм музей байгаа. Гэхдээ барилгын нөхцөл байдал нь үнэхээр тийм. Бараг 10 хүрэхгүй хувь нь үзүүлэг дэглэлтэд байгаа байх гэж тооцож үзэж байгаа. 
 
Тэгэхлээр энэ Дундговь аймгийн хөрөнгө оруулалт дээр яаж туссан би санахгүй байна. Харин театр бол туссан байгаа. Тийм байгаа. Үүнийг танд бас холбогдох мэдээллийг хүргүүлье. 
 
Цаашдаа 7 музей шинэчлэгдэх. Бас зарим музей баригдахаар Засгийн газрын мөрийн хөтөлбөрт тусгагдсан байгаа. Жишээлбэл, Хөвсгөл нуур музей, Төв аймагт археологи, угсаатны зүйн музей, тэгээд Чингис хаан музей, Байгалийн түүхийн музей. 
 
Байгалийн түүхийн музей, Чингис хаан музейн хоёр ашиглалтад орсноор нэлээд олон асуудлыг шийдэх бололцоотой байгаа юм. 
 
Ялангуяа олон улсын стандарт түвшинд хүрсэн сан хөмрөг, үзэсгэлэн гаргах гээд ингээд олон асуудлууд байгаа. Энэ бүгд бол одоо энэ музейн хууль дээр ерөнхий зохицуулалтууд байгаа. 
 
Та асуусан. Төр олон нийтийн байгууллагуудын яаж харилцааг зохицуулах вэ гэж. Бид энэ хуулийн хэлэлцүүлэг дээр бас нэмэгдэх байх. Хувийн хэвшлийн музейнүүдийг яаж дэмжих вэ гэдгийг нэлээн түлхүү оруулж өгөх ёстой байгаа. Энэ нь аялал жуулчлал хэрэгтэй. Соёлын өвийг хадгалж хамгаалахад хэрэгтэй. 
 
Цаашдаа хувийн музей нь дэлхийн жишиг байгаа юм. Төрөлжсөн музейнүүд бий болоход боломжтой. Чиглэл чиглэлийн олон хэвшлийн музейнүүдийг дэмжиж явах зохицуулалт нь музейн шинэ хууль дээр бас тусгагдсан байгаа. 
 
Ялангуяа хувийн музейнүүдэд тодорхой дэмжлэгийг бас…/минут дуусав/
 
Г.Занданшатар: Гишүүд асуулт асууж, хариулт авч дууслаа. Үг хэлэх гишүүн байна уу? Дэмжсэн, дэмжээгүй гурав хүртэл гишүүн үг хэлж болно. 
 
Ц.Мөнхцэцэг гишүүнээр тусаллаа. Эрхэм гишүүн Ёндонпэрэнлэйн Баатарбилэг үг хэлнэ. 
 
Тэгэхээр Музейн тухай хуулийг хэлэлцэхийг дэмжиж байгаа. Тэгэхээр анх удаагаа бие даасан хуультай болж байгаа Музейн хууль эрх зүйн орчныг анхнаас нь суурийг нь зөв тавьж ингээд явчих юм сан гэдэг ийм чинхүү хүсэл байна. Их Хурлын гишүүний хувьд. 
 
Нөгөө талаар бас өнгөрсөн хугацаанд манай Засгийн газрын үед өргөн барьсан хууль. Нэлээд сайн боловсрогдсон хууль гэж бид үзэж байгаа. Өмнө нь социализмын үед гэдэг юм уу, 1990 оноос өмнө Соёлын яам, за Соёлын яамны дэргэдэх Музейн хэрэг эрхлэх газар гээд маш том бүтэц, орон тоо ажиллаж улсын хэмжээнд тэр олон музейнүүд, аймгийн төв болгон доор хаяж хоёроос гурван музейтэй. Хөдөө орон нутгийн хүүхэд, багачууд музейг үздэг. Багаасаа музей үздэг тэр соёл, хүмүүжилд суралцаж, музейгээр дамжиж тэр соёлын маш том сурталчилгаа, соён гэгээрүүлэх ажил явж байсан. Энэ ажил харамсалтай нь сүүлийн хорь гучаад жил бас орхигдсон байсан. Одоо нэг тийм эргэлтийн цэг ирж байгаа байх. Одоо цаг наашилж байна. Энэ соён гэгээрүүлэх энэ том давлагаа. Засгийн газраас ингэж дэмжиж байгаа. Ерөнхий сайд ингэж дэмжиж байгаа энэ цаг хугацаанд нь энэ хуулийг нь баталж өгөөд, энэ Соёлын яамыг нь бас нэг ажилд нь шуурхайлан оруулах нь зөв гэж ингэж үзэж байгаа. 
 
Ингээд Музейн хуульд сая ингээд ярьчихлаа. Ийм ийм зохицуулалтуудыг хийх практик шаардлага байгаа гэдгийг ярьж ярьчихсан. Хуулийн танилцуулгад нь явж байгаа учраас энэ дээр бол олон юм ярих юу байх вэ. Ажлын хэсэг байгуулагдана. Байнгын хороон дээр. 
 
Соёлын яамныхан ажлын хэсэг дээр маш сайн ажиллаарай. Мэдээж дутуу гуцуу юмнууд мэдээж байхыг үгүйсгэхгүй. Энэ музейчдийн группүүд байдаг юм. Одоо Монголын музейчдийн холбоо шиг тийм төрийн бус байгууллага, тийм групп байдаг юм. 
 
Тэгэхээр энэ музейчдээ сайн сонсоорой. Энэ хууль дээр. Тэгээд хүндрэлтэй байгаа юмнууд юу байна. Энэ талаас нь хуульд яг тусгах юмнууд бүгд орж уу, үгүй юу гэдгийг Соёлын яамныхан ажлын хэсэг, Байнгын хороон дээрээ бас гишүүдтэйгээ нэлээн сайн тулж ажиллана биз. 
 
Нөгөө талаар энэ музей дээр тэр соёлын салбарын том бүтээн байгуулалтын нэлээд хувь нь музей дээр явж байгаа. Чингис хааны музей маань одоо энэ жил битүүрээд ирэх жил гэхэд ашиглалтад орохоор ингээд маш эрчимтэй ажил нь явж байна. 
 
Байгалийн түүхийн музейгээ юу болж байгаа вэ? Байгалийн түүхийн музей дээрээ онцгой анхаараарай. Одоо өдөр шөнөгүй манай Соёлын яамныхан маань нэг ч гэсэн нэг том бүтээн байгуулалтын ажлыг ахиулчих тулд ирэх жил энэ Байгалийн түүхийн музейний хөрөнгө оруулалтын асуудал юу болж байгаа вэ. Төсөв төлөвлөгөөнд яаж суусан байна. Одоо тэр том объектыг маш яаралтай барилгынх нь ажлыг эхлүүлж байгалийн түүхийг одоо тэр хуучин Байгалийн түүхийн музейд байсан. Одоо хүүхэд, багачууд үзэж чадахгүй байгаа тэр олон үнэт байгалийн олдворуудыг олон нийтэд дэлгэх цаг удахгүй байх гэж бодож байна. 
 
Тэгэхээр үүн дээр яг энэ ажил хариуцаж байгаа яамны удирдлагууд та нөхдийн хөөцөлдөлгөө чухал шүү. Хөөцөлдөлгөө чухал ажил руугаа жаахан ороорой. Овоо нэг юунууд явж байсан. Тэгээд сүүлийн үед нэг тийм зогсчихсон ч юм шиг нэг тийм юу маягтай юм сонсогдоод байх юм. Тэгээд эхлүүлчихсэн ажлуудыг нэг жаахан эрчимтэйхэн шиг сайхан цааш нь аваад явах юм бодно шүү. Би яг энэ хэдэн том бүтээн байгуулалтын ажлуудыг Соёлын яамны нөхдүүдээс байнга нэхэж шаардаж ингэж ажиллана шүү гэдгийг бас Та бүхэнд анхааруулаад хэлчихье. 
 
Тэгээд эрхэм Их Хурлын гишүүд энэ Музейн хуулийг хэлэлцэхийг дэмжиж өгөх байх. Энэ Музейн хуулийг цаашид эрчимтэй, хурдан шуурхай хэлэлцээд баталж өгөх тал дээр Та бүхнийг бас дэмжээсэй гэж уриалж байна. Музейн хуулийг хэлэлцэхийг дэмжиж байна. Баярлалаа.
 
Г.Занданшатар: Одоо эрхэм гишүүн Цэрэнжамцын Мөнхцэцэг үг хэлнэ. 
 
Ц.Мөнхцэцэг: Тэгэхээр соёлын салбар, тэр дотроо музейн асуудал бол аливаа улс орны түүх, үнэт үнэт өвийг хамгаалах, хойч үе, иргэдэд улс орныхоо түүх, зан заншлыг өвлүүлэх, мөн соён гэгээрлийн их том төв учраас Музейн тухай хуулийг Байнгын хорооны гишүүний хувьд дэмжиж байна. 
 
Тэгээд хуулийн төсөл дээр бол бас тодорхой зарим нэг нэмэлт ийм саналууд байгаа. Тухайлбал, Монгол Улсад Соёлын өвийн тухай хуулиар соёлын хосгүй үнэт өв гэдэг ийм ангиллууд байгаа. Ердийн гээд. 
 
Тэгэхээр энэ Музей хуульд соёлын үнэт өвийг хадгалах, хамгаалах, мөн соёлын үнэт өвийг өрөвдүүлсэн гэдэг юм уу, эсвэл хуурамч юугаар сольсон тохиолдолд хүлээлгэх хариуцлага нь их тодорхойгүй байгаад байгаа. Одоо жишээлбэл музей бол ерөнхийдөө улсын архивын адил тухайн улс орны соёлын хосгүй өвийг хадгалдаг учраас музейн ажилтнуудын аюулгүй байдал, сонгон шалгаруулалт. Үүнтэй нэмэгдээд мөн цалин, нийгмийн баталгааны асуудал бол бас их чухал байгаа. 
 
Тэгэхээр энэ тал дээр бас энэ Музей хуульдаа тодорхой нэлээн томоохон анхаарал хандуулаад ажиллах ёстой байгаад байна. Энэ дотроо ялангуяа тэр хүний нөөц буюу музейн ажилтан, хосгүй үнэт үзэмжийг сэргээн засварлах. Тэр дотроо археологийн мэргэжлийн үзмэр, олдворыг сэргээн засварлах, музейд байршуулах энэ ажлыг хийх мэргэжилтэн бол их хомсдолтой байгаад байгаа. 
 
Өнөөдөр зөвхөн Улаанбаатарын их сургуульд энэ археологийн олдвор сэргээгч анги байдаг. Маш цөөхөн хүүхэдтэй. Тэгэхээр энэ ангийг ажиллуулах, музейн ажилтнуудаа бэлдэх асуудлыг Боловсрол, соёл шинжлэх ухааны яамтайгаа хамтраад Соёлын сайд маань бас цуг аваад явах ёстой. Хүний нөөцийн бодлогоо чадавхжуулмаар байгаад байгаа юм. 
 
Мөн энэ олон улсын жишгээс харахад музей бол ерөөсөө аялал жуулчлалын том бүс гэхээс гадна өсвөр үеийнхэн, сургуулийн сурагчдын танин мэдэхүйц томоохон танхим болдог. Бүх дэлхийн том музейнүүд тийм байдаг. 
 
Тийм учраас музейг байнга нээлттэй байлгаж хүүхдүүд, сургуулийн орчин, соён гэгээрүүлэх үйл ажиллагааг байнга хийх ёстой. Энэ тал дээр зарим музей маань бас учир дутагдалтай байдаг. Тэгэхээр энэ дээр илүү анхаарах шаардлагатай байгаад байгаа. 
 
Тэгээд энэ музейн үзмэрийг баяжуулах, музейн дэглэлт явуулах, музейн сан хөмрөгийг шинэчлэх, мөн тодорхой эд өлгийн зүйлийг сан хөмрөгөөс хасах гэдэг. Энэ бүх үйл ажиллагаа маань мэргэжлийн хүмүүс, эрдэмтэд, хараат бус хөндлөнгийн шинжээчид бас ажилламаар байгаа юм. Тухайлбал, музейн үзмэрийг үнэлэх асуудлаар. Гэх мэтээр энэ Музейн хууль дээр бас шаардлагатай эрх зүйн талаас, мөн мэргэжлийн аудит, хүний нөөцийн талаас ийм ажлуудыг тусгаж өгөөд ажлын хэсэг бол ингээд энэ дээр бас анхааралтай ажиллаад явах байх гэж бодож байна. 
 
Г.Занданшатар: Гишүүд үг хэлж дууслаа. Санал хураалтыг дараагийн долоо хоногт явуулъя. 
 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 
 

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД
 
 
PAGE  
9

